Монгол Улсын Их Хурлын 2007 оны хаврын ээлжит чуулганы 07 дугаар сарын 26-ны өдөр  /Пүрэв гараг/-ийн нэгдсэн хуралдаан 10 цаг 30  минутанд  Чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс 51 гишүүн ирж, 67.1  хувийн ирцтэй байв.

Чөлөөтэй: Д.Арвин, М.Зоригт, Ж.Наранцацралт, С.Отгонбаяр, Т.Очирхүү, Ч.Раднаа, К.Саираан, Я.Санжмятав, У.Хүрэлсүх, Ц.Цэнгэл, М.Энхболд, Б.Эрдэнэбат

Өвчтэй: Д.Дондог, Р.Нямсүрэн, Л.Одончимэд
Тасалсан: Р.Бадамдамдин, Ц.Батаа, Б.Батбаяр, Н.Батбаяр, Сүх.Батболд, Д.Бат-Эрдэнэ, Л.Гантөмөр, Р.Гончигдорж, Б.Жаргалсайхан, Ч.Улаан
УИХ-ын гишүүн Ц.Шаравдорж “Улс төрийн хилс хэрэгт хэлмэгдэгсдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай” УИХ-ын тогтоолын төслийг татан авсан тухай албан бичиг ирүүлснийг УИХ-ын дарга Д.Лүндээжанцан УИХ-ын гишүүдэд уншиж танилцуулав.

Нэг.Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын гишүүн, Хууль зүй, дотоод хэргийн сайд Д.Одбаяр, Төрийн нарийн бичгийн дарга Г.Баясгалан, газрын дарга Ц.Цолмон, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Н.Тунгалаг нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг УИХ-ын гишүүн, Хууль зүй, дотоод хэргийн сайд Д.Одбаяр, хэлэлцэх эсэх асуудлаархи Хууль зүйн байнгын хорооноос гаргасан санал, дүгнэлтийг УИХ-ын гишүүн С.Баярцогт нар уншиж танилцуулав.

Төсөл санаачлагчийн илтгэл болон Байнгын хорооноос гаргасан санал, дүгнэлттэй холбогдуулан УИХ-ын гишүүдээс асуулт, санал гараагүй болно.

Д.Лүндээжанцан: Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг хэлэлцье.
Зөвшөөрсөн

34

Татгалзсан

 8

Бүгд


42

81.0 хувийн саналаар хуулийн төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэхээр шийдвэрлэв.

Уг асуудлыг 10 цаг 40 минутанд хэлэлцэж дуусав.

Хоёр.УИХ-ын даргын алба хашиж байсан Ц.Нямдоржийн хамгаалалт, хангамжийн тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Төрийн тусгай хамгаалалтын газрын дарга, хурандаа Ч.Самбалхүндэв, Төрийн ордны хамгаалалтын албаны дарга, хурандаа Г.Лхагвасүрэн, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Д.Насанжаргал, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав.

УИХ-ын тогтоолын төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ж.Гүррагчаа уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүн З.Энхболд, Л.Гүндалай, Л.Гансүх, С.Ламбаа нарын асуусан асуултанд УИХ-ын гишүүн Ж.Гүррагчаа хариулж, тайлбар хийв.

Хэлэлцэж буй асуудалтай холбогдуулан УИХ-ын гишүүн С.Ламбаа, Ц.Баярсайхан, Ч.Авдай, Э.Бат-Үүл, Г.Батхүү, Р.Раш, С.Баярцогт нар санал хэлэв.

Д.Лүндээжанцан: Тогтоолын төслийг анхны хэлэлцүүлгээр батлах горимын саналыг дэмжье
Зөвшөөрсөн

37

Татгалзсан

9

Бүгд


46

80.4 хувийн саналаар дэмжигдлээ

Улсын Их Хурлын даргын алба хашиж байсан Ц.Нямдоржийн хамгаалалт, хангамжийн тухай УИХ-ын тогтоолыг бүхэлд нь баталъя гэсэн санал дэмжье
Зөвшөөрсөн

38

Татгалзсан

8

Бүгд


46

82.6 хувийн саналаар дэмжигдлээ

Гурав. Хуульч сонгон шалгаруулах тухай хуулийн төсөл /анхны хэлэлцүүлэг/


 Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, газрын дарга Ц.Цолмон, Хууль зүйн үндэсний төвийн Сургалт хариуцсан секторын эрхлэгч Т.Мэндсайхан, Шүүхийн шийдвэр биелүүлэх ерөнхий газрын Тамгын газрын дарга Б.Баттогтох, Цагдаагийн ерөнхий газрын Хэрэг бүртгэх газрын дарга н.Сүхээ, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Ч.Ариунхур нар ажлын хэсэгт байлцав.


 Хуульч сонгон шалгаруулах тухай хуулийн төслийг анхны хэлэлцүүлэгт бэлтгэсэн тухай Хууль зүйн байнгын хорооны санал, дүгнэлтийг УИХ-ын гишүүн С.Баярцогт танилцуулав.

Д.Лүндээжанцан: Хуульч сонгон шалгаруулах тухай хуулийн төслийн анхны хэлэлцүүлэгт Хууль зүйн байнгын хорооноос гаргасан зарчмын зөрүүтэй саналын томъёоллоор санал хураалт явуулъя..

1.Төслийн 1  дүгээр  зүйлийн  1.1  дэх  хэсгийг дараахь байдлаар өөрчлөн найруулах:

“1.1. Энэ хуулийн зорилт нь шүүгч, шүүхийн шийдвэр гүйцэтгэгчийн албан тушаал эрхлэх сонгон шалгаруулалт оролцох, өмгөөллийн болон нотариатын тусгай зөвшөөрөл авах  мэргэшлийн шалгалтад оролцох, прокурор, мөрдөн байцаагч, хэрэг бүртгэгчээр ажиллах хуульчдыг сонгон шалгаруулахтай холбогдсон харилцааг зохицуулахад оршино.” гэсэн УИХ-ын гишүүн Ц.Нямдоржийн гаргасан, Байнгын хороо дэмжсэн саналыг дэмжье.  

     Зөвшөөрсөн

12

     Татгалзсан

30

 
     Бүгд


42

     71.4 хувийн саналаар дэмжигдсэнгүй.




 

2.Төслийн 2 дугаар зүйлийн 2.1-ийн “Хуульч сонгон шалгаруулах тухай хууль тогтоомж” гэсний дараа “Үндсэн хууль” гэж нэмэх гэсэн УИХ-ын гишүүн С.Баярцогт, Ц.Жаргал, Ц.Сүхбаатар, Р.Эрдэнэбүрэн нарын гаргасан, Байнгын хороо дэмжсэн саналыг дэмжье.

     Зөвшөөрсөн

32

  
     Татгалзсан

10

     Бүгд


42

          76.2 хувийн саналаар дэмжигдлээ.

3.Төслийн “Хуулийн нэр томъёо” гэсэн 3 дугаар зүйлийн 3.1-д дараахь агуулга бүхий 3.1.2 дахь заалт нэмэх:

“3.1.2. “Хуульч” гэж энэ хуульд заасан сонгон шалгаруулалтад тэнцэж,  гэрчилгээ авсан этгээдийг.” гэсэн УИХ-ын гишүүн С.Баярцогт, Ц.Жаргал, Ц.Сүхбаатар, Р.Эрдэнэбүрэн нарын гаргасан, Байнгын хороо дэмжсэн саналыг дэмжье.

  Зөвшөөрсөн
36

  
  Татгалзсан

  8

  Бүгд


44

  81.8  хувийн саналаар дэмжигдлээ.

4.Төслийн 6 дугаар зүйлийн  6.2  дахь хэсгийн “энэ хуульд заасан зарим бүрэн эрхээ” гэснийг “энэ зүйлийн 6.1.4, 6.1.13, 6.1.14-т заасан бүрэн эрхээ” гэж өөрчлөх гэсэн УИХ-ын гишүүн С.Баярцогт, Ц.Жаргал, Ц.Сүхбаатар, Р.Эрдэнэбүрэн нарын гаргасан, Байнгын хороо дэмжсэн саналыг дэмжье.

     Зөвшөөрсөн

39

  
     Татгалзсан

  6

     Бүгд


45

     86.7 хувийн саналаар дэмжигдлээ.

5.Төслийн 8 дугаар зүйлийн 8.1 дэх хэсгийн “өмгөөллийн” гэснийг “өмгөөлөл, нотариатын” гэж өөрчлөх гэсэн УИХ-ын гишүүн С.Баярцогт, Ц.Жаргал, Ц.Сүхбаатар, Р.Эрдэнэбүрэн нарын гаргасан, Байнгын хороо дэмжсэн саналыг дэмжье.

     Зөвшөөрсөн

40

  
     Татгалзсан

  5

     Бүгд


45

     88.9 хувийн саналаар дэмжигдлээ.

6.Төслийн 9 дүгээр зүйлийн 9.3 дахь хэсгийн “2 хоног” гэснийг “3 хоног” гэж өөрчлөх гэсэн УИХ-ын гишүүн С.Баярцогт, Ц.Жаргал, Ц.Сүхбаатар, Р.Эрдэнэбүрэн нарын гаргасан, Байнгын хороо дэмжсэн саналыг дэмжье.

     Зөвшөөрсөн

36

  
     Татгалзсан

  9

     Бүгд


45

     80.0 хувийн саналаар дэмжигдлээ.

7.Төслийн 10 дугаар зүйлийн 10.1 дэх хэсгийн “хугацааг” гэсний дараа “жилд нэг удаа” гэж нэмэх гэсэн УИХ-ын гишүүн С.Баярцогт, Ц.Жаргал, Ц.Сүхбаатар, Р.Эрдэнэбүрэн нарын гаргасан, Байнгын хороо дэмжсэн саналыг дэмжье.

     Зөвшөөрсөн

34

  
     Татгалзсан

11

     Бүгд


45

     75.6 хувийн саналаар дэмжигдлээ.

8.Төслийн 10 дугаар зүйлийн 10.2 дахь хэсгийг дараахь байдлаар өөрчлөх:

         “10.2.Сонгон шалгаруулалтыг нийслэл Улаанбаатар хотод зохион байгуулна.” гэсэн УИХ-ын гишүүн С.Баярцогт, Ц.Жаргал, Ц.Сүхбаатар, Р.Эрдэнэбүрэн нарын гаргасан, Байнгын хороо дэмжсэн саналыг дэмжье.

Зөвшөөрсөн

33

  
Татгалзсан

13

Бүгд


46

71.7 хувийн саналаар дэмжигдлээ. 

9.Төслийн 11 дүгээр зүйлийн “Тухайн жилийн сонгон шалгаруулалтын даалгавар нь орон даяар ижил байна” гэсэн 11.2 дахь хэсгийг хасах гэсэн УИХ-ын гишүүн С.Баярцогт, Ц.Жаргал, Ц.Сүхбаатар, Р.Эрдэнэбүрэн нарын гаргасан, Байнгын хороо дэмжсэн саналыг дэмжье.

Зөвшөөрсөн

35

  
Татгалзсан

11

Бүгд


46

76.1 хувийн саналаар дэмжигдлээ.

10.Төслийн 12 дугаар зүйлийн 12.1.1 –ийн “боловсрол эзэмшсэн;” гэснийг “боловсрол эзэмшиж, мэргэжлээрээ хоёроос доошгүй жил ажилласан;” гэж өөрчлөх гэсэн УИХ-ын гишүүн С.Баярцогт, Ц.Жаргал, Ц.Сүхбаатар, Р.Эрдэнэбүрэн нарын гаргасан, Байнгын хороо дэмжсэн саналыг дэмжье.

     Зөвшөөрсөн

38

  
     Татгалзсан

  8

     Бүгд


46

     82.6 хувийн саналаар дэмжигдлээ.

11.Төслийн 17.1-ийн “Сонгон шалгаруулалтад тэнцэж гэрчилгээ авсан этгээд”, 17.4-ийн “Гэрчилгээ авсан этгээд”   гэснийг “Хуульч” гэж тус тус өөрчлөх гэсэн  УИХ-ын гишүүн С.Баярцогт, Ц.Жаргал, Ц.Сүхбаатар, Р.Эрдэнэбүрэн нарын гаргасан, Байнгын хороо дэмжсэн саналыг дэмжье.

     Зөвшөөрсөн

36

  
     Татгалзсан

10

     Бүгд


46

     78.3 хувийн саналаар дэмжигдлээ.


Хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ.

Уг асуудлыг 12 цаг 15 минутанд хэлэлцэж дуусав.

Дөрөв. Эрүүл мэндийн тухай, Иргэний эрүүл мэндийн даатгалын тухай зэрэг 11 хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/


Хэлэлцэж буй асуудалтай холбогдуулан Ерөнхийлөгчийн Нийгмийн бодлогын зөвлөх Л.Лхагваа, ахлах референт Б.Болдбаатар, Монголын хөгжлийн бэрхшээлтэй иргэдийн байгууллагуудын үндэсний холбооны ерөнхийлөгч Ц.Оюунбаатар, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны референт С.Цолмон нар ажлын хэсэгт байлцав.

Хуулийн төслүүдийг анхны хэлэлцүүлэгт бэлтгэсэн асуудлаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг УИХ-ын гишүүн Ц.Сүхбаатар Төсвийн байнгын хорооны санал, дүгнэлтийг УИХ-ын гишүүн Т.Ганди нар тус тус танилцуулав.

12 цаг 20 минутанд УИХ-ын дэд дарга Д.Идэвхтэн хуралдааныг үргэлжлүүлэн даргалав.

Байнгын хороодын санал, дүгнэлттэй холбогдуулж УИХ-ын гишүүн А.Бакей, З.Энхболд, С.Ламбаа нарын асуусан асуултанд УИХ-ын гишүүн Т.Ганди хариулж тайлбар хийв.

Д.Идэвхтэн: -Эрүүл мэндийн тухай хуульд нэмэлт, өөрчлөлт оруулах тухай, Иргэний эрүүл мэндийн даатгалын тухай хуульд өөрчлөлт оруулах тухай зэрэг арван нэгэн хуулийн төслийн талаархи зарчмын зөрүүтэй саналын томъёолол.

Нэг. Нийгмийн бодлого, боловсрол, соёл, шинжлэх ухааны

байнгын хорооноос дэмжсэн санал

1.Эрүүл мэндийн тухай хуульд нэмэлт, өөрчлөлт оруулах тухай хуулийн төсөлд буюу “Эрүүл мэндийн тухай хуулийн 44 дүгээр зүйлийн гарчгийн болон 44.1, 44.2-ын “протез” гэсний дараа “ортопед” гэж нэмэх гэсэн Улсын Их Хурлын гишүүн Л.Одончимэдийн гаргасан, Байнгын хороо дэмжсэн саналыг дэмжье.

Зөвшөөрсөн

23

Татгалзсан

20

Бүгд


43

53.5 хувийн саналаар дэмжигдлээ.

 
2.Иргэний эрүүл мэндийн даатгалын тухай хуульд өөрчлөлт оруулах тухай хуулийн төслийн 1 дүгээр зүйлийг хасах гэсэн Улсын Их Хурлын гишүүн Ц.Сүхбаатарын гаргасан, Байнгын хороо дэмжсэн саналыг дэмжье.

Зөвшөөрсөн

31

Татгалзсан

  9

Бүгд


40

77.5 хувийн саналаар дэмжигдлээ. 


 3.Автотээврийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1 дэх хэсгээс “бөгөөд аймаг, нийслэлийн Засаг даргын эрх олгосон байгууллага хэрэгжүүлнэ.” гэснийг хасах гэсэн Улсын Их Хурлын гишүүн Т.Гандигийн гаргасан байнгын хороо дэмжсэн саналыг дэмжье.

Зөвшөөрсөн

34

Татгалзсан

  6

Бүгд


40

85.0 хувийн саналаар дэмжигдлээ. 

4. Автотээврийн тухай хуульд нэмэлт оруулах тухай хуулийн төслийн 1 дүгээр зүйлийн 1 дэх хэсгийн “ 8 дугаар зүйлийн 5 дахь хэсэг” гэснийг “ 7 дугаар зүйлийн 2 дахь хэсэг” гэж өөрчлөх гэсэн Улсын Их Хурлын гишүүн Т.Гандигийн гаргасан, байнгын хороо дэмжсэн саналыг дэмжье.

Зөвшөөрсөн

31

Татгалзсан

  8

Бүгд


39

79.5 хувийн саналаар дэмжигдлээ. 

5.Автотээврийн тухай хуульд нэмэлт оруулах тухай хуулийн 1 дүгээр зүйлийн 3 дахь хэсэг буюу мөн хуулийн 10 дугаар зүйлийн 2 дахь хэсгийн 9 дэх заалтыг “Тээвэрлэгч нь энэ хуулийн 10.2.8-д заасан хэмжээний тээврийн хэрэгсэлгүй бол Засгийн газраас тогтоосон хэмжээ, журмын дагуу жил бүр төлбөр төлнө. Төлбөрийг хөдөлмөр эрхлэлтийг дэмжих санд төвлөрүүлж, уг хөрөнгийг хөгжлийн бэрхшээлтэй иргэнд зориулах нийгмийн хамгааллын арга хэмжээг санхүүжүүлэхэд зарцуулна” гэж өөрчлөн найруулах гэсэн Улсын Их Хурлын гишүүн Т.Ганди, Б.Эрдэнэсүрэн нарын гаргасан саналыг дэмжье.

Зөвшөөрсөн

27

Татгалзсан

13

Бүгд


40

67.5 хувийн саналаар дэмжигдлээ. 

6.Биеийн тамир, спортын  тухай хуульд нэмэлт оруулах тухай хуулийн 2 дугаар зүйлийг “Биеийн тамир, спортын тухай хуулийн 18 дугаар зүйлд  “Хөгжлийн бэрхшээлтэй, насанд хүрсэн иргэдийн улсын шигшээ багтай байж болно. Багийг бүрдүүлэх, тамирчдыг сонгон шалгаруулахад Биеийн тамир, спортын тухай хуулийн 18.2-18.4 дэх заалт хамаарна.” гэж өөрчлөн найруулах гэсэн УИХ-ын гишүүн Л.Одончимэдийн гаргасан, Байнгын хороо дэмжсэн саналыг дэмжье.

Зөвшөөрсөн

30

Татгалзсан

11

Бүгд


41

73.2 хувийн саналаар дэмжигдлээ. 

7.Хөдөлмөрийн тухай хуульд нэмэлт, өөрчлөлт оруулах тухай хуулийн төслөөс 1 дүгээр зүйлийн 1 дэх хэсэг буюу Хөдөлмөрийн тухай хуулийн “Хөгжлийн бэрхшээлтэй хүн ажил, албан тушаалын шаардлага, болзлыг хангаж байгаа тохиолдолд хөгжлийн бэрхшээлтэй гэх үндэслэлээр ажиллуулахаас татгалзахыг хориглоно” гэсэн 7.6-г хасах гэсэн УИХ-ын гишүүн Ц.Сүхбаатарын гаргасан, Байнгын хороо дэмжсэн саналыг дэмжье.

Зөвшөөрсөн

30

Татгалзсан

12

Бүгд


42

71.4 хувийн саналаар дэмжигдлээ. 

8.Хөдөлмөрийн тухай хуульд нэмэлт, өөрчлөлт оруулах тухай хуулийн төслөөс 1 дүгээр зүйлийн 3 дахь хэсэг буюу Хөдөлмөрийн тухай хуулийн “хөгжлийн бэрхшээлтэй ажилтанд зориулсан ажлын байрны стандартыг хөдөлмөрийн асуудал эрхэлсэн төрийн захиргааны төв байгууллагатай зөвшилцөн стандартын асуудал эрхэлсэн байгууллага батална” гэсэн 83.5-г хасах гэсэн УИХ-ын гишүүн Т.Гандигийн гаргасан, Байнгын хороо дэмжсэн саналыг дэмжье.

Зөвшөөрсөн

30

Татгалзсан

12

Бүгд


42

71.4 хувийн саналаар дэмжигдлээ. 

9.Хөдөлмөрийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 4 дэх хэсэг буюу Хөдөлмөрийн тухай хуулийн 83.6-гийн “хөгжлийн бэрхшээлтэй иргэний нийгмийн хамгааллыг” гэснийг “хөдөлмөр эрхлэлтийг” гэж өөрчлөх гэсэн УИХ-ын гишүүн Т.Гандигийн гаргасан, Байнгын хороо дэмжсэн саналыг дэмжье.

Зөвшөөрсөн

36

Татгалзсан

  6

Бүгд


42

85.7 хувийн саналаар дэмжигдлээ. 

10.Хөдөлмөрийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлээс “71.3 дахь заалтын “Ажилтны” гэснийг “Ажилтан, хөгжлийн бэрхшээлтэй иргэний” гэсэн өгүүлбэрийг хасах гэсэн УИХ-ын гишүүн Ц.Сүхбаатарын гаргасан, Байнгын хороо дэмжсэн саналыг дэмжье.

Зөвшөөрсөн

31

Татгалзсан

12

Бүгд


43

72.1 хувийн саналаар дэмжигдлээ. 

11.Хөдөлмөрийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлээс “11 дүгээр зүйлийн 4 дэх заалтын “улсын төсөвт” гэснийг “хөгжлийн бэрхшээлтэй буюу одой иргэний нийгмийн хамгааллын санд” гэсэн өгүүлбэрийг хасах гэсэн УИХ-ын гишүүн Т.Гандигийн гаргасан, Байнгын хороо дэмжсэн саналыг дэмжье.

Зөвшөөрсөн

26

Татгалзсан

17

Бүгд


43

60.5 хувийн саналаар дэмжигдлээ. 

Хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.      

12 цаг 45 минутад хэлэлцэж дуусав.

Тав. Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Нийгмийн хамгаалал, хөдөлмөрийн яамны Хөдөлмөрийн зах зээлийн бодлого, зохицуулалтын газрын дарга Т.Энхтуяа, Монголын ажил олгогч эздийн нэгдсэн холбооны гүйцэтгэх захирал Х.Ганбаатар, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Д.Одсүрэн, Нийгмийн бодлого, боловсрол, соёл, шинжлэх ухааны байнгын хорооны референт С.Цолмон нар ажлын хэсэгт байлцав.

Хууль санаачлагчийн илтгэлийг УИХ-ын гишүүн, Нийгмийн хамгаалал, хөдөлмөрийн сайд Д.Дэмбэрэл танилцуулав.

Хуулийн төсөлтэй холбогдуулж УИХ-ын гишүүн С.Ламбаагийн асуусан асуултад Нийгмийн хамгаалал, хөдөлмөрийн сайд Д.Дэмбэрэл хариулж, тайлбар хийв. 


Уг асуудлыг үдээс хойшхи чуулганы нэгдсэн хуралдаанаар үргэлжлүүлэн хэлэлцэхээр тогтов. 

Үдээс өмнөх хуралдаан 13 цаг 15 минутад завсарлаж, үдээс хойшхи хуралдаан 15 цаг 20 минутаас үргэлжлэв. 

УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Үдээс хойшхи чуулганы нэгдсэн хуралдаанд ирвэл зохих 76 гишүүнээс 51 гишүүн ирж, 67.1 хувийн ирцтэй байв. Үүнд:

Чөлөөтэй: Д.Арвин, М.Зоригт, С.Отгонбаяр, Ч.Раднаа, Я.Санжмятав, М.Сономпил, У.Хүрэлсүх, М.Энхболд, Б.Эрдэнэбат; 

Өвчтэй:  Д.Дондог, Р.Нямсүрэн, Л.Одончимэд;

Тасалсан:  Р.Амаржаргал, Р.Бадамдамдин, Ц.Батаа, Б.Батбаатар, Б.Батбаяр, Сүх.Батболд, Х.Баттулга, Д.Бат-Эрдэнэ, Р.Гончигдорж, Л.Гүндалай, А.Мурат, Ч.Улаан;


Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төсөл  (хэлэлцэх эсэх) (үргэлжлэл)


Хэлэлцэх асуудалтай холбогдуулан Нийгмийн хамгаалал, хөдөлмөрийн сайд Д.Дэмбэрэл, мөн яамны Хөдөлмөрийн зах зээлийн бодлого, зохицуулалтын газрын дарга Т.Энхтуяа, орлогч дарга Б.Алимаа, МҮЭ-үүдийн холбооны хуулийн хэлтсийн дарга Ц.Одонтунгалаг, УИХ-ын Тамгын газрын зөвлөх Д.Одсүрэн, Нийгмийн бодлого, боловсрол, соёл, шинжлэх ухааны байнгын хорооны референт С.Цолмон нарын бүрэлдэхүүнтэй ажлын хэсэг байлцав. 


Хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн, Нийгмийн бодлого, боловсрол, соёл, шинжлэх ухааны байнгын хорооны дарга Т.Ганди танилцуулав. 


Байнгын хорооны санал, дүгнэлттэй холбогдуулан УИХ-ын гишүүн С.Ламбаа, Г.Адъяа, Ч.Авдай, Э.Бат-Үүл нарын асуусан асуултад УИХ-ын гишүүн, Нийгмийн бодлого, боловсрол, соёл, шинжлэх ухааны байнгын хорооны дарга Т.Ганди, УИХ-ын гишүүн Г.Адъяа нар хариулж, тайлбар хийв. 


Байнгын хорооноос гаргасан санал, дүгнэлтийг дэмжиж УИХ-ын гишүүн Ц.Сүхбаатар, Р.Раш, Ч.Авдай нарын 3 гишүүн, эсрэг байр суурьтай УИХ-ын гишүүн Э.Бат-Үүл, Ц.Баярсайхан нарын 2 гишүүн үг хэлэв. 


Д.Лүндээжанцан: - Хөдөлмөрийн аюулгүй байдал, эрүүл ахуйн тухай хуулийн төсөл, Хөдөлмөрийн тухай хуульд нэмэлт, өөрчлөлт оруулах тухай хуулийн төслийг хэлэлцэх боломжгүй тул буцаая гэсэн саналыг дэмжье.


Зөвшөөрсөн: 
20


Татгалзсан:

23


Бүгд: 


43


46.5 хувиар санал дэмжигдсэнгүй. 


Хуулийн төслийг буцаахгүй буюу хэлэлцье гэсэн шийдэлд хүрсэн тул уг асуудлыг Нийгмийн бодлого, боловсрол, соёл, шинжлэх ухааны байнгын  хороонд шилжүүлэхээр тогтов. 


Уг асуудлыг 16 цаг 20 минутад хэлэлцэж дуусав. 


Зургаа. Зарим газар нутгийг улсын тусгай хамгаалалтад авах тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан Байгаль орчны сайд И.Эрдэнэбаатар,  мөн яамны Тусгай хамгаалалттай нутгийн удирдлагын газрын дарга А.Намхай,  ахлах мэргэжилтэн н.Энхтайван, Улсын Их Хурлын Тамгын газрын зөвлөх Б.Бат-Эрдэнэ нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Байгаль орчны сайд И.Эрдэнэбаатар танилцуулав. 


Уг асуудалтай холбогдуулан Улсын Их Хурлын гишүүн  Б.Бат-Эрдэнэ,  Л.Гантөмөр,  Э.Бат-Үүл, Р.Раш, Ц.Сүхбаатар, С.Ламбаа, Б.Мөнхтуяа, Д.Ганхуяг, А.Цанжид нарын асуусан асуултад, ажлын хэсгээс И.Эрдэнэбаатар, А.Намхай нар хариулж, нэмэлт тайлбар хэлэв. 


УИХ-ын тогтоолын төслийг хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн А.Бакей уншиж танилцуулав.


Байнгын хорооны санал, дүгнэлттэй холбогдуулан УИХ-ын гишүүн З.Энхболд, С.Ламбаа, Э.Бат-Үүл, Р.Буд, Д.Ганхуяг, Б.Бат-Эрдэнэ нарын асуусан асуултанд УИХ-ын гишүүн А.Бакей хариулж тайлбар хийв.


Д.Лүндээжанцан: Зарим газар нутгийг улсын тусгай хамгаалалтад авах тухай УИХ-ын тогтоолын төслийг хэлэлцье гэсэн саналыг дэмжье.


Зөвшөөрсөн

42


Татгалзсан

  7


Бүгд


49

85.7 хувийн саналаар хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэхээр шийдвэрлэв.


Эцсийн найруулга


УИХ-ын дарга Д.Лүндээжанцан УИХ-ын даргын алба хашиж байсан Ц.Нямдоржийн хамгаалалт, хангамжийн тухай УИХ-ын тогтоолын эцсийн найруулгыг уншиж танилцуулав.


Дээрх эцсийн найруулгатай холбогдуулан УИХ-ын гишүүдээс асуулт, санал гараагүй болно.


УИХ-ын гишүүд дээрх  тогтоолын эцсийн найруулгыг сонсов./18.14 цагт/

10.55-11.00 цагт Дэлхийн гаалийн байгууллагын дарга ноён Мишель Данет болон хамт яваа төлөөлөгчид, 11.00.11.05 цагт УИХ-ын гишүүн Х.Баттулгын урилгаар Баянхонгор аймгийн Заг сумын сонгогчид, 11.19-11.25 цагт Баянхонгор аймгийн иргэд, 11.30-11.30 цагт УИХ-ын гишүүн Су.Батболдын урилгаар Төв аймгийн Зуунмод сумын З-р багийн нэр бүхий ахмадуудын төлөөлөгчид, 11.52 цагт Баянхонгор аймгийн Заг сумын сонгогчид, 16.25-16.30 цагт Дорноговь аймгийн ахмадын төлөөлөгчид тус тус Улсын Их Хурлын чуулганы  хуралдааны үйл ажиллагаатай танилцав. /Нэрсийг хавсаргав/.


Хуралдаан 18 цаг 15 минутанд өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ
Товч тэмдэглэл нэгтгэсэн:


ХУРАЛДААНЫ НАРИЙН


БИЧГИЙН ДАРГА





Д.ЦЭНДСҮРЭН
УИХ-ЫН 2007 ОНЫ ХАВРЫН ЭЭЛЖИТ ЧУУЛГАНЫ 

2007 ОНЫ 07 ДУГААР САРЫН 26-НЫ ӨДӨР /ПҮРЭВ ГАРАГ/-ИЙН 

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 30 минутанд эхлэв.

Д.Лүндээжанцан: - Ирц 53.9 хувьтай байна. Ингээд УИХ-ын 2007 оны хаврын чуулганы 7 дугаар сарын 26-ны өдрийн нэгдсэн хуралдаан нээснийг мэдэгдье.

Өнөөдрийн Чуулганы нэгдсэн хуралдааны хэлэлцэх асуудлыг танилцуулъя.

Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх, Улсын Их Хурлын даргын алба хашиж байсан Ц.Нямдоржийн хамгаалалт, хангамжийн тухай УИХ-ын тогтоолын төсөл анхны хэлэлцүүлэг, Хуульч сонгон шалгаруулах тухай хуулийн төсөл анхны хэлэлцүүлэг, Монгол Улсын Ерөнхийлөгчөөс өргөн мэдүүлсэн Эрүүл мэндийн тухай, Иргэний эрүүл мэндийн даатгалын тухай зэрэг 11 хуульд нэмэлт, өөрчлөлт  оруулах тухай хуулийн төсөл анхны хэлэлцүүлэг, Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх, Зарим газар нутгийг улсын тусгай хамгаалалтад авах тухай УИХ-ын тогтоолын төсөл хэлэлцэх эсэх, Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл, хуульд нэмэлт оруулж байгаатай холбогдуулан журам батлах тухай УИХ-ын тогтоолын төсөл хэлэлцэх эсэх, Төрийн албаны тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх, Жижиг, дунд үйлдвэрийн тухай хуулийн төсөл эцсийн хэлэлцүүлэг, Төсвийн хүрээний мэдэгдлийг зөвшөөрөх тухай УИХ-ын тогтоолын төсөл анхны хэлэлцүүлэг, Далай ашиглах тухай хуульд нэмэлт, өөрчлөлт оруулах тухай хуулийн төсөл анхны хэлэлцүүлэг, ийм хуулиудын төслүүдийг хэлэлцэхээр оруулж байна.

Ингээд асуудалдаа оръё. Асуудал хэлэлцэхийн өмнө Тогтоолын төсөл татан авах тухай албан бичгийг танилцуулъя. Тогтоолын төсөл татан авах тухай УИХ-ын гишүүний бүрэн эрхийн хүрээнд үүний урьд санаачлан өргөн барьсан Улс төрийн хилс хэрэгт хэлмэгдэгсдийг цагаатгах, тэдэнд нөхөх олговор олгох тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай УИХ-ын тогтоолын төслөө Монгол Улсын Их Хурлын тухай хуулийн 7.1.4, Монгол Улсын Их Хурлын Чуулганы хуралдааны дэгийн 15.1-д заасныг үндэслэн татан авч байна. Монгол Улсын  Их Хурлын Чуулганы хуралдааны дэгийн 15.3-т заасны дагуу Чуулганы нэгдсэн хуралдаанд танилцуулж өгнө үү, УИХ-ын гишүүн Ц.Шаравдорж гэсэн байна. 

Ингээд эхнийхээ асуудалд оръё.

Нэг.Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Д.Лүндээжанцан: - Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг хэлэлцье. Хууль санаачлагчийн илтгэлийг Хууль зүй, дотоод хэргийн сайд Одбаяр танилцуулна, Одбаяр сайд илтгэлээ хийнэ үү.

Д.Одбаяр: - УИХ-ын дарга, эрхэм гишүүд ээ, Монгол Улсын Их Хурлаас 2002 онд батлагдсан Захиргааны хэрэг хянан шийдвэрлэх тухай хуулинд иргэн, хуулийн этгээд захиргааны байгууллага, албан тушаалтны хууль бус шийдвэрийн улмаас зөрчигдсөн хууль ёсны ашиг сонирхлоо хамгаалуулахаар захиргааны шүүхэд хандаж болох боломжийг олгосон. Монгол Улсын Үндсэн хуульд заасан хүний эрх, эрх чөлөөг баталгаажуулсан хуулиудын нэг болсон  юм.

Уг хуулийн хэрэгжилт, үр нөлөөг судлах зорилгоор Улсын дээд шүүх болон аймаг, нийслэлийн шүүх, Улсын ерөнхий прокурорын газар, Монголын өмгөөлөгчдийн холбоо, Хууль зүйн үндэсний төв, Хүний эрхийн үндэсний комиссын нийт 30 гаруй байгууллагаас санал авч судалгаа хийхэд уг хуульд нэмэлт өөрчлөлт оруулах нь зүйтэй гэсэн дүгнэлтэд хүрсэн юм.

Хуулийн байгууллагаас ирүүлсэн дээрх саналуудыг үндэслэн хуулийн зүйл, хэсэг, заалтын агуулгыг тодруулах, уг хуулиар зохицуулах шаардлагатай зарим зохицуулалтыг нэмж тусгах, хуулийн зөрчилтэй заалтуудыг арилгахад чиглэлээр нэмэлт, өөрчлөлтийг оруулахаар хуулийн төслийг боловсрууллаа.

Тухайлбал Захиргааны хэргийн шүүх хэрэг хянан шийдвэрлэхдээ захиргааны байгууллага, албан тушаалтны шийдвэр, үйл ажиллагааны улмаас учирсан хохирлын хэмжээний талаар маргаан гарсан бол уг хохирол төлүүлэх асуудлыг шийдвэрлэхгүй иргэний хэргийн шүүхэд шийдүүлэхээр үлдээдэг, энэ нь нэхэмжлэгчид хэргээ нэг дор шийдвэрлүүлэх боломжгүй болж дахин иргэний хэргийн шүүхэд нэхэмжлэл гаргах, түүнийг ахин шийдвэрлүүлэх зэргээр цаг хугацаа их алддаг хүндрэл байна. Иймд шүүх, захиргааны актын талаархи маргаан шийдвэрлэж байгаа бол түүний улмаас учирсан хохирлын маргааныг нэг дор шийдвэрлэх эрхтэй байх талаар зохицуулалт оруулсан. 

Мөн хариуцагч нэхэмжлэлийн шаардлагыг хүлээн зөвшөөрсөн, нэхэмжлэгч нэхэмжлэлээсээ татгалзсан, нэхэмжлэгч, хариуцагч эвлэрснээс хэргийг хэрэгсэхгүй болгосон бол уг асуудлаар талууд давж заалдах, гомдол гаргах эрхгүй байхаар энэхүү хуулийн төсөлд тусгаж өглөө.

Аливаа хэрэг марнгааны оролцогч шүүхийн дуудсанаар хүрэлцэн ирэх нь шүүхийг хүндэтгэж байгаа төдийгүй, хэрэг хянан шийдвэрлэх ажиллагааг саадгүй явуулах үндэс болдог. Уг хуульд хариуцагч захиргааны хэргийн шүүхийн дуудсанаар хүрэлцэн ирэх эрхтэй байхаар заасан нь шүүхийн дуудсанаар ирэхгүй байх боломжийг бий болгодог бөгөөд энэ нь шүүн таслах ажиллагаанд хүндрэл учруулдаг заалт болж байгаа юм. Иймд хариуцагч шүүхийн дуудсанаар хүрэлцэн ирэх үүрэгтэй байх зохицуулалтыг оруулж, заалтыг тусгалаа. 

Мөн анхан шатны журмаар шүүгч дангаар хэрэг шийдвэрлэхэд, хэрэг хянан шийдвэрлээд гаргасан шийдвэрийг давж заалдах, хяналтын шатны шүүхээр хүчингүй болгосон бол уг хэргийг анхан шатны шүүх дахин шийвэрлэхдээ бүрэлдэхүүнтэй шийдвэрлэдэг. Гэтэл шүүхийн орон тооноос шалтгаалан анхан шатны шүүх бүрэлдэхүүн хүрэлцэхгүй болж хэргийг өөр шүүхэд шилжүүлэх шаардлага гарах, хэрэг хянан шийдвэрлэх хугацаа алдах зэрэг хүндрэл гарч байгаагаас гадна уг хэргийг тухайн шүүхийн шүүгч дангаар шийдвэрлэхэд хэргийн шийвэрлэлтэд нөлөөлөхгүй гэж үзсэн тул холбогдох заалтыг хүчингүй болгохоор мөн төсөлд тусгасан.

Түүнчлэн Иргэний хэрэг хянан шийдвэрлэх тухай хуульд нэмэлт, өөрчлөлт оруулах хуулийн төсөлд тусгагдаад байгаа зохицуулалтыг Захиргааны хэрэг хянан шийдвэрлэх тухай хуультай уялдуулах зайлшгүй шаардлагатай байгаа тул холбогдох нэмэлт өөрчлөлтийг боловсруулсан.

Тодруулбал шүүхийн шийдвэр танилцуулах, шүүхийн шийдвэр хүчинтэй болон хүчин төгөлдөр болох, шүүхийн шийдвэрт гомдол гаргах, давж заалдах болон хяналтын журмаар гомдол гаргаснаас үүсэх үр дагавар, давж заалдах, гомдол гаргах, гомдлыг хүлээн авах, шүүх магадлал гаргах зэрэг зохицуулалтыг тусгасан. 

Ингээд энэхүү хуулийн төслийг хэлэлцэн шийдвэрлэж өгөхийг та бүхнээс хүсч байна. Анхаарал тавьсанд баярлалаа.

Д.Лүндээжанцан: - Одбаяр сайдад баярлалаа. Илтгэлтэй холбогдуулан асуух асуулттай гишүүд асуултаа асууя. Асуулттай гишүүд алга байна, Байнгын хорооны дүгнэлт унших ёстой, Хууль зүйн байнгын хорооны дүгнэлтийг Баярцогт гишүүн танилцуулна.

С.Баярцогт: - УИХ-ын дарга, эрхэм гишүүд ээ, Монгол Улсын Засгийн газраас санаачлан боловсруулж 2006 оны 12 дугаар сарын 19-ний өдөр Улсын Их Хуралд өргөн мэдүүлсэн Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг нэгдсэн хуралдаанаар хэлэлцэх эсэх асуудлыг Хууль зүйн байнгын хороо 2007 оны 07 дугаар сарын 3-ны өдрийн хуралдаанаар хэлэлцлээ.

Улсын Их Хурлаас 2002 онд Захиргааны хэргийн шүүх байгуулах, Захиргааны хэрэг хянан шийдвэрлэх тухай хуулийг тус тус баталсан юм. Дээр дурдсан хууль 2004 оноос эхлэн хэрэгжиж ирлээ.

Хууль хэрэгжүүлэх явцад зохицуулалтгүй орхигдсон болон захиргааны хэргийн шүүхэд хэрэг хянан шийдвэрлэх онцлог асуудлыг нэмж тусгах, хуулийн зарим нэр томъёо ба нийтлэг Иргэний хэрэг шүүхэд хянан шийдвэрлэх тухай хуультай нэг мөр уялдуулах шаардлага байгаа тул Засгийн газраас Захиргааны хэрэг хянан шийдвэрлэх тухай хуульд нэмэлт өөрчлөлт оруулах тухай хуулийн төслийг боловсруулжээ.

Байнгын хорооны хуралдаанаар хуулийн төслийг хэлэлцэх эсэх асуудлыг хэлэлцэх үед Улсын Их Хурлын гишүүн Ц.Мөнх-Оргил Захиргааны шүүхийн хэрэг хянан шийдвэрлэх ажиллагаанд прокурорын оролцоог цаашид хэрхэх, Улсын Их Хурлын гишүүн Ц.Нямдорж Захиргааны хэрэг хянан шийдвэрлэх тухай хуулийн материаллаг ба процессын эрх зүйн хэм хэмжээг салгаж зохицуулах талаар хууль санаачлагчдаас асуулт асууж, хариулт авч байв.

Хэрэв дээр дурдсан хуулийн төслийг хэлэлцээд батлах тохиолдолд ойрын хэдэн жилдээ өөрчлөлт оруулахгүйгээр хуулийг тогтвортой мөрдөх нь зүйтэй гэсэн саналыг Улсын Их Хурлын гишүүн Ц.Нямдорж гаргаж байв.

Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг нэгдсэн хуралдаанаар хэлэлцэх эсэх асуудлаар санал хураалт явуулахад Байнгын хорооны хуралдаанд оролцсон гишүүд санал нэгтэйгээр хэлэлцүүлэх нь зүйтэй гэж үзсэн болно.

УИХ-ын эрхэм гишүүд ээ, Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг нэгдсэн хуралдаанаар хэлэлцэх эсэх асуудлыг тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Лүндээжанцан: - Баярцогт гишүүнд баярлалаа. Одоо Байнгын хорооны санал, дүгнэлттэй холбогдуулан асуулт асуух гишүүд байна уу? Алга байна. 

Одоо Байнгын хорооны энэ хуулийн төслийг дэмжсэн, эсрэг саналтай хүмүүс үг хэлнэ, үг хэлэх хүн байна уу? Алга байна.

Ингээд уг хуулийн төслийн талаар хэлэлцэх эсэхээр санал хураана. Гишүүд орж ирье, Намын бүлгийн ахлагч Идэвхтэн, намын бүлгийн орлогч Эрдэнэсүрэн нар гишүүдээ оруулъя. 

Ингээд одоо хуулийн төслийг хэлэлцэх эсэх асуудлаар санал хураая. Байнгын хорооны саналаар Захиргааны хэрэг хянан шийдвэрлэх тухай хуульд нэмэлт өөрчлөлт оруулах тухай хуулийн төслийг хэлэлцье гэсэн томъёоллоор санал хураалт явуулъя.

Санал хураалтанд 42 гишүүн оролцож, 34 гишүүн зөвшөөрч, 8 гишүүн татгалзсан байна. 81.0 хувийн саналаар уг хуулийн төслийг хэлэлцэх нь зүйтэй гэж үзлээ.

Дараагийн асуудалдаа оръё.

Уг асуудлыг 10 цаг 40 минутанд хэлэлцэж дуусав.

Хоёр.УИХ-ын даргын алба хашиж байсан Ц.Нямдоржийн хамгаалалт, хангамжийн тухай УИХ-ын тогтоолын төсөл /анхны хэлэлцүүлэг/

Д.Лүндээжанцан: - УИХ-ын даргын алба хашиж байсан Ц.Нямдоржийн хамгаалалт, хангамжийн тухай УИХ-ын тогтоолын төсөл анхны хэлэлцүүлгийг явуулъя, уг тогтоолын төслийн талаар Төрийн байгуулалтын байнгын хорооны санал, дүгнэлтийг сонсоё, санал, дүгнэлтийг УИХ-ын гишүүн Гүррагчаа танилцуулна, Гүррагчаа гишүүнийг индэрт урьж байна.

Ж.Гүррагчаа: - УИХ-ын дарга, эрхэм гишүүд ээ, Улсын Их Хурлын даргын алба хашиж байсан Цэндийн Нямдоржийн бүрэн эрхийн хугацаа дуусгавар болсонтой холбогдуулан түүний хамгаалалт, хангамжийн тухай УИХ-ын тогтоолын төслийг 2007 оны 7 сарын 5-ны өдрийн нэгдсэн хуралдаанаараа хэлэлцэхээр шийдвэрлэж анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Тус байнгын хороо энэхүү төслийг 7 сарын 17-ны өдрийн хуралдаанаар хэлэлцсэн бөгөөд төсөлтэй холбогдуулан гишүүдээс зарчмын санал гараагүй. Харин Байнгын хорооны хуралдаанд оролцсон гишүүд төслийг анхны хэлэлцүүлгээр батлах боломжтой гэж үзсэн юм.

Иймд УИХ-ын Чуулганы хуралдааны дэгийн 14.3-ыг үндэслэн УИХ-ын даргын алба хашиж байсан Нямдоржийн хамгаалалт, хангамжийн тухай УИХ-ын тогтоолын төслийг анхны хэлэлцүүлгээр баталж өгөхийг та бүхнээс хүсье.

Дээрх горимын саналтай холбогдуулан холбогдох тогтоолын төслийг дүгнэлтийн хамт та бүхэнд тараан танилцуулсан болно. Анхаарал тавьсанд баярлалаа.

Д.Лүндээжанцан: - Гүррагчаа гишүүнд баярлалаа. Байнгын хорооны дүгнэлтээс асуух гишүүд, З.Энхболд гишүүн асуултаа асууя.

З.Энхболд: - Ерөнхий сайд нарын хувьд өөр жишиг байдгийг манай гишүүд бүгдээрээ мэднэ шүү дээ, алба хашиж байгаа хугацаагаар нь, тэгээд Их Хурлын даргын хувьд болохоор 4 жилээр байдаг, Ерөнхий сайдын хувьд алба хашсан цагаар нь хийдгийг би бас гайхаад байгаа юм л даа. Уг нь бол Үндэсний аюулгүй байдлын зөвлөлийн гишүүний хувьд Монгол улсын нууцтай холбоотой янз бүрийн материалтай танилцдаг, барьдаг гээд олон л юм байдаг байх л даа. Тэгээд Үндэсний аюулгүй байдлын зөвлөлийн 2 гишүүн нь илүү эрхтэй, бүр илүү нууц мэдээлэл мэддэг, Ерөнхий сайд бол үүд хавиар сууж байдаг, шоовдор хүүхэд шиг юмуу гээд харагдаад байгаа юм. Энэ хуулийг харахаар, тэгээд тийм зүйл байдаг юмуу, үгүй юу, энэ 3 хүнийг ингэж ялгавар гаргах, хуулиар ялгаа гаргах нь ямар хуулиас үүдэлтэй юм бэ?

Үндэсний аюулгүй байдлын зөвлөлийн 3 гишүүн гурвуулаа тэгш эрхгүй юмуу гэдэг асуулт байх юм. 

Д.Лүндээжанцан: - Гүррагчаа гишүүн хариулъя. Дондог дарга өвчтэй байна, Төрийн албаны хуулин дээр Цанжид гишүүн энэ тусгай хамгаалалтын хамгаалалт, хангамжийн асуудлын тогтоол дээр Гүррагчаа гишүүнд эрхээ шилжүүлсэн байгаа, өвдсөн байна, тийм учраас өөр арга алга. Өчигдөр Дондог дарга надад тэгж хэлж танилцуулаад явсан байна.

Ж.Гүррагчаа: - Асуусан асуултыг ойлголоо, тэгэхээр энэ талаар Байнгын хорооны хуралдаан дээр бас яригдсан. Энэ төрийн 3 өндөрлөгүүд ингээд зарим нь өөр өөрөөр яагаад шийдэгдээд байгаа юм бэ? Ажилласан хугацаатайгаа тэгш хэмжээтэй гэдэг юмуу, зарим нь яагаад 4 жилээр гэж. Тэгэхээр энэ 2-ын хувьд Ерөнхий сайд, Улсын Их Хурлын даргын хувьд 2 өөр хуулиар зохицуулагдаж байгаа юм байна лээ. Ерөнхий сайдын хувьд бол түрүүнд нь тэгж шийдсэн жишиг гарсан юм билээ. Цаашдаа энэ хуулийг эмхэлж, цэгцэлж, нэг горимд оруулах ёстой юм байна гэсэн ийм асуудал Төрийн байгуулалтын байнгын хороон дээр яригдсан. Энийг Төрийн байгуулалтын байнгын хорооны гишүүд бүгдээрээ ойлгож байгаа.

З.Энхболд: - Тэгэхээр ялгаа байхгүй гэж үзсэн юм байна шүү дээ, та нар.

Ж.Гүррагчаа: - Ерөнхийдөө ялгаж авч үзэх тийм үндэслэл байхгүй. 

З.Энхболд: - Тэгэхээр Төрийн байгуулалтын байнгын хорооны гишүүд өөрсдөө хууль санаачлах юмуу?

Ж.Гүррагчаа: - Хууль нь 2 өөр хуулиар зохицуулагдаж байгаа учраас энэ ийм болчихлоо, цаашдаа энэ хуулийг цэгцэлж янзлах хэрэгтэй юм байна гэж Төрийн байгуулалтын байнгын хороон дээр ингэж яригдсан, чухам хэн санаачлах вэ гэдэг талаар тодорхой юм яригдаагүй. Энэ ойлголцсон асуудлаа.

З.Энхболд: - Засгийн газар санаачлах нь дээр л дээ.

Д.Лүндээжанцан: - Дондог дарга, Идэвхтэн дарга, Гансүх дарга 2 бас зөвшилцсөн байгаа, тэгээд Дондог даргад үүрэг өгөгдсөн. Төрийн байгуулалтын байнгын хороо Засгийн газартай энэ асуудлаар ярьж байгаа, асуудлаа Засгийн газар жигдэлж оруулж ир гэж байгаа, энийг бид эргээд хариуг нь ярина.

Гүндалай гишүүн асуултаа асууя.

Л.Гүндалай: - Тэгэхээр жаахан хуулийг буруу тайлбарлаад байгаа юмуу даа, өөрсөддөө ашигтайгаар, яг тийм тоо тавьсан юмуу, 4 жил гэж, Их Хурал тогтооно л гэж байгаа биз дээ. Тэгэхээр тэрийг заавал 4 болгож яах гээд байгаа юм бэ? Ер нь Монгол улс чинь өөрөө парламентын засагтай улс шүү дээ, нэгдүгээрт. Тэгээд Ерөнхийлөгчтэй засагтай ч биш, нэг ёсондоо Ерөнхий сайд нь гүйцэтгэх засаглалаа тэргүүлээд явж байгаа шүү дээ.

Өнөөдрийн байдлаар Монгол Улсын хамгийн их эрх мэдэлтэй хүн нь Ерөнхий сайд шүү дээ, яг нарийндаа яривал, тэгсэн мөртлөө Ерөнхий сайдуудаа ажилласан хугацаагаар нь огцорсных нь дараа хамгаалалты нь хариуцаж байгаа мөртлөө Их Хурлын даргыг яахаараа тэгдэг юм бэ, тэгж болохгүй биз дээ? Бүгдээрээ ийм буруу жишиг тогтоогоод байж болохгүй шүү дээ. Энэ Нямдорж гишүүнээс өөрөөр нь асуусан юмуу, та яамаар байна гэж, эсвэл Нямдорж гишүүн тэгээд л чимээгүй суугаад 4 жил хамгаалалтад авахуулах гээд ингээд яваад байгаа юмуу, тэр чинь бүх юм нь үнэгүй, улсаас төсвөөс машин, унаа, гар утас, өчнөөн хангамж эдэлж байгаа шүү дээ, ийм хангамжийг 4 жил эдэлье гээд Нямдорж гуай та суугаад байгаа юм биш биз дээ, энэ чинь.

Ер нь ямар сонирхолтой юм бэ, ер нь бусад жишгээ ч гэсэн дагаад одоо нэг гайгүй жишиг тогтоож өгөх дээр дуу хоолойгоо гишүүд ч гэсэн, Нямдорж гишүүн ч гэсэн өөрсдөө хэлмээр юм, би сайхан тийм хамгаалалт эдэлье гээд суугаад байгаа юм шиг, Их Хурлын даргыг ер нь хамгаалж яадаг юм бэ? Парламент, спикер гэдэг чинь хурал зохион байгуулдаг, хурлын дарааллыг зохион байгуулдаг болохоос биш, тэгээд л нэг Монгол Улсын бүх нууцыг мэдээд, бүх юм руу ороод, бүх яам, тамгын газартай харьцаад байдаг яг тийм ч албан тушаал биш шүү дээ. тэр тусмаа Үндсэн хуулийн цэц зөрчөөд, тэр нь Цэцээр тогтоогдоод, тэгээд одоо огцорч хөөгдчихөөд тэгээд тэнд би 4 жилээр эрх ямба эдэлнэ гээд суугаад байдаг чинь хэтэрхий увайгүй асуудал мөн биз дээ, би энийг энэ Байнгын хорооноос асуумаар байна, ингэж бас болохгүй шүү дээ. 

Юманд жаахан, бид нар ардчилсан нийгэм байгуулах гэж байгаа бол тансаглах, албан тушаалын юмнаасаа яагаад татгалзаж болоогүй юм бэ? Бэлхнээ жишиг нь байж байна шүү дээ. Яах вэ 4 жил хийчихсэн хүн хамаа алга, 4 жилээрээ явахаас даа, өмнө нь тийм л байсан. Анх удаагаа Монголд УИХ-ын дарга нь хугацаанаасаа өмнө Цэцийн шийдвэрээр огцорчихлоо шүү дээ, тэгээд одоо би 4 жилээр эрх эдэлнэ, эрх ямба эдэлнэ гээд суугаад байдаг чинь маш буруу жишиг тогтож байна шүү дээ, ийм байж ерөөсөө таарахгүй, би ийм л бодолтой байна, энэ дээр хариуг нь авмаар байна.  Энэ хууль тэгсэн гээд хуулиа заавал 4 жил гэсэн юм шиг, энэ хуулийг чинь өөрчилж болдог эрх нь Их Хуралд байгаа шүү дээ, энэ хуультайгаа давхар оруулж ирээд хийж болох л байсан шүү дээ, энэ хуулий нь хэлэлцчихье, нэгэнт байдал нөхцөл ойлгомжтой болсон, огцорчихлоо, одоо яах вэ, тэгвэл асуудал энэ хуулиндаа байгаа юм байна гэвэл тэр хуулиа оруулж ирээд өөрчлөөд, тэгээд энэ юмыг нэг гольдрол гольдролоор нь зөв явуулмаар санагдаад байгаа юм даа.

Гэтэл манайхан дандаа буруу юм руугаа, дандаа буруу үлгэр дууриал, дандаа өөрсдөө тансагласан, өөрсдийн сайн сайхны төлөө. Тэгээд нөгөө гишүүд 250 сая төгрөг тойрогтоо хуваарилдаг яг адилхан энэнтэй, ингээд өөрсдөө л эрх ямбаа боддог, нэг нь ч эрх ямбаасаа татгалзаж байгаагүй, эрх ямбаны асуудал болохоор бүгд дайрчихдаг, Их Хурлаараа ингээд хүнд эрх ямба олгодог ийм болох юм байна л даа, Их хурлаараа нөгөө 250 сая төгрөг бүгдээрээ завшиж, идэж уудан ийм л асуудлыг гаргах гээд байгаа юм байна л даа, энэ харамсалтай байна. 

Д.Лүндээжанцан: - Энэ санал юм шиг байна. Тэгэхээр ийм байна, энэ Нямдорж гэдэг хувь хүнээс асуух ёс байхгүй гэж бодож байгаа. Яагаад гэвэл энэ бол хуультай юм, бас төр төмбөгөр, ёс ёмбогор, дээр нь Монгол улсын аюулгүй байдал, үндэсний аюулгүй байдалтай холбоотой бүх мэдээ мэдээлэлтэй танилцаж байдаг, тэрнээс биш энэ чинь гавъяаны асуудлаар хэмжихгүй, хоёрдугаарт Их Хурлын дарга бол Ерөнхийлөгчийг эзгүйд орлоно гэж байгаа юм. Тийм тийм эрх ашгийн үүднээс хамгаалалт байдаг бололтой юм. Энийг бол концепциор нь авч үзэх, энд хамгаалалтад хүмүүс дуртай биш байдаг юм байна лээ шүү дээ. 

Өөрсдөө бол голдуу татгалзах гээд байдаг, бодлогын хувьд Тагнуулын байгууллага, бусад байгууллагууд ингээд оруулаад ирдэг, Их Хурал дээр энийг олон удаа ярьж, бид аль болохоор хялбар байлгах гэж үзээд хамгаалуулж байгаа хүн нь хялбар байлгах гэдэг юм билээ, би одоо энэ асуудлыг Аюулгүй байдлын хороон дарга 10 жил хийсэн ухаантай болохоор би энэ хуулий нь батлуулсан. Ингээд хялбар байлгах гээд үзээд байдаг, Их Хурлын гишүүд бол эднүүсийг тэгж дураар нь явуулахгүй, маш сайн хамгаалалтад байлгах хэрэгтэй гээд байдаг. Иймэрхүү ла суудлууд байгаа, мана йорны хувьд терроризм ч гэж байгаа байх, гэмт этгээдийн бүлэглэл, мафи, есөн шидийн юм нь гайгүй байх, гэлээ гэхдээ энэ асуудлаар төрийн аюулгүй байдлын үүднээс энэнээс болоод сүртэй юм болоод байх нь юу юм, их хөрөнгө зардал гараад байх нь юу юм, хүмүүс бол аль болохоор өөрсдөө хувь хүмүүс бол аль болохоор хамгаалалтанд байхгүйг л боддог байхгүй юу, ийм нэг юм байгаа юм. Ийм учраас энэ жигдэлж оруулж ирэх, Ерөнхий сайд нь дорд үзэгдэх юмуу, ийм юм байх нь Засгийн газрын хуулинд орсон байна, энийг засъя, хугацаа болоогүйг нь эргээд яая гээд, би бас Төрийн байгуулалтын байнгын хороон дээр гишүүний хувьд, бас энэ асуудал дээр байсан, дарга нь эзгүй байгаа учраас ингэж ярилцсан гэдгийг Бүлэг, Зөвлөлүүдийн удирдлагууд над дээр орж ирж энэ саналаа хэлсэн, тэрийг би бас дамжуулж хэлж байгаа юм.

Гүндалай гишүүн 1 минутаа авъя.

Л.Гүндалай: - Та бол энд чинь ашиг сонирхлын зөрчилтэй шүү дээ.

Д.Лүндээжанцан: - Харин тийм, би ярихад хэцүү болчихоод байна. Тэгээд Дондог дарга ярих хэрэгтэй байгаа юм. Гол нь Нямдорж гэдэг хувь хүнээс асууна гээд байхаар чинь би болохгүй шүү гэдгий нь хэлж байгаа юм.

Л.Гүндалай: - Одоо та жил гаруй ажиллана, Их Хурлын даргаар, тэгээд та ахиад 4 жилээр өөрөө эрх ямба эдлэх гээд байна шүү дээ, хамгаалалт гээд.

Д.Лүндээжанцан: - Би бол тэрийг оруулж ирэхгүй, би өөрөө санаачлахгүй, та нар шийднэ.

Л.Гүндалай: - Үгүй, нэг ийм жишиг тогтоочихоор таны тэр жишгээр явчихна шүү дээ, анх удаагаа энэ тухай ярьсан шүү дээ.

Д.Лүндээжанцан: - Өмнө нь Төмөр-Очир дарга дээр жишиг нь тогтсон юм билээ.

Л.Гүндалай: - Үгүй, та өөрөө эрх ашгийн сонирхолтой шүү дээ, битгий олон юм яриад хүний цаг аваад бай л даа, би энэ Гүррагчаа гишүүнээс асууж байна. Энийг арай өөрөөр хуулий нь оруулж ирж болоогүй юмуу, яахаараа дандаа өөрсдийн албан тушаал, эрх мэдлийн төлөө явж байдаг юм бэ?

Ж.Гүррагчаа: - Би 2 үг хэлчихье, үндсэн санааг Лүндээ дарга түрүүн хэлчихлээ. Тэгэхээр улсын нууцад тооцогддог ийм 3 хүн байдаг, төрийн өндөрлөгт, Монгол улс улс шиг улс учраас улсын нууц гэж бас байдаг, улсын нууцын тухай хуультай, дүрэмтэй, тэгэхээр улсын нууц бас байна, улсын нууц цаанаа бас тэр нууцын хүчин чадлаа алдах хугацаа гэж байдаг юм шиг байна, энэ 4, 5 жилийн дараа болдог юм болов уу гэж би ингэж ойлгосон шүү. Тийм учраас тэр улсын нууцтай танилцсан хүмүүсийг ямарч байсан тэр тоо баримт хэвээрээ байх энэ хугацаанд нь хамгаалж байх төрийн ийм юутай, бид бас улс орноо ингэж доромжилж болохгүй. Бид улсын л адил улс орон, тийм учраас энэ хуулийнхаа дагуу яваад төрийн өндөрлөгт ажиллаж байсан улсуудаа, тэр Нямдорж нь хамаагүй, Нямдорж өнөөдөр өөрөө намайг хамгаална, 4 жил байлгаж өгөөч гэж гуйгаад, хэлээд байгаа юм ерөөсөө байхгүй, хуулийнхаа дагуу энэ асуудлыг оруулж ирж байна. Ер нь цаашдаа хуулийг авч үзэх ийм хэрэгтэй юм байна гэж ярьсан шүү гэдгийг хэлье.

Д.Лүндээжанцан: - Гансүх гишүүн асуултаа асууя.

Л.Гансүх: - Тэгэхээр энэ асуудлаар Ардчилсан намын зөвлөл ярилцаад Их Хурлын дарга, Төрийн байгуулалтын байнгын хорооны дарга, МАХН-ын Бүлгийн дарга нартай уулзсан, асуудлын мөн чанар бол үнэхээр үнэн. Төрийн хамгаалалтанд байх ёстой албан тушаалтнууд бол Ерөнхийлөгч, Ерөнхий сайд, Их Хурлын дарга нар байгаа юм л даа. Ганцхан Ерөнхий сайдыг болохоор хугацаагаар нь бичээд, Их Хурлын дарга, Ерөнхийлөгч болохоор бүрэн эрхийн хугацаатай нь тэнцүү хугацаагаар гэж байгаа нь өөрөө тийм эрэмбэгүй л юм болчихоод байгаа юм. Тийм учраас бид нар энийг тавиад, бүгдий нь хуулинд нь өөрчлөлт оруулъя, Ерөнхийлөгчийн хуулинд, Ерөнхий сайдын хуулинд, Их Хурлын даргын тухай хуулинд нь өөрчлөлт оруулъя, тэгээд бүгд нэг бүрэн эрхийн хугацаагаар хангагдах ёстой. 

Яагаад вэ гэхээр энэ бол үнэхээр төрийн нууцтай харьцаж байгаа албан тушаалтнууд. Төрийн нууцтай харьцаж байгаа учраас нэг сар харьцана уу, 4 жил харьцана уу, ялгаа байхгүй харьцаж байгаа. Энэ бүх мэдээллийг чинь авч байгаа байхгүй юу. Гадаадын тусгай албад мэдээж энийг сонирхохыг хүснэ.  Олон улсын жишигт ийм байгаа. Энэ чинь бид нар жижигхэн ч гэсэн монгол төртэй улсууд шүү дээ. Тийм учраас энэ нэг хүний юмуу, нэг хэсэг улс төрийн хүчний сонирхлоор энэ явах ёстой юм биш, энэ чинь Монгол улсын нийтлэг эрх ашиг байгаа юм. Харин бид нар энэнтэй холбогдуулаад нэг л юм хэлж байгаа. Бүгдээрээ энэ хуулиндаа өөрчлөлт, одоо бол юу вэ гэхээр хүний нэр заагаад хууль гараад байгаа байхгүй юу, Нямдоржийн тусгай хамгаалалтын тухай гээд хууль гараад байгаа. Тэгэхээр зүгээр л хуулинд нь нэгмөсөн өөрчлөлт оруулаад явчихъя, тэгвэл энэ чинь нэг хүний тусгай хангамжийн тухай юм шиг юм ойлгогдохгүй байхгүй юу. 

Тэгэхээр бид нар энийг нэгтгээд, багцлаад гарчихъя гэж ярьсан юм, тэгээд яах вэ зүгээр Байнгын хорооныхон, за яах вэ, энэ Нямдоржийн тухай асуудал ороод ирсэн учраас эний нь энүүгээр нь явуулчихъя, харин яаралтай санаачлаад Ерөнхий сайд, Ерөнхийлөгч, Их Хурлын даргын тухай хуулинд нь бүгдий нь оруулж өгнө шүү гэдэг дээр тогтсон гэж ойлгож байгаа. Тийм учраас энэ дээр ямар нэгэн эргэлзээ байхгүй, шийднэ гэдгийг Төрийн байгуулалтын байнгын хороон дээр хэлэлцсэн гэж би Гүррагчаа гишүүнээ таны үгнээс ойлгож байгаа, тийм ээ. Энийг яаралтай оруулж ирэх юм байна, хэн нэг нь оруулж ирэх юм байна. Төрийн байгуулалтын байнгын хорооноос санаачлаагүй юм байна, одоохондоо. Тэгээд энийг энүүгээр нь шийдье гэж тохирсон юм байна гэж ойлголоо, мөн үү?

Ж.Гүррагчаа: - Тэгж ярьсан, протокол юманд нь байж байгаа шүү дээ. Ер нь цаашдаа ингээд цэгцлэх нь зүйтэй юм байна гэсэн тухай яригдсан.

Д.Лүндээжанцан: - Ламбаа гишүүн асуултаа асууя.

Монголын гаалийн байгууллагын урилгаар Дэлхийн гаалийн байгууллагын дарга ноён Мишель Данет гуай Монгол улсад айлчилж байна, Мишель Данет гуайд Монгол улсад тавтай айлчлахыг хүсэн ерөөе, танд ажлын амжилт хүсье /УИХ-ын гишүүд алга ташиж баяр хүргэв. 10.55-11.00 цаг/

С.Ламбаа: - Баярлалаа, би зүгээр УИХ-ын дарга, Ерөнхий сайд, Ерөнхийлөгч нар хуулийнхаа дагуу төрт ёсныхоо хамгаалалт, юмыг эдлээд явах ёстой гэдэг байр суурин дээр байдаг юм.  Сар хийсэн үү, нэг жил хийсэн үү, тэр бол угаасаа огт хамаагүй шүү дээ. Анх удаа МАХН 1998 онд Нямдорж дарга өөрөө санаачилж, Ардчилсан намын Ерөнхий сайд нарыг төрийн хамгаалалтад байлгах шаардлагагүй гэдэг асуудлыг дэвшүүлж тавьж, өөрсдөө ийм юм хийсэн. Энэ бол хамгийн эмгэнэлтэй, өнөөдөр бол Ардчилсан намаас Ерөнхий сайд байсан хүн хамгаалалтаас гарч осолд орж үхэж болдог, МАХН-аас дарга байсан улсууд нь болохоор бүрэн эрхийн хугацаанд төрийн хамгаалалтанд байж амьд байж болдог, ийм жишгийг хэн тогтоосон нь ойлгомжтой шүү дээ. /10.35-11.05 цаг Ч.Алтанцэцэг/


Би бол Монголын Их Хурал өөрөө та Ерөнхий сайд хий гээд хийлгэчихсэн бол энэ хүн ямар хугацаатай Ерөнхий сайд байх нь огт хамаагүй, төрт ёсны асуудал байхгүй юү энэ тэр хамгаалалтандаа л байж байх ёстой. Яагаад монголчууд хэдэн Ерөнхий сайд, Ерөнхийлөгч, Их Хурлын дарга нараа хуулийнх нь дагуу хамгаалалтад аваад явж болохгүй гэж. Тухайн үед би Гүндалай хэзээ нэгэн цагт Ерөнхий сайд болчих ч юм билүү. Ер нь хүнд зориулж байгаа юм бишээ. Энэ төр төмбөгөр, ёс ёмбогор гэдэг энэ хуулийнхаа дагуу л явж байгаа шүү дээ. Хамгийн эмгэнэлтэй юм нь өнөөдөр ард түмэн хүртэл одоо телевизээр сонсож байхад тэр Элбэгдорж яагаад хамгаалалтандаа байгаагүй юм бэ гээд л яриад байна шүү дээ. Тэр юмыг чинь 1998 онд ийм эвгүй юмыг хуулинд оруулчихаад, би Нямдорж даргын тухайн үед протоколд ярьсан, хэлсэн зүйлийг нь уншиж үзсэн, протоколд З хуудас юм байсан байна лээ. Өөрөө хүсвэл өгдөг болъё ч гэх шиг бүр хөгийн хөгийн юм ярьсаар байгаад энэ хуулийг гаргаж байсан. Засгийн газрын гишүүн, Ерөнхий сайдыг хамгаалалтаас тогтоосон хугацаагаараа гэдэг юмыг нь тодруулж. Тэгэхээр би ер нь ямар саналтай байдаг юм бэ гэхээр энэ хуулинд тэр тогтоосон хугацаа гэдэг юмыг нь аваад хаячих ёстой юмаа.

УИХ-ын тогтоосон хугацаанд гэдгийг нь аваад хаячих ёстой байхгүй юү гурвуулан дээр нь. Ерөөсөө автоматаар энэ хүн гарлаа, тэр хуулийнхаа дагуу шууд тэр хуулиараа яваад өгдөг. Хүн оруулж ирж хэлэлцдэггүй болгомоор байгаа байхгүй юү. Зүгээр энд нэг хүн суулгачихаад би ямар Нямдорж даргыг яллаад байгаа биш дээ бид нар. Ерөөсөө энэ төрт ёсныхоо юмыг энэ нам өөрийн улс төрийн бодлогоор, улс төрийн харалган бодлоор энэ асуудалд хандсан учраас өнөөдөр би жаахан эвгүй байгаа юм. Тухайн үед манай Ардчилсан намын Ерөнхий сайд нарыг хамгаалалтаас гаргахын тулд энэ хуулийг оруулж ирж бөөн хэрүүл болсныг би мэдэж байна. Тэрүүнд би эмзэглээд байгаа юм л даа. Бүрэн эрхийн хугацаанд буюу УИХ-аас тогтоосон хугацаанд гэдэг ийм хоёр өгүүлбэртэй байгаа учраас тэр тогтоосон хугацаагаар нь явдаг болгоод хуулийг нь өөрчилчихсөн л байхгүй юү. Тийм учраас энэ Төрийн байгуулалтын байнгын хороон дээр ярьснаараа тэр хуулиа цэгцлээд өнөөдөр тэр Элбэгдорж даргыг, Ерөнхий сайдыг тэр 6 дугаар сарын 1-нээс хүчинтэй болгож тэр хамгаалалтад авах ёстой шүү дээ.

Хэрвээ ийм байдлаар цаашдаа явах юм бол бид нарын улс төрийн эвгүй тэмцэл чинь төрийн асуудал руу их эмзэг орж ирээд байна шүү дээ. Тэрнээс Нямдорж даргыг хамгаалалтад авахгүй гэж Ардчилсан намынхан хэлээд байгаа юм биш адилхан болгоё гээд байна шүү дээ. 

Д.Лүндээжанцан: Гүррагчаа гишүүн хариулах уу.

Ж.Гүррагчаа: Нэмж хэлээд байх юм алга байна. Ерөнхийдөө Гансүх гишүүн, Ламбаа гишүүн хоёр бол нэг санал хэлж байна. Энэ дээр Төрийн байгуулалтын байнгын хороон дээр яригдсан, энэ асуудлыг хэдүүлээ ярьж байгаад санаачлаад оруулаад хэн байх нь хамаагүй, тийм учраас энэ албыг хашиж төрийн нууцад ямар нэгэн хэмжээгээр оролцож байсан бол тэр нууц хадгалагдах тодорхой хугацаанд нь тэр хүнийг төрийн хамгаалалтад авч байх нь зүйтэй гэсэн санал гараад байгаа юм билээ. Энийг ийм ойлголттойгоор асуудлыг оруулж ирсэн шүү.

Д.Лүндээжанцан: Ламбаа гишүүн.

С.Ламбаа: Саналаа хэлчихье гэж бодож байна л даа. Авдай гишүүн бол өөрсдөө санаачлаад оруулаад ирэхгүй юу гэж сая тэгж байна л даа. Өөрсдөө санаачлахгүй, Монгол Улсын Ерөнхийлөгч байсан Элбэгдоржийг хамгаалалтад авахын тулд бид нар санаачилж оруулна гэдэг бол энэ бол бид нарын асуудал биш. Тийм учраас Монгол Улсын Засгийн газар Батболд сайд энэ асуудлыг хурдан шиг Засгийн газар оруулаад ирээч. Тэгээд Их Хурал хоёр талдаа зөвшилцөөд ярилцчихсан байна яах юм бэ Ардчилсан нам Элбэгдоржийнхоо төлөө хууль санаачилж оруулж ирдэг, та нар болохоор өөрийнхөө хүнийг оруулж ирдэг ийм муухай юмруу битгий яв л даа. Зүгээр л Засгийн газар хурдхан өргөн бариад ороод ир. Энэ бол ямар нэг юм байхгүй шүү дээ.

Д.Лүндээжанцан: Баярсайхан гишүүн.

Ц.Баярсайхан: Би бол одоо энэ төрийн өндөр алба хааж байгаа хүмүүсийн хувьд хамгаалалтынх нь асуудал тэр хуулин дээр байгаа УИХ-аас тогтоосон гэдэг нь хасагдаад орж ирж байна гэж ойлгож байгаа шүү дээ. Ер нь цаашдаа аль намын хэн ч бай төрийн өндөр албан тушаал хэд хоног ч хашсан бай энэ хуулийнхаа дагуу явчихдаг, Их Хурлаар орж хэлэлцэгддэггүй ийм л жишгийг тогтоохгүй бол тэгээд хүн болгон дээр ярьдаг, хүн хүн дээр асуудал үүсдэг, улс төрждөг ийм хандлагаас зайлсхийх хэрэгтэй байхаа.

Сая Ламбаа гишүүний хэлсэнтэй санал нэг байгаа юм л даа. Өөрөөр хэлбэл өмнө нь МАХН-аас ийм хуулинд өөрчлөлт оруулж шийдвэр гаргасан нь бид тэр үед бас саналаа илэрхийлж байсан . Тийм учраас энийг ойлголцлоо гэж үзээд цаашдаа явах ёстой байх. Ер нь бол төрийн өндөр албан тушаал хашиж байсан хүмүүсийн туршлага, хүчийг цаашдаа тодорхой хэмжээгээр ашиглах ийм төрийн бодлого байх ёстой шүү дээ. Өнөөдөр бид нар төрийн жинхэнэ албан хаагчдыг улс төрийн намын харьяаллаас гаргая л гэж байна. Энэ жинхэнэ карьерын системийг хийдэг, төрийн өндөр албан тушаал хашиж байсан хүмүүсийг бас цааш нь хүчийг нь ашигладаг, аль улс төрийн нам ялснаас үл хамаарсан ийм тогтолцоог бүрдүүлж өгөх юм бол улс төржсөн, талцсан энэ байдал цаашдаа үргэлжилнэ.

Тодорхой хугацааны дараа бидний хойч үе, бидний энэ алдагдсан боломж, алдагдсан цаг хугацаанд чинь харамсах цаг ирнэ шүү дээ. Энийг ойлгохгүй талцаад өөрсдийнхөөсөө сонгогдсон хүмүүсийг аль болохоор тодорхой түвшинд доош нь хийгээд яваад байх юм бол Монголын төр өөдлөхгүй, ард түмэн чинь төрөө дээдэлж явдаг улсууд шүү дээ. Тийм учраас энэ зарчмыг нь шийдсэн юмыг ер нь бол хуулийн төсөл санаачлаад өргөн барьчих бололцоо байгаа шүү дээ Дэгийн хуулиар бол. Энэ дагуу шийдэх хэрэгтэй л гэж бодож байна.

Д.Лүндээжанцан: За тэгвэл асуух асуулттай гишүүд асуултаа асууж дууслаа. Одоо саналдаа оръё. Санал хэлэх гишүүд саналаа хэлье. Авдай гишүүн. 

Ч.Авдай: Тэгэхээр энэ юу юм л даа. Ерөөсөө энэ хуулиа эргэж харж цэгцлэх шаардлагатай гэдэг нь харагдаж байна. Тэгэхээр энд жаахан тийм улс төржөөд хувь хүн рүү хандаад, Гүндалай ч юу ярьж байгаа юм Нямдорж гэж байх шиг. Тэр Нямдорж нь хамаагүй юм. Тэр Их Хурлын дарга Лүндээ байна уу, Авдай байна уу, Дорж байна уу, Гончиг байна уу хамаагүй, Ерөнхий сайд нь Гончиг байсан уу, Дорж байсан уу хамаагүй нэг тийм юм яачихаад энэ Ламбаагийн хэлдгээр өөрчлөгдсөний дараа биш ерөөсөө л тэр хуулиараа явдаг жишигтэй болох ийм л юм хийвэл зүгээр гэсэн юм яригдаад байна л даа. Тэгээд тэрийг бас ингээд жаахан улстөржүүлээд энэ Элбэгдоржтойгоо ч холбоод л, Нямдоржтойгоо ч холбоод л ингэж яримгүй байх юм. Энэ чинь бид нарын ерөнхий байдал маань ямархуу байна вэ гэдгийг л харуулж байгаа юм. Тийм учраас хуулиа ерөнхийд нь хараад үзээд цаашдаа ингэмээр байна.

Тэгэхдээ хуулийг хэн ч санаачилж болно шүү дээ. Тэр санаагаар хэлсэн болохоос биш Элбэгдоржийн тухай Ардчилсан намын гишүүд санаачилна гэж огт хэлээгүй. Тэр Засгийн газар санаачилбал санаачилж болдог л юм байгаа биз тийм л юм байгаа юм. Ийм юмыг анхаараачээ битгий хэрэлдээчээ, энэ хэрүүл улс төржилт чинь бидэнд ч муу байна, ард түмэнд ч муугаар нөлөөлөөд байна шүү. Наад хэрүүл чинь эцэстээ ган гачиг болоод байна шүү. Энийг анхаараачаа.

Д.Лүндээжанцан: Бат-Үүл гишүүн.

Э.Бат-Үүл: Баярлалаа. Сая би хэд хэдэн газар Ерөнхийлөгч Энхбаяр явж байхыг харсан л даа. Нэн ялангуяа Отгонтэнгэрийн тахилаг, наадмын үеэр. Үнэндээ асар их өмнөөс нь ичиж улайж байсан. Ерөнхийлөгч Энхбаярын буруу гэж юу байх вэ. Манайд нөгөө бялдуучлал гэдэг юм маш их газар авсан л даа. Нөгөө бялдууч нар нөгөө ажлаа сайн байна гэж даргадаа үзүүлэхийн тулд хэтрүүлдэг дандаа. Нөгөө бүр хуулиар тогтоосон хэм хэмжээ, норм норматив бүх юмыг нь хэтрүүлээд хийчихдэг. 

Сая Ерөнхийлөгчийгөө явж байгааг нь харсан чинь нэг Африкийн дарангуйлагч Угандей дарангуйлагч Идэ Амин гэдэг нөхөр л явж байгаа юм шиг харагдаж байна лээ. Тойроод бүсэлчихсэн, хэдэн давхар бүсэлчихсэн, цагдаа, улаан малгайтай тусгай алба, тэгээд аархаад л иргэдийг чинь өшиглөж хөөгөөд одоо бүр нээрээ Африкийн оронд л нэг ийм юм болдог доо. 

Д.Лүндээжанцан: Анхдугаар хэлэлцүүлэг учраас зарчмын зөрүүтэй саналаар л үг хэлнэ шүү.

Э.Бат-Үүл: Миний минутаас алдаад байна шүү. Тэгэхээр ийм байгаа юм. Тэгээд энэ бол аягүй болхи аархалын түвшинд ороод байгаа юм. Би зориуд энэ төрийн хамгаалалтын албаны нөхдүүдийг хэлээд байгаа юм. Мэдээж Ерөнхийлөгч Энхбаяр энэнд дургүй байгаа, энийг хүсэхгүй байгаа. Энийг Төрийн алба, Ёслолын алба гэдэг хоёр алба бүр нэг ёслол, хамгаалалт хоёроо эрх ямбатай хутгаад ойлгочихсон, аархал, сөрөг хүчтэй хутгаад ойлгочихсон. Тэгээд болхи төрийн аархал, сөрөг хүч болгож хувиргаад байгаа байхгүй юү.

Одоо бүр нэг төрийн ёслол нь жүжиг болоод нэг хааныг тахиж байгаа ёстой аятай болоод сүүлдээ явж байгаад энэ солиорсоор байгаад Энхбаярыгаа тахиж мэдэхээр байдалд оруулчихсан. Энэ бялдуучлал муухай газар авчээ. Төрийн хамгаалалт гэдэг бол шал өөр ойлголт наадах чинь. Гүндалай гишүүний хэлдэг шиг тэр чинь эрх ямба, хамгаалалт гэдэг чинь хоёр өөр ойлголт. Тэгээд энэ хоёр чинь холилдчихоод яваад байдаг их түвэгтэй байгаа байхгүй юү.

Би бол удаа дараа Их Хурал дээр нэлээд байгаа. Үнэнийг хэлэхэд манай Монголын төрийн хамгаалалт гэдэг бол төр хамгаалж байгаа хэрэг байхгүй юү. УИХ-ын хамгаалалт бол онцгой байх ёстой. Яагаад вэ гэхээр Үндсэн хуулиа сайн хараарай. УИХ нэг юманд өртөөд гацах юм бол бүх юм зогсоно шүү. Өөр тэрийг орлох, УИХ-ыг орлох юу ч байдаггүй юм. Бүх юм зогсдог, бүх улс орон хямардаг, бүх улс орон тупикэд ордог ийм аюултай.

Тэгээд нэг хувь хүнд сүрхий ажил хэрэгчээ гайхуулах гээд энэ төрийн хамгаалалтын албаныхны энэ бялдуучлал. Тэгээд яг үнэндээ хараад байхад би бас төрийн хамгаалалтад орж байсан олон улсыг харсан л даа одоо найз нөхдөө ч харлаа. Үнэндээ тэр  төрийн хамгаалалтын алба нь хамгаалж байгаа юм байхгүй барлаг нь болчихсон гүйж байдаг юм. Аль чи тийшээ яваад ир, чи тийм юм аваад ир, чи ингээд ир гээд нөгөөдөх нь цүнхийг нь бариад л гүйх юм, хүүхдийг нь тэврээд л гүйх юм энэ чинь. Тэгж явж цүнхийг нь барьж гүйтэл чинь буудвал яах юм бэ. Тэр цүнх барьсан хүн чинь яаж хамгаалж чадах юм бэ. Яг тэгээд нэг феодалын ёс байдаг байхгүй юү. Зүгээр тэр нь барлаг явж байдаг. Би бүр Төрийн тусгай хамгаалалтынхантай тэр жил уулзаад та нар наадахаа болиочээ. Хуулиар хориотой шүү дээ та нар. Тэр хүний үйлчилгээнд яваагүй шүү дээ та нар гэж хэлээд ядсан байхгүй юү. 

Та нар хамгаалах үүрэгтэй шүү дээ. Тэгээд төрийн хамгаалалтын асуудал бол би нэг Шведэд очиод үнэхээр бахархсан. Швед Ерөнхий сайдаа алуулсан, Швед Гадаад хэргийн сайдаа алуулчихсан. Тэгээд очиод та нар ийм ийм хэрэг дахин дахин болчихож байна. Өшөө та нар халдлагад нэрвэгдэхээр л байгаа шүү дээ гэсэн чинь энэ манай нийгмийн үнэт цэнэт зүйл юмаа. Болдоггүй юмаа энэ чинь. Бид төрийн аархал, төрийн болхи бүдүүлэг аархалыг ард түмэндээ үзүүлж болдоггүй гэж байгаа байхгүй юү. Бид төрийгөө хамгаалах ёстой хамгаалалтаа маш сайн хийдэг. Бид төрөө сайн хамгаалдаг. Зүгээр тэрний хажуугаар болхи бүдүүлэг, дундад зууны хаант ёсны аархалыг бид гааруулдаггүй гэж. Нээрээ Шведийн хаан чинь зүгээр машинтай яваад улаан гэрэл асангуут зүгээр л очиод зогсчихдог юм байна лээ шүү дээ. Манайх шиг тэр давхина гэдэг тийм ойлголт байдаггүй, тэрийг харахаасаа аягүй болхи бүдүүлэг гэж байгаа юм чинь.  Тэгдэг л юм байна лээ бид нар энийг бодмоор юм. Тэгээд нийгмийн соёл, ёс зүйн асуудал, харин УИХ-ын хамгаалалтыг бодох ёстой шүү энийг би харин зориуд хэлж байгаа юм. Энэ бол Үндсэн хуулийн асуудал.

Д.Лүндээжанцан: Энэ анхдугаар хэлэлцүүлэг учраас нөгөө санал шүүмжлэл байдаггүй, тэгэхээр түрүүн Батхүү гишүүн, Раш гишүүн, Баярцогт гишүүн асуултаа асуучихъя. Би түрүүн асуулт асуусныг тасалсныгаа эргэж цуцаллаа. Ингээд асуулт маягаар явъя.

Г.Батхүү: Асуултаар саналаа хэлчихье тиймээ.

Д.Лүндээжанцан: За.

Г.Батхүү: Ер нь бол хамгаалалт байх ёстой, төрийн нууц гэж байх ёстой, төрийн өмнөөс гадна, дотнын янз бүрийн улсуудтай сайдаж муудсан улсууд магадгүй бүх хүнд нийцсэн, бүх хүнд таалагдсан шийдвэр төр гаргадаггүй, тийм учраас энэ дээр ийм зүйлүүд байх ёстой гэдэг санал нэг байгаа юм.

Зүгээр ямар хугацаагаар төрийн албыг хашсан хугацаатай нь тэнцүүлж тэр хэмжээгээр хамгаална гэдэг бол би буруу гэж боддог. Нэгэнтэй л тэр хүн төрийн нууцлалд орж, төрийн ажлыг хийж эхэлсэн бол тэр хүнийг хамгаалах хугацаа ижил байх ёстой. Сар хийнэ үү, 4 жил хийнэ үү, яагаад гэвэл сар ажиллахдаа төрийн нууцад бага орсон байна, 4 жил болохоор их орсон байна гэдэг тийм ялгаа ялгавар бол баймааргүй юм шиг санагдаад байгаа юм.

Нөгөө талаасаа түрүүний Ламбаа гуай эд нарын яриад байсан нэг хүний асуудал ярихаар нэг хүний л том эрх мэдэл, ямбаны асуудал яриад байгаа юм шиг тал талаас нь амбиц нь хөдлөөд л зарим нь би хэзээ Ерөнхийлөгч болох билээ, Ерөнхий сайд болох билээ гэж бодоод л тэрэндээ тохируулах гээд баймааргүй нэгдсэн нэг шийдвэр гаргаад тэгээд тэр хуулийнхаа тэр юм нь бүгд л заавал Их Хуралд тусгай тухай бүрд нь хэлэлцэгдэхгүйгээр хэрэгжээд явдаг тийм хэмжээнд Их Хурлын хуулиар байгаа тиймээ, энийг авчирмаар байгаа юм. Нөгөө талаасаа ер нь хамгаалалт гэдэг бол хамгаалалт, үйчилгээ гэдэг бол үйлчилгээ байх ёстой. Тэрийгээ жинхэнэ утгаар нь хийж байх ёстой гэдгийг анхаарах цаг болсон. Саяны Бат-Үүл гишүүний хэлээд байгаа бас нэг талдаа бас тийм байдлаар харагдаж байгаа.

Ер нь хамгаалалт гэдгийг яаж хийх ёстой юм бэ гэдгийг манай хамгаалалтын мэргэжлийн улсууд биднээс илүү сайн мэдэж байгаа байх. Ер нь бол манай Монголын хувьд, тэр дундаа Улаанбаатар хотын хувьд бол энэ хамгаалалтыг, ер нь ажил үүргээ гүйцэтгэж байгаа хүмүүсийн нэгдүгээр хамгаалалт гэдэг билүү юу билээ тэрийг хийхдээ бол бүх хөдөлгөөнийг хааж түгжрэл учруулж, саатуулж ингэж хийдгээ болимоор байгаа юм.

Энэ дээр одоо тэр хуулинд нь өөрчлөлт оруулаад яг явж байх үед нь Солонгос, бусад орнуудад харж байхад чинь яг явж байгаа үед нь зогсоогоод зогсоогоод шууд гараад явчихдаг юм байна лээ шүү дээ. Тэрнээс биш манайх шиг 30 минутын өмнө бүх хөдөлгөөнөө хаагаад тэрнээс болж бөөн бухимдал, бөөн хөдөлгөөний түгжрэл учраад ийм байдлаар хамгаалалтаа хийдэггүй юм байна лээ. Нөгөө талаар одоо ингээд алба хашаад гарчихсан байгуу улсуудын хамгаалалт дээр онцгой анхаарч байх ёстой. Өнөөдөр алба хашиж байгаагаасаа илүү анхаарч байх ёстой байх гэж боддог. Тэр улсууд дээр илүү эрсдэл, илүү халдлага, илүү муу муухай зүйлүүд болох тийм магадлал өндөр багаа. Тийм учраас ажлаа хийгээд, үүргээ гүйцэтгээд чөлөөлөгдсөн байгаа улсуудыг хамгаалж байгаа хамгаалалтын асуудал дээр ер нь хуулинд нь ч оруулах юмуу, нэлээд сайн юу тавьж өгөхгүй бол зүгээр нэг  хоёр юмуу, гурван хүн дагуулчихсан чөлөөтэй объект л явж байгаа шүү дээ. Хаана, хотоос гараад юмуу, гадаад, дотоод явахдаа нэг мэдэгддэг байх, тэгээд гадагш дотогшоо хүн л юм чинь томилолтоор явмаар байдаг. Тэр улсуудынх нь томилолтын мөнгө шийдэгддэггүй, заримдаа нэг хүнтэй явдаг, заримдаа хүнгүй явж байсан тохиолдол гарч байсан гээд сонин хэвлэлээр бичээд байдаг. Тэгээд энэ бүх асуудлыг нь иж бүрнээр нь хийх ёстой байхаа.

Монгол Улс төрийнхөө нууцыг хамгаалахын төлөө ямар ч байсан гаргаад мөнгө зарцуулах ёстой байх. Тэр нь тэр хүмүүсийн эхлүүлж байгаа, тэр улсуудыг хүндэтгэж байгаа утгаараа биш, энэ бол төр өөрийнхөө бодлогыг, төр өөрийнхөө нууцыг хамгаалж байна гэдэг байр сууринаас ханддаг баймаар байна.

Одоо ингээд л хараарай. Нямдорж даргын хамгаалалт ямар байсан, өнөөдөр ямар хэмжээнд гаргаад тавьчихаж байна. Зүгээр л нэг машин дотор нь 2 залуу суугаад л дагаад явж байна шүү дээ. Энийг ч гэсэн бодолцох л хэрэгтэй шүү дээ. Энэ дээр мэргэжлийн байгууллагууд нь яаж хамтарч ажиллаж, яаж тусалдаг юм бэ. Миний ажиглаж анхаарч байгаагаар нэг их тэгж айхтар хяналтын юм байхгүй болоод хуультай юм даа гээд З хүн дагуулаад тавьчихаж байх шиг байна. Тэгээд энийг ч гэсэн цаашид боловсронгуй болгоод энэ хамгаалалтын асуудлыг иж бүрнээр нь нэгмөсөн шийдээд Нямдорж, Дорж, Дулмаа гэж ярьдаггүй шууд хэрэгжээд явдаг хуультай болгоод өгчихье гэсэн санал байна. Ямар хугацаагаар алба хашсан нь хамаагүй, нэг ижил хугацаагаар хамгаалдаг хуулийн заалттай болгоё. Нэг өдөр хамгааллаа ч гэсэн тэр төрийн нууцыг чинь мэдэж л байгаа, тэрэнд оролцож л байгаа, шийдвэр гаргаж байгаа шүү дээ.

Д.Лүндээжанцан: Раш гишүүн. 4 минут шүү дээ асуулт. 

Р.Раш: Тэгэхээр Төрийн байгуулалтын байнгын хорооноос энэ асуудлыг хуулийн дагуу өнөөдрийн мөрдөгдөж байгаа хуулийн дагуу оруулж ирсэн байна. Уг нь хамгаалалт гэдэг үнэхээр түрүүн ярина л лээ л дээ. Хамгаалалт, эрх ямба хоёр бол өөр. Ямба гэж ярих юм бол ялыг нь эдэлсэн бол мөн ямба нь тодорхой хэмжээгээр байх л ёстой байх. Тийм асуудал биш байх гэж би ойлгож байна. Манай УИХ асуудал дээр хэтэрхий их маргадаг жижиг, томгүй. Тэгээд урагшаа нэг их сайн явж чаддаггүйн тодорхой жишээ бол нөхөр Нямдоржийн энэ хамгаалалтын тухай асуудлыг шийдэх тухай байдал гэж би ойлгож байна.

Лүндээжанцан дарга ажил авсан тэр өдөр автоматаар ухаан нь уг асуудал шийдэгдэж байх ёстой. Харамсалтай нь бид нар тэгж чадахгүй, дутуу маягтай яваад байдаг. Ийм учраас өнөөгийн мөрдөж байгаа хуулийнхаа дагуу энэ асуудлаа кнопоор шийдчихье гэсэн саналтай байна. Баярлалаа.

Д.Лүндээжанцан: Баярцогт гишүүн. Гишүүд орж ирээрэй, одоо санал хураалт болно.

С.Баярцогт: Хувь заяаны тоглоом гэж байдаг гэж яриад байдаг, тэрэн шиг л юм болж байгаа юм л даа. Монголын Ардчилсан төр байгуулагдсанаас хойш хамгаалалтын асуудал ярихаар хамгийн их эсэргүүцдэг хэсэг нь болохоор хувьсгалт намынхан, дээрээс нь Нямдорж гишүүн маш их эсэргүүцдэг байсан. Би санаж байна. 1997 онд Очирбат гуайн хангамж, хамгаалалтын асуудлыг ярьж байхад хүртэл одоо бид хоёр хоорондоо нэлээд ширүүн маргалдаж байсан. Дараа нь манай хэд хэдэн Ерөнхий сайд нарын асуудал дээр ч гэсэн эсрэг байр суурьтай байсан юм.

Би бол тэрэн дээр нь ямар нэгэн байдлаар өсөрхөж байгаа юм биш ер нь зүгээр Монголын төр ёс ёмбогор, төр төмбөгөр байх ёстой, хүн ажиллуулсан л бол тэр дараа нь хангамж, хамгаалалтыг нь эдлүүлж байх ёстой. Тийм учраас хамгаалалттай холбогдолтой асуудлууд дээр хуулиудад нь би өөрчлөлт хийе гэсэн ийм бодолтой байгаа юм. Тэгээд тэрийг би өөрөө санаачилна. Тэрэн дээр надад нэрэлхэж айгаад байх юм алга. Тэр битгий хэл хүмүүс мартчихсан байгаа. Ерөнхий сайд Элбэгдоржийг сая ажлаа өгөхөд нь хангамж, хамгаалалтынх нь тухай тогтоолыг би өөрөө санаачилж оруулж ирсэн. Тэгэхээр тэр үед яг юу гэж бодогдож байсан вэ гэхээр ер нь энийг хүнээс шалтгаалахгүйгээр хуульчлахгүй юм бол ямар нөхцөл байдалд ажлаа өгч байна вэ гэдгээс нь шалтгаалаад заримдаа Засгийн газар оруулж ирээд, заримдаа УИХ-ын гишүүд оруулж ирээд, заримдаа улс төрийн маргаан болгож явж байгаа нь  манай хууль төгс төгөлдөр биш байна. Бид нар хуулиа дандаа зовлон гарч ирсэн хойно нь засч сайжруулах тухай ярьж байдаг. Энийг хурдан засъя. Тэгээд төрийн хамгаалалтад байдаг энэ З хүнийг З-ууланг нь ижил хэмжээтэй, тэгэхдээ хүн болгон дээр тогтоол гаргадаг хэлбэрээр биш, зүгээр хуулинд нь суулгаад тэр хүн ажлаа өгөх юм бол яг тэр хуульчлагдсан хуулийнхаа дагуу автоматаар тэр зүйлүүд нь зохицуулагдсан ийм хэлбэрээр зохицуулахгүй бол хүн болгонд хангамж, хамгаалалтын тухай тогтоол гаргаж ирж байна. Тэгээд Ерөнхийлөгчтэй холбоотой асуудлаар ч гэсэн нэг мөр болгох хэрэгтэй. Би зүгээр 1997 оны тогтоолыг олон жилийн дараа түүхч, судлаачид хараад инээх байх гэж бодож байгаа юм. Очирбат гуайн хангамж, хамгаалалтын тухай тогтоол дээр байшингийнх нь тал мөнгийг гарга гэсэн тийм УИХ-ын тогтоол байдаг шүү дээ. Тэгээд тэр үед нь хэлж байсан юм. Төр л байх юм бол бүтнээр нь гаргаачээ. Энэ тал мал гэж байх юм бол та нар болих хэрэгтэй гээд ийм асуудлаар хүртэл бид нар маргалдаж байсан. 

Ер нь хувь хүнийхээ хувьд хүмүүс дандаа хамгаалалтаас татгалздаг юм. Тэр битгий хэл энэ дохио хангинуулж явъя гэдгээсээ болъё гэдэг санал манай Гончигдорж гишүүн УИХ-ын дарга байхдаа маш олон удаа тавьж байсан. Манай Ардчилсан хүчнээс сонгогдсон Ерөнхий сайд нар бол их даруу хүмүүс байсан, тэр үед юу гэж шийднэ бид нар олонхи байсан хэрнээ дандаа хугацаагаар нь авч байсан байхгүй юү. Тэгээд одоо бол ямар жишиг тогтсон бэ гэхээр Төмөр-Очир даргын хангамж, хамгаалалтыг явахад хэдийгээр УИХ-аас тогтооно гэсэн хэлбэрээр байсан ч гэсэн 4 жилээр тогтоогоод явагдчихсан учраас энэ бол ерөнхийдөө жишиг тогтчихлоо. Гэтэл тэрний дараа дахиад ажлаа өгсөн Элбэгдорж Ерөнхий сайдын хувьд асуудлыг шийдэхдээ бүр өмнөх жишгийг бариад шийдчихсэн байхгүй юү. Тэр чинь 1996-2000 онд байсан жишгийг барьж шийдээд ингээд бид нар асуудалд маш их хэмжээгээр хариуцлагагүй хандсан.

Тийм болохоор энэ бүгдийг нэг мөр болгож шийдье. Тэгээд би УИХ-ын даргад санал болгож байна. Нэг их улстөржилт болгохгүйн тулд та гялс ажлын хэсэг байгуулчихаа. Би өөрөө ажлын хэсэгт нь оръё.

Д.Лүндээжанцан: За нэмэлт нэг минут. Баярцогт гишүүн.

С.Баярцогт: Тэгээд аль аль намаас нь гишүүн оруулаад энэ бүх асуудлаа шийдчихье. Энэ хүмүүс бол цөөхөн, яг үнэндээ бол Нямдорж даргын хамгаалалтын асуудлыг ярьж байх яг тэр хугацаанд дөнгөж хамгаалалтаасаа гарсан Ардчилсан намын дарга Ерөнхий сайд хүн аваарьт орчихож байгаа асуудал гарч байгаа байхгүй юү. Тэгэхээр бид нарт энэ дохио болж өгч байгаа юм. Тэгэхээр маш хурдан ирэх долоо хоногт ч юмуу хуулийг нь санаачлаад тэгээд эргэж сэргээх асуудлаар нь хууль санаачилж оруулж ирээд нэгмөсөн цэгцлээд явчихъя. Энэ бол Нямдорж гэдэг хүний асуудал биш, Элбэгдорж гэдэг хүний асуудал биш, Монгол Улсын Ерөнхийлөгч, Монгол Улсын Их Хурлын дарга, Монгол Улсын Ерөнхий сайдын асуудлаа. Нэг жишиг барья, маш хурдан хуульчилъя гэсэн ийм л саналтай байгаа юм.

Тэгэхгүй бол өнгөрсөн түүх бол дандаа энэ дээр гунигтай түүх байгаа шүү гэдгийг хэлмээр байна. Баярлалаа. 

Д.Лүндээжанцан: Ингээд асуулт асуух гишүүд асуултаа асууж дууслаа. Байнгын хорооноос тогтоолын төсөл, зарчмын зөрүүтэй санал гаргаагүй. Тогтоолын төслийг анхны хэлэлцүүлгээр батлах горимын санал гаргасан юм байна. Би энэний өмнө талд Баттулга гишүүний урилгаар манай Баянхонгор аймгаас сонгогдсон гишүүн байгаа. Бас бусад гишүүд нь байна уу Занданшатар, Жаргал гишүүн. 

Баттулга гишүүний урилгаар Баянхонгор аймгийн Заг сумын сонгогчид нийт 21 хүн манай чуулганы нэгдсэн хуралдааны үйл ажиллагаатай танилцаж байна. Та бүхэндээ тарган тавтай зусаж намаржин, өвлийн бэлтгэлээ сайтар хангаж, онд тавтай орж, мал сүргээ улам өсгөн үржүүлж амьдрал ахуй чинь дэгжин дээшлэхийн ерөөлийг Их Хурлынхаа гишүүдийн өмнөөс өргөн дэвшүүлье.

Ингээд Байнгын хорооны, тэр түрүүн Баярцогт олон гишүүд санал гаргалаа шүү. Энэ дээр Төрийн байгуулалтын хороо анхааралдаа аваад Су.Батболд дарга байж байна. Энэ асуудлыг нэг тийш нь шийдэх ёстой. Идэвхтэн дарга энийгээ хариуцаад зохион байгуул.

Ингээд Байнгын хорооноос тогтоолын төсөлд зарчмын зөрүүтэй санал гаргаагүй. Тогтоолыг анхны хэлэлцүүлгээр батлах горимын санал гаргасан байна.

Энэ горимын саналыг дэмжье гэсэн томъёоллоор санал хураалт явуулъя.

Санал хураалтад 46 гишүүн оролцож, зөвшөөрсөн 37, татгалзсан 9, 80.4 хувийн саналаар анхны хэлэлцүүлгээр баталъя гэсэн горимын санал дэмжигдэж байна.

Ингээд УИХ-ын даргын алба хашиж байсан Ц.Нямдоржийн хамгаалалт, хангамжийн тухай УИХ-ын тогтоолыг бүхэлд нь баталъя гэсэн санал хураалт явуулъя.

Санал хураалтад 46 гишүүн оролцож, зөвшөөрсөн 38, татгалзсан 8, 82.6 хувийн саналаар уг тогтоол батлагдлаа. Ингээд редакцийг дараа нь сонсгочихно.

Дараагийн хэлэлцэх асуудалдаа оръё.

Гурав. Хуульч сонгон шалгаруулах тухай хуулийн төсөл /анхны хэлэлцүүлэг/

Хуульч сонгон шалгаруулах тухай хуулийн төслийн анхны хэлэлцүүлгийг явуулъя. Уг хуулийн төслийн талаар Хууль зүйн байнгын хорооны санал, дүгнэлтийг сонсъё. 

Санал, дүгнэлтийг УИХ-ын гишүүн Баярцогт танилцуулна. Баярцогт гишүүнийг индэрт урьж байна.

С.Баярцогт: Улсын Их Хурлын дарга, эрхэм гишүүд ээ, 


Улсын Их Хурал 2007 оны 4 дүгээр сарын 26-ны өдрийн нэгдсэн хуралдаанаараа Хуульч сонгон шалгаруулах тухай хуулийн төслийг хэлэлцэхээр шийдвэрлэж анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 


 Хууль зүйн байнгын хороо төслийн анхны хэлэлцүүлгийг 2007 оны 7 дугаар сарын 3-ны өдрийн хурлаараа хийж  дараахь үндсэн саналыг гаргасан болно. 


1. Одоогийн хүчин төгөлдөр үйлчилж байгаа Хуульчдаас сонгон шалгаруулах тухай хуулиар шүүгч, прокурор, мөрдөн байцаагч, хэрэг бүртгэгч, шүүхийн шийдвэр гүйцэтгэгч, өмгөөлөгч, нотариатчаар ажиллах иргэн хуульчийн сонгон шалгаруулалтад заавал оролцож, гэрчилгээ авснаар дараагийн тухайлсан албан тушаалын шалгаруулалтад оролцох буюу ажиллах боломжтой байгаа. Харин Засгийн газраас өргөн мэдүүлсэн Хуульч сонгон шалгаруулах тухай хуулийн шинэчилсэн найруулгын төслийг мөрдөн байцаагч, хэрэг бүртгэгч, шүүхийн шийдвэр гүйцэтгэгчээр ажиллах иргэн хуульчийн сонгон шалгаруулалтад оролцох шаардлагагүй гэсэн үзэл баримтлалаар боловсруулжээ.

   
Байнгын хорооны хуралдаанд гишүүдээс гаргасан саналын дагуу уг асуудлыг хэлэлцээд хуульчийн сонгон шалгаруулалтад оролцож эрх зүйн мэдлэг, чадварын хувьд тухайн албан тушаалд тэнцэхээ нотолсны үндсэн дээр хэрэг бүртгэгч, мөрдөн байцаагч, шүүхийн шийдвэр гүйцэтгэгчээр ажиллаж байгаа өнөөгийн тогтолцоо нь зөв байна гэж гишүүдийн олонхи үзлээ.      

Улсын Их Хурлын гишүүн Э.Бат-Үүл, Р.Эрдэнэбүрэн нар мөрдөн байцаагч, хэрэг бүртгэгч, шүүхийн шийдвэр гүйцэтгэгчээр ажиллах хуульчдыг энэ сонгон шалгаруулалтад хамруулах шаардлагагүй гэж үзэн уг асуудлаар цөөнх болсон. 

2. “Хуульч сонгон шалгаруулах тухай” хуулийн төсөлд  “хуульч” гэж хэнийг ойлгохыг тодорхойлоогүй байна. Энэ нь хуулийг нэг мөр ойлгоход хүндрэлтэй байгаа тул хуулийн төслийн үзэл баримтлалын дагуу “хуульч”-ийг энэ хуульд заасан сонгон шалгаруулалтад тэнцэж,  гэрчилгээ авсан этгээд гэж тодорхойлон, төсөлд тусгах зүйтэй гэж үзлээ. 

3. Сонгон шалгаруулалтыг жилд нэг ба түүнээс дээш удаа орон даяар зохион байгуулж болохоор хуулийн төсөлд тусгасныг шалгаруулалтад оролцогчдын хариуцлагыг нэмэгдүүлэх, чанаржуулж, шалгалтын нэр хүндийг дээшлүүлэх зорилгоор жилд нэг удаа зөвхөн Улаанбаатар хотод зохион байгуулж байхаар өөрчлөн хуулийн төсөлд тусгах саналыг хуралдаанд оролцсон гишүүдийн олонх дэмжсэн болно.    


4. Хуулийн төсөлд эрх зүйн чиглэлээр сургууль төгсөж бакалаврын боловсрол эзэмшсэн бол хуульчийн сонгон шалгаруулалтад оролцох боломжтой байгааг сургуулиа төгсөөд хоёроос доошгүй жил мэргэжлээрээ ажилласны дараа шалгаруулалтад оролцох эрх олж авахаар өөрчилж байна. Энэ нь хууль зүйн салбарын ажлын тодорхой туршлагатай хүн дээрх 7 албан тушаалд  ажиллах нөхцлийг бүрдүүлэх, хуульч боловсон хүчнийг чанаржуулах, шалгалтад оролцогчид ижил түвшинд өөрсдийн эрх зүйн мэдлэг, чадвараа шалгуулах ач холбогдолтой гэж гишүүд үзэж байлаа.


5. Түүнчлэн хуулийн төслийн зарим зүйл, заалтын талаар тодруулах болон найруулгын шинжтэй зарим саналыг гаргасан болно. 


Улсын Их Хурлын эрхэм гишүүд ээ, 


Хуульч сонгон шалгаруулах тухай хуулийн төслийн талаар Хууль зүйн байнгын хорооноос гаргасан дүгнэлт болон зарчмын зөрүүтэй саналын томъёоллыг хэлэлцэн шийдвэрлэж өгөхийг хүсье. Анхаарал тавьсанд баярлалаа.  


Д.Лүндээжанцан: Байнгын хорооны санал, дүгнэлттэй холбогдуулан асуулт асуух гишүүд асуултаа асууя. Бакей гишүүн, Раш гишүүн. Бакей гишүүн асуултаа асууя.


Мөнх-Оргил дарга, Баярцогт гишүүн сууж байгаарай. Мөнх-Оргил дарга орж ирж хариулна шүү. Гишүүд орж ирцгээе хуралдаандаа. Бакей гишүүн.


А.Бакей: Байнгын хорооны дүгнэлтийн З дугаарт нэг ийм дүгнэлт байна л даа. Сонгон шалгаруулалтыг жилд 1 ба түүнээс дээш орон даяар зохион байгуулж болохоор хуулийн төсөлд тусгасныг шалгаруулалтад оролцогчдын хариуцлагыг нэмэгдүүлэх, чанаржуулах, шалгалтын нэр хүндийг дээшлүүлэх зорилгоор жилд 1 удаа зөвхөн Улаанбаатар хотод зохион байгуулж байхаар өөрчлөн хуулийн төсөлд тусгах саналыг хуралдаанд оролцсон гишүүдийн олонхи нь дэмжсэн болно гэж.

Тэгэхээр энэ шалгалтыг Улаанбаатарт л зохион байгуулахаар нэр хүнд нь өсөөд, орон нутагт зохион байгуулахаар нэр хүнд нь муу байна гэсэн тийм логик гарах гээд байна л даа. Тэгээд дээр нь орон нутагт зохион байгуулахаар шалгалтын чанар хангалтгүй, Улаанбаатарт зохион байгуулахаар чанар нь сайжирна гэсэн ийм логик ойлгогдох гээд байна. Тэгэхээр Улаанбаатарт ирэхээр янз бүрийн семинар, хурал, элдэв янзын юманд ирэхдээ улсууд чинь харин ч бөөнөөрөө баахан архидаж байгаад л явдаг шүү дээ. Дээр нь орчин үед мэдээлэл, харилцааны технологи хөгжсөн ийм үед энэхүүн шиг ийм хэлбэрийн шалгалтыг заавал зардал чирэгдэл гаргаж Улаанбаатарт авчирч архидуулахгүйгээр орон нутагт зохион байгуулж яагаад болдоггүй юм бэ. Ийм заалтыг Байнгын хорооны гишүүд дэмжээд сууж байна гэдэг их сонин байна. Энэ ямар учиртай юм бэ нэгдүгээрт. Хоёрдугаарт хуульч шалгаруулж байгаа шалгалтын дүнг үзэхэд хавтгайгаар унадаг юм байна лээ л дээ шалгалтан дээр. Тэгээд энэ шалгаруулалтын шалгалтын агуулга нь хүнддээд байна уу, эсвэл хуульчдын мэдлэг, мэргэжил,  боловсролын түвшин доогуур байна уу энэ ямар учиртай юм бэ. Энэ чиглэлийн асуудлыг засахаар энэ хуулинд тодорхой заалт орсон юм байгаа юү гэсэн ийм хоёр асуудлыг сонирхмоор байна.

Д.Лүндээжанцан: Баярцогт гишүүн хариулах уу, Мөнх-Оргил дарга хайчив аа сая энд байж байсан. Мөнх-Оргил дарга ороод ир.

С.Баярцогт: Бакей гишүүний асуултанд хариулъя. Сонгон шалгаруулалтыг жилд 1 удаа, тэгээд Улаанбаатар хотод авах нь яагаад хөдөө авахаас өөр тэгээд архидалт, согтууралттай холбогдсон асуудлыг хөндөж байна л даа. Энэ хууль бол урьд хуулиасаа нэг юмаар зарчмын ялгаатай. Хуучин бол хуульчдаас сонгон шалгаруулдаг байсан байхгүй юү. Одоо бол бүх хуулийн сургууль төгссөн хүнийг зөвхөн эрхзүйч гэж нэрлэж байгаа. Тэгээд эрхзүйч дотроосоо шалгалтанд тэнцсэн хуульч. Тэгэхээр энэ бол ерөнхийдөө Америкийн баарын системтэй нэлээд ойролцоо. Тэр эх газрын систем дотор тодорхой тодорхой мэргэжлүүдээр нь бол хүмүүс дээр бас ажиллуулж байгаад тодорхой тодорхой шалгалтууд авч байж эрх өгдөг байхгүй юү. Ийм системийг Монголд нэвтрүүлж байгаа юм. Тэр утгаараа бол Улаанбаатар хотод ирүүлнэ гэдэг маань яагаад тэгээд байна вэ гэхээр одоо орон нутагт шалгалт авдаг болохоор яаж байна вэ гэхээр хүмүүс ажлаасаа ерөөсөө гардаггүй байхгүй юү. Ажлаа хийгээд л хажуугаар нь шалгалтаа өгчихдөг. 

Ер нь баарын шалгалтад бэлдэнэ гэдэг бол хүмүүс голдуу жилээс 6 сар ажлаасаа чөлөөлөгдөж байгаад энэ шалгалтандаа бэлдэж байгаад тэгээд шалгалтаа өгдөг. Тэгээд ийм маягаар эрхзүйч дотроос хуульч болохын тулд хүн ажлаасаа чөлөөлөгдөөд Улаанбаатар хотод ирүүлнэ гээд байгаа нь юугаараа ач холбогдолтой вэ гэхээр энэ хүн бол энд байгаа мэдээлэл, техник, номын сан, бүх мэдээллийн эх сурвалжуудыг ашиглаад дор хаяж 3-6 сар, 1 жил бэлтгэж байгаад энэ шалгалтандаа ордог. Тэгж байж хуульч гэдэг давааг давдаг ийм нэр хүндтэй ажлуудыг, 7 ажлыг хийх эрх нь хангагдаж байгаагаараа онцлог байгаа юм.

Тэгээд та 2 дугаар асуулт тавьлаа. Хуучин хуульчдын сонгон шалгаруулалтын дүн гарахаар маш олон хуульчид унаад байсан. Тэр юутай холбоотой вэ гэхээр орон нутагт ижилхэн аваад эхлэхээр хүмүүс манайхан чинь нөгөө сүх далайтал үхэр амар гэдэг зарчмаар тэртэй тэргүй орон нутагт нь авдаг учраас ажлаа хийгээд яваад байдаг байхгүй юү ерөөсөө бэлтгэдэггүй. Тэгж тэгж байгаад энэ шалгалтандаа орчихдог учраас шалгалтын дүн бол их доогуур гараад байдаг. Харин хэнийх өндөр гараад байдаг вэ гэхээр дөнгөж сургуулиа төгссөн хүүхдүүд шалгалтанд орохоороо өндөр дүн үзүүлээд байдаг байхгүй юү. Тэгээд тэрэнтэй нь уялдуулаад бид нар сургуулиа төгсөөд хоёр жил мэргэжлээрээ ажиллаж байгаад тэгээд энэ шалгалтанд орох ёстой гэж үзэж байгаа юм.

Ер нь дэлхийн хуульчдыг бэлтгэдэг баарын системээр дахиад лиценз авдаг энэ шалгалтууд бол голдуу аль ч төрлийн хуульчид бол 6 сараас жил, бүр ажлаасаа чөлөөлөгдөж байж бэлтгэгдэж ордог энэ тогтолцооруу шилжүүлье. Энэ бол хуульчдыг сонгон шалгаруулах, ер нь цаашдаа төрийн албыг тогтвортой бэлтгэхэд эргэлт гаргаж байгаа шинжтэй ийм хууль болж байгаа гэдгийг хэлмээр байна. Баярлалаа.

Д.Лүндээжанцан: Бакей гишүүн тодруулъя.

А.Бакей: Ер нь хуульчдын хувьд ийм онцлогтой гэж хэлж л байна л даа. Тэгэхдээ тийм онцлогтой мэргэжил байна шүү дээ жишээлбэл эмч нар байна, багш нар байна. Нягтлан бодогчид байна гэдэг ч юмуу, эдийн засагчид байна гээд. Тэд нар чинь мөн адилхан заавал Улаанбаатарт ирж байж шалгалт өгдөг болчихвол энэ чинь ерөөсөө юу болох вэ. Энэ бол буруу, эндээсээ болоод буруу жишиг тогтох юм бишүү. Дээр нь Монгол Улсын Боловсролын тухай хуулиар бакалаврын зэргийн дараа магистрын зэрэг бас авч байгаа. Магистрын зэрэг авчихсан тохиолдолд бол тэртэй тэргүй хөтөлбөрийнхөө дагуу авах ёстой мэдлэг, чадварыг тухайн хүн бүрэн эзэмшээд тэгээд төгсч байгаа шүү дээ магистрын зэрэг авч байгаа.

Тийм тохиолдолд энийг заавал шалгаруулах ямар хэрэг байна. Иймэрхүү зүйлүүдийг бас бодолцож үзэж болохгүй юү.

С.Баярцогт: Бакей гишүүний асуултанд хариулъя. Бакалаврын зэрэг, магистрын зэрэг, боловсролын PhD, докторын зэрэг бол бүгдээрээ боловсролын зэрэг байгаа юмаа Бакей гишүүнээ. Тэгээд энэ эрх зүйч хүн бол багшлая гэж бодох юм бол тэр бакалавраа аваад, магистраа аваад, боловсролын PhD-гээ аваад багшийн ажил хийгээд байж болно эрх зүйн чиглэлээр. Энэ яг хуульч гэдэг мэргэжлээр мэргэжилтэй болсныхоо дараа энэ хүмүүс яах вэ гэхээр шүүгч, прокурор, мөрдөн байцаагч, хэрэг бүртгэгч, шүүхийн шийдвэр гүйцэтгэгч, өмгөөлөгч, нотариатч гэсэн иймэрхүү ажлуудыг хийх болж байгаа юм. Тэрүүгээрээ энэ бол мэргэжлийг нь тодорхойлж өгч байгаа байхгүй юү. Тусгай мэргэжлээр ажиллах лиценз авсан хүн болж өөрчлөгдөж байгаа юм. Тэрүүгээр бол өөр. Барууны хуульч шалгаруулдаг систем жишээ нь Америкийн баарын системээр яаж байгаа вэ гэхээр эхлээд 4 жилийн бакалавр төгсч байгаа юм ямар нэгэн байдлаар, тэрнийхээ дараа З жилийн хуулийн сургууль төгсч байгаа юм. Ингээд 7 жил сурчихаад тэрнийхээ дараагаар дахиад 6 сараас нэг жил бэлтгэж байгаад тэр баарынхаа шалгалтыг өгч байж энэ ажлуудыг хийх эрхтэй болж байгаа юм. Өөрөөр хэлбэл академик 7 жилийн боловсрол, дээрээс нь дахиад тусгай мэргэжлийн шалгалт авч байж. Эх газрын систем дээр яагаад байна вэ гэхээр энэ хүмүүс бакалаврын систем авчихаад яг энэ нарийн мэргэжлийнхээ чиглэлээр дахиад хоёр хоёр жил сурч байж, шалгалт өгч байж орж байгаа байхгүй юү.   

Гэтэл манайх хуулийн боловсрол өөрөө яачихсан байна вэ гэхээр бизнес болчихоод байгаа байхгүй юү. Хуулийн факультетгүй их, дээд сургууль гэж байхгүй, манай хэрэгцээнээс хамаагүй их хэмжээгээр хуульчдыг бэлтгэж гаргаад байх юм. Тэгээд энэ шалгууруудыг гаргаж өгөхгүй бол энэ системдээ шаардлага хангагдсан хуульч эрхзүйч нар ажиллах энэ бололцоо нь бүрдэж өгөхгүй байгаа учраас ийм маягийн системийг явуулж байгаа юм.

Тэгэхээр тэр боловсролын зэрэгтэй бол энэ мэргэжлийн шалгаруулалт холбоогүй гэдгийг хэлэх гэсэн юм баярлалаа.

Д.Лүндээжанцан: Раш гишүүн асуултаа асууя. 

Р.Раш: Би энд хууль зүйн сайдаас асуух юмаа бараг тодруулчихлаа.

Д.Лүндээжанцан: За баярлалаа. Ингээд Байнгын хорооны санал, дүгнэлттэй холбогдуулан асуух асуулттай гишүүд асуултаа асууж дууслаа. Одоо зарчмын зөрүүтэй саналуудаар санал хураалт явуулъя. Гишүүд хуралдаа орж ирээрэй. Картаа хийгээд гарчихсан гишүүд одоо орж ирнэ шүү.

1. Төслийн 1  дүгээр  зүйлийн  1.1  дэх  хэсгийг дараахь байдлаар өөрчлөн найруулах:

“1.1. Энэ хуулийн зорилт нь шүүгч, шүүхийн шийдвэр гүйцэтгэгчийн албан тушаал эрхлэх сонгон шалгаруулалтад оролцох, өмгөөллийн болон нотариатын тусгай зөвшөөрөл авах  мэргэшлийн шалгалтад оролцох, прокурор, мөрдөн байцаагч, хэрэг бүртгэгчээр ажиллах хуульчдыг сонгон шалгаруулахтай холбогдсон харилцааг зохицуулахад оршино.” гэж өөрчлөн найруулах. Санал гаргасан: УИХ-ын гишүүн Ц.Нямдорж, Хууль зүйн байнгын хороо дэмжсэн санал байна. Энэ дээр Бат-Үүл гишүүн цөөнх болсон юм байна. 

Бат-Үүл гишүүн. Дэмжсэн нэг нэг хүн үг хэлнэ.

Э.Бат-Үүл: Эхлээд цөөнх үг хэлнэ шүү дээ. Дараа нь дэмжсэн, эсрэг гэдгээр үг хэлнэ шүү дээ.

Би тэгэхээр аль алин дээр нь хэлье гээд байгаа юм. Тэгэхээр ийм юм байгаа юм. Хэрвээ Нямдорж гишүүний оруулсан энэ санал, Байнгын хорооны саналыг Их Хурал дэмжчих юм бол наад хуулийн чинь бараг хэрэггүй болно. Ер нь ямар ч ач холбогдолгүй болно наадах чинь. Яг үнэндээ бол наад хууль чинь гол нь яаж байгаа юм бэ гэхээр шүүх үйл ажиллагаанд оролцдог шүүх, шүүхийн үйл ажиллагаанд оролцож нотлох баримтыг үнэлэлт, дүгнэлт өгч байгаа тэр хүмүүсийг сонгон шалгаруулах тухай л ярьж байгаа байхгүй юү эцсийн дүндээ. Тэрнээс биш Нямдорж гишүүний оруулснаар цагдаа, шүүхийн шийдвэр гүйцэтгэлийн алба эд нар гээд наадахь чинь дандаа үнэлэлт дүгнэлт өгөх эрхгүй, гүйцэтгэх ажилтнууд, үнэлэлт дүгнэлт өгөх ямар ч боломжгүй улсууд тэд нарыг энэ шалгалтанд оруулах хэрэггүй байхгүй юү. 

Тэгээд наадахь чинь зүгээр Нямдорж гишүүний хэлж байгаагаар авагдчих юм бол одоо нөгөө шалгалт чинь хавтгайраад тэгээд яадаг вэ гэхээр нөгөө шалгалтынхныг чинь гуйгаад энэ цагдааг ингээд ажилгүй болчихно, одоо энэ шалгалтанд нь хуульч  гэдэг юуг нь өгөөч гээд ингээд явчихдаг их зовлонтой. Тэгээд наадахь чинь өөрөө нурчихдаг байхгүй юү. Наад шалгалт нь ч нурдаг, утга агуулга нь. Өөрөөр хэлбэл шал хоёр өөр сортын юмыг нэг шалгалтаар сортлох гээд байгаа байхгүй юү даа гол нь. Тийм учраас болохгүй л гээд байгаа юм. Наад хуулийн чинь гол зорилго бол өөр сортын юмыг ялгаж өгье л гэсэн байхгүй юү. Энэ шал өөр сорт үйлдвэрлэлийн юм явж байна энийг нь ялгаж өгье л гэсэн юм байхгүй юү даа. 

Тэгээд Нямдорж гишүүний саналаар наадахь чинь дэмжигдээд Байнгын хороон дээр ингээд байгаа юм шүү. 

Д.Лүндээжанцан: За цөөнхийн хувьд үгээ хэлчихлээ.

Э.Бат-Үүл:   Тэгээд ерөөсөө шүүх үйл ажиллагаанд, нотлох баримтанд үнэлэлт дүгнэлт өгөх чадвартай тэр хүмүүсийг сонгон шалгаруулах гэж байгаа энэ том өөрчлөлтийг манай Их Хурлын гишүүд дэмжиж өгөөчээ л гэж хүсч байгаа юм.

Д.Лүндээжанцан: Тэгэхээр энэ гишүүд ингэж ойлгож байгаа шүү дээ тиймээ. Шүүхийн шийдвэр гүйцэтгэгч, хэрэг бүртгэгч, мөрдөн байцаагч гурвыг л энэ хуульчийн сонгон шалгаруулалтаас гаргачихаж байгаа юм. Тэрийг бол буцааж оруулъя хуучин хуулиндаа бол байсан буцааж оруулъя гэж Нямдорж гишүүн санал гаргасан байна.

Тэгэхээр байна шүү дээ нэг хэсэг нь ингэж их том өндөр шалгуураар хуульч болдог, нөгөө хэсэг нь болохоор зүгээр явчихдаг Бат-Үүл гишүүнээ. Ингэх юм бол тэр цалин хангамж, ажлын эрх ашиг бүр хачин зөрүүтэй болно биз. 

Э.Бат-Үүл: Тэгэхээр ингэсэн юм. Уг нь бол Нямдорж гишүүн бол Байнгын хороон дээр бас өөрийнхөө хэлж байгаа, тавьж байгаа саналыг тайлбарлах явцдаа уг нь бол цагдаа эд нар бол ингэж ийм шалгалтаар явах ёсгүй гэдгийг хүлээн зөвшөөрсөн юм яг үнэндээ бол. Зүгээр одоо манайд цагдааг шалгаруулдаг тэр дамжлага юмнууд нь алга байна. Тийм учраас энэрүү чихчихье гээд байгаа байхгүй юү. Тэгэхээр цагдаагийн үйл ажиллагаанд болж бүтэхгүй байгаа зүйлээр бид зарчмын асуудлыг унгаж болохгүй гэж үзээд байгаа байхгүй юү.

Тэр болж бүтэхгүй зүйлийг тэнд нь янзалъя, өөрөөр явъя. Тэгэхгүй нөгөө гол хийж байгаа ажлаа нураачихаж болохгүй, тэгвэл энэ хууль хэрэггүй болчихоод байгаа байхгүй юү даа.

Тэрнээс биш бакалаврын зэрэгтэй эрхзүйч гээд төгсөж байгаа байхгүй юү.

Би сая Их Хурлын дарга болон албан тушаалаа ашиглаад Нямдорж даргыг өмөөрөөд, би тайлбар хэлээд байна шүү дээ.

Д.Лүндээжанцан: Би юуг өшөө тайлбарлаачээ гэж тодруулуулж байна шүү дээ.

Цөөнх үгээ хэлчихлээ. Одоо Нямдорж гишүүн. Цөөнх бол үгээ хэлчихсэн та бол. Одоо дэмжсэн З хүртэл, сөрөг саналтай З хүртэл.

Зарчмын зөрүүтэй саналыг дэмжсэн гишүүд үг хэлнэ. Үгээ хэлье. Нямдорж гишүүн.

Ц.Нямдорж: Мөнх-Оргил гишүүн эхлээд хэлж байя.

Ц.Мөнх-Оргил: Тоо бүрдээгүй байгаа учраас яриад л эхлэхэд ойлгомжтой болно шүү дээ Баярцогт гишүүнээ.

Энэ Бат-Үүл гишүүн ийм тайлбар хэлээд байгаа юм. Шийдвэр гүйцэтгэгч, мөрдөн байцаагч, хэр бүртгэгч ерөөсөө нотлох баримтыг үнэлдэггүй, шүүхийн процесст оролцдоггүй гэж Бат-Үүл гишүүн ойлгож тайлбарлаад байгаа юм. Гэтэл Эрүүгийн байцаан шийтгэх хуулиа уншаад үзэх юм бол Эрүүгийн байцаан шийтгэх хуулийн 95.1 дээр хэрэг бүртгэгч, мөрдөн байцаагч, шүүх, прокурор нь тухайн хэрэгт хамааралтай материалыг хуулийн дагуу цуглуулж бэхжүүлж авсан бүх нотлох баримтыг хэргийг шалгахад хангалттай эсэхэд нь бүхэлд нь үнэлнэ. Үнэлэхдээ хууль эрх зүйн ухамсрыг удирдлага болгож нотлох баримтыг тал бүрээс нь нягт нямбай бүрэн гүйцэд бодит байдлаар хянана гээд хэрэг бүртгэгч мөрдөн байцаагчийн үндсэн үүргийг шүүхийн үйл ажиллагаанд хамгийн чухал үүрэгтэй нотлох баримтыг үнэлэх ажил нь гол нь юм гээд хуулинд заагаад өгчихсөн байгаа байхгүй юү. Тэгэхээр шийдвэр гүйцэтгэгч зүгээр нэг хууль мэдэхгүйгээр хуулийн тодорхой нотлох баримтад үнэлгээ өгөхгүйгээр хэрэг бүртгэж мөрдөн байцаагч үнэлгээ өгөхгүйгээр хүчний байгууллагын төлөөлөгч юм. Хууль мэддэг нь прокурор, шүүгч юмаа тийм учраас тэд нараасаа шалгалт авчихад хангалттай, энэ нөхдүүд үндсэндээ хуулийн нарийн мэдлэггүй, хүчний байгууллагын булиа нөхдүүд очиод аваад ирж болох юмаа гэсэн ийм ойлголтоор тайлбар хийгээд байгаа бол энэ буруу болж байгаа юм.

Тэгэхээр Бат-Үүл гишүүнээ таны хэлээд байгаа тайлбар чинь буруу байгаа байхгүй юү. Гуйвуулаагүй, та бол тэгж хэлээд байгаа шүү дээ. Шийдвэр гүйцэтгэгч, мөрдөн байцаагч, хэрэг бүртгэгч хэргийн нотлох баримтыг үнэлэх хэрэггүй. Тийм учраас шүүх ажиллагаанд оролцохгүй гэж та хэлээд байгаа байхгүй. Шүүх ажиллагаанд оролцож байгаа юм. Энэ чинь бүхлээрээ ингээд хянадаг нь прокурор, шийддэг нь шүүгч болохоос биш хэргийн материалыг нь бэлддэг, нотлох баримтыг нь үнэлдэг, цуглуулж өгдөг энэ бүх ажлыг чинь хэрэг бүртгэгч мөрдөн байцаагч хийж байгаа байхгүй. Харин таны хэлж байгаа тайлбар дотор нэг үнэнд нийцсэн бодитой зүйл байгаа юм. Тэр нь үнэхээр манай өнөөдрийн нөхцөлд цагдаа, шийдвэр гүйцэтгэгч, хэрэг бүртгэгч нар энэ өндөр босготой шалгалтыг давж чадахгүй байгаад л хүндрэлтэй байгаа юм. Ингээд давж чадахгүй учраас цагдаагаар ажиллах, хэрэг бүртгэгчээр ажиллах, шийдвэр гүйцэтгэгчээр ажиллах хүн олдохгүй болчихож магадгүй гэдэг л харин амьдралд ойрхон. Тэгж тайлбарлах юм бол ойлгомжтой. 

Тийм учраас би Байнгын хорооны дүгнэлтийг дэмжиж үг хэлж байгаа юм шүү. 

Д.Лүндээжанцан: Одоо Нямдорж гишүүн. Дэмжиж нэг хүн үг хэлчихсэн байгаа. 

Ц.Нямдорж: Энэ 90-ээд оны эхэн үеэс 2000 он хүртэл энэ хуулийн байгууллагууд замбараагүй боловсон хүчин чихэж орсон. Энэ нөхцөл байдал бол хуулийн байгууллага бохирдох, тэр хэмжээгээр шударга ёс алдагдах, буруу шийдвэр гарах ийм үндэслэл болоод байсан юм.

Тэгээд энэ Хуульч сонгон шалгаруулах хууль гэдэг хуулийг баталж энэ хэн дуртай нь арын хаалгаар мэдлэг, чадваргүй хүмүүс ордог энэ механизмыг нь жаахан хааж, хүнд тавих мэргэжил, мэдлэгт нь тавих шалгуурыг нь чангаруулж энэ хуулийг 2003 онд байна уу даа баталж мөрдүүлсэн юм. Тэгээд мөрдүүлснээс хойш хэрэг бүртгэгч, мөрдөн байцаагч нарын дунд, ажиллаж байсан хүмүүсийн дунд сонгон шалгаруулалтыг явуулчихсан юм. Одоо сонгон шалгаруулалтаар тэнцсэн хүмүүс нь хэрэг бүртгэгч, мөрдөн байцаагчаар ажиллаж байгаа. 

Хоёрдугаарт, цаашдаа бол Цагдаагийн сургууль төгссөн хүмүүс хэв журмын байцаагч, хяналтын байцаагч гэх мэтийн ийм ажлууд хийж байгаад тэгээд тэр ажилдаа гаршаад ирэх юм бол нэг талаас, нөгөө талаас мэдлэг, мэргэжил нь дээшлээд ирэх юм бол хэрэг бүртгэгч, мөрдөн байцаагч хийдэг юм байгаа биз. Юмны туханд хүрэлгүй сургууль төгсөнгүүтээ очиод хүн байцаагаад, газрын үзлэг хийгээд, тэгээд тэрийгээ буруу дутуу хийгээд шүүхийн ажлыг хордуулаад, прокурорын ажлыг хүндрүүлээд ийм л юм болно. Энэ утгаар нь энэ хэрэг бүртгэгч, мөрдөн байцаагч гэдэг юмыг дахиж оруулахаас өөр арга байхгүй.

Хуучин одоогийн хүчин төгөлдөр мөрдөгдөж байгаа хуулин дотор энэ хоёр хоёулаа байгаа юм. Ийм л юм байгаа юм шүү дээ. Хэрвээ энэ хэрэг бүртгэгч, мөрдөн байцаагчдын тухайд энэ хуулийн нэмэлт шаардлагыг нь аваад хаячих юм бол сургууль төгсөнгүүт шууд хэрэг бүртгэгч, шууд мөрдөн байцаагч томилогдоод тэгээд ажил баллаад эхэлдэг байхгүй юү. Одоо нэг үеийг бодвол цагдаад хүн хүч хүрэлцэхгүй тухай асуудал байхгүй болсон. Хэрэг бүртгэгч нь байж л байна, мөрдөн байцаагч нь байж л байна. Ер нь хуульч сонгон шалгаруулах шалгалтанд орсон хүмүүсийн 10-20 орчим хувь нь тэнцдэг нь ертөнцийн жишгээ. 10000 хүн хуульчийн шалгаруулалтад ороход 300 сайндаа тэнцдэг, энэ бол Солонгос, Японд байдаг жишиг.

Анхны сонгон шалгаруулалт Монголд болоход 1700 хуульч орсноос 170 нь тэнцэж байсан юм. Ингэж байж энэ хуулийн байгууллагууд хүний амьдрал, хувь заяатай холбоотой асуудалд хариуцлагатай, мэдлэгтэй, чадвартай, сэтгэлтэй хүн оруулах нэмэлт механизм бий болгодог ертөнцийн тогтчихсон жижиг шүү дээ. Тэгээд шүүгчээр ажиллах хүн нь туслах шүүгч хийж байгаад, прокуророор ажиллах хүн нь туслах прокурор хийж байгаад, хэрэг бүртгэгч мөрдөн байцаагчаар ажиллах хүн нь хэв журмын байцаагч хийж байгаад тэгээд ажлын дөртэй болж байгаад хүний амьдрал, хувь заяатай ноцолдох хэрэгтэй шүү дээ.

Яагаад энэ хэлмэгдүүлэлтийн элдэв буруу зөрүү хэрэг явдлууд гараад байдаг вэ гэхээр ерөөсөө ажлын дөргүй хүн очиод ганц газрын үзлэг хийхдээ мөрдөн, нотлох баримтаа алдаад л энэнээсээ болоод бүх юм балладаг шүү дээ.

Энэ нарийн ярих юм бол нөгөө Төрийн албаны хуулин дээр яриад байгаа карьерын систем энд байгаа юм шүү карьерын систем. Тэгээд хэрэг бүртгэгч хуульчийн шалгаруулалтад ороод тэнцэх юм бол хэрэг бүртгэгч-мөрдөн байцаагчаар томилдог ийм системээр цаашаа чангаруулах, ер нь монголын хуульчдад тавих шаардлагыг улам чангаруулах шаардлагатай. Одоо тавьж байгаа шаардлага ч гэсэн хангалтгүй. Энэ хэрэг бүртгэгч, мөрдөн байцаагч гэдэг хүн чинь миний ойлголтоор бол бараг шүүгч, прокурор хоёроосоо илүү хариуцлагатай ажил шүү дээ. Эд нар журмыг нь бүрдүүлж чадах юм бол шүүгч прокурор нь зөвлөлгөө өгч чадна. Эд нар буруу хийх юм бол дагаад шүүгч, прокурор нь тэнэдэг. Энэ зүгээр л амьдрал. Энийг хэн ч үгүй гэж хэлж чадахгүй.

Тэгэхээр шүүгч, прокурор хоёрын ажил сайн байх нь эцсийн дүндээ хүний эрх хамгаалахын алдаа гаргахгүй байхын баталгаа нь хэрэг бүртгэгч, мөрдөн байцаагч хоёрын ажил л байдаг. Одоо сая нэг юман дээр бид нар ажил мэдэхгүйгээсээ болоод маш их тэнэж л байгаа байхгүй юү. Жишээ нь задлан шинжилгээ хийсэн шүүх эмнэлгийн шинжээч хүнийг тайвшруулах эмчилгээнд оруулж заавал хэд хоног оруулах ёстой. Тэрний дараа ил гаргаж юм яриулах ёстой байдал маш олон хүний ийм ажилд орчихсон хүнийг зүгээр гаргаад л хаячихаар тэр хүн чинь нервээ даалгүй дараа нь алдаанд орж байна шүү дээ. 

Ийм ийм нарийн юмнууд цаад талд нь байдаг учраас энэ шүүгч, мөрдөн байцаагч хэрэг бүртгэгчид тавих   шаардлагыг сулруулж болохгүй. Сулруулах юм бол энэ эргээд ажил баллана гэсэн үг. Тэр 2003 оны хуулиас хортой юм ерөөсөө болоогүй шүү дээ. Шалгалтанд ордог, хуульчийн шалгаруулалтад тэнцэх юм бол дараачийнх нь шалгалтад ороод тэгээд арай чамбайдуу, арай жаахан мэдлэгтэй, арай жаахан туршлагатай хүмүүс нь шалгараад шалгараад хуулийн байгууллага нь энэ халуун гал атгадаг ийм л систем тогтоосон шүү дээ.

Д.Лүндээжанцан:  Манай Их Хурлын гишүүн Сундуйн Батболдын урилгаар Төв аймгийн Зуунмод хотын З дугаар багийн ахмадууд УИХ-ын чуулганы нэгдсэн хуралдаантай танилцаж байна. Бас Төв аймгаас сонгогдсон гишүүн Нямаагийн Энхболд гишүүн, Сүхбаатар гишүүн нар байх шиг байна. Ингээд ахмадууд та бүхэндээ эрүүл энх урт удаан насалж, үр хүүхдээ өмөг түшиг болж үр ач нараа зөв боловсон хүмүүжүүлж амьдрал ахуй чинь дэгжин дээшлэхийн ерөөлийг Их Хурлынхаа гишүүдийн өмнөөс өргөн дэвшүүлж байна.

З.Энхболд гишүүн. Одоо бол энэ Байнгын хорооны олонхи болсон саналыг дэмжсэн хоёр хүн үг хэлчихлээ. Сөрөг саналтай цөөнх болоод нэг хүн үг хэлчихсэн байгаа. 

З.Энхболд:  Лүндээ даргаа та хоёрын харилцсан яриа миний минутаас аваад байна шүү.

Д.Лүндээжанцан: 16 секунд болж байна.

/11.05-12.05 цаг, В.Оюун/.

Д.Лүндээжанцан: -З.Энхболд гишүүн. Одоо бол Байнгын хорооны олонхи болсон саналыг дэмжсэн 2 хүн үг хэлчихлээ. Сөрөг саналтай цөөнх болоод 1 хүн үг хэлчихсэн байгаа. 


З.Энхболд: -Эсэргүүцэж үг хэлье. Ер нь бол ажлын байрны шалгалт хуульчийн шалгалт хоёрыг хольж яриад байна аа, Ялангуяа Нямдорж гишүүн, Мөнх-Оргил дарга хоёр. Тэдгээр хүмүүсийн шүүхийн өмнө очиж мэтгэлздэг хэсэг нь илүү өндөр шалгууртай, шүүхэд материал бэлтгэж өгдөг, прокурорт материал бэлтгэж өгдөг улсууд бол ажлын байрны шалгалтанд орох ёстой. Америкийн цагдаа, америкийн шүүгч хоёр нэг шалгалтаар ордоггүй юмаа. Би зүгээр л олон улсын жишгийг нэвтрүүлэх гэж байгаа юм. Цагдаа нартаа их эрх өгсөн эрүүгийн байцаан шийтгэх хуулиа бид эргэж харах ёстой юм. Энийгээ бол олон улсын жишигт аваад газар тэнгэр шиг хоёр юмыг л нэг шалгуураар хэмжих гэж байгаад л гол буруу нь байгаа юм. 

Тэгээд мэдээж карьерийн системийг үүнтэй хольж болохгүй, олон хольж болохгүй юмыг хооронд нь хутгаад ойлгомжгүй юм үүсгээд байна л даа. Ялангуяа Нямдорж гишүүн. Хэрэг бүргэгчээр ажиллах хүн сургууль төгссөн хүн байхгүй байж болно шүү дээ. Урд нь хуулийн байгууллагад ажилласан тийм тийм туршлагатай тэдэн жилийн хүнийг авна аа гээд ажлын байрных нь шалгалтан дээр биччихээд тэр шалгалтаа шударга авах юм бол Нямдорж гишүүний санаа зовоод байгаа юмыг биелүүлж чадна. Шүүх дээр очиж жинхэнэ шийдвэр гаргахад нөлөөлдөг шүүх хуралдаанд тэгш эрхтэйгээр мэтгэлздэг, өмгөөлөгч прокурор, шийдвэр гаргадаг шүүгч, хууль хэрэглэдэг эдгээр улсууд бол өөр шалгууртай байх ёстой юм. Тэр өөр шалгуур нь хуульчийн сонгон шалгаруулах шалгалт юм байгаа юм. Олон хүн орж болно, цөөхөн хүн тэнцдэг, маш хатуу шалгалт байх ёстой юм. Энэнээс доогуур хуулийг хэрэглэдэг, хууль огт хэрэглэхгүй тухай ярихгүй байна шүү дээ. Хуулийг доогуур хэмжээнд хэрэглэдэг. Голцуу үүрэг даалгавар биелүүлэх чиглэлээр хэрэглэдэг, шийдвэр гүйцэтгэгч, хэрэг бүртгэгч эд нар бол тухайн мэргэжлийнхээ шалгалтыг өгөх ёстой юм. 

Энэ шалгалтыг хуульчийн сонгон шалгаруулалтын нэгэн адил системээр үнэнч шударга явуулахыг Хууль зүйн үндэсний төв,Хууль зүйн яам хоёр өөрсдөө хийх ёстой юм. Тэнд авдаг материалын агуулга нь бол хуульчийн сонгон шалгаруулалтаас өөр илүү практик амьдралд оролцсон прагматик шалгалт байх ёстой юм л даа. Тэгээд энэ олон ялгаатай юмыг чинь энд дэлхийн олон улсууд хэрэглээд энэ нь зөв юмаа гээд явчихсан тэр системийг авах гэж байгаа болохоос бүгдээрэнгээс нь адилхан шалгалт ав гэж хавтгайруулж, гуйвуулж болохгүй шүү дээ.Эрүүгийн хуулийг чангатгаад өг тэгвэл хулгай багасна, дээрэм багасна гээд байсан. 2002 оны өөрчлөлтөөс хойш хулгай, дээрэм буурсангүй шүү дээ. 

Тэгэхээр хуулийнхаа чанга сулд биш, хуулиа хэрхэн яаж хэрэглэхдээ л гол асуудал нь байгаа болохоос биш өөр юм бол байхгүй шүү дээ. Тийм учраас энэ нэмэгдсэн хэсгийг би дэмжихгүй байгаа. Хуулийн төслийг анх орж ирсэнээр нь бол дэмжинэ. Энэний хажуугаар бид УИХ юу хийх ёстой юм бэ гэхээр хэрэг бүртгэгч, мөрдөн байцаагч шүүхийн шийдвэр биелүүлэгч болон бусад улсуудаас авах мэргэжлийн шалгалтын системийг журамлах, хуульчийн сонгон шалгаруулалтын нэгэн адил системээр авах. Тэгэхдээ агуулга нь өөр байх, ийм зүйлийг Хууль зүйн яам хийх ёстой гэдгийг Их хурал хэлж өгөх ёстой. 

Д.Лүндээжанцан: -Баярцогт гишүүн аль талд нь үг хэлэх вэ одоо. 

С.Баярцогт: -Би дэмжиж үг хэлнэ. Би энэ Батболд гишүүн, Эрдэнэбүрэн гишүүнийг дэмжиж. Би энэ Засгийн газраас оруулж ирж байгаа энэ саналыг дэмжиж байгаа юм. Ямар утгаар дэмжиж байгаа юм бэ гэвэл ерөнхий саналыг нь бол сая Энхболд гишүүн хэлчихлээ. Би жишээ болгож хэлэх гээд байна. Америк бол яг энэ IBR [incident-based reporting systems] тогтолцоотой. Тэгэхдээ яг энэ хэрэг бүртгэгч, мөрдөн байцаагчаа бол хаана бэлтгэдэг вэ гэвэл FBI-гийн академи гэж байгаа. Яг тэр нь дээр county county sheriff ийм ийм албан тушаалын хүмүүс энэ академийг төгсч ирж тэр албан тушаалууд дээр очдог байхгүй юу. Тэрэнтэй адилхан би ямар санал тавиад байгаа вэ гэхээр энэ мөрдөн байцаагч, хэрэг бүртгэгч хоёроо энэнээсээ гаргаад яг энэ одоо байгаа хуулийн төслөөр оруулж ирээд харин би эрх зүйч болчихсоных нь дараа өөрөөр хэлбэл 4 жилийн бакалавр төгссөнийхөө дараа тэр Цагдаагийн академи гэж нэрлэнэ үү, Цагдаагийн сургууль гэж нэрлэнэ үү тэндээ төгсчихөөд энэ мөрдөн байцаагч, хэрэг бүртгэгч болдог энэ системээр нь явуулах хэрэгтэй. 

Тэгэхгүй бол энэ IBR-ийн системтэй тэр төрөлжсөн яг шийдвэр гүйцэтгэдэг байгууллага дээр ажилладаг энэ хүмүүсийн төрөлжсөн мэргэжлийн хүмүүсийг хамруулаад байгаа нь буруу гэж ийм саналтай байгаа юм. Тэгээд би Мөнх-Оргил гишүүн сая дэмжсэн маягтай тайлбар хэлээд байгаад гайхаж байгаа байхгүй юу. Тэр чинь яг бэлтгэдэг газар нь өөрөө сургуулиа төгсч ирчихээд тэгж болохгүй шүү дээ. Тэр чинь яг энэ чиглэлийн хүмүүс чинь дандаа төрөлжсөн тэр академиудаа төгсчихөөд Цагдаагийн академи, дараа нь FBI-гийн академи төгсч гарч байгаа шүү дээ. Ийм маяг руу л бид нар шилжүүлье. Яг энийг ярьж байхад ч гэсэн Нямдорж гишүүн бас ийм саналтай ерөнхийдөө ойролцоо байсан шүү дээ. Тэртэй тэргүй тэр Цагдаагийн академи үнэхээр сайжирчих юм бол ийм зүйл нь зөв юмаа гэж ярьж байсан шүү дээ. 

Тийм учраас одоо бид нар энэ саналыг авахгүй яваад харин Хууль зүйн яаманд бол тэр Цагдаагийн академид элсч орж байгаа хүмүүст тавих шалгаруулалтаа өндөр болгоод ингээд гарах шалгууруудыг нь сайжруулчихвал энэ бол явна. Тэгж хий. Тэгж хоёр өөр төрөл гаргах юм бол илүү их бололцоотой гэсэн ийм саналтай байна. Нямдорж гишүүн ч өөрөө бараг хүлээгээд авчих байх. 

Д.Лүндээжанцан: -Зарчмын зөрүүтэй саналуудаар үг хэллээ. Одоо ингээд санал хураалтуудаа явуулна шууд. За гишүүд орж ирье. Ирцэнд орчихсон энэ гишүүд хуралдаа орж ирээч. Гадаа суугаад байна уу, өрөөндөө орчихов уу.  Халуун наранд гадаа гудамжинд л яваагүй байх гэж бодож байна. Өрөөндөө байгаа гишүүд, үүдэнд цай ууж байгаа гишүүд ороод ирээ. Одоо санал хураалт явуулъя. Гишүүд. За би уншлаа.

Хуульч сонгон шалгаруулах тухай хуулийн төслийн анхны хэлэлцүүлэгт Хууль зүйн байнгын хорооноос гаргасан зарчмын зөрүүтэй саналын томъёоллыг хэлэлцье. 

1.Төслийн 1  дүгээр  зүйлийн  1.1  дэх  хэсгийг дараахь байдлаар өөрчлөн найруулах:

“1.1. Энэ хуулийн зорилт нь шүүгч, шүүхийн шийдвэр гүйцэтгэгчийн албан тушаал эрхлэх сонгон шалгаруулалт оролцох, өмгөөллийн болон нотариатын тусгай зөвшөөрөл авах  мэргэшлийн шалгалтад оролцох, прокурор, мөрдөн байцаагч, хэрэг бүртгэгчээр ажиллах хуульчдыг сонгон шалгаруулахтай холбогдсон харилцааг зохицуулахад оршино.” гэж байгаа юм. 


Тэгэхээр шүүх, шүүхийн шийдвэр хоёрт нь бол сонгон шалгаруулалт тусдаа бас сонгон шалгаруулалт байгаа шүү дээ. Өмгөөлөл нотариат нь бол тусгай зөвшөөрөл авах мэргэшлийн шалгалт байгаа. Прокурор мөрдөн байцаагч хэрэг бүртгэгчээр ажиллах хуульчдыг сонгон шалгаруулах гэсэн ийм 3 янзын харилцааг зохицуулахад оршино гэсэн ингэж найруулж байгаа юм байна. Уг саналыг дэмжье гэсэн саналын томъёоллоор санал хураалт явуулъя.


Санал хураалтанд 42 гишүүн оролцож, зөвшөөрсөн 12, татгалзсан 30, 71.4 хувийн саналаар уг санал дэмжигдэхгүй байна.


Д.Лүндээжанцан: -За цаашаагаа явах уу. Гишүүд орж ирье. Ерөөсөө ирцний хариуцлага гэдэг бол иймэрхүү л байгаа юм. Тийм учраас ерөөсөө хариуцлагатай л байя. Өөр зам байхгүй. Байгаагаар нь хураая. Ер нь ер нь. Би харин дэгэндээ байгаа, тийм хариуцлагатай явъя гэж хэлж байна шүү дээ. Тэгэхэд ингэж мушгиад байж болохгүй.

Энэ гишүүд татгалзсан саналтай учраас гараад явчихлаа гэж би ойлгоод байгаа юм. Албан ёсоор орхидог юм л даа. 

2.Төслийн 2 дугаар зүйлийн 2.1-ийн “Хуульч сонгон шалгаруулах тухай хууль тогтоомж” гэсний дараа “Үндсэн хууль” гэж нэмэх. Редакцийн санал шүү дээ нөхөд минь.

Санал хураалтанд 42 гишүүн оролцож, зөвшөөрсөн 32, татгалзсан 10, 76.2 хувийн саналаар уг санал дэмжигдэж байна.

3.Төслийн “Хуулийн нэр томъёо” гэсэн 3 дугаар зүйлийн 3.1-д  дараахь агуулга бүхий 3.1.2 дахь заалт нэмэх:

“3.1.2. “Хуульч” гэж энэ хуульд заасан сонгон шалгаруулалтад тэнцэж,  гэрчилгээ авсан этгээдийг.” Санал гаргасан: УИХ-ын гишүүн С.Баярцогт, Ц.Жаргал, Ц.Сүхбаатар, Р.Эрдэнэбүрэн нарын гаргасан санал байна. Хууль зүйн байнгын хороо дэмжсэн санал байна. Дэмжье гэсэн томъёоллоор санал хураалт явуулъя.


Санал хураалтанд 44 гишүүн оролцож, зөвшөөрсөн 36,  татгалзсан 8, 81.8 хувийн саналаар уг санал дэмжигдлээ.

4.Төслийн 6 дугаар зүйлийн  6.2  дахь хэсгийн “энэ хуульд заасан зарим бүрэн эрхээ” гэснийг “энэ зүйлийн 6.1.4, 6.1.13, 6.1.14-т заасан бүрэн эрхээ” гэж өөрчлөх гэсэн санал байна. Хууль зүйн байнгын хорооны олонхийн санал байна. Дэмжье гэсэн томъёоллоор санал хураалт явуулъя.


Санал хураалтанд 45 гишүүн оролцож, зөвшөөрсөн 39, татгалзсан 6, 86.7 хувийн саналаар уг санал дэмжигдэж байна.

5.Төслийн 8 дугаар зүйлийн 8.1 дэх хэсгийн “өмгөөллийн” гэснийг “өмгөөлөл, нотариатын” гэж өөрчлөх гэсэн санал байна. Дэмжигдсэн санал байна. Уг саналыг дэмжье гэсэн томъёоллоор санал хураалт явуулъя.


Санал хураалтанд 45 гишүүн оролцож, зөвшөөрсөн 40, татгалзсан 5, 88.9 хувийн саналаар уг санал дэмжигдлээ.

6.Төслийн 9 дүгээр зүйлийн 9.3 дахь хэсгийн “2 хоног” гэснийг “3 хоног” гэж өөрчлөх гэсэн санал байна. Энэ саналыг дэмжье гэсэн томъёоллоор байнгын хороо дэмжсэн саналаар санал хураалт явуулъя.

Санал хураалтанд 45 гишүүн оролцож, зөвшөөрсөн 36, татгалзсан 9, 80.0 хувийн саналаар уг санал дэмжигдэж байна.

  
7.Төслийн 10 дугаар зүйлийн 10.1 дэх хэсгийн “хугацааг” гэсний дараа “жилд нэг удаа” гэж нэмэх гэсэн санал байна. Уг саналыг дэмжье гэсэн саналын томъёоллоор санал хураалт явуулъя.


За гарсан гишүүд орж ирье цөмөөрөө. Ер нь бол сая Буд гишүүн, Дамиран гишүүн, Адъяа гишүүн цөмөөрөө ороод ирлээ л дээ.  


Санал хураалтанд 45 гишүүн оролцож, 34 гишүүн зөвшөөрч, 11 гишүүн татгалзаж 75.6 хувийн саналаар уг санал дэмжигдлээ.

8.Төслийн 10 дугаар зүйлийн 10.2 дахь хэсгийг дараахь байдлаар өөрчлөх:

“10.2.Сонгон шалгаруулалтыг нийслэл Улаанбаатар хотод зохион байгуулна.” гэсэн саналыг дэмжье гэсэн санал хураалт явуулъя.


Санал хураалтанд 46 гишүүн оролцож, зөвшөөрсөн 33, татгалзсан 13, 71.7 хувийн саналаар уг санал дэмжигдлээ. 

9.Төслийн 11 дүгээр зүйлийн “Тухайн жилийн сонгон шалгаруулалтын даалгавар нь орон даяар ижил байна.” гэсэн 11.2 дахь хэсгийг хасах гэсэн саналыг дэмжье гэсэн томъёоллоор санал хураалт явуулъя.

 
Санал хураалтанд 46 гишүүн оролцож, 35 гишүүн зөвшөөрч, 11 гишүүн татгалзаж, 76.1 хувийн саналаар уг санал дэмжигдлээ.

10.Төслийн 12 дугаар зүйлийн 12.1.1 –ийн “боловсрол эзэмшсэн;” гэснийг “боловсрол эзэмшиж, мэргэжлээрээ хоёроос доошгүй жил ажилласан” гэж өөрчлөх гэсэн саналын томъёоллоор санал хураалт явуулъя. Дэмжье гэсэн томъёоллоор.

 
Санал хураалтанд 46 гишүүн оролцож, зөвшөөрсөн 38, татгалзсан 8, 82.6 хувийн саналаар уг санал дэмжигдлээ. 

11.Төслийн 17.1-ийн “Сонгон шалгаруулалтад тэнцэж гэрчилгээ авсан этгээд”, 17.4-ийн “Гэрчилгээ авсан этгээд”   гэснийг “Хуульч” гэж тус тус өөрчлөх гэсэн байнгын хорооны дэмжсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтанд 46 гишүүн оролцож, зөвшөөрсөн 36, татгалзсан 10, 78.3 хувийн саналаар уг санал дэмжигдлээ.

Д.Лүндээжанцан: -За ингээд Хууль зүйн байнгын хорооноос оруулж ирсэн байнгын хорооноос гаргасан зарчмын зөрүүтэй саналуудаар санал хурааж дууслаа.

Хуулийн төслийг эцсийн хэлэлцүүлэгт. Тэрийг чинь байнгын хороон дээр гаргадаггүй шууд гаргаж болдог уу. Зөрөө гарвал болохгүй байх аа. Хоорондоо консенсус байхгүй бол тэгээд яадаг юм. Тиймээ тийм.

Ингээд Хууль зүйн байнгын хороонд Хуульч сонгон шалгаруулах тухай хуулийг эцсийн хэлэлцүүлэгт бэлтгүүлэхээр шилжүүллээ.

Дараагийн асуудалдаа оръё. Монгол Улсын Ерөнхийлөгчөөс өргөн мэдүүлсэн Эрүүл мэндийн тухай, Иргэний эрүүл мэндийн даатгалын тухай зэрэг 11 хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. 

Уг хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Сүхбаатар танилцуулна.

Ц.Сүхбаатар: -Улсын Их Хурлын дарга, эрхэм гишүүд ээ.

Монгол Улсын Ерөнхийлөгчөөс санаачлан боловсруулж 2006 оны 11 дүгээр сарын 1-ний өдөр Улсын Их Хуралд өргөн мэдүүлсэн Эрүүл мэндийн тухай, Иргэний эрүүл мэндийн даатгалын тухай зэрэг 11 хуульд нэмэлт, өөрчлөлт оруулах хуулийн төслүүдийг хэлэлцэх эсэх асуудлыг 2007 оны 1 дүгээр сарын 11-ний өдрийн нэгдсэн хуралдаанаар хэлэлцэж анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Байнгын хороо дээр дурдсан төслүүдийг анхны хэлэлцүүлэгт бэлтгэсэн тухай асуудлыг 2007 оны 5 дугаар сарын 30, 7 дугаар сарын 4-ний өдрийн хуралдаанаараа тус тус хэлэлцэв.

Хэлэлцүүлгийн явцад Улсын Их Хурлын гишүүн Л.Одончимэд Эрүүл мэндийн тухай хуульд “ортопед” гэсэн хуулийн нэр томъёог тодорхойлсон заалт нэмж байгаа тул Эрүүл мэндийн тухай хуулийн 44 дүгээр зүйлд “ортопед” гэсэн үг нэмж, хуулийн үг хэллэг, нэр томъёог жигдрүүлэх, мөн Биеийн тамир, спортын тухай хуульд нэмэлт оруулах тухай хуулийн төслийн 2 дугаар зүйлийг хууль зүйн техникт нийцүүлэн өөрчлөн найруулах, Улсын Их Хурлын гишүүн Ц.Сүхбаатар Иргэний эрүүл мэндийн даатгалын тухай хуульд оруулж буй өөрчлөлт нь Иргэний эрүүл мэндийн даатгалын тухай хуулийн 9 дүгээр зүйлтэй зөрчилдөж, улмаар Иргэний эрүүл мэндийн даатгалын тухай хуулийн ерөнхий үзэл баримтлалтай нийцэхгүй байгаа тул холбогдох зүйлийг хасах, Улсын Их Хурлын гишүүн Т.Ганди Автотээврийн тухай хуульд нэмэлт оруулах тухай хуулийн төслийн 1 дүгээр зүйлийн 3 дахь хэсэгт хөгжлийн бэрхшээлтэй иргэнийг тээвэрлэхэд зориулагдсан тээврийн хэрэгсэлгүй тээвэрлэгч жил бүр төлбөр төлж байхаар заасан заалтыг тодруулж тухайн төлбөрийг хөдөлмөр эрхлэлтийг дэмжих санд төвлөрүүлж, хөгжлийн бэрхшээлтэй иргэний нийгмийн хамгааллын арга хэмжээнд зориулан зарцуулж байхаар нарийвчлан тусгах саналыг тус тус гаргаж байсныг Байнгын хорооны хуралдаанд оролцсон гишүүдийн олонхи дэмжсэн болно.

Хөдөлмөрийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан байнгын хорооны гишүүд дараахь саналыг гаргаж байв. Тухайлбал Улсын Их Хурлын гишүүн Ц.Сүхбаатар Хөдөлмөрийн тухай хуулийн 111 дүгээр зүйлийн 111.5 дахь заалттай давхардаж байгаа тул дээр дурдсан хуулийн төслөөс 1 дүгээр зүйлийн 1 дэх хэсэг буюу Хөдөлмөрийн тухай хуулийн “Хөгжлийн бэрхшээлтэй хүн ажил, албан тушаалын шаардлага, болзлыг хангаж байгаа тохиолдолд хөгжлийн бэрхшээлтэй гэх үндэслэлээр ажиллуулахаас татгалзахыг хориглоно” гэсэн 7.6 дахь хэсгийн заалтыг, мөн “ажилтан” гэсэн ерөнхий ойлголтод хөдөлмөр эрхэлж байгаа хөгжлийн бэрхшээлтэй иргэн хамаарч байгаа тул төслийн 3 дугаар зүйлээс “71.3 дахь заалтын “Ажилтны” гэснийг “Ажилтан, хөгжлийн бэрхшээлтэй иргэний” гэсэн өгүүлбэрийг тус тус хасах, Улсын Их Хурлын гишүүн Т.Ганди төслийн 1 дүгээр зүйлийн 4 дэх хэсэг буюу Хөдөлмөрийн тухай хуулийн 83.6-гийн “хөгжлийн бэрхшээлтэй иргэний нийгмийн хамгааллыг дэмжих сан” гэснийг “хөдөлмөр эрхлэлтийг дэмжих сан” гэж өөрчлөх, мөн Хөдөлмөрийн тухай хуулийн 111.4 дэх хэсэгт хөгжлийн бэрхшээлтэй иргэнийг ажиллуулаагүй аж ахуйн нэгж, байгууллагаас төлсөн төлбөрийг хөдөлмөр эрхлэлтийг дэмжих санд төвлөрүүлэн уг хөрөнгийг хөгжлийн бэрхшээлтэй иргэний хөдөлмөр эрхлэлтийг дэмжих арга хэмжээнд зориулж байхаар 2006 оны хуулиар өөрчлөлт орсон тул төслийн 3 дугаар зүйлээс, 111 дүгээр зүйлийн 4 дэх заалтын “улсын төсөвт” гэснийг “хөгжлийн бэрхшээлтэй буюу одой иргэний нийгмийн хамгааллын санд” гэсэн өгүүлбэрийг хасах тухай тус тус санал гаргасныг хуралдаанд оролцсон гишүүдийн олонхи дэмжсэн болно.

Улсын Их Хурлын эрхэм гишүүд ээ.

Эрүүл мэндийн тухай, Иргэний эрүүл мэндийн даатгалын тухай зэрэг 11 хуульд нэмэлт, өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн асуудлаар тус Байнгын хорооноос гаргасан санал, дүгнэлт болон хуулийн төслүүдийн талаархи үзэл баримтлалын зарчмын зөрүүтэй саналын томъёоллыг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

Д.Лүндээжанцан: -За Сүхбаатар гишүүнд баярлалаа. Одоо Төсвийн байнгын хорооны санал дүгнэлтийг сонсъё. Санал дүгнэлтийг Занданшатар гишүүн танилцуулах ёстой. Хэн байна вэ. Төсвийн байнгын хорооны дарга Улаан дарга, төсөл унших ёстой, санал дүгнэлт унших ёстой Занданшатар гишүүн нар хуралдаа ирье. Занданшатар чинь түрүүн сууж байгаагүй бил үү. Заавал энэ байнгын хорооны дүгнэлт уншигдаж байж сая асуулт хариулт нь явагддаг юм.

Төсвийн байнгын хорооны дүгнэлтийг Төсвийн байнгын хорооны гишүүн Т.Ганди танилцуулна.

Т.Ганди: -УИХ-ын дарга, эрхэм гишүүд ээ.

 Монгол Улсын Ерөнхийлөгчөөс санаачлан боловсруулж 2006 оны 11 дүгээр сарын 1-ний өдөр УИХ-д өргөн мэдүүлсэн Эрүүл мэндийн тухай, Иргэний эрүүл мэндийн даатгалын тухай зэрэг 11 хуульд нэмэлт, өөрчлөлт оруулах хуулийн төслүүдийг хэлэлцэх эсэх асуудлыг 2007 оны 11 дүгээр сарын 11-ний өдрийн нэгдсэн хуралдаанаараа хэлэлцэж анхны хэлэлцүүлэгт бэлтгүүлэхээр холбогдох байнгын хороонд шилжүүлсэн билээ.

Төсвийн байнгын хорооны 2007 оны 6 дугаар сарын 20-ны өдрийн хуралдаанаараа Нэмэгдсэн өртгийн албан татварын тухай хуульд өөрчлөлт оруулах тухай, Онцгой албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Гаалийн тарифын тухай хуульд өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн тухай асуудлыг хэлэлцлээ.

Хэлэлцүүлгийн явцад хууль санаачлагчаас өргөн мэдүүлсэн гаалийн тарифын тухай хуульд өөрчлөлт оруулах тухай хуулийн төслийг УИХ дээр одоогийн хэлэлцүүлгийн шатанд байгаа Гаалийн тухай болон Гаалийн тариф, гаалийн татварын тухай хуулийн төслүүдтэй хамтатган хэлэлцэх боломжтой талаар УИХ-ын гишүүн Одончимэд санал гаргасныг хуралдаанд оролцсон гишүүд дэмжлээ.

Дээр дурдсан хуулийн төслүүдийн талаар санал хураалт явуулахад байнгын хорооны хуралданд оролцсон гишүүдийн олонхи нэмэгдсэн өртгийн албан татварын тухай хуульд өөрчлөлт оруулах тухай болон Аж ахуйн нэгжийн орлогын албан татварын тухай хуульд нэмэлт өөрчлөлт оруулах тухай хуулийн төслийг дэмжлээ.

Харин Онцгой албан татварын тухай хуульд нэмэлт оруулах тухай хуулийн төслийг дэмжээгүй болно.

УИХ-ын гишүүн Н.Батбаяр аливаа албан татвараас чөлөөлөх, хөнгөлөх асуудал нь 2006 онд баталсан Нэмэгдсэн өртгийн албан татварын тухай аж ахуйн нэгжийн орлогын албан татварын тухай хуулийн үзэл баримтлалтай нийцэхгүй талаар санал гаргаж уг асуудлаар цөөнх боллоо.

Нэмэгдсэн өртгийн албан татварын тухай хуульд өөрчлөлт оруулах тухай болон Аж ахуйн нэгжийн орлогын албан татварын тухай хуульд нэмэлт өөрчлөлт оруулах тухай хуулийн төслийн талаар зарчмын зөрүүтэй санал гараагүй байна. 

УИХ-ын эрхэм гишүүд ээ. 

Нэмэгдсэн өртгийн албан татварын тухай хуульд өөрчлөлт оруулах тухай болон Аж ахуйн нэгжийн орлогын албан татварын тухай хуульд нэмэлт өөрчлөлт оруулах тухай, Онцгой албан татварын тухай хуульд нэмэлт оруулах тухай хуулийн төслүүдийг анхны хэлэлцүүлэгт бэлтгэсэн асуудлаар тус байнгын хорооноос гаргасан санал дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Идэвхтэн: -За эрхэм гишүүд ээ одоо Нийгмийн бодлого, боловсрол, соёл, шинжлэх ухааны байнгын хорооны дүгнэлт, Төсвийн байнгын хорооны дүгнэлтийг сонслоо. Одоо асуух асуулттай гишүүд нэрээ ирүүлнэ үү. Бакей гишүүн, Энхболд гишүүн асуух асуулттай гишүүд байна. Үүгээр асуух асуулттай гишүүдийн нэрсийг тасалъя. За Бакей гишүүн асуултаа асууя.

А.Бакей: -Энэ хуулийн төслийг байнгын хороодоор хэлэлцэх явцдаа гарсан зарчмын зөрүүтэй саналын тоо бол 11 байна. 11 саналын 5 нь хөгжлийн бэрхшээлтэй иргэдтэй холбоотой заалт байна. Тэгээд тэр тавуулангий нь хасах санал гаргасан байна. Байнгын хороодоор хэлэлцэх явцад. Өөрөөр хэлбэл хөгжлийн бэрхшээлтэй иргэдтэй холбоотой заалтуудыг хуулийн төслөөс хасах чиглэлээр 5 санал гарсан байна. 11 саналын 5 нь. Тэгэхээр энэ бол хөгжлийн бэрхшээлтэй иргэдийн талаархи хуулийн зохицуулалтын холбогдох хуулиудад яг нэр зааж тодорхой зааж өгөх нь зүйтэй байгаа шүү дээ. Гэтэл тэрийг ерөнхий болгоод, бөөрөнхий болгоод ингээд хасч байгаа нь ямар учиртай юм бэ? 

Энд 7, 8, 9, 10, 11 дүгээр заалт бүгд хөгжлийн бэрхшээлтэй иргэдтэй холбоотой заалтуудыг бүгдийг нь хасч байгаа юм байна. Энэ болж байгаа юм уу?

Д.Идэвхтэн: -Бакей гишүүний асуултанд хариулъя. Байнгын хорооны дарга Ганди.

Т.Ганди: - Бакей гишүүний асуултанд хариулъя. Ерөнхийдөө өөрөө бас сайн ойлгосон байна аа. Тэгэхээр үндсэндээ энэ хууль маань нэмэлт өөрчлөлт оруулж байгаа. Энэ хөдөлмөрийн харилцааны тухай суурь хуулиудад өөрийнх нь ерөнхий үзэл баримтлалууд их тодорхой суучихсан байгаа. Хөдөлмөрийн хуулинд суучихсан, энэ орон нутгийн засаг захиргааны эрхийн өөрийнх нь агуулгад тодорхой асуудлаар суучихсан. Тэгэхээр энэ зүйлэн дээр дахин давхар зохицуулалт хийх шаардлага байхгүй ийм зүйл заалтууд байгаа юм. Тийм учраас л энийг зайлшгүй тухайн ерөнхий суурь хуулиуддаа заачихсан байгаа учраас давхардуулж нэмэлт тодотгол маягаар оруулах шаардлага байхгүй ээ. Зохицуулалт нь бол хэвээрээ, үзэл баримтлал нь хэвээрээ, механизм нь нэлээн тийм хүчтэй орчихсон хэвээрээ байгаа Бакей гишүүн ээ. 

Тийм учраас энийг хасъя гэж санал гаргаад олонхи нь дэмжсэн байгаа. Ерөнхий болон мөлгөр байхгүй биш. Ерөөсөө жишээлбэл одоо энэ өөрийн чинь санал, жишээлбэл одоо ингэж байгаа байхгүй юу. Аймаг, нийслэлийн засаг даргын эрх олгосон байгууллага хэрэгжүүлнэ гэсэн зүйлэн дээр аймаг, нийслэлийн засаг даргын эрхийн хэмжээнд нь энэ зүйл заалт нь тусгагдчихсан, Одончимэд гишүүний гаргасан санал дээр 7 дугаар зүйл дээр Хөдөлмөрийн тухай хуульд нэмэлт өөрчлөлт оруулах тухай хуулийн төслийн 1 дүгээр зүйлийн 1-д буюу Хөдөлмөрийн тухай хуулийн хөгжлийн бэрхшээлтэй хүн ажил албан тушаалын шаардлага болзлыг хангаж байгаа тохиолдолд хөгжлийн бэрхшээлтэй гэх үндэслэлээр ажиллуулахаас татгалзахыг хориглоно гэсэн заалт маань өөрөө хөдөлмөрийн суурь хуулийнхаа бас тодорхой заалтан дээр нь энийг 50-иас доошгүй ажлын байр бий болгосон тохиолдолд тийм тийм одоо хөгжлийн бэрхшээлтэй иргэдээс авч ажиллуулна гээд бүх ерөнхий утга агуулгаар нь орчихсон хоёр гурван заалтууд байгаа юм.

Тийм учраас нэгэнтээ орчихсон заалтыг дахин ингэж энэ хуулиар зохицуулалт хийх шаардлага байхгүй ээ л гэж үзсэн.

А.Бакей: -Суурь хуулинд бүгд байгаа гэж ойлгож болох уу?

Т.Ганди: -Байгаа байгаа.

Д.Идэвхтэн: -Одоо З.Энхболд гишүүн асуулт асууя.

З.Энхболд: -Бид нар хуулинд янз бүрийн өөрчлөлт оруулдаг л даа. Тэр нэг зардал гэдэг юмыг сайн тооцохгүй яваад байгаа юм. Төсөвт учрах зардлыг байнгын буюу түр зуурын дарамт ажил олгогчдод учрах нэмэгдэл зардлууд, мөнгөтэй холбоотой саналууд байхгүй, их гоё гоё хатуухан хэлэх юм бол популист алхмуудыг бид байнга л хийж байгаа юм. Энэ бол бас л нэг хэсэг хүнд венефит авчирна л даа. Тэрний нөгөө талд бол зардал байгаа юм. Тэгээд зардлын тооцоог хэр сайн хийсэн юм бэ, удаан хугацаандаа хэр зардалтай байх юм бэ. Мөнгөөр илэрхийлэгдсэн ямар нэгэн юм байна уу, үгүй юу гэдэг нэг ийм ерөнхий маягийн асуулт байна.

Д.Идэвхтэн: -Энхболд гишүүний асуултанд хариулъя. Ганди гишүүн.

Т.Ганди: -Баярлалаа. Энхболд гишүүн зарчмын зүйлийг хөндөж байна. Гэхдээ энэ хөгжлийн бэрхшээлтэй иргэдийн нийгмийн хамгааллын асуудал нь өөрөө цаашдаа нийгмийн хамгааллынхаа асуудлыг бүрэлдүүлж байгаа хүчин зүйлүүдийнхээ асуудлуудыг нэлээн боловсронгуй болгохыг шаардаж байгаа. Жишээлбэл хөдөлмөрийн аюулгүй байдал, түргэн хугацаанд энэ стандартыг нь бий болгох, стандартад таарсан тариф гэдэг юм уу тэр мөнгөн дүнгийн үзүүлэлтүүдийг ер нь аажууда хийж өгөхгүй бол болохгүй байгаа юм. Тэгэхдээ энэ үзэл баримтлалын шинжтэй зүйлүүдийг эхэлж бид нар бий болгож өгснөөрөө энэ хөгжлийн бэрхшээлтэй иргэдийнхээ нийгмийн хамгааллын асуудлуудыг ер нь эхлүүлэхгүй бол болохгүй байна аа Энхболд гишүүн ээ. Тийм учраас энийг цаашдаа ер нь стандартаа холбогдуулсан зардал, норматив, үнэлэмжийн асуудлуудыг ер нь бол энэ тухайн тухайн хуулиудад нь тооцоод хийгээд өгөхгүй бол ерөөсөө популис алхам байна аа, энийг эхлүүлж болохгүй гэдэг үзэл баримтлалынх нь хүрээнд хийхэд бол хүндрэлтэй байгаа юм. Тийм учраас энэ өөрчлөлтөөр нийгмийн хамгааллынх нь асуудлыг ямар нэгэн байдлаар нийгмийн хамгаалалт талд нь анхаарал хандуулах, энэ механизмуудыг хийж өгье гэдгээр нэмэлт өөрчлөлтөөр оруулж ирсэн байгаа юм. Цаашдаа бол анхаарах ёстой. 

Д.Идэвхтэн: -Одоо Төсвийн байнгын хорооны дүгнэлтээс гишүүн Ламбаа асуулт асууна. Ламбаа гишүүний микрофон өгөөрэй.

С.Ламбаа: -За манай Нийгмийн бодлого, боловсрол, соёл, шинжлэх ухааны байнгын хороон дээр энэ Нэмэгдсэн өртгийн албан татварын тухай хууль, Онцгой албан татварын тухай хуульд, Гаалийн тарифын тухай хуульд өөрчлөлт оруулах тухай асуудлыг нэг их тодорхой яриагүй л дээ. Төсвийн байнгын хороон дээр цөөнх болчихсон байна л даа. Цөөнх гишүүн гараад ирсэн байна. 

Ер нь бол энийг Төсвийн байнгын хорооноос ер нь энэ Нэмэгдсэн өртгийн албан татвараас, Онцгой албан татвараас чөлөөлөлт хийх нь бусад одоо нөгөө бид нарын тохиролцсон хууль тогтоомжуудтай нийцэж байгаа юм гэж үзэж байгаа юм байх даа энэ Төсвийн байнгын хороо. Нэгд.

Хоёрдугаар асуудал бол бид Төсвийн байнгын хороон дээр энийг сайн тодруулаарай л гэсэн юм байгаа юм. Тэгээд одоо тодруулалт хийсэн юм уу, хийгээгүй л юм шиг байх юм. Санал орж ирээгүй. Хөгжлийн бэрхшээлтэй иргэнд зориулсан тусгай зориулалтын хэрэгсэл, тоног төхөөрөмж, авто тээврийн хэрэгсэл, суудлын авто  машин гээд нэр томъёонууд байгаа юм. Энэ нь далимдуулаад нөгөө тоног төхөөрөмж гээд тавьчихаар ямар гээч тоног төхөөрөмж орж ирэх юм бэ, зориулалтын хэрэгсэл гэж юуг хэлээд байгаа юм бэ? хэмжээ хязгааргүй юм болчих вий гэж сэрэмжлээд байсан л даа. Энийг Төсвийн байнгын хороон дээр хэр зэрэг ярьсан юм бэ?

Бид нар нэг хууль гаргахаараа ерөөсөө юуг ч чөлөөлөхгүй гээд яриад байдаг. Заримдаа болохоор чөлөөлнө гээд ороод ирдэг. Энийг нэг тайлбар авч байж яамаар байх юм.

Д.Идэвхтэн: -Ламбаа гишүүний асуултанд Ганди гишүүн хариулна.

Т.Ганди: -Энэ асуудлаар Төсвийн байнгын хороон дээр бас нэлээн ярьсан. Ер нь хөгжлийн бэрхшээлтэй иргэн гэдэг өөрөө хэн бэ гэдэг асуудал бас нэлээн гол үүрэг гүйцэтгэнэ. Тийм учраас энэ хөгжлийн бэрхшээлтэй иргэний хөдөлмөрийн чадвар алдалт, нийгэмд биеэ дааж бүрэн чадамжтай хүн шиг амьдарч, ажиллаж чадахгүй байгаа хүчин зүйлийг эрүүл мэндийн төрийн захиргааны байгууллагын тодорхой онош, магадлах, ийм зүйлүүд дээр хийж байгаа учраас тоног төхөөрөмж нь хөгжлийн бэрхшээлтэй иргэдийн чадамжгүй талыг яаж нөхөх ёстой юм бэ, энэ нь ямар тоног төхөөрөмжүүд байх юм бэ, эсвэл ажлын байрны хувьд хэвийн хүнтэй адилхан хөдөлмөрлөх нөхцөлийг бүрдүүлэхэд энэ хөгжлийн бэрхшээлтэй иргэд нь ямар зүйл, ямар стандартаар таарах ёстой юм бэ гэдэг энэ зүйлүүдийн жагсаалтыг Эрүүл мэндийн яам, Хөдөлмөр нийгэм хамгааллын сайдын хамтарсан тодорхой стандартын дагуу зохицуулагдах ийм журмаар нэрсийг гаргаж баталж өгье.

Тэгэхгүй болохоор ерөөсөө бас нэлээн хоёр гурван жилийн өмнө байсан л даа. Хөгжлийн бэрхшээлтэй иргэдэд зориулсан тусгай тоноглол бүхий авто машиныг хил гаалийн татвараас чөлөөлүүлж оруулж ирэх асуудлыг ерөнхий хуулийн хүрээнд зохицуулалт хийгээд оруулж ирж болох юмаа гэдэг дээр нэлээн том маргаан гарч байсан. Тэгэхээр тусгай тоноглол нь хөгжлийн бэрхшээлтэй иргэдийн дутуу зүйлийг яаж, ямар зүйлээр нь хэвийн нөхцөлд ажиллаж, амьдрах нөхцөлийг бүрдүүлэх вэ гэдэг зүйлийнх нь стандартыг нь, тэр жагсаалтыг нь энэ хоёр яамны хамтарсан зохицуулалтаар гаргаж ирэх тийм бололцоотой юмаа гэдэг дээр Төсвийн байнгын хороо нэлээн ярьж байсан. Тэгээд энэ асуудлаар санал нэгдсэн.

Д.Идэвхтэн: -Ганди гишүүний микрофоныг өгөөдөх дөө.

Т.Ганди: -Тиймээ тийм, энийг хэлэлцүүлгийн түвшинд бас энийг хийж  болох байх аа гэж бодож байна.

Д.Идэвхтэн: -Байнгын хорооны санал дүгнэлттэй холбогдуулан асуух асуулт дууслаа. Одоо байнгын хорооноос гаргасан зарчмын зөрүүтэй саналуудаар санал хураая. Санал тус бүрээр санал хураалт явуулна.

Нийгмийн бодлого, боловсрол, соёл, шинжлэх ухааны байнгын хорооноос дэмжсэн саналуудаар санал хураалт явуулъя.

Нэг. Нийгмийн бодлого, боловсрол, соёл, шинжлэх ухааны

байнгын хорооноос дэмжсэн санал


1.Эрүүл мэндийн тухай хуульд нэмэлт, өөрчлөлт оруулах тухай хуулийн төсөлд буюу “Эрүүл мэндийн тухай хуулийн 44 дүгээр зүйлийн гарчгийн болон 44.1, 44.2-ын “протез” гэсний дараа “ортопед” гэж нэмэх гэсэн саналаар санал хураалт явуулъя. Энэ саналыг Улсын Их Хурлын гишүүн Л.Одончимэд гаргасан байна. Байнгын хороо дэмжсэн байна.


Санал хураалтанд 43 гишүүн оролцож, 23 гишүүн зөвшөөрч, 20 татгалзсан байна. 53.5 хувийн саналаар Л.Одончимэд гишүүний санал дэмжигдэж байна. 


Д.Идэвхтэн: -Гишүүд зааланд орж ирье. Санал хураалтанд оролцоё. Санал хураалтанд оролцож байгаа гишүүд анхааралтай оролцоцгооё. За хоёрдугаар санал хураалт явуулъя.


2.Иргэний эрүүл мэндийн даатгалын тухай хуульд өөрчлөлт оруулах тухай хуулийн төслийн 1 дүгээр зүйлийг хасах гэсэн томъёоллоор санал хураая. Энэ саналыг  Улсын Их Хурлын гишүүн Ц.Сүхбаатар гаргасан байна. Нийгмийн бодлого, боловсрол, соёл, шинжлэх ухааны байнгын хороо дэмжсэн санал байна. Санал хураалт явууллаа.


Санал хураалтанд 40 гишүүн оролцсон байна, зөвшөөрсөн 31, татгалзсан 9, 77.5 хувийн саналаар Ц.Сүхбаатар гишүүний санал дэмжигдэж байна.

3.Автотээврийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1 дэх хэсгээс “бөгөөд аймаг, нийслэлийн Засаг даргын эрх олгосон байгууллага хэрэгжүүлнэ.” гэснийг хасах гэсэн санал байна. Энэ саналыг Улсын Их Хурлын гишүүн Т.Ганди гаргасан байна. Байнгын хороо дэмжсэн байна. Энэ саналаар санал хураалт явуулъя.

Санал хураалтанд 40 гишүүн оролцож, зөвшөөрсөн 34, татгалзсан 6, 85.0 хувиар энэ санал дэмжигдлээ.

4. Автотээврийн тухай хуульд нэмэлт оруулах тухай хуулийн төслийн 1 дүгээр зүйлийн 1 дэх хэсгийн “ 8 дугаар зүйлийн 5 дахь хэсэг” гэснийг “ 7 дугаар зүйлийн 2 дахь хэсэг” гэж өөрчлөх гэсэн томъёоллоор санал хураая. Энэ саналыг Улсын Их Хурлын гишүүн Т.Ганди гаргасан байна. Байнгын хороо дэмжсэн байна. Санал хураалт явлаа, гишүүд саналаа өгөөрэй. 

Санал хураалтанд 39 гишүүн оролцсон байна. 31 гишүүн зөвшөөрч, 8 гишүүн татгалзаж 79.5 хувийн саналаар энэ санал дэмжигдлээ.

5.Автотээврийн тухай хуульд нэмэлт оруулах тухай хуулийн 1 дүгээр зүйлийн 3 дахь хэсэг буюу мөн хуулийн 10 дугаар зүйлийн 2 дахь хэсгийн 9 дэх заалтыг “ Тээвэрлэгч нь энэ хуулийн 10.2.8-д заасан хэмжээний тээврийн хэрэгсэлгүй бол Засгийн газраас тогтоосон хэмжээ, журмын дагуу жил бүр төлбөр төлнө. Төлбөрийг хөдөлмөр эрхлэлтийг дэмжих санд төвлөрүүлж, уг хөрөнгийг хөгжлийн бэрхшээлтэй иргэнд зориулах нийгмийн хамгааллын арга хэмжээг санхүүжүүлэхэд зарцуулна” гэж өөрчлөн найруулах гэсэн томъёоллоор санал хураая. Саналыг Улсын Их Хурлын гишүүн Т.Ганди, Б.Эрдэнэсүрэн нар гаргасан байна. Энэ томъёоллоор санал хураалаа. 

Санал хураалтанд 40 гишүүн оролцсон байна. Уг саналыг зөвшөөрсөн 27, 13 татгалзаж, 67.5 хувийн саналаар санал дэмжигдэж байна.
Д.Лүндээжанцан: -За 6 дугаар санал танилцуулъя.

6.Биеийн тамир, спортын  тухай хуульд нэмэлт оруулах тухай хуулийн 2 дугаар зүйлийг “Биеийн тамир, спортын тухай хуулийн 18 дугаар зүйлд  “Хөгжлийн бэрхшээлтэй, насанд хүрсэн иргэдийн улсын шигшээ багтай байж болно. Багийг бүрдүүлэх, тамирчдыг сонгон шалгаруулахад Биеийн тамир, спортын тухай хуулийн 18.2-18.4 дэх заалт хамаарна.” гэж өөрчлөн найруулах гэсэн Л.Одончимэд гишүүний гаргасан санал байна. Байнгын хороо дэмжсэн санал байна. Дэмжье гэсэн томъёоллоор санал хураалт явуулъя. Өөрчлөн найруулж байгаа юм байна. Найруулгыг нь анхаармаар юм байна шүү.

Санал хураалтанд 41 гишүүн оролцож, зөвшөөрсөн 30, татгалзсан 11, 73.2 хувийн саналаар уг санал дэмжигдэж байна.

7.Хөдөлмөрийн тухай хуульд нэмэлт, өөрчлөлт оруулах тухай хуулийн төслөөс 1 дүгээр зүйлийн 1 дэх хэсэг буюу Хөдөлмөрийн тухай хуулийн “Хөгжлийн бэрхшээлтэй хүн ажил, албан тушаалын шаардлага, болзлыг хангаж байгаа тохиолдолд хөгжлийн бэрхшээлтэй гэх үндэслэлээр ажиллуулахаас татгалзахыг хориглоно” гэсэн 7.6-г хасах гэсэн Ц.Сүхбаатар гишүүний санал байна. Дэмжье гэсэн томъёоллоор санал хураалт явуулъя.

Санал хураалтанд 42 гишүүн оролцож, зөвшөөрсөн 30, татгалзсан 12, 71.4 хувийн саналаар уг санал дэмжигдэж байна.

8.Хөдөлмөрийн тухай хуульд нэмэлт, өөрчлөлт оруулах тухай хуулийн төслөөс 1 дүгээр зүйлийн 3 дахь хэсэг буюу Хөдөлмөрийн тухай хуулийн “хөгжлийн бэрхшээлтэй ажилтанд зориулсан ажлын байрны стандартыг хөдөлмөрийн асуудал эрхэлсэн төрийн захиргааны төв байгууллагатай зөвшилцөн стандартын асуудал эрхэлсэн байгууллага батална” гэсэн 83.5-г хасах. Т.Ганди гишүүний гаргасан санал байна. Байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтанд 42 гишүүн оролцож, зөвшөөрсөн 30, татгалзсан 12, 71.4 хувийн саналаар уг санал дэмжигдэж байна.

9.Хөдөлмөрийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 4 дэх хэсэг буюу Хөдөлмөрийн тухай хуулийн 83.6-гийн “хөгжлийн бэрхшээлтэй иргэний нийгмийн хамгааллыг” гэснийг “хөдөлмөр эрхлэлтийг” гэж өөрчлөх. Т.Ганди гишүүний гаргасан санал байна. Байнгын хороогоор дэмжигдсэн санал. Дэмжье гэсэн томъёоллоор санал хураалт явуулъя.

Санал хураалтанд 42 гишүүн оролцож, зөвшөөрсөн 36, татгалзсан 6, 85.7 хувийн саналаар уг санал дэмжигдлээ.

10.Хөдөлмөрийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлээс “71.3 дахь заалтын “Ажилтны” гэснийг “Ажилтан, хөгжлийн бэрхшээлтэй иргэний” гэсэн өгүүлбэрийг хасах гэсэн санал байна. Уг саналыг дэмжье гэсэн томъёоллоор санал хураалт явуулъя. 

Санал хураалтанд  43 гишүүн оролцож, зөвшөөрсөн 31, татгалзсан 12, 72.1 хувийн саналаар уг санал дэмжигдлээ.

11.Хөдөлмөрийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлээс “11 дүгээр зүйлийн 4 дэх заалтын “улсын төсөвт” гэснийг “хөгжлийн бэрхшээлтэй буюу одой иргэний нийгмийн хамгааллын санд” гэсэн өгүүлбэрийг хасах гэсэн томъёоллоор санал хураалт явуулъя. 

Санал хураалтанд 43 гишүүн оролцож, зөвшөөрсөн 26, татгалзсан 17, 60.5 хувийн саналаар уг санал дэмжигдлээ.

Д.Лүндээжанцан: -Горимын ямар санал байна. Энэ чинь одоо байнгын хороонд эцсийн хэлэлцүүлэгт шилжинэ. Тэрэн дээрээ редакциа хий. Анхны хэлэлцүүлгээр батлахад бас хэцүү байна. Байнгын хороогоороо дүгнэлт. За Сүхбаатар гишүүн. Нарантуяа дарга болохгүй юу.

За Байнгын хорооны дүгнэлтээр орж болохгүй байгаа учраас одоо эцсийн хэлэлцүүлэгт шилжүүлэх нь. Ийм учраас хуулийн төслийг эцсийн хэлэлцүүлэгт бэлтгүүлэхээр. Төсвийн байнгын хорооны саналын томъёоллууд нь хаана байна. Байхгүй ээ, зүгээр ерөнхий дүгнэлт гаргасан юм байлгүй дээ. 

Зарчмын зөрүүтэй санал бол гараагүй, ерөнхийдөө Төсвийн байнгын хороо анхдугаар хэлэлцүүлэгт бэлтгэж дүгнэлт гаргасан байна. Ингээд байнгын хорооноос гаргасан зарчмын зөрүүтэй саналуудаар санал хурааж дууслаа.

Хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.

Энэ асуудлыг бушуухан оруулаад ир л дээ. Хөгжлийн бэрхшээлтэй иргэдийн асуудал.  

Одоо Хөдөлмөрийн аюулгүй байдал, эрүүл ахуйн тухай хуулийн төсөл, Хөдөлмөрийн тухай хуульд нэмэлт өөрчлөлт оруулах тухай хуулийн төслийг хэлэлцье. 

Хууль санаачлагчийн илтгэлийг Нийгмийн хамгаалал, хөдөлмөрийн сайд Д.Дэмбэрэл танилцуулна. Дэмбэрэл гишүүнийг индэрт урьж байна.

Д.Дэмбэрэл: УИХ-ын эрхэм гишүүд ээ, УИХ-ын дарга аа.

Манай орны хөгжил дэвшлийн бүх үе шатуудад хөдөлмөрийн аюулгүй ажиллагаа, эрүүл ахуй хамрах хүрээ, гүйцэтгэх үүрэг өсөн нэмэгдсээр ирлээ. Үндсэн хуульд иргэн эрүүл аюулгүй орчинд ажиллах хөдөлмөрийн аятай нөхцөлөөр хангуулах эрхтэй гэж заасан эрхийг хангах асуудлыг одоогоор зохицуулж байгаа энэ чиглэлийн хууль тогтоомж тэр бүр хангаж чадахгүй байгаагийн зэрэгцээ урд өмнө тавигдаж байгаагүй шинэ асуудал амьдралаас дэвшин гарч, түүнийг зохицуулах шаардлагатай болж байна. 

Өнөөгийн нөхцөлд нэг талаас өмчийн бүх хэлбэрийн аж ахуйн нэгж байгууллага олширч, шинэ машин, тоног төхөөрөмж, технологи хэрэглэх явдал өргөжиж, үйлдвэрлэл, үйлчилгээний нэр төрөл олширч, нөгөө талаас төрөл бүрийн мэргэжлийн ялангуяа залуучуудын тоо өсч, тэдний эрүүл мэнд, амь насыг үйлдвэрлэлийн аюултай хортой хүчин зүйлийн нөлөөллөөс хамгаалах төрийн үүрэг оролцоог тодотгох, иргэний эрхийг баталгаатай хангах ажил олгогч ажилтны үүрэг хариуцлагыг нэмэгдүүлэх зорилгоор хөдөлмөрийн аюулгүй ажиллагаа, эрүүл ахуйн тухай биеэ даасан хуулийн төслийг боловсрууллаа.

Хөдөлмөрийн аюулгүй байдал, эрүүл ахуйн биеэ даасан хуулийн төсөл боловсруулах хууль эрх зүйн үндэслэл нь Үндсэн хууль, Хөдөлмөрийн тухай хууль, Иргэний шинэ хуулийн үндсэн шаардлага болон Монгол Улсын Их Хурлын 1997 оны 11 дүгээр сарын 20-ны өдрийн хуулиар нэгдэн орсон Олон улсын хөдөлмөрийн байгууллагын хөдөлмөрийн аюулгүй байдал, үйлдвэрлэлийн орчны тухай 155 дугаар Конвенци болон 2006 онд шинээр батлагдсан хөдөлмөрийн аюулгүй ажиллагаа, эрүүл ахуйг дэмжих хүрээг бий болгох тухай Олон улсын хөдөлмөрийн байгууллагын 187 дугаар Конвенцид дэвшүүлсэн хэм хэмжээ болж байна.

Одоо үйлчилж байгаа хөдөлмөрийн тухай хуульд тусгагдсан хөдөлмөрийн аюулгүй ажиллагаа, эрүүл ахуйн зохицуулалт нь зөвхөн хөдөлмөрийн нөхцөлийг хангахтай холбогдсон зарим төрлийн харилцааг зохицуулж байгааг өргөжүүлэн хөдөлмөрийн аюулгүй байдал, эрүүл ахуйн талаархи төрийн бодлого, зарчим, ажлын байранд тавигдах нийтлэг шаардлага, тэдгээрийг хэрэгжүүлэх удирдлага, зохион байгуулалт хяналтын тогтолцоо, энэ асуудлаархи төр, ажилтан, аж ахуйн нэгж байгууллагын эрх үүрэг, хариуцлага, үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх, ажилтны аюулгүй, эрүүл ажлын нөхцөл орчныг бий болгохоор тодорхойллоо.

Байгууллага дахь хөдөлмөрийн аюулгүй байдал, эрүүл ахуйн алба, ажилтны зөвлөл, ажил олгогч, ажлыг байр бүрт аюул ослын эрсдэлийн үнэлгээг хийх, хөдөлмөрийн аюулгүй ажиллагаа, эрүүл ахуйн менежмент нэвтрүүлэх, үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх, үйлдвэрлэлийн барилга байгууламж, бүтээгдэхүүнд тавих шаардлага, ажилтныг ажлын тусгай хувцас, хамгаалах хэрэгслээр хангах, ажлын байранд явуулах сургалт, зааварчилгыг чанаржуулах, мэргэжилтэй ажилтныг давтан сургах, хөдөлмөрийн аюулгүй ажиллагаа, эрүүл ахуйн арга хэмжээний санхүүжилт зэргийг шинээр хуулинд тусган оруулж байна.

Хөдөлмөрийн аюулгүй байдал, эрүүл ахуйн удирдлагын бүтэц болон хөдөлмөрийн аюулгүй ажиллагаа, эрүүл ахуйн асуудал эрхэлсэн Төрийн захиргааны төв байгууллага, аймаг, нийслэл, сум, дүүргийн Иргэдийн төлөөлөгчдийн хурал, бүх шатны Засаг даргын бүрэн эрхэнд хамаарах асуудлыг мөн энэ хуулинд тусгаж байна.

Хөдөлмөрийн аюулгүй байдал, эрүүл ахуйн хууль тогтоомжийн биелэлтэнд тавих төрийн хяналт, аж ахуйн нэгж байгууллагын дотоодын болон олон нийтийн хяналт, хөдөлмөрийн аюулгүй ажиллагаа, эрүүл ахуйн алба, зөвлөлийн эрх зүйн байдлыг тодорхойллоо.

Үйлдвэрлэлийн ослыг судлан бүртгэх, осолтой холбогдон гарсан маргааныг шийдвэрлэх, ажил олгогчийн гүйцэтгэх үүрэг, хөдөлмөрийн аюулгүй ажиллагаа, эрүүл ахуйн хууль тогтоомж зөрчигчдөд хүлээлгэх хариуцлагын асуудлыг энд бас авч үзсэн болно.

Хуулийн төсөл нь 9 бүлэг, 39 зүйлтэй. Хөдөлмөрийн аюулгүй байдал, эрүүл ахуйн хууль батлагдсанаараа улс оронд ардчилал, зах зээлийн харилцаа гүнзгийрч байгаа өнөөгийн нөхцөлд ажилтны аюулгүй, эрүүл ажлын нөхцөл орчин бий болж, осол эндэгдэл өвчлөлөөс хамгаалах, урьдчилан сэргийлэх эрх зүйн зохицуулалт бий болно.

Хөдөлмөрийн аюулгүй байдал, эрүүл ахуйн удирдлага, түүний зохицуулалт нь төр, засгийн дээд байгууллагаас засаг захиргааны бүх шатны нэгж, аж ахуйн газрууд, иргэддээ хүртэл үйлчилж, хуулийн хэрэгжилтийг хангуулах субъект бүрийн гүйцэтгэх  үүрэг, эдлэх эрх баталгаатай болж, хөдөлмөрийн аюулгүй ажиллагаа,эрүүл ахуйн ажлыг удирдан зохион байгуулах, хянаж шалгах, осол өвчлөлөөс урьдчилан сэргийлэхэд чиглэсэн үйл ажиллагааны нэгдсэн тогтолцоог бий болгох юм.

Ажил олгогч, хөдөлмөрчдийн эрх ашгийг хамгаалах байгууллага, ажилтны гүйцэтгэх үүрэг хариуцлага тодорхой болж, өргөжих боломжтой юм. 

Үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх арга хэмжээг хэрэгжүүлэх нөхцөлийг буй болгож, аюул эрсдэл, үйлдвэрлэлийн осол, мэргэжлээс шалтгаалсан өвчлөлийн хор уршгийг арилгахад чиглэсэн арга хэмжээ үр дүнгээ өгнө гэж үзэж байна.

Хуулийн төслийг Монгол Улсын хууль, Их хурлын бусад шийдвэрийн төсөл боловсруулах, өргөн мэдүүлэх журмын тухай хуулийг удирдлага болгож, хуулийн төсөлд тавих нийтлэг шаардлагыг баримталлаа.

Хуулийн төслийг боловсруулах явцад холбогдох мэргэжлийн байгууллага, эрдэмтэн, мэргэжилтэн, ажил олгогч, ажилтны санал авах хэлэлцүүлэг, дугуй ширээний ярилцлага, онол, практикийн бага хурлыг Улаанбаатар хот, Багануур дүүрэг, Дархан уул, Орхон аймагт зохион байгуулж, олон улсын хөдөлмөрийн байгууллагаас хуулийн төслийн талаар зөвлөгөө авах, тэдний зөвлөлдөх мэргэжилтний оролцоотой уулзалт, ярилцлага хийх, төв, орон нутгийн радио телевизээр сурталчлах, хэвлэлд нийтлүүлэх зэрэг ажлыг хийсэн болно.

Мөн БНСУ, Япон, Казакстан, ХБНГУ, Сингапур зэрэг улс орны хөдөлмөр аюулгүй ажиллагаа, эрүүл ахуйн хуулиудыг судалж шинэлэг дэвшилттэй санал санаачилгыг өөрийн орны нөхцөл байдалд нийцүүлэн хуулийн төсөлд тусгасан болно.

Анхаарал тавьсанд баярлалаа. Хэлэлцэн шийдвэрлэж өгнө үү.

Д.Лүндээжанцан: -Одоо хуулийн төсөлтэй холбогдуулаад асуух гишүүд асуултаа асууя. За Ламбаа гишүүн, Адъяа гишүүн хоёроор тасаллаа. Ламбаа гишүүн асуултаа асууя. Энийгээ шийдчихээд завсарлачихвал зүгээр байна.

С.Ламбаа: -Хөдөлмөрийн аюулгүй байдал, эрүүл ахуйн тухай гэсэн ийм хуулийг Засгийн газар өргөн барьсан л даа. Үнэн хэрэг дээрээ бол би ийм хууль байх нь ач холбогдолтой. Дэмбэрэл сайдтай санал нэгтэй байна. Тэгэхдээ харамсалтай нь бол хөдөлмөрийн аюулгүй байдал, эрүүл ахуйн тухай хууль нэлээн тийм тааруухан боловсрогдсон хууль юм шиг санагдаад байгаа юм л даа. Би тэгээд Дэмбэрэл сайдаас нэг зүйлийг асууя гэж байгаа юм.

Ер нь бол хөдөлмөрийн аюулгүй ажиллагаа, эрүүл ахуйн тухай л хууль шүү дээ. Тэгээд бид нар нөгөө хөдөлмөрийн аюулгүй ажиллагаа гэдгээ хөдөлмөрийн аюулгүй байдал гэж томъёолсоноос болоод тэр байдал гэдгээ юу гэж ч ойлгож байгаа юм бэ, би бол ерөөсөө огт ойлгохгүй байгаа юм. Тэрүүндээ зохицуулаад хийчихээд, зарим нь бол тэр үйл ажиллагаатай холбоотой заалт орох ёстой юм нь ч гэсэн ороогүй юм шиг ингэж санагддаг юм. Би юу асуух гээд байна вэ гэвэл Монголын үйлдвэрчний эвлэлүүдийн холбоо 2007 оны 4 дүгээр сарын 10-нд, 6 дугаар сарын 4-нд байнгын хорооны нэр дээр хуулийн төслийн харьцуулалт ирүүлсэн л дээ. 

Тэгэхлээр ер нь бол үйлдвэрчний байгууллага ажил олгогчдынхоо байгууллагуудтай хэр зэрэг тохиролцсон юм бэ, энэ бол цэвэр хөдөлмөрийн аюулгүй ажиллагаа, эрүүл ахуйн асуудал бол цэвэр Засгийн газар хөдөлмөрийн асуудал эрхэлсэн төрийн бус байгууллага, өөрөөр хэлэх юм бол ажил олгогчдын талын байгууллагууд, үйлдвэрчний байгууллагатай яс тохиролцож орж ирэх ёстой хууль шүү дээ. Энэ дээрээ хэр зэрэг тохиролцсон юм бэ. Одоо энэ үйлдвэрчний эвлэлээс хуулийн төслийн харьцуулалт гээд оруулаад ирсэн, тэр байтугай бүр хуулийн төсөл болгоод, боловсруулаад оруулаад ирсэн юмыг Их хурлын гишүүдэд тараасан байгаа юм. Тэгээд энүүнтэй нь ингээд харьцуулаад үзэхээр бас тэр үйлдвэрчний эвлэлийн тавиад байгаа юман дотор авмаар юм зөндөө л байх шиг байх юм. Энэ өмнө нь энэ хоёр байгууллагатай ярилцаж санал бодлоо солилцож, тохиролцоогүй ороод ирсэн юм уу. Энэнээс болоод хоёр янзын юм бид нарын урд талд байгаад байна уу, энэ дээр нэг тайлбар өгөхгүй юу та? /12.05-13.05  Д.Энэбиш/


Д.Лүндээжанцан: - Д.Дэмбэрэл сайд. 


Д.Дэмбэрэл: - Энэ хуулийн нэр нь бол Хөдөлмөрийн аюулгүй байдал эрүүл ахуйн тухай хуулиа гэж ингэж ингэж нэрлэсэн байгаа. Үйлдвэрчний байгууллага энэ хуулийн нэр нь дээр саналын зөрүүтэй байгаа гэж ингэж ярьдаг. Хөдөлмөрийн аюулгүй байдал гэдгийг Аюулгүй ажиллагаа гэж нэрлэе гэж. Тэгэхээр олон улсын 2 конвенци байгаа юм. Хөдөлмөрийн аюулгүй байдал үйлдвэрлэлийн ослын тухай гээд. Аюулгүй байдлын тухай нэг ойлголт байгаа. Мөн Олон улсын конвенци ёсоор бол Хөдөлмөрийн аюулгүй ажиллагаа, эрүүл ахуйг дэмжих хүрээ бий болгох гээд. Аюулгүй ажиллагаа гэсэн нэг ойлголт байгаа. Энэ бол олон улсын түвшинд аль алинд нь байгаа ойлголт байгаа юм. Эд нар энэ өргөн хүрээгээр нь авсан байгаа. Хөдөлмөрийн аюулгүй байдал гэдгээр нь. Манай хөдөлмөрийн хуульд дурьдсан үлдсэн зүйл нь бол хөдөлмөрийн аюулгүй ажиллагаа гэдэг нь байгаа. Хуульд бид өргөн хүрээтэй авч, олон улсын олон конвенциудын аль алиныг нь нийтлэг утгаар нь оруулах боломжтой байхаар авч хэрэгжүүлсэн байгаа. Хөдөлмөрийн хуулийнхаа хүрээний ганцхан Аюулгүй ажиллагаа гэдэг үг нь дээрээ байгаад байх боломж одоогоор үнэн хэрэг дээрээ сүүлийн үеийн хөдөлмөрийн байрны хөгжлийн асуудал бол өөрчлөгдөж шинэ том хүрээнд орж байгаа. Ийм учраас бид нар аюулгүй байдал гэдэг шинэ том хүрээнийхээр нь нэрлэж байгаа. Энэ тухай асуудлыг Байнгын хороон дээр энэ ойлголтуудыг цэгцлэн санал хурааж, харин УИХ бол хагалж өгөх, гэхдээ бидний оруулсан саналаар өргөн хүрээтэй өнөөгийн хөгжлийн явцад бий болсон нэр томъёонд шилжин орох болов уу гэсэн найдлагатай байна. 


За хоёр дахь асуудал бол, Үйлдвэрчний эвлэлийн байгууллага бол хөдөлмөрийн асуудал ярьдаг, хөдөлмөрчдийн, ажиллагсдын эрх ашгийг хамгаалах байгууллагын үүднээс энэ хуульд оролцох ёстой. Оролцсон. Энэ ерөөсөө 3 жил одоо яригдаж байгаа хууль юм билээ. Үйлдвэрчний байгууллага бидэнтэй 3 жил хамтран ажиллаж энэ хуулийн төсөлд оролцсон. Ажилтнууд нь ч байж байгаа. Төсөл өргөн мэдүүлэх хүртэл хамт болж байна гээд байсан. Байнгын хороонд төслийг оруулсны дараа яагаад ч юм харьцуулсан зүйл гэсэн юм оруулж ирээд, ер нь манай саналын зарим нь одоо нэрнээсээ эхлээд наадах чинь болохгүй байна шүү гэсэн юм өгсөн байж байгаа юм. 


Тэгэхээр тэр Үйлдвэрчний байгууллагатай бид нар хамтраагүй биш хамтарч ажиллаад хуулийн төсөл оруулаад, Их Хуралд өргөн мэдүүлсний дараа орж ирж байгаа тохиолдолд бол УИХ Үйлдвэрчний байгууллагын тавьж байгаа зарим саналуудыг Байнгын хороогоор хэлэлцэх явцдаа ажлын хэсэг авч болох үндэстэй юм аа гэж. Тэгэхдээ тавьж байгаа саналын ихэнхи нь бол хуучин тэртээ тэргүй Үйлдвэрчний байгууллагын төлөөлөл оролцож боловсруулсан учраас тэр дотор нь байгаа юм. Нэрнээс гадна үйлдвэрчний байгууллага үйлдвэрлэлийн одоо ажилчдын зүгээс байх байгууллагын тухай, тэрний эрх хэмжээний тухай ярьж байна лээ. Энийг бол тодруулж болно гэж үзэж байна. 


Нөгөө талаар Олон улсын хөдөлмөрийн байгууллагуудын конвенцид байгаа нэлээд зүйл заалтыг тэр хэвээр нь авч оруулбал яасан юм бэ гэсэн ийм саналууд тавьсан байна лээ. Тэрийг бол анх бид нар яриад ерөнхий утгуудаар нь авъя, заавал бүгдийг нь ингэж Олон улсын хөдөлмөрийн байгууллагын конвенцийн заалтуудыг бүгдийг нь жагсаах хэрэг байна уу гэсэн саналтай байгаа. 


За зарчмын зөрүүтэй энэ асуудлууд бол УИХ-ын шийдэж өгөх байх аа гэж найдаж байгаа. За Үйлдвэрчний байгууллага бол бас их хурал нь болсон, зарим өөрчлөлтүүд гарсан. Тэрэнтэй холбогдуулж шинэ санал харьцуулалтыг тавьж байгааг би бас үгүйсгэхгүй байна. Баярлалаа. 


Д.Лүндээжанцан: - За ингээд завсарлага. 15:00 цагаас хуралдаа орж ирээд Г.Адъяа гишүүн асуултаа асуугаад эхэлнэ. Завсарлага. 

Үдээс өмнөх хуралдаан 13 цаг 15 минутад завсарлаж, үдээс хойшхи хуралдаан 15 цаг 20 минутаас үргэлжлэв. 


Д.Лүндээжанцан: - Төсөл санаачлагчаас асуух асуулт явж байна. Дараа нь Байнгын хорооны дүгнэлт уншсаны дараа Байнгын хорооноос асуух асуултаа эхэлнэ. За ингээд хууль санаачлагаас асуух асуулттай гишүүд асуултаа асууж дууслаа. Одоо Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсоно. 


Санал, дүгнэлтийг УИХ-ын гишүүн, Р.Нямсүрэнгийн оронд хэн уншина гэж ярилаа?


Т.Ганди: - Улсын Их Хурлын дарга, эрхэм гишүүд ээ!


Монгол Улсын Засгийн газраас санаачлан боловсруулж 2007 оны 5 дугаар сарын 17-ны өдөр УИХ-д өргөн мэдүүлсэн Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Нийгмийн бодлого, боловсрол, соёл, шинжлэх ухааны байнгын хорооны 2007 оны 6 дугаар сарын 6-ны өдрийн хуралдаанаар хэлэлцлээ.


Хөдөлмөрийн тухай хуулийн “Хөдөлмөрийн нөхцөл, хөдөлмөрийн аюулгүй ажиллагаа, эрүүл ахуйн стандарт” гэсэн бүлгийн заалтууд болон холбогдох бусад хууль тогтоомжийн заалтууд нь Үндсэн хуулийн Арван зургадугаар зүйлийн “Иргэн эрүүл, аюулгүй орчинд ажиллах, хөдөлмөрийн аятай нөхцөлөөр хангуулах эрхтэй” гэж заасныг хэрэгжүүлэх асуудлыг бүрэн дүүрэн зохицуулж чадахгүй байна гэж төсөл санаачлагч үзсэн байна.


Түүнчлэн УИХ-ын 2003 оны 41 дүгээр тогтоолоор баталсан “Монгол Улсад хүний эрхийг хангах Үндэсний хөтөлбөр”-т “ажилчдын эрүүл мэнд, хөдөлмөрийн нөхцөлийг сайжруулах, үйлдвэрлэлийн осолгүй ажиллагааг хангах чиглэлээр хөдөлмөрийн хууль тогтоомжийг боловсронгуй болгох арга хэмжээ авна” гэж заасныг баримтлан энэхүү хуулийн төслийг боловсруулсан байна.


Байнгын хорооны хуралдаанд оролцсон УИХ-ын гишүүн А.Цанжид, Г.Адъяа нар төслийг нийгмийн даатгалын багц хуулийн үзэл баримтлалтай нягт уялдуулан дахин сайтар боловсруулах, хөдөлмөрийн осолд өртсөн ажиллагсдад олгох нөхөн олговрын асуудлыг нэг мөр шийдвэрлэх, осол гэмтлээс урьдчилан сэргийлэх төрийн бодлогын хүрээнд нийгмийн даатгалын сангаас олгох тэтгэмж, даатгалын шимтгэлийн асуудлыг ч уян хатан авч үзэх зэрэг олон асуудлыг хамтруулан авч үзэж шийдвэрлэх шаардлагатай байгаа тул төслийг хэлэлцэх боломжгүй гэж санал гаргасан болно.


Хуулийн төслийг хэлэлцье гэсэн томъёоллоор санал хураалгахад хуралдаанд оролцсон гишүүд дэмжээгүй бөгөөд УИХ-ын чуулганы хуралдааны дэгийн 17.3.7-д “санал хураалтад оролцсон гишүүдийн олонхи төслийг хэлэлцэхийг дэмжээгүй … бол хууль санаачлагчид нь буцаах тухай тогтоол батална” гэж заасныг баримтлан “Төслийг хууль санаачлагчид нь буцаах тухай” УИХ-ын тогтоолын төслийг боловсруулж Та бүхэнд тараасан болно.


Улсын Их Хурлын дарга, Эрхэм гишүүд ээ!


Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх талаар гаргасан Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт, УИХ-ын тогтоолын төслийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


Д.Лүндээжанцан: - За Т.Ганди гишүүнд баярлалаа. За гишүүд хуралдаандаа ирье. Одоо ингээд санал хураалт явагдана. За Байнгын хорооны санал, дүгнэлттэй холбогдуулж асуултаа асууя. С.Ламбаа гишүүн эхлээд асуултаа асууя. 


С.Ламбаа: - Би зүгээр ер нь Үйлдвэрчний байгууллага, янз бүрийн байгууллагатай санал нь жаахан зөрж байгаа юм. Тэгэхдээ би энэ хөдөлмөрийн аюулгүй байдал, эрүүл ахуйн тухай энэ хууль бол хэрэгтэй хууль байгаа юм. Тэгээд байнгын хороон дээр одоо буцаая гэсэн ийм санал ороод ирсэн шиг байх юм. Энэ хууль яагаад одоо тэр Нийгмийн даатгалын хуультай одоо холбогдоод байгаа юм болоо. Даатгалын сангаас олгох тэтгэмж, даатгалын шимтгэлийн асуудалтай холбож нэг мөр боловсруулах нь зүйтэй гэсэн ийм юм байнгын хороон дээр яригдаж л дээ. Би бас яг энэ байнгын хорооны хурал дээр байгаагүй юм шиг байна. 


Тэгэхээр энэ хөдөлмөрийн аюулгүй байдал, эрүүл ахуйн тухай асуудал чинь зүгээр хууль хуулиараа шийдэгдээд явах, өөрөөр хэлэх юм бол хөдөлмөрийн аюулгүй үйл ажиллагаа, эрүүл ахуйн асуудал чинь бол өөрөө хуулиар зохицуулагдах асуудал шүү дээ. Тэр зохицуулалтыг нь энд хийгээд өгсөн тохиолдолд нийгмийн даатгалын хуульд зохих өөрчлөлтүүд нь орох ёстой шүү дээ, дагаж. Тэрнээс биш энэ хууль бол даатгалын хууль дагадаг хууль биш ээ. Би тэгж ойлгоод байх юм. Энэ Байнгын хороон дээрээ ямар утга агуулгаар ярьсан юм бэ? Би бол энэтэй санал нийлэхгүй байна. Яагаад вэ гэхээр хөдөлмөрийн хуулиа дагаж бид нар даатгал болон бүх хуулиудаа явуулдаг шүү дээ. Түүнтэй адилхан Хөдөлмөрийн аюулгүй үйл ажиллагааны байдал, эрүүл ахуйн тухай хууль бол суурь хууль шүү дээ, өөрөө. Энэ суурь хууль нь батлагдсан тохиолдолд энийг дагаж нийгмийн даатгалын тэр тогтолцооны асуудал, тэр тэтгэвэр тэтгэмж, бүх юм аа шийдэх ёстой биш юм уу? Зүгээр даатгалынхаа хуулиар юмаа тогтоогоод, тэрүүнд тохируулж хөдөлмөрийн үйл ажиллагаа гэж ярих нь зөрчилтэй болно шүү дээ. Энийгээ байнгын хороон дээр ямар чиглэлээр энэ даатгалын хууль руу авчраа одоо хольж хутгаад байгаа юм бол оо. Би дотор талд нь ярих юм байгаа юм. Тэрнээс биш энэ даатгалын хуультай бол нэг их холбоо байхгүй л санагдаад байх юм. 


Д.Лүндээжанцан: - За Т.Ганди гишүүн хариулъя. Т.Ганди даргын микрофоныг байнга нээлттэй байлгаарай. 


Т.Ганди: - За баярлалаа. Энэ Хөдөлмөрийн аюулгүй үйл ажиллагааны тухай, энэ Хөдөлмөрийн тухай хууль өөрчлөлт оруулах энэ хуулийн асуудал өөрөө их тулгамдсан, хугацаа их алдаж байгаа. Хөдөлмөрийн янз бүрийн хэвшил үйлчилж байгаа энэ тохиолдолд ерөнхий үзэл баримтлал нь нэг мөсөн ойлгогдох ийм чухал шаардлагатай хууль гэдэгтэй санал нэг байна. 


Яагаад одоо энэ дээр бас нэлээн их маргаан, мэтгэлцээн гаргасан юм бэ гэхээр Үйлдвэрчний эвлэлийн төлөөлөл оролцсон энэ ажлын хэсэг дотор, дээрээс нь бас нийгмийн даатгалынх нь ч орсон, Хөдөлмөр, нийгмийн хамгааллын яамны тухайн газар хэлтсийн мэргэжилтнүүд, ажилтнууд оролцсон. Цогц утгаар нь аваад үзэх юм бол хуулийн төслийн ерөнхий үзэл баримтлал нь өнөөдөр албан ёсны хөдөлмөр эрхэлж байгаа хэсэгхэн хүнд үйлчлээд, албан бус гэрээгээр, цагаар, янз бүрийн нөхцөлд ажиллаж байгаа хүмүүсийн хувьд төдийлөн бас нэгдмэл зарчмаар үйлчлэх бололцоо бий болгосон тийм сайн хууль болж чадаагүй юм байна гэдэг дээр нэгд ярилцсан.


Хоёрдугаарт, ерөөсөө энэ яагаад даатгал руу оруулаад байгаа юм бэ гэхээр энэ ажил олгогчоос аюулгүйн үйл ажиллагааны үндсэн шаардлага, зарчим, нөхцлийг биелүүлээгүй, тохиолдолд хүлээх хариуцлага нь өөрөө тодорхой биш болсон. Нөхөн төлбөрийн асуудал, нөхөн төлбөрийн хэмжээ, энэ одоо авах арга хэмжээний энэ хариуцлагын санкц нь тодорхой биш байгаа юм. Тийм учраас энэ зүйлүүдийг ерөөсөө цаашдаа энэ зүйлүүдийг хөдөлмөрийн хуулиас хасаад, нийгмийн даатгалын харилцаанд зохицуулах ийм байр сууриар Нийгмийн хамгаалал, хөдөлмөрийн яам яриад байдаг юм. Тийм учраас энэ Нийгмийн даатгалын хууль өнөөдөр орж ирээгүй байна. Үзэл баримтлал нь тодорхой биш байна. Тэгэхээр энэ хуулиудтайгаа ерөнхий логикоор нь бас авцалдуулж оруулж ирэхгүй бол ингээд хөдөлмөрийн шууд харилцаанаасаа хасаад, нийгмийн даатгалаар бүх одоо энэ хариуцлагын санкц, одоо энэ нөхөн төлбөрийн асуудал энэ тэрийг оруулна гээд дутуу юм оруулаад ирсэн учраас Байнгын хороон дээр нэлээн их тийм саналын зөрчилтэй, нэгдмэл ойлголтод хүрч чадаагүй учраас л буцаах нь зүйтэй гэсэн ийм дүгнэлтэд хүрсэн юм. 


Д.Лүндээжанцан: - За С.Ламбаа гишүүн тодруулъя. 


С.Ламбаа: - Үйлдвэрчний байгууллагын тэр тавьсан юмтай холбогдуулж л уг нь Г.Адъяа гишүүн нэлээн юм яриад байсан юм л даа. Би тэгээд Г.Адъяа гишүүний ярьж байсан саналыг бол тухайн үед нь хүлээж авч байсан юм. Тэгэхдээ яах вэ зүгээр Үйлдвэрчний байгууллагаас тавьж байгаа юмыг нь хэлэлцүүлгийн явцад авч үзээд явж болмоор юм шиг санагдаад байсан юм. Тэгэхдээ хамгийн гол нь Г.Адъяа гишүүний өөрийнх нь өргөн барьсан нэг хуулийн төслийг бид нар буцаасан санаж байна, буцсан санаж байна. Одоо энэ нөхөн олговрын асуудалтай холбоотой асуудлыг нь, тийм ээ. Тэгэхдээ тэр нь бол, би нэг л юм нь гайхаад байгаа юм. Одоо энд Байнгын хорооны дүгнэлтэд хөдөлмөрийн осолд өртсөн ажиллагсдад олгох нөхөн олговрын асуудлыг нэг мөр шийдвэрлэх, осол гэмтлээс урьдчилан сэргийлэх төрийн бодлогын хүрээнд Нийгмийн даатгалын сангаас олгох тэтгэмж, даатгалын шимтгэлийн асуудлыг уян хатан авч үзэх гээд биччихээд байгаа байхгүй юу. 


Д.Лүндээжанцан: - За Т.Ганди. 


Т.Ганди: - Одоо тэгээд суурь болох ёстой л гэж үзэж байгаа болохоос биш тийм зохицуулалт нь нарийн механизм энэ дээр сууж ирж чадаагүй байна. Хоёрдугаарт, энэ нөхөн олговрын хэмжээ, ажил олгогчийн хариуцлагынхаа асуудал дээр бас энэ нийгмийн даатгалаас энэ даатгалд даатгуулж байгаа даатгуулагчийнхаа эрх үүргийн харилцаатай авцалдуулж авч ирвэл харин энэ ерөнхий логик чинь зөв юугаа олох юм биш үү гэдэг дээр л гишүүд яриад байгаа шүү дээ, С.Ламбаа гишүүн ээ. Тэрнээс биш ерөөсөө Үйлдвэрчний эвлэлийнхний тавьж байгаа шаардлага бол ажил олгогчийн хариуцлага өөрөө тодорхой биш байна гэдэг дээр ярьж байсан, тийм үү. Ажил олгогчийн зүгээс ямар хариуцлага хүлээх гээд байгаа юм. Энэ ганцхан удаан хугацаанд тогтвортой үйл ажиллагаа эрхэлдэг, хөдөлмөрлөх нөхцлийг нь бий болгосон, даатгал, шимтгэл төлдөг энэ харилцааных нь үүднээс нь ганц өнцгөөс нь бас харах уу, түр зуурын хөдөлмөр эрхэлдэг, цагийн болон гэрээтэй. Тэгээд хүнд хортой нөхцөлийнх нь бүр онцлогуудыг нь ингээд нөгөө даатгалынхаа логиктой уялдуулах талаараа ерөөсөө ингээд саланги саланги бодлого орж ирсэн учраас л ерөөсөө энийг авцалдуулж ойлгоход хэцүү байна гэдэг үндэслэлээр л буцаах гээд байгаа юм. 


Д.Лүндээжанцан: - Ойлгомжгүй байна гэсэн л юм яриад байна л даа. Энэ чинь шинэ хууль биз, анх удаагаа бий болгох гэж байгаа. За Г.Адъяа гишүүн асуултаа асууя. 


Г.Адъяа: - Саяны миний асуулт бараг С.Ламбаа гишүүнтэй зарим талаар давхцаад байна л даа. Тэгэхээр С.Ламбаа гишүүний асуугаад байгаа асуулт бол бас нэг талаасаа үзэх юм бол зөв асуулт л даа. Хөдөлмөрийн аюулгүй ажиллагаа, эрүүл ахуйн тухай хууль бол бие даасан ийм хууль болж шинээр гарч ирж байгаа. Гэтэл Хөдөлмөрийн тухай хуулиар урьд нь энэ хөдөлмөрийн аюулгүй ажиллагаа, эрүүл ахуйн тухай асуудлуудыг бүхэлд нь зохицуулж байсан нэг бүлэг үйлчилж байсан, тийм ээ. 


Тэгэхээр хөдөлмөрийн тухай одоо мөрдөгдөж байгаа хуулиас энэ бүлгийг хасах үед тусад нь бие даалгаж хууль болгоод хасах үед бол нөхөн олговрын тухай асуудал хамтдаа хасагдаад хүчингүй болох гээд байгаа юм. Нийгмийн хамгаалал, хөдөлмөрийн яамны төсөлд бол энийг нийгмийн даатгалын тухай хуулиар, өөрөөр хэлбэл үйлдвэрлэлийн осол, мэргэжлээс шалтгаалах өвчнөөр одоо өвчлөгсдөд олгох энэ даатгалын тухай хуулиар зохицуулна гээд ингээд заагаад орхиж байгаа байхгүй юу. Үүнтэй холбогдоод хөдөлмөрийн хуулийн 97.1-ээр тэтгэвэр, тэтгэмж буюу нөхөн төлбөр авч байсан олон мянган хүний, одоо авч байгаа хүмүүсийн асуудал бүхэлдээ хаягдах болж байгаа юм. 


Тийм учраас хүссэн хүсээгүй хөдөлмөрийн тухай хуулийн энэ 97.1.1-ийг хөндөж хасах болж байгаа учраас энэ заалт хөдөлмөрийн хуулиар зохицуулж байсан харилцааг Нийгмийн даатгалын хуулийн харилцааг зохицуулах болсон үед энэ асуудлыг нь яаж авч үзэх вэ гэдэг асуудал шийдэгдээгүй байгаа үед ингээд Хөдөлмөрийн аюулгүй ажиллагаа, эрүүл ахуйн тухай хууль батлагдаж шинээр гарч байгаатай холбогдуулаад энэ нөхөн төлбөрийн асуудлыг хасаад хаяж байгаа асуудлыг л бид яриад байгаа байхгүй юу. 


Тийм учраас энэ осолд орсон хүмүүс, мэргэжлийн өвчнөөр өвчилсөн хүмүүс, хурц хордлогод өртсөн хүмүүс буюу одоогоор миний урьдчилан авсан тооцоогоор бол 10 гаруй мянган хүний асуудал бол огт зохицуулалтгүй ингээд нөхөн олговоргүй үлдэж байгаа юм. Энэ асуудлыг одоо мөрдөгдөж байгаа хуулиар бол ажил олгогч нь хамтын гэрээгээрээ зохицуулаад төлж байгаа байхгүй юу. Хохирлыг нөхөн төлж байгаа. 


За Налайх юм уу, одоо Бор-Өндөр гэдэг юм уу, Бэрх гэдэг юм уу, хуучин уул уурхайн улсын үйлдвэрийн газрууд дээр нэг хэсэг мэргэжлийн өвчнөөр өвчилсөн хүмүүсийн хувьд бол Нийгмийн хамгаалал, хөдөлмөрийн яам тодорхой төсөв гаргаад жил болгон 250-иад сая төгрөг гаргаад сүүлийн жилүүдэд бол нэг удаагийн нөхөн олговор олгож ирсэн. Энэ асуудал мөн байхгүй болно. Тийм учраас яг энэтэй холбогдуулаад үнэхээр нийгмийн даатгалын тэр үйлдвэрлэлийн осол, мэргэжлээс шалтгаалах өвчний даатгалын сангаас энэ Хөдөлмөрийн хуулийн 97.1-ээр нөхөн олговор авч байгаа хүмүүсийн асуудлыг одоо шийдэж чадах уу, үгүй юу гэдэг асуудал өнөөдөр шийдэгдээгүй байгаа нөхцөл өнөөдрийн нөхөн олговор авч байгаа улсуудын асуудлыг хасаж болохгүй байгаа байхгүй юу. Тийм учраас энэ бол хүссэн хүсээгүй Хөдөлмөрийн хуульд өнөөдөр мөрдөгдөж байгаа заалтынхаа хувьд бол Нийгмийн даатгалын хуулийн шинэчлэлттэй, үзэл баримтлалттай холбогдох ийм шаардлагатай болж ирж байгаа. 


Ийм учраас би харин Байнгын хорооны дүгнэлтээс ийм зүйлийг тодруулмаар байгаа юм л даа. Яг энэ Байнгын хороогоор хэлэлцэх явцад бол бид нараас ийм санал, дүгнэлт гарсан байгаа. Энийг Т.Ганди даргын Байнгын хорооны дүгнэлтэд орсон. Энэ асуудлаар харин одоо тэр нийгмийн даатгалын багц хуулийг маань Засгийн газар өргөн барих, УИХ-д өргөн барих үйл явц Засгийн газраас ямар янзтай явж байгаа юм бэ? Хөдөлмөрийн аюулгүй ажиллагаа, эрүүл ахуйн тухай хууль, энэ Хөдөлмөрийн хуульд оруулах өөрчлөлтийн асуудлыг хэлэлцэх үед Нийгмийн даатгалын багц хууль бүхэлдээ орж ирж чадах уу, үгүй юу гэдэг асуудал байгаа юм. Ингэхгүй юм бол Нийгмийн даатгалын багц хууль хоцрох юм бол энэ бид нарын энэ өнөөдөр төслийг нь хэлэлцэх үү, үгүй юу гэж байгаа хууль эхлээд гарах юм бол завсарт олон мянган хүмүүсийн эрх ашиг хохироход хүрч байгаа юм. Осолдсон, тахир дутуу, мэргэжлийн өвчтэй ийм хүмүүсийн асуудал хөндөгдөж байгаа юм л даа. Тэгэхээр энийг одоо тодруулж өгөөчээ. Энэ хууль ямар шатандаа байгаа юм бэ? 


Д.Лүндээжанцан: - Т.Ганди гишүүн. 


Т.Ганди: - Нийгмийн даатгалын хууль, үзэл баримтлалын шинжтэй шинэчлэлийн асуудлыг цогцоор нь авч үзэхгүй бол Нийгмийн даатгалын бие даасан хуулийг яах вэ шинэчилсэн найруулгаар оруулаад ирэх боловч цаашдаа өөрөө энэ нэлээн том төсөвтэй харилцах, хамаарлын асуудлууд, Засгийн газар, даатгалын үлдэгдэлд оролцох эдийн засгийн эрх, чадамж, хэлбэрүүд, даатгалыг бие даах, тусгай даатгалын системийг бий болгох гэх мэтчилэн тэтвэрийн шинэчлэл хийсэн. Маш олон том цогцолбор асуудлуудыг хөндсөн ийм шинэчлэлийн шинж чанартай зүйлийг хийх ёстой гэж үзэж байгаа учраас бас жаахан хугацаа алдаад байгаа юм шиг байгаа юм, Засгийн газар. Зүгээр даатгалын хуульд хөдөлмөрийн харилцаатай уялдсан энэ зүйл заалтаараа байдаг юм уу, эсвэл аюулгүйн үйл ажиллагаатай холбогдсон зүйл заалтаар бол ганц хоёрхон өөрчлөлтийг хийгээд гишүүдэд өргөн барихад бололцоотой л доо. 


Хамгийн гол нь ийм шинэчлэлийн өргөн хүрээтэй логик асуудал хүлээж байгаа учраас бас нэлээн жаахан хугацаа алдаад байна. Намрын чуулганаар бид нарт мэдэгдсэнээр Нийгмийн хамгаалал, хөдөлмөрийн яам, өдөр шөнөгүй ажиллаж байж энэ намрын чуулганы хугацаанд оруулж ирнэ гэсэн ийм л байдалтай хүлээгдэж байгаа. 


Зүгээр яах вэ, энэ Хөдөлмөрийн тухай хуульд өөрчлөлт оруулж байгаа асуудал, Нийгмийн даатгалын шинэчлэлийн асуудалтай уг нь ингээд уялдаатай ороод ирвэл цогц болох юм аа. Тэрнээс биш яг энэ утгаар батлах юм бол Нийгмийн даатгалын үзэл баримтлал, шинэчилсэн энэ хууль маань намрын чуулганаар ороод батлагдаж чадах уу, үгүй юу. Ганцхан бас Засгийн газраас өргөн баригдсан тэр утгаараа батлагдаж чадах уу? Улс төрийн маш олон шийдлүүдийг хүлээж байгаа энэ том шинэчлэлтийн асуудал байгаа. Тийм учраас тэгээд хэзээ батлагдах вэ. Тэр болтол энэ орон зай үүсч, маш олон нөхөн олговрын хэмжээ, нийгмийн даатгалтай хамааралтай асуудлууд бас жаахан шийдэгдэхгүй ийм л орон зай үүсэх гээд болгоомжлоод байгаа тал байгаа. 


Д.Лүндээжанцан: - Ц.Сүхбаатар гишүүн асуултаа асууя. 


Ц.Сүхбаатар: - Саналаа хэлье. 


Д.Лүндээжанцан: - Санал бол дараа хэлнэ. Ч.Авдай гишүүн. 


Ч.Авдай: - Би асууя. Тэгэхээр энэ хуулийг Байнгын хороон дээр хэлэлцэх үед би өөрөө байхгүй байсан юм аа. 2004 онд одоо энэ тэр үеийн Хөдөлмөр, нийгмийн хамгааллын яамны хүмүүс оролцоод энэ хуулийг би бас санаачилж өргөх барих санаатай байгаа юм. Ингээд яамдуудын санал аваад байж батал сонгууль болоод, тэгээд ерөөсөө цаашдаа Засгийн газар энийг өргөн барих нь зүйтэй юм аа гээд тэр хуулийг ингээд авч үзээгүй л дээ. Тэгээд тэр хуулийнхаатөслийг энэ Хөдөлмөр, нийгмийн хамгааллын яаманд өргөөд, энийгээ энэ чиглэлээр нь сайжруулъя гээд. Энэ хуулийг чинь одоо 2005 оноос эхлээд одоо өдийг хүртэл боловсруулахын тулд энэ Хөдөлмөр, нийгмийн хамгааллын яам бол энэ Үйлдвэрчний эвлэлийн зөвлөлтэй, гадаадын байгууллагуудтай нийлж хэд хэдэн удаа семинар хийж, саналаа нэгтгэж ингээд эцэстээ нэг боловсруулсан юм. Тэгээд яг одоо өргөн барих үед бол ингээд энэ үйлдвэрчний байгууллагаас баахан бичиг юм ирээд ингээд дахин хууль гээд л юм гаргаад ингээд байгаа юм. 


Тэгэхээр би юу гэж хэлэх гэж байна вэ гэхээр энэ бол одоо том хуулиа, энэ бол чухал хуулиа. Тэгэхээр энэ хууль гараагүйтэй холбоотойгоор одоо гарч байгаа элдэв янзын юмнууд бол байгаа. Тэгэхдээ яах вэ, нөгөө хөдөлмөрийн хуулиар зохицуулагдах нь зохицуулагдаж л байгаа л даа. Гэхдээ энийг бол буцаах биш, энийг бол хэлэлцье гэж шийдээд, харин одоо өөр хуулиудтай уялдах зүйлүүдийг нь яам маань хурдан ингэж боловсруулаад оруулаад ирвэл яасан юм бэ? Энэ чинь одоо шинэ хууль учраас бид энийг батлах хүртэл хугацаа байна. Тэр бол хугацаа ингээд сайжруулвал яасан юм бэ гэсэн ийм л бодолтой байна. Ийм маягаар одоо авч үзэж болдоггүй юм уу? Заавал одоо буцаавал ямар байна вэ гэж одоо Байнгын хороон даргаас асууя. Энэ Г.Адъяагаас ч бас асууя гэж бодоод байгаа юм. Тэгээд Г.Адъяа бид нар ярьж байсан юм шүү дээ, Л.Одончимэд бид нар ярьж байсан юм. Энэ хуулийг ингээд гарч ирэхээр энэ ажлын хэсэгт ороод ингээд сайжруулаад ажиллая гээд ингээд бид ч бас хоорондоо ярьж тохироод ингээд байж байгаа. Би бол энэ хөдөлмөрийн аюулгүй ажиллагаа, эрүүл ахуйтай холбоотой асуудлыг бол ерөнхийдөө бас гайгүй мэдэж байна. Би энүүгээр одоо дээд сургуульд зориулсан сурах бичиг одоо хоёр ч удаагаа хэвлүүлж гаргалаа. Нэг нь сая энэ жил ч бас гарах шиг боллоо. Энэ чиглэлээр ч өөрөө бас хичээл ном зааж байсан. Ийм учиртай юм л даа. Тийм учраас энэ бол тэгж хойшоо тавиад байх хууль ерөөсөө биш. Тэр наад юмнуудыг нь бол яах вэ зэрэгцүүлээд, санаачлаад, яам нь санаачилна уу, гишүүд санаачилна уу, тэр дутуу байгаа зүйлүүдийг яриад байна шүү дээ. Энэ хуультай холбогдох ч зүйл биш дээ, нэг тиймэрхүү л юм байгаа юм. Энийг одоо юу гэж бодож байгаа юм бэ? Байнгын хороо, энэ Г.Адъяа гишүүн энэ тэр. 


Д.Лүндээжанцан: - Байнгын хороо, Т.Ганди дарга. 


Т.Ганди: - Энийг одоо Байнгын хороон дээр гишүүд нэлээн тал талаас нь ярьж байгаад, ажлын хэсгийн бас дүгнэлтээс үндэслээд ер нь цогцоор нь яах вэ, нэгэнтээ ийм суурь хууль маань гарч ирж байгаа учраас, бие дааж гарч ирж байгаа учраас бас цаашдаа бол удаан хугацаанд амьдрах нөхцөл бололцоог нь бодолцож л ийм олонхийн дүгнэлтээр ийм дүгнэлт оруулж ирж байгаа шүү дээ. Зүгээр гишүүд өнөөдрийн түвшинд ярилцаад, хэлэлцэх бололцоотой, дэмжих бололцоотой, үлдэж байгаа тэг ажил олгогчоос олгох нөхөн төлбөрийн асуудал, ажил олгогчийн хариуцлагыг яаж, ямар хэмжүүрээр бий болгох юм, дээрээс нь энэ нийгмийн даатгалын энэ хуулиас Нийгмийн даатгалд хариуцаж, зохицуулалтаар оруулах гэж байгаа зүйлээ өөр ямар механизмаар зохицуулж болох юм бэ гэдэг зүйл дээр саналуудаа хэлээд хэлэлцүүлгийн түвшинд тэр нь дээр нь ажиллах зүйл байвал Байнгын хорооны даргын хувьд эсэргүүцээд, жадлан эсэргүүцээд байх шаардлага алга. Бололцоотой харин хүлээж авах, бусад хуулиудтай авцалдах тийм сайн саналууд л, бодитой саналууд л хэрэгтэй байна гэж хэлэх гэж байна. 


Д.Лүндээжанцан: - Э.Бат-Үүл асуултаа асууя. Байнгын хорооноос. За Г.Адъяа гишүүн хариулна. Бас Г.Адъяа гишүүнээс асуусан юм байна. 


Г.Адъяа: - Хөдөлмөрийн аюулгүй ажиллагаа, эрүүл ахуйн тухай хууль бол маш нарийн тийм харилцааг зохицуулсан ийм хууль. Одоогийн хөдөлмөрийн хуулийн нэг бүлэг байгаа асуудал бол зохицуулалтыг бас бүрэн хангаж чадахгүй байгаа гэдэгтэй санал нэг байгаа. Тийм учраас одоогийн хөдөлмөрийн аюулгүй ажиллагаа, эрүүл ахуйн тухай бид нарын баримталж байгаа нэг концепци бол аль болохоор урьдчилан сэргийлэх талын үйл ажиллагааг их идэвхтэй болгох. 

Тэгээд ажил олгогч, хөдөлмөрийг аюулгүй, осолгүй эрүүл зохион байгуулах тийм эдийн засгийн тодорхой санкцийг энэ Хөдөлмөрийн хуулиар бий болгож байсан байхгүй юу. Одоо хөдөлмөрийн хуулийн 97.1.1 гэдэг бол үнэхээр ажил олгогч аль болохоор хөдөлмөрийг осолгүй зохион байгуулах, осол, өвчлөлд ажилчид аа өртүүлэх юм бол ямар хэмжээний нөхөн төлбөрийг ямар хугацаанд төлөх вэ гэдгийг заагаад өгсөн ийм хууль байхгүй юу. Энэ талаараа ажил олгогчийг осол аваараас урьдчилан сэргийлэх, хурц хордлого, мэргэжлийн өвчнөөс ажилчид аа урьдчилан сэргийлэх ийм үйл ажиллагаа руу түлхэж байсан хууль байгаа юм. 

Энэ амин сүнсийг нь одоогийн Хөдөлмөрийн аюулгүй ажиллагаа, эрүүл ахуйн тухай хуулийг гаргахтай холбогдуулаад хасахаар ийм санал ороод байгаа байхгүй юу. Тэгэхээр Хөдөлмөрийн хуулийн, энэ ажил олгогчийн хариуцлагыг сайжруулахтай холбогдсон ийм заалт хасагдана гэдэг бол Хөдөлмөрийн аюулгүй ажиллагаа, эрүүл ахуйн тухай хуулийн талаар өнөөгийн бид нарын баримталж байгаа байр суурь бол хуучин хуулийн төслийг дордуулахад хүргэж байгаа юм. Хуучин хуулийг. Энэ үүднээс л би энэ хуулийг чамбайруулж дахин боловсруулах шаардлагатай гэдэг нэг дэх асуудлыг нь тавьсан юм. Хуулиар бид ажил олгогчийг осол аваараас урьдчилан сэргийлэх тийм зүйл рүү ажиллах чигийг нь зааж өгөх энэ заалт алга болж байгаа юм. 


Хоёрдугаарт, үнэхээр ажил олгогч хүнийг одоо осол аваарт оруулаад, амь насыг нь бүрэлгэсэн бол, мэргэжлийн өвчлөлд хүргэсэн бол, нөхөн сэргээх, нөхөн олговрыг зайлшгүй олгох шаардлагатай. Одоогийн хөдөлмөрийн хуулийн 91.1-ээр бол энийг шийдсэн байгаа байхгүй юу. Тэгэхээр энэ асуудал энэ шинэ хуулийн төсөл дээр огт байхгүйгээр ингэж орж ирж байгаа юм. Тэгээд энэ асуудлыг бид яаж зохицуулах вэ гэдэг асуудлаар хуулийг нарийн авч үзэх шаардлагатай гэсэн ийм хоёр дахь үндэслэл гаргаж байгаа юм. 


Гуравдугаарт нь, нөхөн төлбөрийн асуудлыг бид нийгмийн даатгалд бүгдийг нь хамааруулъя гэвэл өнөөдөр нийгмийн даатгалын энэ үйлдвэрийн осол, мэргэжлээс шалтгаалах өвчний даатгалын сангийн хөрөнгө хүрэхгүй байх ийм аюултай байгаа. Жишээлбэл, 2006 оны байдлаар 5.6 тэрбум төгрөгийг энэ үйлдвэрлэлийн осол, мэргэжлээс шалтгаалах өвчлөлтэй хүмүүсийн тэр нөхөн олговор, даатгалд төлсөн байгаа. Гэтэл сан нь байсан сангаасаа энэ ачаалал нь одоо орлого зарлага нь бараг тэнцээд одоо хасагдаад гарсан байгаа. Тэгэхээр ийм нөхцөлд бид Нийгмийн даатгалын сан руу бүгдийг аваачиж чихнэ гээд ажил олгогчдыг тэр нөхөн сэргээх зардал гаргаж байгаа энэ нөхөн олговрыг байхгүй болгох асуудал өнөөдөр байж болох асуудал уу, үгүй юу гэдэг ийм зүйл байгаа. Тийм учраас ийм 3 үндэслэлээр энэ хөдөлмөрийн аюулгүй ажиллагаа, эрүүл ахуйн тухай хуулийг дахин сайтар үзэх нь зүйтэй юм. Нөхөн төлбөр авч байгаа олон мянган хүний асуудлыг ингээд хуулийг шинэчилж байна гээд хуулийг дордуулаад орхиж болохгүй юм аа гэдэг үүднээс би одоо хандсан байгаа. Тийм учраас хуулийг яаралтай гаргах шаардлагатай. Гэхдээ ийм ийм асуудлуудыг шийдэхгүйгээр зүгээр хуулийг шуурхай гаргая гээд амин сүнсүүдийг нь аваад хаях юм бол энэ хуулийг бид баталсаны ашиг байхгүй юу. Энэ бол ажилчдад хохиролтой хууль болно. Одоогийн төслөөр гарах юм бол. Өөрөөр хэлбэл нөхөн олговор, төлбөрийн асуудлыг нь шийдэхгүйгээр хууль гарах юм бол ашиггүй. 


Д.Лүндээжанцан: - Э.Бат-Үүл гишүүн асуултаа асуух уу? 


Э.Бат-Үүл: - Би Байнгын хорооноос асуух гэсэн юм. Энэ хууль батлагдсанаар төрийн захиргааны байгууллагаас хичнээн журам гарах вэ? Ямар ямар байгууллагууд журам гаргах вэ? Энэ яагаад вэ гэхээр энэ их чухал асуудал шүү дээ. Одоо энэ, аягүй бол наадах чинь Аюулгүй байдлын энэ хууль батлагдсанаар нэг ажлын байрны төлөө хичнээн журам, хичнээн хүнд суртлын үе шатыг дамжиж байж одоо асуудал шийдэгдэх вэ? Энийг бид нар Их Хурал хамгийн сонирхох ёстой асуудал л даа. Ийм байдал үүсэх үү? Одоо яагаад вэ гэхээр, би энийг яагаад асуугаад байна вэ гэхээр одоо энэ чиглэлээр хийсэн судалгаанаас үзэхэд төрийн захиргааны байгууллагын гаргасан журам, хүнд суртлын дарамт бол аймаар байна гэж байгаа юм. Бид Их Хурал болохоор зэрэг нэг ерөнхий хууль батлаад хаядаг. Яг иргэд дээр очоод нөгөө үйл ажиллагаан дээр очоод буухаар ёстой эх адаг нь олдохоо байсан журам гарсан байдаг. Тэгээд ард иргэд энэ журмыг давж гарахын тулд хахууль өгөх ёстой болдог. Өөрөөр хэлбэл төрийн байгууллагуудад бид нар нэг тийм авлигал, хээл хахуулийн үйлдвэрлэл явуулах бололцоо нээж өгөөд байгаа юм уу гэж харагдаад байгаа байхгүй юу. 


Тэгээд би Их Хурал дээр энийг удаа дараа эсэргүүцэж байгаа шүү дээ. Одоо энэ Хөдөлмөрийн аюулгүй байдлын хуультай холбогдож журам орж ирж байгаа. Журам нь танилцагдсан уу, одоо дагаж гарах журмууд. Тэгвэл одоо Их Хурал бол ийм асуудлыг би Их Хурлын гишүүддээ анхааруулж хэлээд байгаа юм Ц.Нямдорж гишүүн ээ. Бид нар нөгөө дагалдаж гарах журмыг нь ерөөсөө харахгүй гаргачихаар, тэр журмыг нь одоо Байгууллага бүр гаргаж ирээд, ингээд байгууллага бүр нэг авлигал авах үүд хаалга гаргаад байгаа юм. Ийм хэр хэмжээний хүнд чирэгдэл гарах юм, хичнээн журам батлагдах юм. Тэрийг нь хэн батлах юм. Их Хурал энэ дээр хяналт тавьж чадах уу? Ажлын байрны зөвшөөрөл ямар хэмжээний хүндрэл дарамтад орох юм бэ? Энэ бүгдийг л асуух гэсэн юм. 


Д.Пүндээжанцан: - Т.Ганди дарга. 


Т.Ганди: - За баярлалаа. Э.Бат-Үүл гишүүний ярьж байгаа яг үзэл бодлынх нь хувьд зарим талаар санал нэг байна. Журам шууд одоо боловсруулагдаж, танилцуулагддаггүй. Тийм учраас хуулиасаа давсан журам юм уу, дүрмээр зохицуулдаг. Тэр нь одоо тухайн хууль хэрэгжүүлэхээсээ өгсүүлээд тэр журмын босгыг давж гарах гэж төрийн үйлчилгээний байгууллагын өөрийнх нь хүнд суртлыг ихэсгэдэг ийм зүйл байгаа юм. Зүгээр яах вэ өнөөдрийн энэ бид нарын хэлэлцэж байгаа хуультай холбогдуулаад ямар ч гэсэн хоёр журам боловсруулах шаардлага байгаа. Тэгэхээр энэ дээр яах вэ хэлэлцүүлгийн түвшинд анзаарах байх, яагаад гэхээр нэгдүгээрт, хөдөлмөрийн аюулгүй үйл ажиллагааны стандарт өөрөө юу юм бэ. Тэгэхээр энэ хөдөлмөрийн байгууллага, хөдөлмөрийн үйл ажиллагаа эрхэлдэг байгууллага маань өөрөө энэ нөгөө стандартын үйл ажиллагаа эрхэлдэг төрийн захиргааны байгууллагатай хамтарч стандарт боловсруулах ёстой. Энэ бол ямар ч байсан байх ёстой. Суурь стандарт, шаардлага бол байх ёстой. 

Үүнтэй холбогдуулаад энэ стандартыг зөрчсөн тохиолдолд, энэ стандарттай холбогдож тухайн хөдөлмөрийн ажлын байр өөрөө ямар онцлогтой байх вэ гэсэн жижиг дагалдах бас нэг журмыг боловсруулж оруулж ирэхээр ингэж оруулж ирсэн байна лээ. Тийм учраас энийг зүгээр хэлэлцэх түвшинд нь яг ийм журмыг дахин давтан одоо энэ эрх үүргийн хүрээнд, энэ аймаг, орон нутаг, засаг захиргааны эрх мэдлийн хүрээнд бий болгох шаардлага байна уу, үгүй юу, тухайн мэргэжлийн төрийн захиргааны байгууллага, стандартын төрийн төрийн захиргааны байгууллагын хамтарсан аюулгүйн үйл ажиллагааны стандарт гарсан тохиолдолд дагаж мөрдөх зүйл нь, зохицуулалт нь тодорхой байлгахаар л нэг мөсөн хийх бололцоотой юу гэдгийг хэлэлцүүлгийн түвшинд анхааруулж болох байх. Тэрнээс биш үндсэндээ бол хоёр, нэг нь эрхийн хэмжээндээ, нөгөөдөх нь стандартын үйл ажиллагаан дээрх ийм хоёр журам боловсруулж орж ирэхээр заагдсан байгаа. 


Д.Лүндээжанцан: - Р.Раш гишүүн. Үг хэлэх үү? За ингээд Байнгын хорооны дүгнэлтээс асуух асуулт дууслаа. Одоо энэ төслийг хэлэлцэхгүй ээ гэсэн санал гарсан. Тэгэхээр хэлэлцэхгүй ээ гэдэг олонхийг төлөөлсөн 3-аас хэтрэхгүй, хэлэлцэх нь зүйтэй юм аа гэсэн бас 3 хүртэл, аль аль нь хүртэл шүү дээ. За гишүүд үг хэлж болно гэсэн. Ингээд Ц.Сүхбаатар гишүүн. Аль талд үг хэлэх гэж байна. 


Онцгой байдлын С.Отгонбаяр руу яриад, энэд М.Энхсайхан сайд ч байна. Та нар Засгийн газраас асуугаад, Байгаль орчны сайд, Онцгой байдлын асуудал эрхэлсэн улсууд яг одоо юу болоод байна вэ? Байгаль орчны сайд үүдэнд байна гэж байна. Юу болоод байна вэ? За тэр хооронд мэдээгээ ав. Тэр хооронд Ц.Сүхбаатар гишүүн үгээ хэлж байя. 


Ц.Сүхбаатар: - Би тэгэхээр энэ Хөдөлмөрийн аюулгүй ажиллагааны тухай энэ хуулийн төслийг хэлэлцье гэсэн байр суурь дээр… энэ зүгээр яах вэ, тэр Г.Адъяа энэ тэрийн яриад байгаа тэр хөдөлмөр, хохирол нөхөн төлбөрийн тухай асуудал хэд хэдэн нөхөн олговрын тухай асуудлыг өнөөдөр зохицуулсан харилцаа нь орж ирээгүйгээр энэ хууль өргөн баригдсан учраас бас өрөөсгөл ойлгогдоод байгаа юм л даа. 


Тэгэхээр өнөөдрийн нөхцөл байдалд энэ хууль нэлээн олон жил боловсрогдсон. За аж ахуйн нэгж, байгууллагууд дээр ялангуяа энэ хувийн хэвшлийн аж ахуйн нэгж байгууллагууд дээр ажилчдын эрх ашиг хохирсон, үйлдвэрийн осолд орсон, бэртсэн гэмтсэн, өдөр болгон нэг аваар осол гарч хүний амь үрэгдэж байна шүү дээ. Энэнээс өгсүүлээд тэр хөдөлмөрийн нөхцөлийн тухай ярих юм байхгүй. Тэрний эсрэг одоо арга хэмжээ гэж байхгүй. Урьдчилсан сэргийлэх арга хэмжээ, торгууль, шийтгэл, улсын байцаагч гээд олон эрх зүйн харилцаа ерөөсөө өнөөдөр тусдаа бие даасан хуулиар зохицуулагдаагүй. Хөдөлмөрийн хуулийн нэг бүлгээр явж байгаа. Энийг тусад нь гаргах ирэх цаг болсон байгаа юм. Яагаад гэвэл энэ ерөөсөө хувийн хэвшилд үндэслэсэн эдийн засагтай ийм үед энэ хувийн үйлдвэрүүдэд ажиллаж байгаа, ялангуяа дагнасан гадны хөрөнгө оруулалттай үйлдвэр, байгууллагад ажиллаж байгаа Монгол ажилчдын эрх ашиг өнөөдөр үнэндээ хохирч байгаа шүү дээ. Энэ хуулийг одоо тэр ялангуяа ажилчид хүлээж байгаа ийм маш чухал хууль байгаа юм. Тэгэхээр энийг одоо хэлэлцэхгүй байх нь одоо үнэхээр бас буруу үр дагавартай. 

Энэ зохицуулах харилцаан дээр тэр даатгалын хуультай холбоотой асуудал яриад байна л даа. Тэгэхээр Нийгмийн даатгалын сангаас олгох үйлюэрийн осол, мэргэжлээс шалтгаалах өвчний тухай хууль бол зөвхөн тэр нөхцөлөөр даатгуулсан хүмүүст даатгалын сангаас олгож байгаа, тахир дутуугийн болон тэжээгчээ алдсан тэтгэвэрийн харилцааг л зохицуулж байгаа шүү дээ. Тахир дутуугийн болон тэжээгчээ алдсаны. Тийм учраас энэ сангаас энэ даатгалын хууль бүрнээрээ ороод ирлээ ч гэсэн яг энэ харилцааг зохицуулах асуудал тэр даатгалын хууль дотор байхгүй ээ. Өөрөөр хэлбэл хохирол нөхөх төлбөрийн асуудлыг үйлдвэр, аж ахуйн байгууллага, аж ахуйн нэгжүүд өнөөдөр хариуцаад явж байгаа. Тэр нь Г.Адъяа гишүүний яриад байгаа 97.1.1 гэх мэтийн заалтуудаар олон заалтууд байгууллагууд хариуцаж яваа юм. Энийг нь энэ хөдөлмөрийн хууль гарангуут тэр харилцааг нь харин Хөдөлмөрийн хуульдаа нэмэлт оруулах юм уу, хэвээр нь үлдээх байдлаар энийг одоо зохицуулж болно, хэлэлцүүлгийн явцад. 


Тийм учраас энийг одоо хаа байгаа тэр ор сураггүй даатгалын бүхэл бүтэн тогтолцооны хуультай хольж хутгаж асуудлыг ойлгоод, энийг одоо хэлэлцэхгүй хойшлуулна гэдэг бол үнэхээр харамсалтай. Харин зүгээр бүтэц, зохион байгуулалт гэдэг юм уу, одоо энэ доторхи орсон, хамарсан асуудлуудыг аваад үзэх юм бол харин нэлээн гайгүй боловсрогдсон хууль гэж би санаад байгаа шүү. Зүгээр мэдээж энийг хөдөлмөрийн хуультайгаа уялдуулах, өшөө сайжруулах, тэр урьдчилан сэргийлэх юм руу чиглүүлэх, дараа нь бол тэр яг хохирол гарсан, гэмтсэн бэртсэн нөхцөлд нь яаж хариуцлага, шийтгэл ногдуулах юм, тэрийг нь чангатгах, тэгээд тэр хуулийн хариуцлага яаж хүлээлгэх юм бэ гэсэн энэ асуудлууд нэлээн нарийн авч үзэж ярих юм бол энэ хуулийг гаргахад бололцоотой ийм хууль гэж үзэж байгаа юм. 


Яах вэ тэр хохирол нөхөх төлбөрийн тухай бол өнөөдөр олон уурхай, байгууллагууд татан буугдсан. Одоо ажиллаж байгаа олон ажилчдын эрх ашгийн асуудал бий. Энэ Г.Адъяа гишүүний өргөн барьсан 97.1.1-д өөрчлөлт оруулахаар барьсан хуулийг уг нь бол Их Хурлаар хэлэлцээд тэр хөдөлмөрийн хуулийн тэр хэсэгт нь өөрчлөлт оруулаад яривал ярих л байсан юм. Тэгээд энэ хууль бас буцсан. Ер нь бүхэлдээ энэ одоо үйлдвэр байгууллагуудаас хохирол хэлбэрээр олгож байгаа төлбөр тэр чигээрээ байхгүй болох нь гэсэн ойлголт гишүүдийн дунд маш их өргөн хүрээтэй явсан учраас бүхэлдээ энэ хууль үүсгэл болж харагдаад байгаа байхгүй юу. Тэр бол хэзээ ч ухралт хийж болохгүй шүү дээ. Нийгмийн чанартай шийдэж байсан асуудлыг төсвөөс байна уу, үйлдвэр, аж ахуйн байгууллагын өөрийн хөрөнгийн хүрээнд байна уу, ямар нөхцөлд шийдэж байсан тийм нийгмийн шинж чанартай олгогдож байгаа төлбөр, нөхөн олговор бүгдээс ухрах эрх байхгүй шүү дээ. Хуулиар олгогдож байсан юмыг. Харин аль хуулиар, ямар хэмжээнд зохицуулах вэ гэдгээ бол…

Д.Лүндээжанцан: - Э.Бат-Үүл гишүүн. 


Э.Бат-Үүл: - Тэгэхээр энэ хуулийг хэлэлцэхийн эсрэг үг хэлье. Уг нь хэрэгтэй хууль, Д.Дэмбэрэл сайд ч гэсэн бас бидэнд хэлж байсан юм. Энэ чухал хэрэгтэй хууль гэдгийг. Хэрэгтэй гэдгийг ойлгож байна. Тэгэхдээ би түрүүний асуусан асуултынхаа дагуу хүлээж авах боломжгүй гэж үзээд байгаа юм. Би зүгээр УИХ-ын гишүүддээ хандаж байнга хэлээд байгаа л даа. УИХ бол хууль тогтоох бүрэн эрхээ алдаад байгаа. Хулгайд алдаад байгаа гэж би хэлээд байгаа шүү дээ. Алдаад байгаа шүү. Өөрөөр хэлбэл УИХ хууль тогтоох буюу өөрөөр хэлбэл Монгол Улсын иргэдийн амьдрал ахуйдаа хэрэглэж явах хэм хэмжээг тогтоох эрх зөвхөн УИХ-д байдаг. Өөр хэнд ч байдаггүй. Энэ бол Үндсэн хуулиар бидэнд олгосон бүрэн эрх байхгүй юу. Тэгээд бид нар яадаг вэ гэхээр хууль гаргах бүрдээ л хуулийг дагалдуулан журмыг Сангийн яам батална, журмыг Боловсролын яам батална, журмыг Нийгмийн хамгаалал, хөдөлмөрийн яам батална гэж гаргаад байгаа байхгүй юу. 


Тэр яг нөгөө иргэдийн хэм хэмжээ тогтоосон журмыг нь аваачиж тэд нар гаргаж батлаад, батлаж гаргахдаа бүр аймаар юм баталдаг. Тэгээд сая судалгаа, одоо дүн нь гараагүй байгаа. Судалгаагаар үзэхэд ямар ч шаардлагагүй 1500 журам байна. Одоо хүндрэл учруулсан. Ямар ч шаардлагагүй. 1500 байна гэж байгаа байхгүй юу. Тэгээд та нар одоо бид нар гараад ингээд зүгээр ахуй амьдрал дээр иргэд маань очоод ер нь бизнес хийхдээ ажил үйлчилгээ хийхдээ яаж байна, ямар хүндрэл учраад тэгээд асуух юм бол тэгээд бүгд л аргаа барсан байж байгаа. Тэр сая Т.Ганди их онож хэллээ л дээ. Одоо тэр нэг дүрэм журам, хүнд суртлын босгыг нь давах гэж хахуулиас өөр ямар ч арга байхгүй болсон. Тэгээд бид нар ийм юмыг нь одоо үйлдвэрлэх боломжийг төрийн захиргааны байгууллагад өгөөд байгаа байхгүй юу. Ямар сайндаа одоо гаалийн байгууллага дээр ч юм уу, хаана ч очихоор зэрэг байцаагчид нь хүртэл нөгөө журмаа мэддэггүй. Хэн нь юу хийж байгаагаа мэдэхээ байчихсан сууж байна гэж байгаа юм. 


Одоо наадах чинь би ингээд сая Ц.Баярсайхан гишүүн ч бас хэлж байна л даа. Ингээд дууссан чинь одоо хөдөлмөрийн яам нэг журам гаргах юм гэнэ. Одоо бид нар мэргэжлийн хяналт гаргах юм гэнэ ээ, ахиад. Тэгээд мөрдүүлэх юм гэнэ. Энэ хуулийн дагуу. Яг бид нарын нөгөө үйлдвэрлэдэг юм ахиад гарах гэж байгаа байхгүй юу. Гэтэл бид нар яг үнэн хэрэг дээрээ яагаад байгаа вэ гэхээр зэрэг үнэндээ ажилгүйдлийг бууруулахын тулд бид нар олон жил 19 хувь гээд барьж байсан тэр зүйлээ 10 хувь болгоод, одоо бууруулъя гээд Засгийн газарт санал өгсөн. Ажлын байр нэмэгдүүлье гэж байдаг. Зөрүүлээд одоо нэг том хүнд суртлын дарамт оруулж ирэх тухай ярих юм бол энэ болохгүй. Тийм учраас УИХ уг нь бол хууль, шийдвэрийн тогтоол, төслийг өргөн барих журам дээр ч байдаг юм шүү дээ. Дагалдаж гарах журмыг заавал танилцуулах ёстой байхгүй юу. Би тэгээд асуусан чинь журам нь орж ирээгүй юм байна шүү дээ. Одоо ямар стандарт мөрдүүлэх гэж байгаа юм. Одоо яах гэж байгаа юм бэ гэдэг ерөөсөө тийм юм нь орж ирээгүй. Орж ирээгүй байхад нь бид нар хуулийг нь одоо Мэргэжлийн хяналт, Нийгмийн хамгаалал, хөдөлмөрийн яаманд журам батал та нар гээд өгөх юм байна л даа.


Би бол болгоомжилж байна. Нэн ялангуяа энэ бол бизнест их том цохилт болсон, хүнд суртлыг өөгшүүлсэн хууль стандарт гаргаж ирээд, маш их хүнд зөвшөөрлийн журам гаргаж ирээд ингэвэл одоо тэгээд, харин оруулж ирээч гээд, байхгүй байна шүү дээ тэр нь. Өөрөөр хэлбэл бид одоо батлах гээд байна шүү дээ. Тийм журам гаргаарай гэж батлах гээд байна шүү дээ. Ингэж болохгүй гээд байгаа байхгүй юу. УИХ хууль тогтоох эрх мэдлээ эргүүлж авах цаг болжээ. Нийгмийн амьдралын хэм хэмжээг бид эндээ тогтоож байя. Тэгэхгүй бол одоо гадуур тогтоодогоо болъё. УИХ дээр тогтооё. Хууль тогтооно гэж энийг л хэлж байгаа гэж би ойлгоод байгаа шүү дээ Ц.Нямдорж гишүүн ээ, тийм ээ. Тэрнээс биш ерөнхий зүгээр тунхагын заалт хийгдээд ингээд чирэгдүүлээд яваад байж боломгүй байгаа юм. Үнэндээ бол энэ төрийн захиргааны хүнд сурталт дарамтад учирсан ард иргэд бухимдлаа Их Хурал руу гаргаад байгаа шүү. Уг нь УИХ бол тэрийг үйлдвэрлээд байх боломжийг нь өгөөд суумааргүй байна гэж хэлмээр байна. 


Д.Лүндээжанцан: - Сая байна шүү дээ, тэр мэдээний асуудлаар С.Отгонбаяр сайд ярьж байна. Нүхтийн ам, Арцатын аманд гал гарч байгаа, самар жимс түүсэн улсууд л тавьсан болов уу? За тэр нь яах вэ одоо 20 гаруй гэж байна. За 20 гаруй га газрыг хамарсан. Бүх хүчээ дайчлаад гаргаж байна. Яг тэр гал гарсан газар бас хүрч чадахгүй яг одоо замдаа явж байна. Бүх л хүчээ дайчлаад ингээд ажиллаж байна гэж мэдээ өгч байна. Шадар сайдад нэмэх юм бий юу? За ингээд Р.Раш гишүүн аль талд нь үг хэлэх гэж байна. За дэмжиж байна уу? За Р.Раш гишүүн. Гурван хүн л үг хэлнэ шүү дээ. 


Р.Раш: - Энэ хуулийг нэлээн тийм хөдөлмөр, нийгмийн харилцааны фундамент маягтай тийм харилцааг зохицуулах хууль гэж ингэж үзэж, бодож байна. Гол нь бол өнөөдөр яриад байгаа юм осол зөрчил гаргасны дараагаарх арга хэмжээтэй холбогдуулж хүмүүс болгоомжлолын шинж чанартай зүйлүүдийг яриад байна л даа. Уг хуулийн маань харьцаа бол гол нь осол зөрчил, аливаа тийм согогтой зүйл гарахгүй байх нөхцлийг бүрдүүлэх тийм чиглэлээр гарах гэж байгаа хууль эрх зүйн харьцаа гэж ингэж ойлгож байгаа. Өнөөдөр шинэ үйлдвэрийн газрууд, жижиг дунд үйлдвэр, хувийн бизнес эрхлэгчид гээд өдий төдийгөөрөө мэдэхгүй технологиуд, урьд өмнө сонсоогүй, үзээгүй, хараагүй юмнууд өнөөдөр Монголын амьдралд нэвтэрч байгаа. Тэгэхээр энэ бүгдэд чинь бас нэг ер нь ямархуу янзтайгаар харьцаж ажиллах ёстой юм бэ гэдгийг манай Нийгмийн хамгаалал, хөдөлмөрийн яам нэлээн ажиллах ёстой юм шиг байгаа юм. Тэрний гарын авлага нь бол энэ гарах ёстой хууль гэж ингэж ойлгож байгаа. Үйлдвэр дээр гараад байгаа осол зөрчил бол ингээд харж байхад ахмад настай, нэлээн тийм туршлагатай хүмүүс гаргаад байгаа юм, нэг талдаа. Энэ нь яаж байна вэ гэхээр зэрэг догирхсоноос. Хүн юм хэлэхгүй. Би мэдэж байна гэж боддогоос. Нөгөө тал нь бол ухаандаа одоо шал бальдар, өчигдөр орсон залуучууд өнөөдөр хөдөлмөрийн ийм дутагдлыг гаргаад байгаа юм. Тэдэнд мөн зааж сургах, урьдчилан сэргийлэх ажил бол байхгүй байгаагаас бол ийм юмнууд гараад байна гэж ингэж бодож байгаа юм. Ийм учраас энэ оруулж ирж байгаа төслийг бол зүгээр нэлээн юмнууд эргэж харах, зохицуулах, боловсруулалтын явцад бий болгох шаардлагатай юм байна л даа янз нь. Гэхдээ зүгээр энэ юунууд дагалдах тийм бичиг баримт бол гарна шүү дээ. Ер нь аливаа хуульд гарч л таарна. Юуны төлөө гүйцэтгэх засаглал байгаа юм. Тэгээд бүх нийгмийн харилцааг өнөөдөр хуульчилна, хуулиар зохицуулна гэх юм бол бид нар барахгүй ээ. Нэг нэлээд одоо тоймтойг нь одоо хуульчилж ингэж хуулийн дагуу явуулна. Нэлээдийг нь бол ухаандаа заавар журмууд, янз бүрийн одоо тийм юмнуудаараа явуулна шүү дээ тэр чинь. Амьдрал өөрөө тийм юм чинь. Ийм учраас би хуулийг одоо дэмжиж гаргаасай билээ. Харин боловсруулах явцдаа, энэ хүн амьтны яриад байгаа юмнуудыг нэлээн анхаарч ажиллах нь зүйтэй юм. Тэр нөхөн олговор, даатгалын тухай асуудлууд бол яасан гэж энэ хууль гарснаар ухаандаа одоо баллуурдаж орхихгүй шүү дээ тэр чинь. Харин ч ухаандаа одоо нэмэгдүүлэх, тэр талын бололцоо юм нь юу байдаг юм. Энэ л талын асуудлууд байгаа байх. Хөдөлмөр хамгаалалтай холбоотой. Сая ухаандаа одоо төмөр замын хуулийг бид нар хэдхэн хоногийн өмнө баталж гаргасан. Энэтэй холбогдуулаад энэ хөдөлмөрийн нөхцөлийг сайжруулах талаар өдий төдий санал мэдээлэл, захидлууд одоо ирсэн. Тэр болгоныг төмөр замын тээврийн хуульд багтааж бид нар харахгүй шүү дээ тэр чинь. Тэгэхээр энэ мэтийн хуулиар л ухаандаа одоо салаалж асуудал шийдэгдэх байх аа гэж бодож байна. Дэмжиж байна. 


Д.Лүндээжанцан: - За Ч.Авдай гишүүн дэмжиж үг хэлэх үү? Д.Дэмбэрэл гишүүн хэлэх юм уу? За Ч.Авдай гишүүн. 


Ч.Авдай: - Буцааж болохгүй хууль байгаа юм. Яах вэ тэр сая хэлж байгаа, Г.Адъяа гишүүний хэлж байгаа зүйл энэ тэр бол явц дунд нь нөгөө хуульдаа тусгадаг юм уу, эсвэл энэ хуульд оруулж болно шүү дээ. Энэ чинь ямар өөрчлөлт хийж байгаа биш. Э.Бат-Үүлийн хэлж байгаа юмнууд бол бас зөв. Тэгэхдээ ер нь хөдөлмөрийн аюулгүй ажиллагаа, эрүүл ахуйтай холбоотой янз бүрийн дүрэм, журам, зааварууд чинь улсын хэмжээнд байдаг юм шүү дээ. 


Д.Лүндээжанцан: - Техникийн норм нэлээн бий шүү дээ. 


Ч.Авдай: - Бүгд л байж л байгаа шүү дээ. Тэрийг бол хуультайгаа зохицуулаад шинэчилж сайжруулна уу гэхээс биш бүгд байгаа шүү дээ. Тэр битгий хэл одоо байгууллагын бүр сургуулийн газрыг, үйлдвэрийн газрын энэ хөдөлмөрийн хуулиар чинь зохицуулсан, өөрийн үйлдвэрийн аюулгүй ажиллагаа эрүүл ахуйн дүрмүүд байж л байгаа шүү дээ. Энэ бол шинээр нэг их холын юм бол, зүгээр гарах нь гарах байх. Гэхдээ юмнууд чинь бол байгаа. Энүүгээр чинь мэргэжсэн хүмүүс, томоохон үйлдвэрийн газруудад бүгдэд нь байж байгаа шүү дээ. Тийм учраас энэ хуулийг ерөөсөө ухрааж болохгүй. Би энэ хуулийн холбоотой асуудлаар 4 жил шахуу хөөцөлдөж явна. Тийм учраас одоо хэлэлцэх үед даанч байсангүй. Байсан бол одоо бас үгээ хэлэх л байсан байлгүй. 


Д.Лүндээжанцан: - Д.Дэмбэрэл гишүүн дэмжиж байгаа юу өөрийнхөө төслийг. Тийм учраас, одоо бол та бол үг хэлэхгүй. Яагаад гэвэл 3 хүртэл гэж байгаа учраас. Би эсрэг бол хэлүүлэх гэж байна шүү дээ. За Ц.Баярсайхан эсрэг хэлэх гэж байна уу? Тэгж байгаа бол одоо хэлж болох л юм. За Ц.Баярсайхан. 


Ц.Баярсайхан: - Энэ бараг намаар талцаж байгаа юм шиг юм харагдчихлаа л даа. Уг энэ дээр бол намууд талцах ямар ч юм байхгүй шүү дээ. Одоо манай Р.Раш гишүүн, Ц.Сүхбаатар гишүүн нар бол сайн уншиж үзэх юм бол энэ дотор саяны гишүүдийн санал бол нэг ч байхгүй. Ерөөсөө баахан заавар журам батална. Тэр тийм эрхтэй л гээд юм заагаад байгаа байхгүй юу. Тэр гол үндсэн харьцааг бол Г.Адъяа гишүүн бас энэ харьцааны нэг талын оролцогч байсны хувьд их дэлгэрэнгүй тайлбарлаад байгаа шүү дээ. Яагаад нийгмийн даатгалтай харьцуулах ёстой вэ гээд тэгэхээр зэрэг өнөөдөр хэрвээ нийгмийн даатгалын энэ шинэчлэлийг хийх юм бол гарцаагүй үйлдвэрлэлийн осол, ажил мэргэжлээс шалтгаалах өвчний даатгалыг бол тусад нь гаргахаас өөр аргагүй ээ. Өөр аргагүй. Үйлдвэрлэлийн салбар, шинээр үүсч байгаа салбарууд дээр бол энэ даатгалын харьцаа ямар хэмжээтэй байх юм, ямар чиглэлээр албан журам юу яах юм бэ, ямар нь одоо сайн дурын даатгалын байх юм бэ гэдгийг зааглаж ялгах ёстой. 


Ингэж зааглаж ялгасныхаа үндсэн дээр ажил олгогч нь ямар хариуцлага хүлээх юм, за тэгээд нөхөн төлбөрийнх нь хэмжээ хэдий байх юм. Ямар хугацаанд байгууллага нь нөхөн төлбөр олгох юм. Тэгээд заагаад өгөхөөр зэрэг энэнээс үүдэгдээд хөдөлмөрийн чадвар алдалтынхаа хувиар энэ осол, гэмтэлд өртсөн хурц мэргэжлийн өвчтэй болсон улсууд чинь цаашдаа халамжийнхаа тогтолцоо руу шилжих ёстой. Мөн тодорхой хэсгийг нь бас хөдөлмөрийн чадвар алдалтынх нь хувиар одоо тодорхой хэмжэгээр хөдөлмөр эрхлэх тэр бололцоо нөхцөлийг нь хангах, магадгүй өөр мэргэжил, ажил руу шилжих. Ингээд үзэхээр маш том харилцааны асуудал байгаа юм. Тийм учраас би бол зүгээр яамнаас оруулсан асуудлууд болгоныг дэмждэг. Яг энэ асуудал дээр бол бас дэмжихэд жаахан хүндрэлтэй байна. Тийм учраас Д.Дэмбэрэл сайд ч ойлгож байгаа байх. Ер нь бол Байнгын хороод дээр гарсан дүгнэлтийн дагуу нэг татаж авч үзээд, тодорхой хуулиудтай, тухайлбал хөдөлмөрийн хуультай, хөдөлмөрийн хуульд байж байгаа тэр нөхөн олговор, нөхөн төлбөрийн харьцаатай нь уялдуулаад нийгмийн даатгалтайгаа уялдуулаад л өргөн барихад энэ цаг алдах юм байхгүй ээ. 


Нэгэнт өргөн барьсан төсөл, шинээр төсөл, олон санал оруулж болох боловч концепцийн асар их зөрүүтэй юмнууд орж ирж байна. Дээр нь одоо улсын хэмжээнд маш олон стандартууд байдаг. Харамсалтай нь ихэнхи стандартууд бол заавал биелүүлэх захиргааны шинж чанартай байгаад байгаа юм. Тэгэхээр бид энэ хөдөлмөрийн харьцаатай олон стандартыг заримыг нь сайн дурын болгож өөрчлөх ёстой. Заримыг нь одоо үнэхээр одоо заавал биелүүлэх стандартыг нь хуульчилж өгөх ёстой. 


Дээр нь энэ дотор процессын олон юмнуудыг бид нар бас хуульчилж өгмөөр байгаа юм. Ингэхгүйгээс шалтгаалаад, одоо энэ дээр бол нэлээн олон дүрэм батлахаар байгаа юм. Энэ дүрмүүдийн ерөнхий концепци, зарим дүрмийг бараг бүхлээр нь оруулж ирэх юм бол энэ хууль хууль болно. Ингэхгүй бол тэр дүрмүүд нь хуулиасаа давсан харьцаа л үүсгэчихээд байгаа юм. Тийм учраас гишүүд бол энэ дээр за нэг хуулийн төсөл буцаах гэж байна. Ер нь гэхээсээ илүү аль болохоор энэ харьцааг бүрэн төгс ийм бүхэлд нь цогц байдлаар болговол яасан юм бэ? Олон хуулийг бид нар ингээд л за одоо нэгэн өргөн барьсан юм, явуулъя гэдэг байдлаар хандаад байдаг. Энийг бол буцаагаад дахиж ярилцаад, магадгүй буцаасан хуулийн төсөл дээр Байнгын хороо ажлын хэсэг байгуулж болно шүү дээ. Тэгэх юм бол бид нар ч гэсэн оролцоод бусад хуулиудтайгаа уялдуулаад гаргавал яасан юм бэ гэсэн ийм саналтай байгаа юм. 


Д.Лүндээжанцан: - Ингээд үг хэлэх улсууд үг хэлж дууслаа. Одоо хуулийн төслийг хэлэлцэх асуудлаар санал хураана. Байнгын хорооны саналаар Хөдөлмөрийн аюулгүй байдал, эрүүл ахуйн тухай хуулийн төсөл, Хөдөлмөрийн тухай хуульд нэмэлт, өөрчлөлт оруулах тухай хуулийн төслийг хэлэлцэх боломжгүй тул төсөл санаачлагчид нь буцаах гэсэн саналын томъёололоор санал хураая. Нэг ёсондоо одоо хэлэлцэх боломжгүй, буцаая гэсэн саналын томъёололоор санал санал хурааж байна шүү. За ирц юугаа хараарай. 44 гишүүн оролцож байна. Тийм. Буцаахыг дэмжье гэж.


За санал хураалтад 43 гишүүн оролцож, зөвшөөрсөн 20, татгалзсан 23, 53.5 хувийн хувиар буцаахгүй ээ, хэлэлцье гэж шийдсэн байна. Ингээд Нийгмийн бодлого, боловсрол, соёл, шинжлэх ухааны байнгын  хороонд шилжүүллээ. Ажлын хэсэг гаргаад, шинэ хууль учраас, цоо шинэ хууль учраас бүхэл төрлийн, нөгөө цогцоор нь авч үзэх зүйлүүдээ авч үзээд, маш нягт нямбай, гэхдээ хугацаа өгье. Тийм учраас тэр бусад орж ирэх хуулиудтайгаа хамтраад сайн яриад оруулаад ирээрэй. 


Уг асуудлыг 16 цаг 20 минутад хэлэлцэж дуусав. 
Зургаа. Зарим газар нутгийг улсын тусгай хамгаалалтад авах тухай

УИХ-ын тогтоолын төсөл
(хэлэлцэх эсэх)


Д.Лүндээжанцан: - За дараагийн асуудалдаа оръё. Зарим газар нутгийг улсын тусгай хамгаалалтад авах тухай УИХ-ын тогтоолын төслийг хэлэлцье. Хууль санаачлагчийн илтгэлийг Засгийн газрын гишүүн, Байгаль орчны сайд И.Эрдэнэбаатар танилцуулна. И.Эрдэнэбаатар сайдыг индэрт урьж байна. 


И.Эрдэнэбаатар: - УИХ-ын дарга, УИХ-ын эрхэм гишүүд ээ, 


Монгол Улсын Их Хурлаас баталсан Үндэсний аюулгүй байдлын үзэл баримтлал, төрөөс экологийн талаар баримтлах бодлого зэрэг баримт бичгүүд батлагдан гарч, эдгээрт байгаль орчиндоо зохицон, эдийн засагтаа тогтвортой хөгжүүлэх тулгуур зорилтууд тусгагдсан билээ. Энэхүү зорилтыг хэрэгжүүлэх ажлын хүрээнд Увс аймгийн Ховд сумын Гоожуурын хүрхрээ орчмын газар нутгийг, Түргэний дархан цаазат газрын хилийн заагт, мөн аймгийн Сагил сумын Баянзүрх уул орчмын газар нутгийг, Цагаан шувуудын дархан цаазат газрын хилийн заагт, Хөвсгөл аймгийн Улаан-Уул, Ринчинлхүнбэ сумдын Хордил сардигийн нурууны жиглэгийн даваад, Дархадын хотгор орчмын газар нутгийг, Хордил сардигийн дархан цаазат газрын хилийн заагт тус тус хамруулан дархан цаазат газрын ангиллаар. Баянхонгор аймгийн Жинст, Богд, Баяндэлэг сумдын зааг нутагт орших Их Богд уул орчмын газар нутгийн байгалийн цогцолборт газрын ангиллаар тус тус улсын тусгай хамгаалалттай газар нутгийн сүлжээнд хамруулахаас эхлүүлж УИХ-ын чуулганы хуралдаанд хэлэлцүүлэхээр оруулж байна.  (15:20-16:20 Ц.Алтан-Од)

Улсын тусгай хамгаалалттай газар нутгийн сүлжээнд хамруулахаар төлөвлөж байгаа газруудын тухай саналын төслийг Байгалийн бүсийн хэв шинжийг төлөөлж чадах экосистемийн онцлог, ландшафтын [гер.landschaft] унаган төрх байдлаа хадгалж үлдсэн ач холбогдол зэргийг харгалзан үзсэнээс гадна холбогдох аймаг, сумдын Иргэдийн Төлөөлөгчдийн хурлын тэргүүлэгчдийн шийдвэр, эрдэм шинжилгээний байгууллага, эрдэмтэд судлаачдын судалгааны ажлын үр дүн, санал дүгнэлтийг үндэслэн боловсрууллаа. Эдгээр газар нутгийн улсын тусгай хамгаалалттай газар нутгийн сүлжээнд хамруулснаар тухайн газар нутгийн байгалийн унаган төрх, тэнцвэр хадгалагдан нөөц нь тогтворжин арвижих, нөхцөл бүрдэхийн хамт тэдгээрийн орчны бүс нутагт амьдарч байгаа хүн амын амьдралын  нөхцөлийг сайжруулахад дэмжлэг үзүүлэхийн зэрэгцээ тэдний байгаль хамгаалах идэвх сонирхлыг өрнүүлэхэд олон улсын байгаль хамгаалах чиглэлээр тал бүрийн дэмжлэг туслалцаа үзүүлдэг байгууллагуудын туслалцааг авах өргөн боломж нээгдэх юм.


Нөгөө талаар байгаль экологийн тэнцвэрийг хангахад онцгой нөлөө бүхий зарим газар нутгийг улсын тусгай хамгаалалтад авах явдал нь дэлхий нийтээр хүлээн зөвшөөрөгдсөн үндсэн аргын нэг бөгөөд тэдгээрт өөрийн орны онцлогт тохирсон зохистой ашиглалт, хамгаалалтын горим дэглэмийг нэвтрүүлэн хэрэгжүүлснээр манай улсын дэлхийн улс орнуудын өмнө амласан зорилт биелэгдэх учиртай. Улсын тусгай хамгаалалтад авч байгаа газар нутгийг хамгаалах, зохистой ашиглах асуудлыг Байгаль орчны яам, холбогдох аймаг, сумдын засаг дарга нартай хамтран хэрэгжүүлэх бөгөөд тэдгээрийн хамгаалалтыг одоо ажиллаж байгаа Хөвсгөлийн ба Увс нуурын ай савын улсын тусгай хамгаалалттай газар нутгийн хамгаалалтын захиргаад хариуцах юм. Цөөн тооны байгаль хамгаалагчдыг Засгийн газраас баталсан нормативын дагуу нэмж ажиллуулах юм. 


Харин Баянхонгор аймгийн их Богд уулын байгалийн цогцолборт газрын хамгаалалтыг тусгайд нь хамгаалалтын захиргаа байгуулах замаар шийдвэрлэхээр төлөвлөсөн болно.


370 гаруй мянган га бүхий эдгээр газар нутгийг улсын тусгай хамгаалалтанд  шинээр нэмж авснаар тусгай хамгаалалттай газар нутгийн нийт талбай 21.8 сая га-д хүрч, Монгол Улсын нийт нутаг дэвсгэрийн 13.9 хувь болж байгаа юм. 


Улсын Их Хурлын чуулганы хуралдаанаар хэлэлцүүлэн оруулж байгаа энэхүү асуудлын талаарх Улсын Их Хурлын тогтоолын төсөл, хамгаалалтад авахаар төлөвлөж байгаа газар нутгуудын тухай товч танилцуулга, холбогдох материалыг эрхэм гишүүд та бүхэнд тараасан байгаа. 


Үүнийг нягтлан хэлэлцэж, шийдвэрлэж өгөхийг хүсье.  Анхаарал тавьсанд баярлалаа. 


Д.Лүндээжанцан:  Хууль санаачлагчаас асуух асуулттай гишүүд асуултаа асууя. Б.Бат-Эрдэнэ  гишүүн асуултаа асууя.


Б.Бат-Эрдэнэ:  Баярлалаа.  Энэ тусгай хамгаалалтанд газар нутгуудыг авахдаа нэгмөсөн нийтэд нь хамруулж авах боломж бололцоо байдаггүй юм уу? заавал ингээд оочин, цоочин, байсхийгээд л нэг хэсэг газрыг оруулж ирээд байдаг нь ямар учиртай юм бол, энэ цаанаа сонирхол байна уу гэж асуумаар байна. Тухайлбал манай Хан Хэнтий аймагт тусгай хамгаалалтанд авахаар газар нутаг их байна л даа. Түүх, соёлын дурсгалт талаас нь ч гэсэн хамгаалалтанд авах ёстой байна. Байгалийн өвөрмөц, үзэсгэлэнт газар нутаг, тэр унаган төрхөөр нь хадгалах зайлшгүй шаардлагын үүднээс тусгай хамгаалалтанд авахаар ийм газар нутгууд байгаа юм. Тэгээд сумын иргэдийн Төлөөлөгчдийн Хурал, аймгийн иргэдийн Төлөөлөгчдийн Хурлаас нь санал, дүгнэлтүүдийг нь авья гэдгийг хэлсэн. Ингээд юмнуудаа бүрдүүлээд байгаа юм. Тэгэхээр зэрэг түүнийг  бүрмөсөн хэлэлцээд нэгмөсөн тусгай хамгаалалтанд аваад өгвөл их сайн байна. Тусгай хамгаалалтанд авсан газраа  тэгж нэгмөсөн ингээд аваад өгч болох уу гэдэг ийм юм асуумаар байна.


Хоёрдугаарт, манай Хэрлэнгийн хөдөө арал гээд  байдаг. Тэнд Аварга тосонгийн рашаан амралт гээд байгаа юм. Түүнийг хамгаалахгүй бол тэнд аюул болоод байна. Нэг цэнгэг нууртай, нэг рашааны нууртай, хоёулаа  зэргэлдээ байдаг. Тэгээд цэнгэг нуур нь ногоон замаг болоод одоо яг хатаж ширгэдэг дээр тулаад байгаа. Нөгөө рашаан, нуур нь ч гэсэн маш хүнд байдалтай ийм болчихоод байгаа юм. Үүнийг  Байгаль орчны яамнаас онцгой анхаарал тавиад, дахин байгаль орчны үнэлгээ юмнуудыг дахин хийж өгдөг юм уу? ямар арга хэмжээ авдаг юм бэ? үүнийг яаралтай арга хэмжээ авахгүй бол тэнд үнэхээр хүнд хэцүү байдалтай байгаа юм. Манай хүмүүс бол хэдэн жил  болгон  явж байж тэр өвчин эмгэгээсээ салж байдаг тийм нуур байгаа юм. Тэгтэл одоо ерөөсөө ачааллаа даахаа болиод маш хүнд хэцүү байдалтай байгаад байгаа юм. Үүнийг нэг анхаарч өгмөөр байна.


Гуравдугаарт, Засгийн газар, энэ Байгаль орчны яамнаас ямар бодлого барьж байдаг юм. Энэ цөлжилт, бэлчээрийн доройтол гэдэг үнэхээр хүнд хэцүү ийм асуудал болоод байна.  Тухайлбал энэ Сүхбаатар, Дорноговь аймгуудад бол үнэхээр бэлчээр, мал бэлчих ямар ч аргагүй болсон учраас сум, аймгийн хэмжээнд орон нутаг өөрөө шийдвэр гаргахдаа  сумд өөр өөрийнхөө нутаг руу л оруулах хэмжээнд л дөнгөж аргацаасан маягаар ийм шийдвэр аваад байгаа юм. Тэгээд энэ зуны энэ халуун, ган гачигтай байгаа, энэ бүх байдал дээр нэлээн сайн дүгнэлт хийхгүй бол энэ жилийн өвөлжилт бол тун хүнд болох нь ээ. Энэ цөлжилт, бэлчээрийн доройтол, талхалдалттай төрийн бодлого гаргаж, үүнийг арга хэмжээ авахгүй бол зөвхөн аймгууд өөрсдийнхөө хэмжээнд шийдвэр гаргаад, дөнгөж аргацаад явах юм бол удахгүй л энэ хойд хил дээрээ очихоор ийм байдалтай байна. Сүхбаатарт мал бэлчих аргагүй болоод, Хэнтий урд талын сум руу ороод байдаг. Хэнтийн урд талын сум бол бас мал бэлчээх аргагүй болоод голынхоо хойд тал руу гараад, одоо өнөөдөр Өмнөдэлгэр, Батширээтийн нутагт Сүхбаатар, Дорноговь, Хэнтийн мал бол бүгдээрээ очоод байж байгаа ийм байдлууд байх юм. Энэ талаар ямар арга хэмжээ авах өгөх вэ? гэсэн ийм З зүйл асууя.


Д.Лүндээжанцан: Эрдэнэбаатар сайд хариулъя.


И.Эрдэнэбаатар: Бат-Эрдэнэ гишүүний асуултанд хариулъя. Ер нь бүгдийг нь санаагаар болдог бол  бүгдийг нь тусгай хамгаалалтанд нэг зэрэг аваад ингээд хамгаалалтанд оруулчихвал их л амар юм билээ. Тэгэхдээ энэ бол тэгж санаагаар бүтэхгүй зүйл юм билээ. Бас янз бүрийн хүчин зүйлүүд байдаг юм билээ. Нэгдүгээрт, судалгаа хийх шаардлагатай байдаг. Хоёрдугаарт, эдийн засгийн асуудал байдаг. Тэгээд бүгдийг нь авахаар дахиад л нөгөө хамгаалалтын захиргаадыг байгуулахаас эхлээд л янз бүрийн ажлууд байдаг. Дахиад дээрээс нь өөр нэг сөрөг зүйл бол зарим  бидний төлөвлөсөн байгаа энэ тусгай хамгаалалтын сүлжээнд хамруулахаар төлөвлөсөн байгаа газрууд маань лицензээр олгогдоод өөр хуулийн зохицуулалтаар харилцаа нь зохицуулагдахаар болчихсон ийм хүндрэлтэй асуудлууд бол байгаа юм. Тэгээд энэ дээр  бид Үйлдвэр, худалдааны яамтайгаа ажиллаж байна, бас зарим газруудад, ер нь эдийн засгийн хувьд ашиггүй энэ орд газруудыг  цааш нь ашиглалтын лиценз өгөхгүй, зөвхөн хайгуулын лицензээр нь хязгаарлах талын зүйл яригдаж байгаа ийм зүйлүүд бол байна. 


Энэ дээр хамгийн хялбар нэг шийдчихээр асуудал бол орон нутаг өөрийнхөө тусгай хэрэгцээнд  ер нь энэ тусгай хамгаалалттай газрын сүлжээнд хамруулъя гэж байгаа энэ онцлогтой ийм газруудыг бол орон нутаг тусгай хэрэгцээндээ авах бол маш хялбар вариант байгаа юм. Ингэснийх нь дараа энэ Их Хурлаар орж  Их Хурлын тогтоол гаргаж шийдэгддэг энэ удаан хугацааны судалгаа, хөрөнгө хүч, өөр янз бүрийн шалтгаануудаас болж саатдаг энэ асуудлыг энэ хугацаанд нь бололцоотойгий нь зохицуулах ийм арга байж болох юм гэж ингэж ойлгож байгаа. Орон нутгийн удирдлагуудад бид бас энэ талаар анхаараач ээ. Бидний зарим төлөвлөгдсөн зүйлүүд маань энэ лицензээс болоод авагдаагүй ийм зүйлүүд байна. Заримыг нь тусгай хэрэгцээндээ та нар өөрсдийнхөө эрх мэдлийн хүрээнд аваач ээ. Үүний дараа  бид энэ асуудлыг  ярья.


Д.Лүндээжанцан: Дорноговь аймгийн ахмадын төлөөлөгчид манай Улсын Их Хурлын чуулганы нэгдсэн хуралдааны үйл ажиллагаатай танилцаж байна. Та бүхэндээ  аз жаргалтай, эрүүл энх, урт удаан насалж, үр хүүхэддээ өмөг түшиг болж, ач зээ нараа сайн хүн болгон хүмүүжүүлж явах хариуцлагатай үүрэг бас та бүхэнд байна. Ингээд Их Хурлын гишүүдийн өмнөөс та бүхэнд аз жаргал, сайн сайхныг дахин хүсэн ерөөе. /Алга ташив/. Эрдэнэбаатар сайд хариул даа.


И.Эрдэнэбаатар: Хоёрдугаарт нь, Аварга тосон орчмынхыг тусгай хэрэгцээнд яаралтай авч өгөөч гэж байна. Тэгээд энэ асуудлаар бид яам анхаарлынхаа төвд байлгаж, судалж эхэлж байгаа. Тэгээд энэ дээр тодорхой хугацаанд бас үндэслэлүүдийг нь гаргаж судалж байж, Улсын Их Хурал руу оруулж ирэх асуудал байдаг учраас энэ дээр цаг хугацаа хэрэгтэй, орон нутгийн шийдвэрүүд хэрэгтэй, эрдэмтэн судлаачдын санал дүгнэлтүүд бас хэрэгтэй  ийм зүйлүүд байгаа. Үүнийг анхааралдаа авч бид нар  2009-2015 он хүртэл тусгай хэрэгцээнд авахаар газрын жагсаалт гээд урьд нь баталчихсан байгаа. Үүнийгээ бас эргэж үзэхээр болж байгаа. Үүнийг эрхэм гишүүнд бас уламжилъя. 


Цөлжилттэй  холбогдсон асуудлыг  ярихад үнэхээр хүндрэлтэй байгаа юм. Цөлжилттэй холбогдсон асуудлыг ярихаар бид нар үнэхээр суурь хэдэн асуудлуудыг авч үзэх шаардлагатай болж байна. Усны хайгуул судалгаатай холбогдсон асуудал. Үүгээрээ дамжаад хаана хүн малын бөөгнөрөл байна вэ? хаана  бэлчээрийн даацыг тэнцүүлж болох ийм нөөц газрууд байна вэ?  энэ дээр нэгдсэн ийм бодлого байх шаардлагатай байна гэж үзэж байгаа. Тэгээд сүргийн бүтцээс аваад ойжуулах, усжуулахтай холбогдсон асуудал. Цаг агаарт зориудаар нөлөөлөхтэй холбогдсон асуудал гэх мэтчилэнгийн олон тулгуур асуудлуудыг нэгдсэн байдлаар авч үзэж байж, энэ асуудлуудыг цааш нь нэгдсэн  үр дүнтэй бодлого явуулна гэж ингэж ойлгож байгаа. 


Усны хөтөлбөр, цөлжилттэй холбогдсон үндэсний хөтөлбөр, ойжуулалт, ногоон хэрэм гэсэн ийм  хөтөлбөрүүд бол одоо хэрэгжиж байна. Энэ хөтөлбөрүүдийн нэрээр хэдийгээр Засгийн газраас энэ хөтөлбөрүүд батлагдаад гарчихсан ч гэсэн, энэ дээр хөтөлбөрийн энэ арга хэмжээг хэрэгжүүлэх гэж байгаа зардал шүү гэдэг байдлаар тусгайлсан тийм статья гарч юм энэ сайдын багц дээр болон бусад холбогдох яамдын сайд нарын багц дээр юм тэгтлээ орж ирдэггүй юм байна. Ийм учраас бид нар Сангийн яамандаа хандаж, асуудлыг бас тавьж байгаа. Бид ер нь энэ Байгаль орчны сайдын багцын зардлын бүтцийг оновчтой болгохтой холбогдсон асуудлыг  боловсронгуй болгох шаардлагатай байна гэдэг асуудлыг тавьж байгаа.


Д.Лүндээжанцан: Бат-Эрдэнэ гишүүн тодруулъя.


Б.Бат-Эрдэнэ: Би бол энэ Аварга тосон рашаан амралтыг хамгаалах чиглэлээр маш яаралтай арга хэмжээ л авч өгмөөр байна. Тэгэхгүй бол  2009-2015 он гэж ярих юм бол энэ наана нь ерөөсөө бүр юу ч үгүй болно. Одоо манай энэ очиж үзсэн хүмүүс сайн мэдэж байгаа. Тийм учраас танд хөрөнгө мөнгө байна уу? ядаж тэр  хоёр нуурыг тойруулаад хашаа хамгаалалт хийгээд өгөөч ээ. Тэгээд эрдэмтэн,  шинжилгээ судалгааны баг гаргаад тэнд судалж, шинжлээд яаралтай ямар арга хэмжээ авах юм бэ? түүнийхээ дүгнэлтийг гаргаад өгөөч. Давын өмнө тэр хоёр нуурыг хашаатай болгоод өгөх л  хэрэгтэй байна гэж ингэж хэлмээр байна. Ийм хөрөнгө мөнгө танд байна уу? та үүнийг шийдэж өгөөч ээ.


И.Эрдэнэбаатар: Энэ дээр бид нар усны тооллогын ажил хийх гээд удирдамж бүх юмнуудаа бэлэн болгочихоод бас хөрөнгө мөнгөнийхөө асуудлыг харгалзаад байж байна. Тэгээд энэ ажлын хүрээнд бид нар энэ рашаан, ус, нууруудынхаа тооллогыг явуулаад үүнтэйгээ холбогдуулаад бас яаж хамгаалах вэ гэдэг зураг төсөл хийх ийм ажлын хэсгүүдийн урьдчилсан дүгнэлт гаргах багийг томилж явуулж байгаа. Тэгээд анхааралдаа авья.


Д.Лүндээжанцан: Гантөмөр гишүүн

Л.Гантөмөр: Би энэ тусгай хамгаалалтанд, тусгай хэрэгцээнд авна гэдэг  энэ ойлголтыг хүлээн зөвшөөрдөггүй хүн байгаа юм. Асуултын нэгдүгээрх нь, тусгай хамгаалалтанд авч юу хийдэг юм бэ гэдгийг бид нарт ярьж өгөөч ээ.  Энэ Богд уулыг тусгай хамгаалалтанд авсан, дархан цаазат газар гэдэг. Зөвхөн дарга нарыг таньдаг улсууд тэнд очиж бизнес хийх л тийм  хэрэглэл болж харагдаад болохгүй байна. Жишээлбэл, орон нутагт амьдарч байгаа иргэд маань газар тариалан эрхлэх газар олдохгүй байна шүү дээ. Чацаргана тарья гээд газар олдохгүй байна. Тариа будаа тарья гээд газар олдохгүй байна. Тэгээд тусгай хамгаалалтанд авчихаар нөгөө эрх мэдэлтэй хэдэн хүн л очиж, аялал жуулчлал нэрийн дор  тодорхой сайн чанарын газруудыг нь сонгож аваад ажилладаг. Жирийн ард иргэдэд очиж тэнд тариалан эрхлэх, газар эзэмших, тэнд үйлдвэр байгуулах боломжгүй л болгоод байгаа юм. Тэгээд  Монгол Улсын газар нутгийн хичнээн ч хувийг нь  тусгай хамгаалалт, тусгай хэрэгцээ гэдэг нэрийн дор  дарга нарын бизнес хийдэг ийм  юм  руу л явуулаад байгаа юм. Тэгээд энэ  ажлынхаа утга учрыг нь бид нарт сайн ярьж өгмөөр байгаа юм. Тусгай хэрэгцээнд авснаар ингэдэг юм гэж. Миний ойлголтоор Байгаль орчны яам гэдэг бол байгалийг яаж зөв ашиглах вэ гэдэг дээр л бодлогоо гаргах ёстой гэж ойлгож байгаа юм. Үнэхээр тэр газрыг онгон дагшнаар нь үлдээе гэж бодож байгаа бол зөв ашиглалтын  горимыг тэнд яаж хэрэгжүүлэх вэ гэдэг талаас нь анхаарч ажилламаар байгаа юм.  Тусгай хамгаалтанд аваад нэг ойн байцаагч тавиад, тэгээд зөнд нь хаячихдаг, тэгээд тэнд түймэр болдог, модыг нь хулгайлдаг, ойгий нь сүйтгэдэг, тэгээд хэн нэг нь  амралт байгуулах нэрээр хотхон барьдаг байна.  Ийм л  үйл ажиллагаа өнөөдөр явагдаад байгаа шүү дээ. Тэгэхээр цаашид ингээд тусгай хамгаалалтанд авна гэдэг нэрийн дор тийм сайхан байгальтай газруудыг зөвхөн эрх мэдэл, тамга дардаг хүмүүсийн мэдэлд ингээд аваад яваад байх уу?  Ер нь байгаль орчныг цаашид яаж хамгаалж  явах ёстой вэ?  гэсэн ийм хоёр асуулт байна.


И.Эрдэнэбаатар: Баярлалаа. Гантөмөр гишүүний асуулт, бас анхааруулж, сануулж байгаа зүйлийг ойлгож байна. Үнэхээр буруу менежментээр л явах юм бол яг л иймэрхүү байдалд орчих юм шиг байна.  Ийм учраас энэ дээр  бид ихээхэн анхаарал тавьж, ялангуяа шийдвэр гаргах түвшингийнхээ байгууллагууд, албан тушаалтнуудыг зөв шийдвэр гаргах ийм зөв мэдээллээр хангах, зөв үндэслэлүүдийг нь гаргаж өгч байж асуудал шийдүүлэх ёстой гэж ингэж ойлгож байгаа юм. Ний нуугүй ярихад  зөвхөн хэдэн байгаль хамгаалагч нар томилчихоод, ингээд байгалиа хамгааллаа гэдэг бол энэ эндүүрэл юм билээ. Ядахдаа энэ улсуудынхаа унадаг унаагий нь, бие хамгаалах хэрэгслийг нь, хууль эрх зүйн орчныг нь, хувцас хунарыг нь ч хүртэл засч  янзалж өгөх шаардлагатай юм байна гэдгийг бид гүнзгий ойлгож байгаа. Ийм ч учраас би түрүүчийн удаа ярьсан зүйл дээрээ хэлсэн. Энэ  Байгаль орчны сайдын багцад орж ирдэг үйл ажиллагааны зардлыг ийм ийм зүйлээр  зармаар байна. 


Тусгай хамгаалалттай газрын менежментийг сайжруулахад ийм хэмжээний зүйл хэрэгтэй байна. Амьтан ургамлаа тоолоход ийм ийм зүйл хэрэгтэй байна. Усаа тоолох, ус, рашаан булгуудыг хамгаалахтай холбогдсон зүйлүүд дээр ийм ийм хэрэгтэй байна гэдэг асуудлыг бид  Сангийн яаманд тавьж байгаа. Үүнийг мөн Улсын Их Хурлын гишүүдийн сонорт хүргэе. Ийм байдлаар дараа дараагийн бидний асуудлыг шийдэж өгөөч ээ. Түүнээс өнөөдөр Байгаль орчны сайдын багцад ойжуулах арга хэмжээ гээд  900 сая төгрөг тавигдаж байгаа. Үүнийг аймгууд руугаа хуваагаад ирэхээр юм болохгүй байгаа. Алийг нь хортондоо өгөх вэ? алийг нь гал түймэртэй тэмцэх газарт өгөх вэ? алийг нь унаа маландаа өгөх вэ? худаг ус гаргах  юмандаа өгөх вэ гэдэг юмнуудаа ингээд хараад үзэхээр үнэхээр учир дутагдалтай зүйл гарч байгаа. Үүнийг бид та нөхдийг зөв шийдвэр гаргах тийм бололцоо нөхцөлөөр хангаж ажиллана гэдгийг энд хэлье.


Л.Гантөмөр: Би Эрдэнэбаатар сайдаас их тодорхой асуусан. Тодорхой газрыг та тусгай хамгаалтанд нэмж авах гээд байна. Энэ газар дээрээ юу хийх юм бэ?  тэгэхгүйгээр би санал өгөхөд их зовлонтой байна. Жирийн иргэд тэнд очоод суурьшаад амьдраад, янз бүрийн үйл ажиллагаа явуулахгүй болж байна гэж би ойлгож байна, зөв үү? Буруу юу?  Тэгээд  тэр байгалийг яаж хамгаалах юм бэ гэдэг талаасаа  ч бидэнд тодорхой ганц хоёрхон санал хэлчихвэл болмоор байгаа юм л даа. 


Д.Идэвхтэн: Эрдэнэбаатар сайдын микрофоныг өг дөө

И.Эрдэнэбаатар: Товчхондоо хэлэхэд бол тухайн орчныг эко системийг л яг унаган төрхөөр нь хадгалж үлдэх л ийм л асуудал байгаа юм. Энэ дээр харин тэр рүү хүн мал орж болохгүй, уламжлалт мал аж ахуй эрхэлж болохгүй гэсэн ийм ойлголт байж болохгүй ээ. Хуулиар бол зөвшөөрөгдсөн ийм үйл ажиллагаануудыг явуулж болдог. Эндээс болж тусгай хэрэгцээнд авч байгаа газрууд дээр тийм хүндрэлтэй асуудлууд гараад байдаггүй ээ.  


Д.Идэвхтэн: Бат-Үүл гишүүн асуултаа асууя.


Э.Бат-Үүл:  Нэгдүгээрт нь, би сая явж байгаад үзсэн. Энэ Хөвсгөл далайн яг  урьд  Алаг-Эрдэнэ сумын зүүн талын уулуудаар хайгуул хийж байгаа харагдсан юм.  Энэ сав газар чинь тусгай хамгаалалтанд орохгүй байгаа билүү? Хайгуул хийж байгаа харагдсан, нэгдүгээр асуулт.


Хоёрдугаарт, сая Ойн хууль батлагдсан шүү дээ. Ойн хуулиар чинь нөгөө ойн сав газрын иргэд нөхөрлөл байгуулаад, тэгээд ойгоо хамгаалах, эзэмших, ашиглах ийм эрхийг нээж өгсөн.  Тэгэхээр сая Ринчинлхүмбэ, Улаан-Уул гээд явчихсан. Яг наана чинь ерөөсөө яг тийм ойн гол сав газар л даа. Энэ хоёр хоорондоо зөрчилдөх үү? Боломжтой юу гэдгийг л асууя.


И.Эрдэнэбаатар: Хайгуултай холбогдсон асуудал бодвол тусгай хамгаалалттай газрын хилийн гадна байгаа болов уу гэж бодож байна. Үүнийг тодруулъя, нэгдүгээрт.


Хоёрдугаарт, энэ нөхөрлөлийн журамтай зөрчилддөг юм. Тусгай хамгаалалттай газрын тухай хуулиар тусгай хамгаалалттай газрын ашиглалтын асуудал зохицуулагдаж байгаа учраас нөхөрлөлийн асуудал бол тусгай хамгаалалттай газар нутгийн хүрээнд байхгүй гэсэн ийм ойлголт байгаа. Гэхдээ ер нь байгаль орчны яамнаас барьж байгаа бодлого бол нэгэнт тусгай хамгаалалттай газар ой, амьтан, ус ургамал тэгш ийм байдаг. Энэ дээр зөв менежмент хийх хэрэгтэй байна.  Ядахдаа бид нар тэр ойгоосоо унангуудыг цаашаа ургаж төлжихөө больсныг нь тэр нутгийн иргэдийн хэрэгцээнд өгөх талын ийм ажлыг зохион байгуулаад хийж байгаа. Үүнийг хамгийн гол нь нэг зөвшөөрөл олгочихоор далимдуулаад цаашаа явчихдаг учраас бид дөрвөн талын гэрээ гэж нэг явцуу юм хийгээд аргаа барахдаа ийм байдлаар зохион байгуулаад эхэлсэн, жил шахуу явж байна. Тодорхой газруудыг ийм цэвэрлэгээнүүдийг хийсэн, үр дүнтэй болж байгаа.


Харин энэ дээр орон нутгийн удирдлагууд нэлээн идэвхтэй оролцох шаардлагатай байдаг. Харамсалтай нь өнөөдөр манай орон нутгийн удирдлагууд, энэ дотроосоо сумын Засаг дарга, иргэдийн дарга гэх мэтчилэнгийн улсууд өөрсдөө энэ бизнес рүү холбогдсон байдаг учраас бас зөрчил гарах асуудлууд байдаг. Хоорондоо ингээд зохицоод явах юм бол энэ  тодорхой баялгуудыг бид нар ашиглаад, ойгоо цэвэрлээд үр дүнтэй байх ийм нөхцөл бололцоо байгаа юм.


Д.Идэвхтэн: Раш гишүүн асуулт асууя.


Р.Раш: Тэгэхээр  зарим асуудлууд бас давхцаж байна. Тусгай хамгаалалтанд авах энэ газрын хэмжээг нэмэгдүүлье гэж байгаа бол үндсэндээ байгалийг унаган төрхөөр нь хадгалах тэр утгаар нь ойлгоход дэмжих ёстой асуудал байх гэж бодож байна. Гэтэл тусгай хэрэгцээнд авсан газар маань ерөөсөө авсан аваагүй хоёр ямар ч ялгаагүй,  түрүүнд хүмүүс асуулаа. Бидний нүдэн дээр, нүүрэн дээр луглайж харагдаж байгаа Богд уул.  Ар, өврөөсөө адилхан мод хулгайлаад тэгээд хашаа байшин бариад, хотын даргаас нь асуухаар зэрэг үүнийг бол Байгаль орчны яам мэднэ, тэр Зайсангийн урд ам байна шүү дээ, бүр шавар, хэрмэн хашаа барьчихсан. Цаана нь хувийн байшингууд сүндэрлээд байж байгаа. Байгаль орчноос хамгаалахаар зэрэг тэгээд нэг тийм тойрсон юм яриад л. Тэгээд ийм маягаар ингээд байх юм бол энэ хамгаалах талбайг нэмэгдүүлээд байх, зардал гараад байх шаардлага байгаа юм уу? энэ нэгдүгээрт нь. Ерөөсөө Богд уулын хамгаалалтыг би огт хийхгүй байна гэж бодож байгаа хүн.


Хоёрдугаарт, түрүүн гишүүд асуух шиг болсон, зарим талаар давхцаж магадгүй уучлаарай.  Энэ малын бэлчээр өдрөөс өдөр ирэх тусам, жилээс жил ирэх тусам хомсдож байна. Ийм нөхцөлд бид нар цааш нь шилбүүрдэж хөөгөөд, энэ чинь хүн мал орж болдоггүй ийм газар гээд байх нь ер нь хэр зөв болоо? Энэ Хөдөө аж ахуйн яамтай ярьж тохирдог, үүнийг тусгай хэрэгцээнд ингэж авах гэж байна, энээ тэрээ гэж  хэсдэг тийм юм бий юу? ерөөсөө та нэг мэргэжлийнхээ үүднээс л давхиад ирдэг юм уу? уржнан жил, танай яамны нэг ажилтан сонинд бичсэн байсан. Байгаль орчны яам бол гал унтраадаг газар бишээ гэж.  Тэгэхээр түлдэг газар нь болж таараад байгаа юм уу? яагаад байгаа юм бэ? 


И.Эрдэнэбаатар: Раш гишүүний ярьж байгааг ойлгож байна, бидний анхаарлын төвд байгаа асуудал.  Авсан, аваагүй хоёрын хооронд ялгаагүй байна гэдэг ийм асуудал яригдаж байна. Ялангуяа энэ олон хүн ам суурьшсан хот суурин газрын ойролцоох дэд бүтэц хөгжсөн ийм газруудад ийм хүндрэлтэй асуудал бол бий. Энэ хуулин дээр байгаа, аялал жуулчлалын асуудал, аялал эрхэлж болно гээд зөвшөөрөгдсөн үйл ажиллагаа явуулж болно гэсэн энэ зүйл маань бас арай жаахан өөр байдлаар хэрэгжсэн учраас иймэрхүү зүйлүүд байгаа юм. Энэ дээр даацыг нь бодоод, тэр ерөнхий төлөвлөгөөгий нь хийнэ гэсэн бас нэг ойлголт байгаа юм. Үүнийх нь дагуу бид нэг жишиг, загвар, ерөнхий төлөвлөгөө хийх гээд одоо Хатгал тосгоныг сонгож авчихаад байна. 


Шавар, хэрэм хашаа  бариулах үнэхээр энэ бол  хэлбэр талаасаа ч тэр, агуулга талаасаа ч тэр Байгаль орчны яамны бодлогод нийцэхгүй байгаа юм. Адгийн наад зах нь өнгө үзэмж  нь тааруухнаасаа гадна салхи, түүний хорхой шавьж, амьтан, ургамлыг нь наашаа цаашаа  шилждэг, тэр мэрэгчдийн наашаа цаашаа явдаг энэ юмнуудыг нь хаачихсан ийм асуудал байгаа. Ийм учраас Байгаль орчны яам аргаа барахдаа тусгай хамгаалалттай газруудад барих хашааны зураг гэдэг зураг хийж байнаа. Зургийн байгууллагуудад тохируулаад та нар ийм л юм хий. Доогуур нь ингээд ус нь урсаад гараад явчихдаг, шавьж нь явдаг хүртэл ийм юм хүртэл хийгээч ээ. Салхийг  нь хаасан  ийм хашаа хийхгүй байхыг зөвлөж байна гэсэн ийм зүйлүүдийг хийж эхэлж байгаа. Мэдрэгдэх асуудал нь тааруухан байгаа байх гэж ингэж ойлгож байна. 


Богд уулын хувьд бол  2006 онд модны хулгай бол харьцангуй багассан. Богд уулын хамгаалалтын захиргаа бол өмнөх хамгаалалтын захиргаанаас их өөр хамгаалалтын захиргаа ажиллаж байгаа.


Модны хулгай бол багассан. Модны хулгайч нартай асар их тэмцэл хийж байгаа. Заримтай нь барилддаг, ноцолддог ийм ажил хийдэг болсон. Ийм учраас модны хулгай  бол Богд ууланд харьцангуй багассан. 


Р.Раш: Би малын бэлчээртэй холбоотой асуулт асуусан. 


И.Эрдэнэбаатар:  Бэлчээр дээр тийм хүндрэл гараад байдаггүй юм билээ. Тэртэй тэргүй хуулиар зөвшөөрөгдсөн, уламжлалт мал аж ахуй эрхэлж болно, энэ дээр ч гэсэн хамгаалалтын захиргаадуудад чиглэл өгсөн, янз бүрийн хахир зан гаргаад байлгүйгээр орон нутагтайгаа зохицоод үүнийгээ зохион байгуулах ёстой гэдэг ийм чиглэл өгч ажилладаг. Мөн Өвлийн бэлтгэл ажил хангахтай холбогдсон, онцгой байдлын комиссын ажлын хэсгийн бүрэлдэхүүнд бид байдгийн хувьд бол энэ ажлууд зохион байгуулагдаж байгаа.  Ер нь өнгөрсөн жилийн байдлаар аваад үзэхэд л тусгай хамгаалалттай газар нутагт өвөлжиж, хаваржсан малын тоо 220-иод толгой мал өвөлжсөн гэсэн ийм статистик мэдээ байгаа.


Дээрээс нь бид нар энэ орчны бүсэд ажиллаж, амьдарч байгаа малчдыг хадлан тэжээл бэлтгэх асуудалд нь тодорхой зөвшөөрөл өгөөд оруулж байгаа. Янз бүрийн мөнгө төгрөг, гоожин хураамж гэлгүйгээр. 


Д.Идэвхтэн: Сүхбаатар гишүүн асуултаа асууя.


Ц.Сүхбаатар:  Баярлалаа. Тусгай хамгаалалттай газрыг өргөтгөх бодлого нь зөв байх л даа. Тэгэхдээ ер нь улсын хэмжээнд хичнээн тооны, хичнээн хэмжээтэй газар нутгийг тусгай хамгаалалтанд авсан байдаг юм бэ? энд өнөөдөр яг хичнээн хүн хүч үүрэг гүйцэтгэх ёстой хүмүүс ажиллаж байна вэ? энэ нь хүрэлцэж хяналт тавьж болж байгаа юм уу? үгүй юм уу? яг шаардлагатай хэмжээнд хэрэг зөрчилж, элдэв хулгай янз бүрийн зөрчил гаргахгүй байх хэмжээнд байвал хичнээн  орон тоо, төсөв зардал хэрэгтэй юм бэ гэсэн ийм  нарийн тооцоо байдаг уу гэж нэгдүгээрт асуумаар байна. 

Саяны асуулттай холбоотойгоор энэ Төв аймгийн Алтанбулаг, Аргалант, Баянхангай З сумын нутгийг хамарсан Хустайн нуруу байна.Тусгай хамгаалалттай, тэгээд гадныхан эзэмшдэг. Нэлээн өргөн нутгийг хамарсан, Туул голоос хойш тэгээд цаашаа наашаагаа. Тэгээд энэ дээр тэр тусгай хамгаалалтаас зарим газар нутгийг гаргаж өгөөч ээ, саяны Раш гишүүний асуусан шиг, энд мал бүр байнга бэлчих, нутаглах, өвөлжих, тэгээд тэр аль хүнд үедээ тэр рүү орж малаа өвөлжүүлэх, хаваржуулах ийм бололцоо олгооч ээ. Зөвхөн тодорхой хэмжээгээр саяны сайдын хариулдаг шиг одоо энд жижигхэн хадлан хад ч  гэдэг юм уу ийм зохицуулалт бол тэртэй тэргүй болж л  байгаа байх. Тэгэхээр тэр тахь үржүүлэх зорилгоор тусгай хамгаалалтанд авсан бол чөлөөлөх, ер нь ганцхан энэ ч биш, ийм байдлаар энэ тусгай хамгаалалтанд авсан газрыг иргэдийн, малчдын тэр  тавтай өвөлжих, хаваржих малаа аятай байлгах энэ нөхцөлийг хангах зорилгоор газар нутгийг нь тэлж өгөх ийм бодлого ер нь байна уу? хамгаалалтанд авах бодлого орж ирж байна шүү дээ. Тэгээд үүнтэйгээ зэрэгцээ ийм асуудлыг тавих асуудал байх уу? ер нь тэгээд хамгаалж ч чадахгүй, тусгай гэсэн тэр нөхцөлдөө тохируулж, тэгээд баахан газар нутгийг тусгай гээд  тэнд нь ганц нэг хүн тохиолдлоор давхиж очоод тэнд малчид, тэнд байж байгаа улсуудыг хөөсөн, туусан, нэг албархаж загнасан, тушаасан, торгож, шийтгэнэ гэж айлгаж сүрдүүлсэн иймэрхүү нөхцөлүүд байдаг л гэж шүүмжлээд байгаа шүү дээ.  Тэгэхээр энэ дээр ямар бодол санал байна вэ? Энэ Хустайн нурууны тэр хавийн тусгай хамгаалалтанд байдаг уу? ямар хамгаалалтанд байна вэ? үүнийг тодруулаад, ямар хэмжээний газрыг эргүүлж тэр малчдын чөлөөтэй мал маллаж байх тэр бололцоогоор хангах боломж байна вэ? үүнийг тодорхой хариулж өгөөч. Баярлалаа.

И.Эрдэнэбаатар: Нэгдүгээр асуулт нь, хэдий хэмжээний газар байна вэ гэсэн. Ер нь 4 ангиллаар энэ тусгай хамгаалалтанд авч байгаа. Үүний хоёр нь улсын төсөв дээр сууж байдаг, дархан цаазат газрын ангилал. Байгалийн цогцолборт гэдэг  ангилал нь. Дархан цаазат газар бол  12 газар байгаа юм. Нийт 10 сая гаруй га газрыг эзэмшсэн байгаа. Одоо өнөөдрийн энэ яригдаж байгаа асуудлууд нэмэгдэхээр бага зэрэг нэмэгдэнэ. Байгалийн цогцолборт газрын ангиллаар одоогийн байдлаар  21 газар байгаа юм. Энэ нь  9 сая орчим га газар байгаа юм. Энэ хоёр ангиллаар бид хамгаалалтын захиргаа байгуулж ингэж ажилладаг.  Нийтдээ  хамгаалалтын  25 захиргаа ажиллаж байна гэж  ингэж ойлгож болно. Энэ дотор хоёр хэсэг байдаг юм, нэг нь Хөвсгөлийн Улаан тайгад  нэг хэсэг, Ховд аймгийн Цэцэг суманд  Мянган угалзтын хэсэг гэсэн ийм  хэсэг байгаа юм. Энэ дээр нийтдээ  377 хүн  ажиллаж байна. Ер нь Засгийн газраас тогтоосон нормативын дагуу бол энэ тоо нэмэгдэх ёстой. Энэ жилийн хувьд бид энэ байгаль хамгаалагчдынхаа тоогоор  100-аар нэмэгдүүлнэ гэдэг ийм байдлаар төсөвт бүх зүйлүүдээ тусгаад ингээд явж байгаа ийм зүйл байгаа юм. 

Хустайн нуруутай холбогдсон асуудлыг ярихад энэ дээр бас нэг нэлээн шинэлэг зүйл байгаа юм. Ер нь манай хамгаалалтын захиргаадаас ганцхан гадныханд төслөөр гэх юм уу анх эхлээд явж байсан, ийм менежментээр явж байгаа газар бол Хустайн хамгаалалтын захиргаа байгаа.  Энэ бол  бүх зардал, бүх асуудлаа үндсэндээ өөрөө өөрсдөө хариуцаад явдаг, үүнийг дэлхий нийтэд энэ жишгийг хэрэглэдэг юм билээ. Үүнийг бид бас хэрэгжүүлж явж эхэлж байгаа юм. 

Тэгээд энэ дээр бас тохирмоор, хуультай зөрчилдсөн янз бүрийн зүйлүүд байдаг. Үүнийг яаж зохицуулах ёстой юм бэ гэдэг дээр бид бас  ажиллаж байгаа ийм зүйл бол байгаа. 

Хамгийн гол нь энэ дээр  тэр орчны бүсээс энэ Хустай нуруу орчмоор газар чөлөөлөх үү гэж байна. Бид бол Байгаль орчны яам бол ийм чөлөөлөх бодлого барихгүй ээ. Харин өөр бодлого барих ёстой гэдэг ийм байр суурьтай байгаа. Өнөөдөр сүргийн бүтцийг оновчтой болгох, ашиг шим багатай, тоо толгой олонтой, эргээд байгальд сөрөг нөлөө ихээр авчирч байгаа энэ бүтцийг өөрчлөх ямар арга зам байна вэ? нэг талаасаа. 

Нөгөө талаасаа эргээд энэ орчны бүсэд амьдарч байгаа хүмүүс нь өөр янз бүрийн орлогын эх үүсвэртэй болох талын асуудал дээр анхаарч, хамтарч ажиллаж байгаа ийм зүйлүүд байгаа. Ийм байдлаар явах байх гэж ойлгож байгаа. Түүнээс нэг хэсгийг нь авдаг, нөгөөхийг нь эргүүлээд гаргах асуудал бол  өнөөдөртөө бидний түвшинд яригдахааргүй асуудлаа гэж ингэж ойлгож байгаа. Заримыг нь бол дэглэмийг нь дотор нь зохицуулах хэлбэрээр зохицуулах ийм асуудлууд бол байгаа.

Д.Идэвхтэн: Тэр Хустайн нуруунаас авсан газрыг малын бэлчээрт буцааж авч болох уу гэсэн асуулт асуугаад байсан л даа. Ламбаа гишүүн асуултаа асууя.

С.Ламбаа: Баярлалаа. Өнөөдөр их сонин л тохиолдол болж байна. Бид нэг хэсэг газрыг тусгай хамгаалалтанд авах тухай юм ярьж байдаг. Гэтэл Монгол Улсын дархан цаазтай Богд уул нь шатаж байна гээд улсууд утасдаад байдаг.  Тэгээд би бол одоо гайхаж байгаа юм. Сүхбаатар гишүүн түймэрт явмаар байна л даа. Ер нь энэ Байгаль орчны яамныхныг үүнийг хэлэлцэхгүй хөөгөөд гаргах ёстой л доо. Тэр түймрийнхээ учрыг ол гээд. Тэгээд бид ер нь түймэр гарахаар очдог  ийм л газруудаг дархан цаазтай, тусгай хамгаалалттай, одоо ингээд та нарын ярьж байгаагаас харахад ойн цагдаа тавих л гэж  юмнууд орж ирээд байгаа юм шиг харагдаад байгаа юм. Тэгээд би энд юу хэлэх гээд байна вэ гэхээр Эрдэнэбаатар сайд манай энэ хажууд нь сууж байгаа хүн бол  их удсан хүн дээ, энэ байгаль орчинтой их үзэж байгаа хүн.  Байгаль орчныг хамгаалах асуудал их ярьдаг хүн. Бид нар бол ер нь энэ үзэл баримтлал, концепцио өөрчилбөл яасан юм бэ? одоо. Зүгээр л бүс аваад л тэгээд энэ дархан цаазтай шүү гэж зарлаад л. Энэ тусгай хамгаалалттай шүү гээд. Тэр орон нутгийн хэрэгцээний газар гээд л бас нэг юм байдаг. Орон нутгийн хэрэгцээний газар нь аваад аваад нэмэр байхгүй. Авсных нь дараагаар энэ  Улаанбаатараас лиценз өгөөд л явуулчихан. Нөгөө газар дээр нь хайгуул хийгээд л олзворлоод л эхэлчихдэг, бөөн хэрүүл болдог. Ер нь тэгээд л бид нар үүнийг дэлхийн өвд орлоо гээд  2005 онд Хар  балгасыг сүйд болоод Монгол Улсын Ерөнхийлөгчийг аваачаад, бид нар очоод, одоо тэр Хар балгас хийж байгаа юм гэж нэг ширхэг ч байхгүй. Дэлхийн өвд орлоо гээд дөрвөлжин том юм өгсөн. Одоо засаг захиргааны байгууллага нь ч байхгүй. Уг нь Хархоринд байх ёстой юм гэнэ билээ, Орхон Сэлэнгийн сав нутаг гээд. Тэгэхээр  би юу хэлэх гээд байна вэ гэхээр ер нь энэ байгаль хүн хоёрын энэ шүтэлцээгээр нь байгаль хамгаалдаг тогтолцоо руу явах юм биш биз дээ? байгаль, хүн хоёрын шүтэлцээгээр. Энэ Булган, Богд ууланд чинь хүмүүс чөлөөтэй гардаг, тэгэхдээ энэ байгалиа шүтэж амьдраад, тэр зан ёс суртахуунаар нь байгалиа хамгаалдаг тогтолцоо руу явах ийм боломж байдаггүй юм уу? ерөөсөө л нэг хашаа бариад авдаг, одоо энэ Богд уулыг чинь тойруулаад мундаг төмөр хашаа барьсан юм билээ, мал бол орохгүй, ганцхан хэн орж байна вэ гэхээр л хулгайч, модны хулгайч, тэр жимс жимсгэний хулгайч. Магадгүй тэр нөгөө тарваганых нь хулгай. Тэгээд л түймэр тавьчихаж байгаа шүү дээ.  Эцсийн эцэст тэнд хулгайчийг хянадаг хүн ч байхгүй.  Уг нь бол ард түмэн нийтээрээ эзэмшдэг  хяналтаа тавьдаг ийм үзэл баримтлал нь өөр болоод явбал хүн өөрийнхөө оршин сууж байгаа байгалиа хамгаалдаг тэр юм руу нь явуулаад өгчихвөл энэ байгаль орчны хамгаалалт дээр нь чинь дэвшил гарах юм биш биз дээ. Орон нутагт бол манай энэ зарим хөгшид өөрийнхөө амьдарч байгаа өвгөд дээдсийнхээ тэр нутгийг үнэхээр нэг хамгаалж чадаж байна шүү дээ, хэнээр ч хэлүүлэхгүй. Харин бид нарын гаргасан хуулиас бүр илүү хамгаалж байгаа шүү дээ, юун дархан цаазтай, тэр өвгөний хувьд бол дархан цаазтай нутаг болсон газар ч байна шүү дээ. Тэгээд хэдэн ан амьтныг ч хүнд халдаадаггүй, энэ чинь хүн байгаль хоёр шүтэж амьдарч байгаагийн л тогтолцоо шүү дээ. Тэгэнгүүт нь хууль гаргаад ингээд хязгаарлачихаар л уур нь хүрээд, харайж дэвхэрч ороод ингээд сүйдлээд байдаг юм  биш биз дээ гэсэн ийм юм бодогдоод байна, энэ дээр ямар саналтай байна вэ? 

И.Эрдэнэбаатар: Ламбаа гишүүний асуултанд хариулъя. Ер нь нутгийн иргэдийн оролцоотой нь хамгаалах, орчны бүс тогтоож өгөөд үүгээрээ дамжуулаад нутгийн иргэдийн оролцоог нэмэгдүүлэх, энэ зүйл рүү мэдээжийн хэрэг,  одоо өнөөдрийн хүчин төгөлдөр байгаа хуульд өөрчлөлт оруулах замаар шийдэх ийм зүйлүүд бол байгаа. Энэ асуудлууд яригдаад явж байгаа юм.  Хамгийн гол нь   хамгаалалт, тусгай хэрэгцээнд авлаа гээд нэг их үргүй зардлууд гараад байна гэж ойлгохгүй байна. Ямар ч гэсэн өнөөгийн түвшинд бид нарын ард иргэдийн маань ухамсар ямар билээ?  Бид нарын өнөөдрийн нийгмийн амьдрал маань ямар билээ, үүнтэйгээ уялдаад ямар ч байсан бид тодорхой цэгүүд дээр хяналт хийдэг ийм тогтолцоо бол байх шаардлагатай гэж үзэж байгаа юм. Хүмүүсийн маань ухамсар, европын тэр өндөр хөгжилтэй улс орнуудын түвшинд хүрчихсэн бол арай  таны ярьж байгаа энэ бол үнэхээр хэрэгжих бололцоотой ийм зүйл л дээ. Энэ рүү ч бид явж таарах байх. Би нэг зүйлээр жишээ болгоод хэлэхэд Засгийн газрын ордон руу орж ирдэг хүмүүс бол нэлээн бололцоотой, боловсролтой, нийгэмд байр сууриа эзэлчихсэн ерөөсөө ухамсартай ийм л хүмүүс  эх оронч үзэлтэй ийм л улсууд орж ирдэг шүү дээ. Энд ингээд явж байхад Засгийн газрын ордны шатан дээгүүр явж байхад хүртэл тамхиныхаа ишийг  хаячихсан л байж байдаг юм билээ. 

Тэгэхээр бид эндээ нөгөөх элитүүд ухамсартай боловсролтой гэсэн улсууд  маань ийм байгаа нөхцөлд нөгөө цаана байгаа нөхдүүд үнэхээр ямар байгаа вэ гэдгийг ойлгож ажиллахаас өөр аргагүй юм гэж би хэлмээр байна. Тодорхой хугацаанд  бас төрийн нэр нүүрийг барьж ажил үйлчилгээ явуулдаг, хяналт хийдэг бас нэг ийм  функци байх шаардлагатай юм болов уу гэж ингэж бодож байгаа юм.

Б.Мөнхтуяа:  баярлалаа. Байгаль орчныг яриад ирэхээр өнөөдөр манай Монгол Улсын хэмжээнд ашигт малтмалын лиценз давхар бодогддог ийм л нөхцөл байдалд амьдарч байна л даа, бид нар. Тэгэхээр Монгол Улсын тодорхой газар нутгийг тусгай хамгаалалтанд авахад дэмжиж байна. Энэ байтугай газар нутгуудыг авах ёстой гэж бодож байгаа. Тэгэхээр  манай Монгол Улсын нутаг дэвсгэрийн 50 хувь нь лицензэнд яваад өгсөн байна, ашигт малтмалын ашиглах болон хайгуул хийх лиценз. Дэлхий дээр ийм улс орон байдаггүй юм гэнэ билээ. Нутаг дэвсгэрийнхээ тал хувийг ашигт малтмалын лиценз олгосон  газар нутаг байдаггүй юм гэсэн. Тэгэхээр энэ лицензтэй холбогдоод тусгай хамгаалалтын, тусгай хэрэгцээний газар нутагт байгаа лицензүүдийг ер нь цуцлах боломжтой юу? хууль эрх зүйн орчин нь ямар байна вэ? энэ талаар  та бүхэн юу бодож байна вэ? одоо яригдаад байгаа Оюутолгой, Тавантолгой болон бусад олон том ордтой  нутгуудыг бол энэ тусгай хамгаалалтын газар нутагт, тусгай хэрэгцээний газар нутагт харьяалагддаг гэсэн байдаг. Тэгэхээр одоо эдгээр лицензүүдийг цааш нь байлгаад ашиглах юм уу? ашиглавал ямар төрийн бодлого байх ёстой юм бэ? 

Ашигт малтмалыг ашигласнаас болоод өнөөдөр бидний нүдэн дээр хэдэн зуугаараа гол горхи ширгэж байна, цөлжилтөд Монгол орны ихэнх нутаг дэвсгэр хамрагдаад байна. Тэгэхээр энэ нутаг дэвсгэрийн чинь тал хувь нь лицензэд явчихаад байгаа байдалд байгалиа хамгаалах үүрэгтэй төрийн захиргааны төв байгууллагын  сайд та юу гэж бодож байна вэ? энэ тал дээр санал, хариулт өгөөч ээ.

Хоёрдугаарт, бас л нөгөө хариуцлагын асуудлыг ярих гээд байна. Хариуцлага, шударга ёс гэдэг бол бас л байгаль хамгаалах энэ салбарт бол хэрэгжихгүй, хангагдахгүй байгаа гэж үзэж байгаа. Та бүхэн бол одоо эдгээр газар нутгуудыг тусгай хамгаалалтанд авснаар 1-2 байгаль хамгаалагчийн шаардлагатай болно гэж бичсэн байна. Тэгэхээр олон гомдлууд ярьдаг. Жишээлбэл, Хөвсгөл аймагт байдаг гэсэн зарим газруудад тухайн орон нутгийн байгаль хамгаалагч бол тэндэхийн эзэн нь болсон, хаан нь болсон. Өөрөө буу шийдэмтэй. Өөрөө тэндээ ангаа агнаад, өөрийнх нь найз нөхдүүд нь ирээд л ангаа агнаад, мод түлээгээ бэлдээд явж байдаг ийм  байгаль хамгаалагчтай байх юм уу? эсхүл өөр менежмент байх ёстой юм уу? Бид нарын тэр болгон хүрээд очиж болохгүй газар бол иймэрхүү маягаар байгалиа хамгаалж байх жишээний. Энэ дээр ямар бодол санаатай явдаг юм бэ гэсэн хоёр дахь асуулт байна.

Дээр нь манай Жаргалсайхан гишүүн нэр нь хоцорчихсон гээд  бас үг дайлгасан. Үүнийг хэлэхгүй бол бас болохгүй.  Энэ байгаль хамгаалахад бол би ч гэсэн санал нэгтэй байгаа юм л даа, Жаргалсайхан гишүүний хэлж байгаа саналтай. Энэ хиймэл нууруудыг Монгол улсуудын гадагшаа гараад явчихдаг эх оронч бус голууд гэж хэлдэг. Энэ голуудыг хашиж далан хийгээд том хэмжээний нуур үүсгэснээр бас Монгол улсын тодорхой газар чийгших, бороо орох ийм бас тодорхой нөхцөл байдал үүсэх юм шиг байна. Энэ тал дээр та бүхэн бас бодож байгаа зүйл байна уу гэсэн ийм З асуулт байна.

Д.Идэвхтэн: Мөнхтуяа гишүүний асуултанд Эрдэнэбаатар сайд хариулъя. 

И.Эрдэнэбаатар: Баярлалаа. Энэ асуудлыг дэмжиж байна, гишүүнд талархлаа илэрхийлье. Ер нь эхний асуултан дээр байгаа тусгай хамгаалалтанд байгаа болон орон нутгийн тусгай хэрэгцээнд авсан газрууд дээр бол лиценз байхгүй гэж ойлгож болно. Лицензгүй талбайнууд л энэ рүү орж байгаа юм. Орон нутгийн тусгай хэрэгцээнд авч байгаа ч гэсэн лицензгүй газруудыг л тусгай хэрэгцээнд авч байгаа гэсэн үг. Орон нутгийн тусгай хэрэгцээнд авсан газрууд дээр бол хайгуулын лицензийн асуудал бол  яригдаж байгаа. Тэгээд үүнийг хайгуулын лицензийг бол цааш нь эдийн засгийн хувьд бол ашигтай байна уу? ашиггүй байна уу гэдгийг Үйлдвэр, худалдааны яам зохицуулах ёстой. Ашигт малтмалын хэрэг эрхлэх газрын бодлогын хүрээнд байх ёстой асуудлаа гэж  ингэж үзэж байгаа. Гэхдээ бид хоёр яам бол энэ тал дээр санал солилцож, энэ дээрээ ямар зохицуулалт хийвэл болмоор байна вэ гэдэг асуудлаар санал солилцож байгаа ийм зүйлүүд бол байнаа. Үүнийг тодорхой түвшинд санал солилцоод зохих байгууллагууд руу нь оруулна.  Эдийн засгийн хувьд бол ашиггүй ийм орд газрууд бид нар цааш нь ашиглалтын лиценз олгодоггүй байх ямар тогтолцоо байна вэ гэдэг дээр ажиллаж байгаа гэж ингэж ойлгож болно.

Хариуцлагын тогтолцоо ярилаа. Үнэхээр ийм зүйлүүд бол бий. Орон нутагт байгаа байгаль орчны албадууд өнөөдөр орон нутгаас томилогдож байгаа,  6-7 хүн дунджаар байгаа.  Аймгууд дээр байгаа байгаль орчны албадууд. Байгаль орчны албадуудыг толгойлж байгаа хүмүүс нь гэхээр янз бүрийн боловсролтой, чадвартай ийм улсууд байна. Мэргэжлийн гэхээсээ илүү мэргэжлийн бус улсууд их байна. Мэргэжлийн бус улсууд болохоороо зарим нь биеийн тамирын багш, зарим нь нийгэм судлаач ч байдаг юм уу? иймэрхүү улсууд амьдралаас арай жаахан өөр байдлаар байгаа учраас  анхан шатны нэгж дээр ажил явуулахад ихээхэн хүндрэлтэй ийм зүйлүүд байгаа.

Аймгуудын Засаг дарга нар руу бид бас бичиг цаас явуулж зөвшилцөх энэ саяны  энэ оны дараахан гарсан хууль бий шүү дээ, төрийн албаны зохицуулалт хийхтэй холбогдсон. Үүний дагуу сонгон шалгаруулалтуудыг явуулж, мэргэжил, дадлага, туршлагаар нь сонгож авья. Энэ бол улс төрийн албан тушаал биш юмаа гэдэг ийм байр сууринаас  сайд өөрийнхөө байр суурийг илэрхийлж байгаа.

Дээрээс нь орон нутагт ажиллаж байгаа байгаль хамгаалагч нар дотор ийм эрээн бараан юмнууд бол байгаа. Яг суманд очоод байдаг юм уу? тусгай хамгаалалттай газрын зарим нэг газрууд дээр бол нэлээн  удчихсан, одоо нутгийн гэсэн ийм улсууд байдаг.  Өнгөн дээрээ ярихдаа бол гайгүй, цаанаа бас өөрөө зөрчил гаргадаг, хүмүүстэй хуйвалддаг гэсэн ийм мэдээллүүд байгаа. Бид мэдээллийн дагуу бас шалгаж, холбогдох байгууллагуудаар тогтоолгож, зарим улсууд дээр арга хэмжээ авч чадваржуулах асуудал дээр арга хэмжээ авч байгаа. Дээрээс нь,  ялангуяа орон нутагт энэ байгаль хамгаалагч хийх энэ хүмүүст ямар  давтан сургалт байх ёстой вэ гэдгийг бид нар Байгаль орчны сургалт явуулж байгаа энэ сургуулиудтай хөтөлбөрийн хэмжээнд нь ярьж байна, үүнийг давтан богинохон хугацаанд сургадаг болъё гэж. 

Мөн дээрээс нь Улсын байцаагчийн эрхтэй хүн байгаль орчны  хамгаалалтын захиргаанд нэг ч улсын байцаагчийн эрхтэй хүн байхгүй ээ.  Төрийн хяналт шалгалтын тухай хуулийн дагуу улсын ерөнхий байцаагч, улсын байцаагчийн эрх олгодог, улсын  Мэргэжлийн хяналтын газрын даргын тушаалаар энэ олгогдох ёстой. Бид ядахдаа тусгай хамгаалалттай газар нутгийн тухай хуулин дээр байгаа хүчин төгөлдөр энэ хуулийн чинь заалт байнаа. Үүний дагуу тусгай хамгаалалттай газар нутагт ажиллаж байгаа энэ байцаагч нараас 100-аад хүнд эхний ээлжинд өгөөч ээ. Бид  та нараас тавьж байгаа шалгуурыг ойлгож байнаа гэдэг ийм хүсэлт тавиад өнөөдрийг хүртэл шийдэгдэхгүй байгаа юм. Тэгэхээр энэ дээр  Их Хурлын түвшинд яригдаж байж л зохицуулалт хийх асуудал байгаа юм уу гэж ингэж ойлгож байгаа юм.

Тэр нуур цөөрөм үүсэхтэй холбогдсон асуудал бол энэ үнэхээр их сонирхорлтой, өнөөдөр яг авч хэрэгжүүлж хийх шаардлагатай ийм зүйл. Бид нар усны тооллого явуулах ажлын хэсэг гараад удирдамжаа батлуулаад одоо ингээд явж байна. Энэ усны тооллого явуулах гэж байгаа  зорилго маань өнөөдөр байгаа гадаргынхаа ус, рашаан энэ бүгдийгээ тойлохоос  гадна хаана эвтэйхэн ашиглачихаар усан сан, ус хуримтлуулах цэг байгуулаад бага зардлаар ийм юм хийчихээр газрууд байна вэ үүнийг давхар орон нутгийн тэнд ажиллаж амьдардаг улсуудаараа дамжуулаад, байгаль орчныхоо албанд, орон нутгийн удирдлагуудаар дамжуулаад ийм газруудын судалгааг хүртэл гаргаж ирээч ээ гэдэг ийм ажил явж байгаа.

Тэгээд ер нь усан сан, энэ хөв байгуулахтай холбогдсон энэ талаар Усны хэрэг эрхлэх газар дээр бид нар нэгж тусад нь ажил хариуцсан ийм  инженерийг гаргаж ажиллуулж байгаа. Өнөөдөр ажиллаж байгаа эхний ээлжинд ажиллаж байгаа ганц хоёр далан, усан сангуудаа зохистой ашиглах талын асуудлыг ярья гээд Хөдөө аж ахуйн яам, орон нутагт нь бас захиа бичиж байна. Говь-Алтай аймагт байдаг Монголд хамгийн том хоёр далан байгаа юм. Усан сан байгаа юм. Энэ дээр бас зохистой ашиглахтай холбогдсон асуудал бол нөгөө хувьчлал гээд  тэр далангаасаа доошоо явсан суваг янз бүрийн трубаг аваад Хятад руу гаргаад явуулчихсан. Одоо байгаа ашиглаж байгаа суваг шуудуугий нь бид зөв зохистой ашиглахгүй бол эргээд тэр нь ч байхгүй болохоор шахуу ийм хэмжээнд байгаа. Энэ дээр ажлын хэсэг гаргая,  инженерийн хайгуулын судалгаануудыг хийе гэсэн ийм зүйлүүдийг хийгээд явж байгаа.

Д.Лүндээжанцан: Уучлаарай, энэ Богд уулын түймэр улам хэцүү хүрч чадахгүй байна. Тэгээд онцгой комисс хуралдахгүй бол болохгүй байна. Эрдэнэбаатар сайд тийшээ явмаар байна. Ер нь хурлыг түр зуур завсарлуулдаг юм уу? Энэ ойн түймэр бол их эвгүй байна. Тийм учраас хурлыг өнөөдөр  түр завсарлуулаад тэгээд  18 цагаас эргэж цуглахаар цуглахгүй юу?  Энэ бол хэлэлцэх асуудал. Эрдэнэбаатар сайд та явчих. Тэгээд орлогч сайдаа, дэд сайдаа суулгачих. Хэрвээ үүнийгээ дуусгаад завсарлая гэвэл завсарлая. Ер нь энэ дээр анхаарал тавихгүй бол гал түймэр эвгүй, анхаарал тавих ёстой болчихоод байна, Мөнхтуяа дарга ч гэсэн Аюулгүй байдлын хороон дарга энэ дээр бас нэлээн сайн анхаараарай.  Асуултаа үргэлжлүүлэх үү. Энэ асуултаа үргэлжлүүлээд дуусгая.  Энхболд гишүүн асуултаа асууя, товчхон товчхон асууя.

З.Энхболд: Болъё доо, асуулт асууж байх хооронд Богд уул шатаад дуусах байлгүй, явж үз. 

Д.Лүндээжанцан:Харин дараа үргэлжлүүлэх үү?  Асуултуудаа татчих уу? энэ удаад.  Одоо хэлэлцэх эсэх шүү дээ, батлахгүй. Одоо бол Байгаль, орчин, хүнс хөдөө аж ахуйн байнгын хорооны санал дүгнэлтийг үүний дараа сонсоно. Энд байгаа хүмүүсээс нь бол асууж байж болно.  Хариуцсан хүн нь байна, сайд нь биш байлаа гэхэд яг хариуцсан дарга нь сууж байна. Тийм учраас Энхболд гишүүд асууж болно. За Энхболд гишүүн асуулт асууя.

З.Энхболд: Хэлэлцүүлгийн явцад  би энэ газруудыг нэммээр байгаа юм.  Голын эхэн дээр  алт олборлож байгаа бүх газруудыг тусгай хамгаалалтанд авмаар байна. Хангайн  нуруу, Хөвсгөл нуур орчим, Хэнтийн нуруу  эдгээрийг дэгийн хувьд хийж болох уу? үгүй юу? Лүндээ даргаа. Энэ асуудлыг хэлэлцэхээр шийдвэл явцын дунд?

Д.Лүндээжанцан: Болохгүй
З.Энхболд: Яагаад болохгүй гэж энэ чинь?

Д.Лүндээжанцан: Энэ шинэ асуудал биш, цуварч орж ирж байгаа, нэгбүрчилж шийддэг асуудал учраас Засгийн газар  өргөн барих ёстой. Эсхүл гишүүд өргөн баривал хамтруулаад явуулж болно.

З.Энхболд: Хэлэлцүүлгийн явцад чинь асуудлыг нэмж, хасч болдог шүү дээ.

Д.Лүндээжанцан: Үгүй, үгүй. Хасч болно, нэмж болохгүй болчихоод байгаа юм.

З.Энхболд: Тэгвэл хэлэлцэх эсэхээ шийдчихээд, өргөн бариад оруулъя.

Д.Лүндээжанцан:  Өргөн бариад тэгээд хамтруулаад  нэг төсөл болгоод гаргахдаа гаргая.С.Баярцогт гишүүн асуултаа асууя.

С.Баярцогт: Асуулт ч биш, би ажил хийж байсан хүний хувьд  мэдэж байна. Тэгэхдээ би нэг ийм санал байгаа юм.  Хилийн зурвас дээр дандаа  хамгаалалтанд аваад байгаа юм. Тэгээд манайх хүнээ оруулахгүй хэрнээ түүнд  тулсаар байгаад хил дээр очдог. Тэгэхээр би бол дандаа  хилийн зурваснаас наашаа татаж авч байя гэсэн тийм санал дээр үеэс яриад байгаа юм. Одоо тэгэхгүй бол их говийн дархан газар, бага говийн дархан газар.  Увс нуурын орчмын дархан цаазтай газар гээд дандаа хил тал руугаа  аваачаад хүмүүсээсээ хааж байгаад хилээ хүргээд  цаад талаасаа бол нээлттэй тийм байдалтай болчихоод байгаа шүү дээ. Тийм учраас би хилийн зурваснаас наашаа тодорхой хэмжээний зурвас гаргаж байгаад авдаг ийм зарчим  руу шилжүүлье гээд би бас нэлээн дээр санал хэлж байсан юм. Түүнийг ерөөсөө харахгүй хил рүүгээ тулгаж аваад байх юм, түүнийг анхаараач гэж хэлмээр байх юм.

Д.Лүндээжанцан: Энэ санал байна. Ганхуяг гишүүн асуултаа асууя.

Д.Ганхуяг:  Миний хувьд бол дархан цаазат, тусгай хамгаалалтанд авах тогтоолын төслийг дэмжихгүй байна. Шалтгаан нь бол тусгай хамгаалалтанд авсан газар, үндэсний хөтөлбөр хэрэгжсэн хэрэгжилт, энд дүгнэлт хиймээр байна. Тэгээд би асуултаа асууна.  Байгаль орчин, хүнс, хөдөө аж ахуйн байнгын хороо, Засгийн газар, холбогдох яамд яагаад энэ дээр дүгнэлт хийх. Баахан баахан батлаад байдаг ямар үр дүнд хүрсэн байна вэ гэдгийг  мониторинг хийх шаардлагатай болсон байна.  Өнөөдөр авсан аваагүй нь адилхан байна гэж байна. Тэгэхдээ бидний нүдэнд харагдаж байгаагаар бол  тусгай хамгаалалтанд авсан, дархан цаазанд авсан газар нь илүү харагдаж байна. Тэгэхээр  олон улсын жишгээр гээд байх юм, олон улсын гэрээ хэлэлцээрт нийцэж байх юм бол заавал жишгээр гэдэг юмыг бариад байх шаардлагагүй шүү дээ. Манайх бол  маш их өвөрмөц орон, нэг хүнд оногдох газрын хэмжээгээрээ дэлхийд нэг номерт. Өнөөдөр жишээлбэл иргэдэд ойрхон байгаа газар, нэг айлын өвөлжөө хаваржаа, намаржаа, ЗО х ЗО км гэхэд л  9 мянган км газар. Энэ бол яг сайхан байгалиараа байж байгаа.  Тэгэхээр авахаараа аваагүйгээсээ доор болчихдог. Энэ Богд ууланд  одоо жишээ нь жуулчны бааз, хүн явж байгаа өөрөөр хэлбэл сөнөж байна. Одоо энэ Баянзүрх хайрханыг хар, ганц ч модгүй болсон байна.  Тэгээд иймэрхүү байдлаар  аваад ЗО хувь хүртэл авна гэж байна. Тэгэхээр энэ саналтай санал нийлж байна уу гэж асуучихаад, тэгээд үүний ард чинь өнөөдөр үр дүнгий нь шүүмжлэлтэй талаас нь, яахав мэдээж сайн юм бол байгаа байх. Шүүмжлэлтэй талаас нь авах юм бол  ямар нэгэн хамгаалалтын газар гэж авчихаад,  ашигт малтмалын лиценз олгодог, жуулчны бааз барьдаг, хаус барьдаг,  ийм л болчихоод байна шүү дээ. Тийм учраас энэ  олон тусгай хамгаалалтанд авсан газар, энэ чиглэлд хэрэгжүүлсэн хөтөлбөртөө  шинжилгээ, судалгааны дүгнэлт хийгээд, энэ дээрээ үндэслэж үзэл баримтлалаа өөрчлөхгүй бол болохгүй юм биш үү. Үүнтэй санал нийлж байна уу?  /16.20-17.20 цагт. Д.Цэндсүрэн/

Д.Ганхуяг: - Ер нь бол энэ лицензийн асуудал чинь ашиглах зөвшөөрлий нь өгч байгаа болохоос биш газрын доорхи ашигт малтмалыг өгч байгаа асуудал биш шүү дээ. Өнөөдөр Айвенхо дээр байгаа 34 хувь гээд яриад байж байна, шал утгагүй асуудал байхгүй юу. Тийм учраас лиценз гэдэг бол ашиглах эрх, тэрнээс ашигт малтмалын доод талын тэрүүнтэй нь хамт өгсөн асуудал биш, энэ асуудал эргээд яригдах байх. Тэгэхээр ийм зориулалтаар саяын жуулчны бааз, эсвэл анчны отог, аялал жуулчлалын зориулалттай, хаусд зориулагдсаар байтал, ашигт малтмалын лицензээр өгөх зориулалт энэ юм энэний ард ямар байна вэ?

Нэг хамгаалагчийн хамгаалах талбай хэд байгаа юм, жишээлбэл хангай нуруунд 3 сумын нутаг хамраад тэгээд байгаль орчны нэг хамгаалагч тавьсан, тэгээд тэр хүн морьтой ч байсан, машинтай ч байсан яаж хамгаалах юм бэ, тийм учраас энэ шийдвэрүүд чинь болохгүй болсон байна, тийм учраас энэндээ дүгнэлт хийчихээд дараагийнхаа арга хэмжээг авъя, заавал олон улсын жишиг биш. Би хэлсэн, өөрөөр хэлбэл нэг малчин овгийн 9000 километр газар ямарч асуудалгүй байна. Тэгээд л заавал төрийн төсвөөс ой хамгаалагч, байгаль орчны байцаагч гэж тавиад харуулаад байдаг, тэгсэн мөртлөө үр дүн алга, Баянзүрх хайрхан Дархан цаазат газар нэг ч модгүй болсон байна, Богд уул бол хаус, янз янзын юмаар дүүрсэн байна. 

Тийм учраас нэгэнт ийм байдал болсон байхад энийг цааш нь явуулаад байдаг гэдэг чинь нисэхгүй нисэхгүй гээд нис нис гээд алаад авдагтай адилхан болж байгаа юм биш үү. Энэ дээр бидний хойч үеийн эрх ашиг, тийм учраас та бүхэн ажлын хэсэг байгуулаад энэ олон авсан газрууд, энийгээ дүгнэж байгаад эргээд үзэл баримтлалын чанартай, өөрөөр хэлбэл зөв явуулж болохгүй юмуу, өнөөдөр чинь болохгүй шүү дээ, энэ чинь олон түмний нүдэн дээр илт байна шүү дээ гэж хэлэх байна.

Намхай: - Би Ганхуяг гишүүний асуултанд хариулъя. 1998 онд УИХ-аар тусгай хамгаалалттай газар нутгийн үндэсний хөтөлбөр гэж гарсан юм, тэр 3 үе шаттай, нэгдүгээр үе шат нь дуусч байгаа, хоёр, гуравдугаар үе шат нь цаашдаа 15 он хүртэл үргэлжлэх, ер нь олон улсын жишгийн дагуу Мянганы хөгжлийн зорилтод бас газар нутгийнхаа 30 хүртэл хувийг улсын тусгай хамгаалалтад авна гээд зорилт дэвшүүлсэн, тэрийгээ олон улсад зарласан ийм тал байгаа юм. Гэхдээ ер нь сая одоо ингээд нэгдүгээр үе шат дуусч байгаа үед нь мониторинг хийгээд, хоёрдугаар үе шатыг цаашид хэрхэн яаж явуулах вэ гэдэг талаар олон улсын хэлэлцүүлэг явуулаад зөв мониторинг хийгээд цаашдаа яаж явах ийм бодлогоо хянан үзэж сайжруулах боломжтой гэж үзэж байна. Таны энэ хэлсэн саналтай санал нэг байна. 

Д.Лүндээжанцан: - Цанжид гишүүн асуултаа асууя.

А.Цанжид: - Надад 3 жижигхэн асуулт байна. Нэгдүгээрт нь манай аймгийн Дэлгэр сумын нутагт Хантайширын нурууны хамгийн урд талын үзүүр юм даа. Ер нь бараг л 2 салаа нь жижигхэн байна, гэхдээ сумын хэмжээнд байгаа бүхий л ой нь тэр учраас тэр нутгийн ард түмэн тэрийгээ хамгаалж өгөөч гэж хүсэлт тавиад байдаг юм. Яг тэр хүмүүсийн байр сууринаас үзэх юм бол их чухал юм шиг байгаа юм. Сүүлийн үед түлээ ховордсонтойгоор холбоотой аймгийн төв рүү нөгөө огт олон зуун жилээр хүрээгүй цөөн модноос нь бас хүмүүст хэлээд байгаа тал байгаа юм. Энийг ямар нэгэн статустай болгож болох уу гэж, ийм асуулт байна.

Хоёрдугаарт нь энэ Завхан гол Завхан, Говь-алтай, Ховд аймгийн зарим нутагт хамаатай, маш олон сумын ард иргэд бараг жилийн 4 улирал наана цаана нь гараад амьдарч байдаг ийм гол, ус нь багадаж байгаа, дээр нь Тайширын усан цахилгаан станц байгуулагдаж байгаа, тэгээд тэр Тайширын усан цахилгаан станцыг байгуулах тухай ярьж байсан цагаас хойш гол ус хуурайшдаг, бороо хур хуршсан ийм байна л даа. Тэгээд нэг цутгалан Буянт голын эхэнд бас алт олборлоод байна гэж байгаа. Энэнтэй холбоотойгоор Завхан голын аюулгүй байдал, цаашдын ирээдүй, тэр цахилгаан  станцын ирээдүйтэй холбоотойгоор дахин судалгаа хийж, урьдчилан сэргийлэх ийм төсөлт ажил хэрэгжүүлж болох уу, би энэ талаар бас түрүүн ярьж байсан.

Дараагийн дугаарт нь тарвагыг хориглоод 2 жил болж байна уу, энэний үр дүн ямар байна вэ, энийг та бүхэн тооцож үзэж байна уу гэж асуух гэж байна. Ер нь монгол орны ан амьтан мэдэгдэхүйц цөөрсөн, тийм учраас энэнтэй холбоотойгоор би ер нь байгаль орчны асуудал орж ирэхээр ярьдаг нэг зүйл байгаа юм, амьтны хүрээлэн байгуулж, энэ ховор амьтныг үржүүлэх, дэлхийн зоопаркуудад худалдах ийм ажил хийж болохгүй юу гэж, энийг яагаад санаачлахгүй байна вэ гэж. Одоо Хятад улс гэхэд хулсны пандагаа худалдахаас гадна дэлхийн зоопаркуудад түрээсэлж байна шүү дээ. 500 ширхэг байдаг гэж зурагтаар ярьж байна лээ, тэгээд энэнээс мөнгө олоод байдаг. Гэтэл манайд ерөөсөө 50-хан ширхэг говийн баавгай байгаа байхгүй юу, гэтэл энийг дэлхий дахин мэдэж байгаа юм алга. Энэ хэдхэн асуулт авъя гэж хүсч байна.

Намхай: - Цанжид гишүүний асуултанд хариулъя. Говь-алтай аймгийн төвөөс арваад километрт байдаг Хантайширын нуруу, Хантайширын нурууны цаад талд жижигхэн хар модон ой бүхий сайхан газар байдаг юм байна лээ. Говь-алтай аймгийн иргэдийн төлөөлөгчдийн хурал, Есөнбулаг сумын иргэдийн төлөөлөгчдийн хурлаас ийм саналыг Байгаль орчны яаманд ирүүлсэн юм.

2008 оны төлөвлөгөөнд, тэр жоохон газар байгаа, судалгаа,  их өндөр зардал шаардахгүй тийм газар байгаа учраас 2008 он гэхэд, энэ жил судалгаагий нь хийгээд 2008 онд тэр газрыг байгалийн зохицуулалт газрын ангиллаар улсын тусгай хамгаалалтад авах ийм үндэслэл боловсруулах ийм төлөвлөгөөтэй байгаа, энийг үндэслэл боловсруулчихаад Их Хуралд оруулж шийдүүлэх боломжтой болов уу гэж үзэж байгаа юм.

Завхан голын асуудал байгаа юм, Завхан гол дээр Тайшир сумын дэргэд Тайширын усан цахилгаан станц бариад дуусч байна, бидэнд Байгаль орчны яаманд байгаа мэдээллээр одоо ингээд 8 сараас эхлээд далангийн барилга дуусангуут далангаа хаагаад голын хөндийд ус цуглуулж эхлэх ёстой, 2 жилийн турш ус цуглуулаад, одоо ингээд 20 гаруй километр урттай, 4, 5 километр өргөнтэй асар том усан сан бий болгож, өвөл зунгүй Говь-алтай, Завхан аймгийн аймгийн төв, сумуудыг цахилгаанаар хангах ийм төсөл байгаа.

Тэгэхээр мэргэжлийн байгууллагын гаргаж яаманд ирүүлсэн дүгнэлтээр бол энэ усан цахилгаан станцыг барих, тэнд байгуулсан усан сан бол 2 талын ач холбогдолтой, нэгдүгээрт зун, намрын хур борооны үерийг аажимдаа цуглуулсаар байгаад усан сан бий болгож байгаа юм. Тэр усан сан бол нэгдүгээрт ирээдүйд цаашдаа тэр орчинд чийгшүүлэх, уур амьсгалы нь зөөлрүүлэх, нөгөө талаар их хур борооны гэдэг юмуу, аадар борооны үерийг сааруулах ийм ач холбогдолтой. Тэгээд дээр нь бас улс орны эдийн засагт асар их ач холбогдолтой, ийм учраас хэдийгээр голын усыг ямар нэгэн хэмжээгээр багасгаж байгаа мэт боловч яваандаа нэгэнт дүүрчих юм бол нэг, хоёр жилийн дотор усан сан дүүрээд, цахилгаанаа өгөөд, эхлээд бүх юм тооцоотой байдаг, тийм учраас цаашдаа байгаль орчинд төдийлөн хор нөлөө байхгүй, алсын байгаль орчны нөлөөлөл нь эерэг юм гэсэн ийм мэргэжлийн байгууллагын дүгнэлт гарсан байдаг юм.

Тэгэхээр ер нь сүүлийн хэдэн жилүүдэд уур амьсгалын өөрчлөлт, дулааралтаас болоод гол, горхи ширгэж байгаа ийм байгалийн жам ёсны үзэгдэл байгаа, тэрэн дээр хүний хүчин зүйл, зүй зохисгүй ашиглалт бас нэмэрлээд улам гааруулж байгаа ийм талууд байгаа. Энэ төсөл хэрэгжих юм бол энэ буруу хүчин зүйлийг бас жаахан яваандаа зөөлрүүлэх ийм талтай гэж үзэж байгаа юм.

Гуравдугаар асуулт нь тарвагыг хориод, эхлээд 2 жилээр хорьсон, өнгөрсөн оны сүүлээр Байгаль орчны сайд дахиад 2 жилээр хорьсон байгаа. Ер нь бол тарваганы тоо толгой одоогийн байдлаар жижиг тарвага бол урьдах онуудаас илүү олон болсон гэсэн ийм судалгааг Байгаль орчны яаманд ирүүлсэн байгаа. Ер нь Байгаль орчны яам 4 хэсэг газар тарваганы тоо толгой хэрхэн өсч байгаа талаар экспедиц явуулж, үр дүнгий нь энэ намар хэлэлцэхээр байгаа.

Зоопаркийн асуудал бол одоогийн байдлаар төдийлөн Байгаль орчны яаманд гэдэг юмуу, орж ирсэн гэх юмуу, тийм томоохон төсөл байхгүй байгаа,  манай Их говийн дархан цаазат газрын Баянтооройд байдаг их говийн дархан цаазат газар бол 20 орчим хавтгай тэмээг гаршуулан зоопарк маягтай байлгаж байгаа тийм туршлага бол бий. Сүүлийн үед мөн энэ говийн их дархан цаазат газар мазаалай баавгайн судалгааг маш олон улсын түвшинд, олон улсын эрдэмтэд оролцсон ийм судалгааны үндсэн дээр тэрний генетикийнх нь гарал үүслийг тодорхойлох, мөн цаашид өсгөн үржүүлэх ийм талын арга хэмжээнүүдийг авсан, саяхан Говь-алтайн Баянтоорой орчим маш том мазаалай баавгай тэжээх, судлах тийм судалгааны лабораторийг байгуулсан байгаа. 

Ерөнхийдөө тахийг Монгол улсад амжилттай сэргээн нутагшуулж Монгол улсад сөнөхийн даваан дээр байсан тахь маань 2 хэсэг газар бараг 350 гаруй тоо толгойтой өсөн үржиж байна, ийм бололцоо бол байгаа.

Д.Лүндээжанцан: - Байнгын хорооны санал, дүгнэлттэй холбогдуулан асуух асуулт дууслаа, ингээд уучлаарай, хууль санаачлагчийн төсөлтэй холбогдуулан асуух асуулт дууслаа, одоо Байнгын хорооны санал, дүгнэлтийг танилцуулъя, Байгаль орчин, хүнс, хөдөө аж ахуйн байнгын хорооны санал, дүгнэлтийг сонсоё, санал, дүгнэлтийг УИХ-ын гишүүн Бакей танилцуулна, Бакей гишүүнийг индэрт урьж байна.

А.Бакей: - Улсын Их Хурлын дарга, эрхэм гишүүд ээ,

2007 оны 4 дүгээр сарын 17-ны өдөр Засгийн газраас өргөн мэдүүлсэн Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийг хэлэлцэх эсэх асуудлыг Байгаль орчин, хүнс, хөдөө аж ахуйн байнгын хороо 2007 оны 7 дугаар сарын 17-ны өдрийн хуралдаанаараа хэлэлцлээ.

1998 онд батлагдсан Тусгай хамгаалалттай газар нутгийн үндэсний хөтөлбөрийг хэрэгжүүлэх зорилгоор увс аймгийн Ховд сумын Гоожуурын хүрхрээ, Сагил сумын Баянзүрх уул орчмын газар нутаг, Хөвсгөл аймгийн Улаан-Уул, Рэнчинлхүмбэ сумын  Хорьдол Сарьдагийн нурууны Жиглэгийн даваа, Дархадын хотгор орчмын газар нутгийг дархан цаазат газрын ангиллаар, Баянхонгор аймгийн Жинст, Богд, Баянлиг, Баянговь сумын заагт орших Их Богд уул орчмын газар нутгийг байгалийн цогцолборт газрын ангиллаар тус тус улсын тусгай хамгаалалттай газар нутгийн сүлжээнд хамруулахаар уг тогтоолын төслийг боловсруулжээ.

Дээрх тогтоолын төслийг хуралдаанд оролцсон нийт гишүүд дэмжиж, чуулганы нэгдсэн хуралдаанаар хэлэлцүүлэх нь зүйтэй гэж үзсэн болно.

Байнгын хорооны хуралдаанаар уг асуудлыг хэлэлцэх үеэр улсын тусгай хамгаалалтад авахаар төлөвлөсөн газруудыг дэс дараалсан байдлаар бус нийтэд нь нэгмөсөн тусгай хамгаалалтад яаралтай авах, тусгай хамгаалалттай газар нутгийн хэмжээ нэмэгдэж байгаатай уялдуулан холбогдох хуулийг шинэчлэн боловсруулж намрын чуулганаар хэлэлцүүлэх, газар нутгийг улсын тусгай хамгаалалтад авахдаа ашигт малтмалын лиценз болон тухайн нутагт оршин суудаг малчдын асуудлыг нягтлан оруулж ирэх, зарим түүх, соёлын дурсгалт газрыг улсын тусгай хамгаалалттай газар нутгийн сүлжээнд шинээр оруулах зэрэг саналуудыг хуралдаанд оролцсон гишүүд гаргаж байлаа.

Улсын Их Хурлын эрхэм гишүүд ээ, Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийг хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: - Байнгын хорооны санал, дүгнэлттэй холбогдуулан асуулт асуух гишүүд байна уу? З.Энхболд гишүүн асуултаа асууя.

З.Энхболд: - Байнгын хороон дээр ашигт малтмалын лицензтэй холбогдсон зүйл, тухайн нутгийн ард түмний судалгаа гэж ярьсан байна л даа, гэхдээ Байгаль орчны яаманд юу байнаа? Энэ талаар хариу хэлэх юм байна уу? Байхгүй юу? Байгаль орчны яаманд, хамгийн сүүлчийн өгүүлбэрт байгаа судалгааг байна уу, байхгүй юу гэж асуугаад байна л даа.  Өнөөдөр голуудын эхэнд олборлолт явуулж байгаа, гол, ус их ашиглаж байгаа алтны уурхайнуудын талаар би лавлагаа авах гээд Үйлдвэр, худалдааны яам руу бичиг явуулсан байгаа л даа. Үнэхээр хэдэн алтны үйлдвэр, ямар ямар нэртэй голуудын ай сав, газрыг ашиглаж уурхай явуулж байна, ямар химийн бодис ашиглаж байна, нөхөн сэргээлт ямар байна гэх мэтийн маш олон асуулт байна.

Манай аймгийн Уянга сумын нутгийг бүгдээрээ мэднэ, нөхөн сэргээлтийг яаж хийж болдоггүйн жишээ тэнд байгаа шүү дээ, огт хийж болдоггүй, одоо нөхөн сэргээлт хийх үүргээ Эрэл компани Уянга сумын жижигхэн 10 аж ахуйн нэгж, 15 аж ахуйн нэгж гэж байгаа, шилжүүлээд өгсөн байгаа, би бол нөхөн сэргээлт хийхгүй, та нар нөхөн сэргээлт хий гээд, нэг овоолгыг 20-30 сая төгрөг зарсан байгаа юм, уг нь бол алты нь авсан хүн нөхөн сэргээлт хийдэг үүрэгтэй шүү дээ, хуулиар. Хуулиар оногдсон үүргээ тэр ямарч санхүүгийн чадваргүй жижигхэн компаниуд руу шилжүүлээд, тэгээд ашиглаад хаясан овоолгоо зарсан байгаа юм л даа. Тэгээд байгаль орчны нөхөн сэргээлт иймэрхүү байдалтай байна.

Орхон голын улаан цутгалан алга болсныг бүгдээрээ мэдэж байгаа шүү дээ. Улаан цутгалангийн эхэн дээр Орхон голыг бүрдүүлдэг хамгийн том 3 голын сав газар дээр Монгол газар, Алтан дорнод монгол гэх мэт компаниуд нуур үүсгээд усы нь аваад хэрэглэсэн, тэгээд ийм ийм олон асуудлаа шийдэхийн оронд тусгай хамгаалалттай газар авч байгуулах тухай яриад байх юм, хэдэн байгаль хамгаалагч ажилд авах тухай яриад байх юм. Байгаль хамгаалагч биш, байгаль хулгайлагчид юм байгаа юм шүү дээ. Хамгаалалтад авсан нэртэй, өөрсдөө хулгай хийж байдаг. Би бол маш тодорхой жишээ яръя. Дорноговь аймгийн Хатанбулаг сумын Сүүж уул гэж байдаг, албан бус хэл нь нинжа нарын хэлээр Ирак толгой, Багдад толгой, тэнд байдаг байгаль хамгаалагч нөхөр өдрийн сая төгрөгөөр оруулдаг гэж байгаа, тэрийг бид нар очиж үзсэн л дээ, Авдай гишүүн бид 2, яамнаас хүн явсан. Тэгээд нутгийн ардууд ярьж байгаа, сая төгрөгөөр орсон бол ороод нэг өдөр олборлолт хийж болдог, саяасаа илүү ашиг олдог учраас тэгж ороод байна шүү дээ, тэгээд танай энэ байгаль хамгаалагч нэртэй хулгайч нараасаа яаж салах гэж байгаа юм, ямар арга хэмжээ авдаг юм, байгаад байдаг, байгаад байдаг. 

Одоо энэ Чингисийн хөшөө барьж байгаа Цонжин болдог байгаа, Цонжин болдгоос баруун тийшээ эргээд гүүр байхгүй, Туулыг машинаараа өнгөрөхөөр жижигхэн бага болсон шүү дээ, бараг ширгэж байгаа, тэгээд том том ачааны урал машинууд зөвхөн шөнийн цагаар явдаг, өдөр очоод очерлодог, байгаль хамгаалагч нар нь найз нар. /4 минутын хугацаа дуусч, микрофон тасрав/.

Д.Лүндээжанцан: - Бакей гишүүн хариулъя, Байнгын хороо.

А.Бакей: - Ер нь бол Энхболд гишүүний ярьж байгаа зүйлүүд бас үндэслэлтэй, яахын аргагүй ярих ёстой асуудал байна гэдэгт санал нийлж байна. Цаашдаа тодорхой газар нутгийг тусгай хамгаалалтад авах тогтоолын төсөл боловсруулж ирэхдээ тэнд хавсралт тийм тодорхой судалгаанууд давхар оруулж ирэх нь зүйтэй гэж Байнгын хорооноос үзсэн л дээ. Жишээлбэл тусгай хамгаалалтад авах гэж байгаа голын ай сав газарт ямар голын ай сав газар харъяалагдаж байна, тэр нь ямархуу төлөв байдалтай байна гэх юмуу, мөн нөхөн сэргээлт, хэрвээ ашигт малтмал олборлож байгаа, үйл ажиллагаа явуулж байгаа бол нөхөн сэргээлтийг хэр зэрэг хийж байна, тэнд нийт хичнээн өрхийн мал, малчин өрх, мал өвөлжиж хаварждаг гэх юмуу, ийм маягийн судалгааг бас давхар оруулж ирэхгүй бол тусгай хамгаалалтад авахын зэрэгцээ, бас цаана нь далд нуугдаж байгаа тулгамдсан асуудлууд байдаг юм байна, энийг Байнгын хороогоор хэлэлцэх үеэр УИХ-ын нэр бүхий гишүүд тодорхой санал гаргасан нь энийг Байнгын хорооны дүгнэлтэнд тоймлож ингэх нь зүйтэй гэж энэ асуудлыг оруулсан байгаа.

Дээр нь байгаль хамгаалагчид бас хариуцлагагүй ажилладаг асуудал үнэхээр байдаг юм байна, энэ бол өдөр тутмын хэвлэл мэдээллээр ч гэсэн мэр сэр гардаг, тийм учраас цаашдаа байгаль хамгаалагчдын хариуцлагыг бас давхар дээшлүүлэх асуудал зайлшгүй тавигдана.

Д.Лүндээжанцан: - Ламбаа гишүүн асуултаа асууя.

С.Ламбаа: - Би тодорхой, яг Байнгын хорооны дүгнэлттэй холбогдуулж 3 асуулт байна, уг нь Байнгын хороо хэлэлцээд дээрх тогтоолын төслийг хуралдаанд оролцсон нийт гишүүд дэмжиж Чуулганы нэгдсэн хуралдаанаар хэлэлцүүлэх нь зүйтэй  гэж үзсэн болно гэж байгаа юм. Тэгсэн мөртлөө 3 том асуудал тавьсан байх юм, би энийг сайн ойлгохгүй байна л даа.

Нэгдүгээрт улсын тусгай хамгаалалтад авахаар төлөвлөсөн газруудыг дэс дараалсан байдлаар бус нийтэд нь нэгмөсөн тусгай хамгаалалтад яаралтай авах гэсэн нэг үг байна, тэгэхээр одоо би энэ Байнгын хороо өшөө энэ юмнууд дээр нэмээд ерөөсөө л Байгаль орчны яаманд тавигдсан бүх юмыг нэгтгэж гаргах гэж байгаа юм байна гэж ойлгож болох уу?

Хоёрдугаарт, тусгай хамгаалалттай газар нутгийн хэмжээ нэмэгдэж байгаатай уялдуулан холбогдох хуулийг шинэчлэн боловсруулж намрын чуулганаар хэлэлцүүлэх гэж байна, тэгэхээр тусгай хамгаалалттай газар нутгийн хэмжээ нэмэгдэхээр хуульд ямар өөрчлөлт орох болж байнаа, ер нь концепцио өөрчилье гэж Байнгын хороон дээр ярьсан юмуу? энэ байгаль орчныг хамгаалах тусгай хамгаалалтынхаа хуулийг ерөөсөө бүхэлд нь шинэ концепциор боловсруулъя гэж Байнгын хороон дээр яригдсан юмуу? Түүнтэй холбогдуулж хуулиа шинэчлэн боловсруулъя гэж байгаа юмуу? Шинэчлэн боловсруулна гэдэг маань шинэчилсэн найруулгаар орж ирэх гэж байна гэж би ингэж ойлгоод байна, түрүүн ч би асуултандаа ер нь концепций нь өөрчилбөл яасан юм бэ гэж асуугаад байсан шүү дээ. Энүүнтэй холбогдуулж шинэчлэн боловсруулах гэж байгаа юм байна, тэгэхээр ямар хуулийг шинэчилсэн найруулгаар оруулж ирэх гэж байгаа юм бэ? Концепцио миний асуугаад байсан түрүүний асуулттай холбогдуулж нийцэж байгаа болов уу? Бакей гишүүн Байнгын хороон дээр яг юу яригдсан юм болоо?

Гуравдугаар асуудал бас ингэж байгаа юм, газар нутгийг улсын тусгай хамгаалалтад авахдаа ашигт малтмалын лиценз болон тухайн нутагт оршин суудаг малчдын асуудлыг нягтлан оруулж ирэх гэж, тэгэхээр одоо энэ ашигт малтмалын лиценз өгчихсөн юмнууды нь одоо энэ хуулийг, энийг гаргангуут лицензий нь хүчингүй болгоод нэгмөсөн юм хийнэ гэж Байнгын хороон дээр яригдсан уу, өөрөөр хэлбэл бид нарын батлах гэж байгаа энэ тусгай хамгаалалтад авах гэж байгаа газар нутаг дээр маань лиценз авчихсан юм байх юм бол шууд хүчингүй болгоно гэсэн үг үү? Уг нь би тэгчихмээр л санагдаад байгаа юм л даа.

Дараа нь тэр оршин суудаг малчдын асуудлыг нягтлан оруулж ирэх гэдэг нь юу гэсэн үг юм бэ, малчдыг нягтлан оруулна гэдэг чинь малчдыг газар нутгаас нь хөөнө, зайлуулна, шилжүүлнэ гээд олон янзын нэр томъёо бий л дээ, тэгэхээр одоо энэ эвгүй сонсогдож байна шүү дээ, энийг авангуут малчдад ямар нэгэн юм болох нь ээ гэж, сэжиг төрж байгаа биз, надад бол тийм л сэжиг төрж байна л даа. Одоо тэр бүс нутгаа тойруулаад  татаадахаар тэрэн дотор байгаа малчдыг гаргана, өөр тийш нь нүүлгэнэ, шилжүүлнэ гэсэн үг үү, энэ 3 ийм юм том юм орсон байх юм, ямар утга учиртай байнаа, ийм бүдүүн тоймын  юм уг нь дүгнэлтэнд орж ирмээгүй байгаа юм л даа. Нягтлан оруулж ирнэ гэж, тэгэхээр би манай Байгаль орчны яамныхан санаачлагчдын газар ч гэсэн Байнгын хорооноос ийм даалгавар өгчихсөн хэрэг үү, ийм даалгавар өгчихсөн юмуу, ийм юмнуудыг нягтлаад оруулж ир, тэрнээс нааш наадахий чинь батлах боломжгүй гээд ингээд ярьсан юмуу, бид бол дэмжиж байгаа шүү дээ, энийг гаргахыг, гэтэл дүгнэлтэнд ийм юмнууд ороод ирсэн байх юм.

Д.Лүндээжанцан: - Бакей гишүүн хариулъя.

А.Бакей: - Тэгэхээр ер нь энэ тогтоолын төслийг Байнгын хороонд оролцсон УИХ-ын гишүүд УИХ-ын нэгдсэн чуулганд оруулж хэлэлцүүлэх нь зүйтэй гэдгийг санал нэгтэй дэмжсэн байгаа, тогтоолын төслийг хэлэлцэх явцдаа олон гишүүн асуулт асууж, үг хэлж, тодорхой саналууд гаргасан. Тэр саналуудыг тусгайлж дүгнэлт болгож, өөрөөр хэлбэл тус бүрээр нь санал хураалгаж дүгнэлтэд оруулаагүй. Зүгээр энэ ерөнхий утгаар нь энэ Байнгын хорооны дүгнэлтэнд оруулсан байна гэж би ойлгож байгаа. Тэр хуралд сууж байсан гишүүний хувьд би тэгж ойлгосон.

Гэхдээ одоо тусгай хамгаалалттай газар нутгийн хэмжээ бол Монгол улсын нийт нутаг дэвсгэрийн одоогийн байдлаар 13.6 хувийг эзэлж байгаа, нийт нутаг дэвсгэрийн 30 хувь хүртэл хүргэх зорилт байгаа, тэгэхээр энэ зорилтод хүргэхийн тулд Байгаль орчны яам аль аймгийн, ямар газрыг тусгай хамгаалалтад авах жагсаалтыг гаргасан байдаг юм байна лээ, тэгэхээр энийг жилд 2 удаа чуулганаар оруулж шийдүүлж, ингээд аажим аажмаар шийдүүлж байгаа юм байна. Энэ жил оруулж байгаа тусгай хамгаалалттай газруудыг тусгай хамгаалалтад авснаар нийт нутаг дэвсгэрийн 15 орчим хувь нь тусгай хамгаалалтад шилжих юм байна.

Тэгэхээр зарим гишүүд ингэж цувуулж байснаас нэгмөсөн 30 хүртэл бүгдий нь баталчихъя гэсэн санал гаргасан, тэгэхээр энийг шууд тэр утгаар нь цаашдаа яг ингэж шийд гэж яг энэ асуудлаар даалгавар өгөөгүй, энийг бас бодолцох ёстой асуудал. Ганц нэгээр увуулж, цувуулж байснаас магадгүй бөөн бөөнөөр нь бэлтгэлий нь сайн хийж байгаад, судалгаа шинжилгээгий нь сайн хийж байгаад ядаж нэлээд томхон хэмжээнд авч үзэх асуудал байж болно гэж байгаа юм. Түүнээс шууд бүгдий нь оруулна гэсэн утгаар тэгж ойлгож болохгүй байхаа гэж бодож байгаа, энэ бол тухайлсан гишүүдийн хэлсэн санал байсан юм.

Холбогдох хуулиудыг шинэчлэн боловсруулах асуудал яригдсан, энэ бол ялангуяа тусгай хамгаалалттай газар нутгийн хуулийг үзэл баримтлалын хувьд цоо шинээр өөрчлөх шаардлагатай гэж Их Хурлын гишүүд санал гаргасан, энийг харин Их Хурлын олон гишүүн дэмжсэн, яагаад гэхээр тусгай хамгаалалтад авч байгаа гээд хэдэн байцаагч тавиад, ингэснээр тэр газар нутгийн унаган төрхийг хамгаалах бололцоо байдаггүй юм байна, энийг Байгаль орчны тухай хуульд орсон өөрчлөлтийн дагуу тухайн нутагт амьдардаг иргэд өөрсдөө хамтарч хамгаалдаг ийм үзэл баримтлалын дагуу өөрчлөх нь зүйтэй гэж үзэж байгаа. Энэ чиглэлээр яаманд тодорхой чиглэл өгөгдсөн гэж үзэж байгаа.

Бас нэг дүгнэлт нь тусгай хамгаалалтад авч байгаа газар нутагт ашигт малтмал болоод олборлож байгаа байдал болоод, малчдын ахуй амьдралтай холбоотой асуудлыг нягтлан судалж, энэ тогтоолын төсөлд хавсаргаж байх гэсэн тийм утгаар санал гарсан. Энэ бол жишээлбэл голын ай сав газарт жишээлбэл ашигт малтмал олборлож байна уу, үгүй юу, мөн малчид олноор тэнд амьдран сууж байвал тэд нарын амьдралд бас сөргөөр нөлөөлөх асуудал үүсэх үү,  үгүй юу гээд, тэгэхээр энийг зөвхөн нэг тогтоолоор зохицуулж чадахгүй, цаашдаа энийг Тусгай хамгаалалттай газар нутгийн тухай хууль, Бэлчээрийн тухай хууль, Газрын тухай хууль гээд олон холбогдох хуулиудад уялдаатай өөрчлөлт оруулж байж, тэнд амьдарч байгаа иргэдийн ахуй амьдралыг хамгаалах асуудлыг давхар шийдэх ёстой. Түүнээс энэ бол малчдыг нүүлгэж, шилжүүлнэ гэсэн асуудал биш. Харин тэдний эрх ашгийг давхар хамгаалах тухай асуудал энд давхар явж байгаа гэсэн ийм санаагаар ойлгож болно.

Д.Лүндээжанцан: - Ламбаа гишүүнд тодруулъя.

С.Ламбаа: - Бакей гишүүн Байнгын хороон дээр яригдсан  эсэхийг мэдэхгүй байна л даа, ер нь яг энэ бид нарын ярьж байгаа объектууд дээр тусгай хамгаалалтын бүсэд орох гэж байгаа газар нутаг дээр яг ашигт малтмалын лицензүүд байгаа юм. 

А.Бакей: - Байнгын хорооны хуралдаан дээр яг ийм тухайлсан асуулт гараагүй, нэмэлт байдлаар яамныхан хариулж болох юм л даа.

С.Ламбаа: - Намхай дарга мэдэж байгаа даа, лиценз байна уу, байдаг бол хураагаад авах.

Намхай: - Бид нар эхлээд 4 ч газар байгаагүй, олон арваад газар байсан, тэгээд яамдаас санал авахад Үйлдвэр, худалдааны яамнаас 6 нь хасагдаад, тэр 6 хасагдсан газар нь дандаа хайгуулын лицензтэй байгаа учраас тэр хайгуулын лиценз авсан улсууд нь зохих хэмжээний хөрөнгө оруулалт хийсэн учраас улсын тусгай хамгаалалтад авах боломжгүй гэсэн хариуг Үйлдвэр, худалдааны яамнаас авсан, тийм учраас тийм газруудыг бүгдий нь Засгийн газарт оруулахдаа хассан. Тэгээд ямарч лиценз байхгүй ийм 4 газрыг энэ удаа оруулж ирсэн юм.

А.Бакей: - Ер нь цаашдаа лицензтэй байсан ч гэсэн гарцаагүй авах шаардлагатай бол авах л хэрэгтэй шүү дээ. Үйлдвэр худалдааны яамны мэдэх хамаа байхгүй.

Намхай: - Тийм тохиолдолд Засгийн газраас нөхөн төлбөр нэхээд байгаа. Жишээлбэл хөрөнгө оруулсан, оруулаагүй нь бараг мэдэгдэхгүй шахуу байж байж бид нар 600 сая төгрөгийн хөрөнгө оруулчихсан, 30 га газар, тэр хөрөнгийг Засгийн газар төлөх юм бол бид нар лицензээ цуцалъя гээд, лиценз авсан компаниуд нь тийм шаардлага тавиад суучихдаг.

Д.Лүндээжанцан: - Бат-Үүл гишүүн асуултаа асууя.

Э.Бат-Үүл: - Сая бараг асуусан л даа, гэхдээ ингэе. Нэг ийм л, үнэндээ бидний тусгай хамгаалалтын тухай яриа бол он жил өнгөрөх тусам улам төвөгтэй болох байхаа гэж бодогдоод байгаа юм, улам хүндэрнэ, улам төвөгтэй болно. зарим нэг гишүүд ч тодорхой санал тавьсан, санал ярьж байгаа л даа, аргаа бараад хангайн бүсээ ахиж ерөөсөө нийтэд нь хангайн бүсээ хамгаалалтад авъя, үйлдвэрийн районоо урд талд нь явуулъя, уул уурхайн үйлдвэрлэлээ гээд бүр тодорхой санал тавиад энэ тийм төвөгтэй, зөрчилтэй юмнууд явах юм шиг байна лээ. Аягүй бол Улсын Их Хурлаас нийтдээ тусгай хамгаалалттай газрын сан гээд авсан байсан чинь жигтэйхэн дороос нь орд хаядаг ч юмуу, тэгээд нөгөөдөхийгөө бид нар эдийн засгаа бодоод, за болъё, энийг хасъя ч гэдэг юмуу, ингээд, нэг ийм төвөгтэй маргаан, яриа хөөрөөнүүд их явах юм шиг байна лээ л дээ, Бакей даргаа.

Тэгээд би зүгээр нэг юм сонирхож асууж байгаа юм, энэ дашрамд хэлэхэд жишээ нь ийм байдал аягүй үүсчихээд байдаг юм. Энэ бол би зүгээр тусгай хамгаалалттай газар хамаагүй учраас би аргагүйн эрхэнд түрүүнд асуугаагүй юм. Жишээлбэл хойд талын хилийн дагуу хилийн хамгаалалтын бүсийг 45 километрээр авсан, тэгээд 45 километрээр авснаас болоод тэр дотор нь хойд талын нэлээд хэдэн сум хамрагдсан, тэр сумын аж ахуйн үйл ажиллагаа нь хамрагдсан, газар тариалан нь хамрагдсан, газар эзэмших асуудал нь хамрагдаад, тэгээд нөгөө хилийн бүс гэж аваачаад юу ч хөдлөхөө байсан. Тэгээд одоо яг тэр сумын  иргэд хүнд байдалд орчихоод байгаа, газраа хувьчилж авч чадахаа байсан, тариалангийн үйл ажиллагаа эрхэлж, тариалангийн газраа өмчилж авч чадахаа байсан, одоо дээрээс нь Ойн хууль бол бас зөрчил үүсгээд хаяж байгаа. 

Яг үнэндээ хойд хилийн дагуу ойн нэлээн гол сангууд байж байдаг, ийм байдалтай болчихоод энэ бүгдийг зохицуулахаар Бакей даргаа, Байнгын хороон дээр ярьсан уу, ер нь өөрөөр хэлбэл Газрын тухай хууль, Ашигт малтмалын тухай хууль, Тусгай хамгаалалттай газрын тухай хууль, Ойн тухай хууль зэргээ нэгтгэн уялдуулах ийм шаардлагатай зүйлүүдийг хийх ёстой гэдэг асуудал яригдсан уу, уг нь ойн хууль ярьж байхад хэлж байсан даа, энэ асуудлыг.

Тэгээд бид нар дээрээс нь 30 хувийг тусгай хамгаалалтад авна гээд зарлаад байдаг. 

Д.Лүндээжанцан: - Бакей гишүүн хариулъя.

А.Бакей: - Тэгэхээр Бат-Үүл гишүүний энэ асууж байгаа асуулт жишээлбэл хилийн зурвас газар тусгай хамгаалалттай газар бас давхар харъяалагдаад дээр нь хилийн зурвас гэдэг утгаараа тэнд амьдарч байгаа малчид, тариаланчдын газар эзэмших эрхэд зохих хэмжээгээр нөлөөлүүлж байгаа юм байна. Тэгэхээр энэ асуудлыг бас  Байнгын хороогоор хэлэлцэх үед ярьсан, ярихдаа Тусгай хамгаалалттай газар нутгийн тухай хууль, Газрын тухай хууль, хил хамгаалалттай холбоотой холбогдох хуулиудыг уялдуулж энэ асуудлыг иж бүрнээр хандаж боловсронгуй болгох ёстой гэсэн ийм чиглэл яг яригдсан байгаа, энийг Байнгын хорооны дүгнэлтэнд үндсэндээ таны саяын хэлсэн санал тусгагдсан гэж ойлгож болно.

Д.Лүндээжанцан: - Буд гишүүн асуултаа асууя.

Р.Буд: - Баярлалаа, надад 2, 3 асуулт байна. Нэгдүгээрт энэ алтны уурхайнууд, ер нь уурхай ашиглалтаа явуулахын өмнө тухайн газар нутагт нарийвчилсан болон ерөнхий байгаль орчны үнэлгээ хийгдэж байгаа, тэгээд энэ үнэлгээнүүдээр дандаа үр ашигтай, байгаль орчинд сөрөг нөлөө үзүүлэхгүй гэсэн тийм үнэлгээ гараад байдаг юмуу, яадаг юм бэ гэсэн  нэг зүйлийг хэлэх байна. Яагаад гэхээр өнөөдөр гэхэд 600 орчим том гол горхи ширгэж байна. Ялангуяа алтны уурхайн ашиглалттай холбоотойгоор энэний сөрөг нөлөөллийг Байгаль орчны яам яаж үнэлж, дүгнэж байна вэ гэсэн нэгдүгээр асуулт байна.

Хоёрдугаарт нь Энхболд гишүүн үгэндээ хэлнэ лээ, ер нь энэ хот орчмынхоо байгаль орчныг хамгаалж чадахгүй, тэр алсын юмыг Байгаль орчны яам хийгээд, орон нутгийн байгаль хамгаалагчид хамгаалж чадаж байгаа юмуу? би жишээлбэл тэр Цонжин болдог гэдгийг чинь бас түрүүн хэлээд яваад байгаа, нэгдүгээрт. Хоёрдугаарт нь тэр Цонжин болдгийн чинь зүүн энгэрт тарвага байгаа, тэрийг үндсэнд нь энэ Налайхын хийгээд хотын анчид очоод алаад дуусч байна. Би хэд хэд таарсан, аргаа бараад машинтай давхиж очиж хэдэн нөхөртэй хэрүүл хийсэн, надад машиных нь номер дугаар байгаа. Тэгээд ийм байхад бид нар Байгаль орчны яамыг ажиллуулаад, орон нутагт байгаль хамгаалагч нар гэж баахан хүн томилоод байдаг, аливаа юманд хөрөнгө оруулалтын үр ашиг гэж байдаг, ер нь энийг юу гэж үзэж байгаа вэ? Цаашдаа ер нь Байгаль орчны яамыг ийм өндөр зардалтай яам байлгах шаардлага байгаа юмуу, үгүй юу, би гайхаж байгаа шүү. Энэ дээр хариулт авмаар байна.

Мод түлээ огтлох бүр замбараагаа алдсан, энэ Налайхын замаар цаашаа жаахан давхиад гарахад хойд уулнаас нь сайхан залуу мод огтолсон, сугавчилсан нөхдүүд явж байна, тэр түрүүчийн хэлдэг том том урал тэрэгт ачсан машин дүүрэн  моднууд орж ирж л байх юм байна шүү дээ.

Дараагийн асуудал, байгаль орчны хамгаалагч чинь байгаль хамгаалах улсуудыг ажилд авахдаа тодорхой шалгуур үзүүлэлтээр юмуу, төсөл шалгаруулах маягаар авч болохгүй юу, нээрээ хатуухан хэлэхэд заримдаа эд нар чинь амьдралын эх үүсвэр болох зорилгоор тэнд ар өврийн хаалгаар очоод суучихдаг, тэгээд тэндээс байгалийнх нь өгөөжийг давуу эрхээр эдлээд цаашилбал зарж үрээд ингээд байдаг юм биш байгаа, харин энийг шалгаруулаад, амьдрал ахуй нь болсон, үнэхээр байгаль орчны төлөө гэсэн сэтгэлтэй, энэ чиглэлээр ажилласан, мэргэшсэн ийм улсуудыг шалгаруулж авах тийм боломж байна уу? Энэ шалгаруулалтыг ямар маягаар шалгаруулдаг юм, ажилд авахдаа ямар шалгуур үзүүлэлтүүдийг тавьж авч байна вэ гэсэн дараагийн нэг асуулт байна.

Дараагийн нэг зүйл нь байгаль хамгаалах албыг ч ажиллуулж байна, байгаль орчныг хамгаалах байцаагч нар ажиллаж байна, энэний өгөөж, тухайлбал надад нэг жишээ хэлж өгөөч. Дархан цаазтай ухаандаа Хустайн даваа ойлгомжтой, энэ хэдэн тахь үржээд Алтайн цаадахь говьд үржиж байгаа тахиуд гайгүй байна, зүгээр ердийн хэрэглээнд байгаа нэг жишээг хэлж өгөөчээ, тэр аймгийн, тэр суманд тийм ойн байцаагч гэдэг юмуу, ангийн байцаагч ажиллаад, одоо тэрний ажиллуулсан ийм үр дүн гарч байна гэж, би мөн Сэлэнгэ аймагт сонссон, Сэлэнгэ аймагт түрүү жил явж ажилласан, тэгэхэд гэхэд тэр залуу хусууды чинь огтлоод нэг хятадын хамтарсан компаниас савх хийгээд гадаадад гаргаж байна шүү дээ. Та нар ярихдаа лиценз зогсоосон, хуучин ялзарсан, хэрэглээнээс гарсан хусыг Завханы үйлдвэрт ашиглаж байгаа гээд байдаг, гэтэл худлаа тэр лицензийн чинь дор баахан залуу хус огтлоод устгаад байдаг, энийг мэдсээр, харсаар байж, мэргэжлийн яамыг бид нар ажиллуулж байна гэж бодоод, энд та нарын ярьж байгаа юмыг итгэл, үнэмшилтэй юм шиг сонсоод цаг гарздаад яриад байна гэдэг бол их хайран байгаа юм л даа.

Өнөөдөр гэхэд Байгаль орчны яамны сайд энд ирээд сууж байхад Богд уул шатаж байх жишээтэй, ийм байж болохгүй шүү дээ, ажлыг жаахан хариуцсан шиг хариуцах ёстой. Тэгээд энд асуултанд хариулаад сууж байдаг, зарим гишүүд, одоо  бид нар ярьж байж тэр сайды нь явуулах шиг боллоо. Юун сайд энд хариулт хийгээд сууж байх нь битгий хэл, өөрөө оволоод би явъя, цаана чинь дархан цаазтай богд уул шатаж байна, намайг чөлөөлж өгөөч гээд сайд нь асуудлаа тавьж байх ёстой шүү дээ.

Д.Лүндээжанцан: - Бакей гишүүн хариулъя.

А.Бакей: - Байнгын хороонд хамаагүй шахуу асуулт, гэхдээ хариулъя. Нэгдүгээрт алтны уурхай юмуу, ашигт малтмал ашиглах талаар байгаль орчинд нөлөөлөх байдлын ерөнхий болон нарийвчилсан үнэлгээ хийдэг тусгай зөвшөөрөл авсан аж ахуйн нэгж, компаниуд байдаг. Эдгээрийг өнгөрсөн онд байхаа дахиж аттестатчилж, яамнаас дахиад тусгай зөвшөөрөл олгосон байна. Тэгэхээр энд тэдгээр компаниуд нь ерөөсөө байгаль орчинд нөлөө байхгүй гээд голдуу дүгнэлт гаргадаг юм байна, тэгээд үнэн хэрэг дээрээ сөрөг нөлөөтэй байдаг, тэгэхээр энд хамгийн гол асуудал бол хуулийн дагуу тэр тусгай зөвшөөрөл авсан компаниудын хариуцлагын асуудал байгаа юм л даа, тэд бол асуудалдаа хариуцлагагүй хандаж байна. Тийм учраас энийг Засгийн газар тэр хариуцлагагүй асуудлыг тэр дор нь буруу дүгнэлт хийсэн байвал хуулийн дагуу хариуцлага тогтоох асуудал байгаа юм.

Хот орчмын тусгай хамгаалалттай газар нутгийг хамгаалж чадахгүй байж алсынхыг хамгаалж чадах уу гэж, ер нь хот орчмынх нь илүү хүн ам төвлөрсөн газарт ойр байдалтай тусгай хамгаалалттай газар илүү өртөж байгаа. Энд бол хуулийн талын ч юм байна, хариуцлагын талын ч асуудал байна, хууль бус юм ч байна, энийг та бид нүдээрээ харж байгаа. Гэхдээ алсынх ч бай, ойрынх ч бай, аль алиныг хамгаалах ёстой, хуулийн дагуу.

Байгаль орчны байцаагч нарыг ажилд авах, ерөнхий ажлын байрны шалгуур, шаардлагыг Байгаль орчныг хамгаалах тухай хууль 2005 онд шинэчлэн батлагдсан хуульд тодорхой тусгасан байгаа, мэргэжлийн талаас, хариуцлагын талаас, энэ хуулийг хэрэгжүүлэх шаардлагатай байгаа юм.

Дөрөвдэхий нь Намхай дарга хариулах байх.

Д.Лүндээжанцан: - Төсөл санаачлагчаас асуух асуултууд байгаа юм, шүүмжлэл бол их байна, тэр тарвага, Цонжин болдог гэдэг чинь Налайхын энд байдаг юмуу, тэгэхээр одоо анхаарах ёстой газрууд маш их байна, энэ асуудлууд орж ирсэн нь их чухал асуудлаа, Байнгын хороон дээр энийг сайн яриад, гарцаагүй сайн, эхний ээлжинд оруулах ёстой тусгай хамгаалалттай газар, тийм үү, яг эхний ээлжинд оруулах ёстой газрууд орж ирж чадаж байна уу, үгүй юу, дээр нь гарцаагүй оруулахаас цаг мөчтэй өрсөж оруулахаас аргагүй газар байна уу, үгүй юу, хоёрдугаарт тусгай хамгаалалттай газар нутгаа яаж хамгаалж байгаа вэ гэдэг ийм хэдэн асуудлууд их яригдаад байна, энэ дээр анхааръя.

Сая сүүлийн мэдээгээр гэхэд 20 га газар шатаж байна гэж байна, Нүхтийн цаад талд Арцатын ам гэж байна, тэгээд хүн хүрч чадахгүй байгаа, ямарч байсан эхний ээлжийнхэн очсон байна, тэгээд Зайсангийн хавиас нэг хэсэг нь гардаг, нэг хэсэг нь Богд уулынхаа урд өврөөс гардаг бололтой юм, тэгээд ямарч байсан 200 гаруй цэрэг дайчидтай тийшээгээ хүч нэмэгдээд явж байгаа, ийм байдалтай байна. 20 гаруй га гэдэг чинь хааш хаашаагаа 2, 3 километр газар нил хар юм болох нь байна шүү дээ. Ингээд энийг дараа нь төлжүүлэх, ойжуулах гэдэг бол ямар их юм болно гэдгийг бид ойлгож байна. Дээр нь юмгүй болгоод байдаг. Одоо 1977, 8 онд тарьсан Хүйшийн зоорины урд талын жаахан зулзган ой байгаа, тэрийг Раш гишүүн бид нар ахлах ангид байсан, 1 хүнд 10 нүх ухуулж байсан, тэгэхэд тэрнээс хойш 77, 5, 6  он гэдэг чинь 30-аад жилийн дараа тиймэрхүү ой болж байна шүү дээ, тэгэхээр ямар хүч байдаг юм гэдэг нь харагдаад байна шүү дээ.

Ганхуяг гишүүн асуултаа асууя. 

18 цаг болж байгаа учраас энэ асуудлаа дуусгаад болж өгвөл нийтээр тэмдэглэх баяр ёслол тогтоолыг, 2 асуудал дуусгачихаад завсарлая. Маргааш төсвийн хүрээний мэдэгдэл, энийгээ дуусгаад завсарлах уу, тэгж ойлгоод явъя. Ганхуяг гишүүн асуултаа асууя.

Д.Ганхуяг: - Энэ дархан цаазат газар, тусгай хамгаалалттай газар, Засгийн газрын тусгай хамгаалалтынх, орон нутгийн тусгай хамгаалалтынх гээд тэгээд энэний нэг байцаагчдын харж хамгаалж байгаа талбай хэр зохистой байгаа юм бэ, энэ талаар ямар нэгэн яриа Байнгын хороон дээр гарсан уу, тусгай хамгаалалтад авснаас аваагүй газар нь дээр байна гэдэг яриа байна, гэлээ гэхдээ юм бол алагтай, цоогтой, хүн ам суурьшсан хотын хувьд Богд уул, Баянзүрх хайрхан гээд харахад хамгаалалтад авснаар модгүй болсон, юу ч үгүй болсон, иймэрхүү байдалтай болчихоод байна л даа.

Хөдөө орон нутагт ямар байдаг юм, 3, 4 сумыг хамарсан ганцхан байцаагч байдаг гээд, өөрөөр хэлбэл энэ зохистой байдлын талаар яриа гарсан уу гэж нэгдүгээр асуулт.

Хоёрт нь яг энэ тусгай хамгаалалтын чиглэлээр хийгдэж ирсэн ажлуудад мониторинг хийх шаардлагатай байна, мониторинг хийхдээ хамгийн гол нь энэ тусгай хамгаалалттай холбоотой хууль дүрэм, энийг төрийн зохицуулалт гэж үзэж болно. Тэгэхээр төрийн зохицуулалтыг хийхдээ нэгдүгээрт бид ямар бодлого баримтлах ёстой юм бэ гэхээр орон нутгийн иргэд болоод төрийн бус байгууллагаар шийдвэрлүүлчих боломжтой байна уу, төр оролцохгүйгээр. Концепцийн хувьд, үзэл баримтлалын хувьд, хоёрт нь төрийн зохицуулалт ер нь ямар шаардлага байгаа юм бэ гэдэг нотолгоо баталгааны төлөөс авахгүй бол юм л гарч ирвэл төрийн зохицуулалт, төрийн хамгаалалтад авна гэсээр байгаад тэгээд энэ чинь харж хандсан ч юм байхгүй, сая зөндөө л олон гишүүд ярьж байна. Тийм учраас энэ чиглэлд төрийн зохицуулалтын шинэтгэл гарцаа байхгүй шаардлагатай болжээ.

Концепци нь өөрөөр хэлбэл орон нутагт амьдарч байгаа иргэдээс нь орон нутгийн засаг захиргаанд нь эрх мэдлий нь шилжүүлэх, аль болохоор улсын төсвөөс зардал бага гаргаад, ашиглалтаар дамжуулж,  харж хамгаалуулах ийм л концепцийн юмтай асуудлыг ингэж шийдмээр байна. Тэгэхээр эхлээд төр шууд ордог байдлаасаа татгалзаж, төрийн зохицуулалтын хувьд, энэ хамгаалалтад авах асуудал дээр, иргэд тэр төрийн туслах байгууллага, тэгээд орон нутгийн засаг захиргаа гэж, ийм дараалалтай явах боломж байна уу? Энэ талаар юу гэж яригдсан бэ гэж асуумаар байна.

Д.Лүндээжанцан: - Бакей гишүүн.

А.Бакей: - Нэгдүгээр асуудлын хувьд өөрөөр хэлбэл нэг байцаагч хэдий хэмжээний талбай хариуцаж байна, энэ зохистой юу, үгүй юу гээд, энэ чиглэлээр байнгын хороон дээр яригдаагүй, ер нь Байгаль орчны яамнаас тогтоосон нормативаар бол нэг байцаагч хэдэн зуун га-гаас мянган га хүртэл хариуцдаг, асар том талбай хариуцдаг юм байна. Энэ бол хаанаа ч хүрдэггүй, тийм учраас байгаль орчны байцаагчид нутгийн иргэдтэй хамтарч хамгаалах энэ үзэл баримтлал руу цаашдаа явах ёстой. Энэ чиглэлээр  харин Байнгын хороон дээр яригдсан.

Дээр нь мониторинг хийх асуудал байна, төрийн зохицуулалтын хамрах хүрээ, далайцын тухай асууж байна, энд бол төрийн зохицуулалт хүчтэй байх тусмаа байгалийг сайн хамгаална гэсэн тийм асуудал байхгүй байна, харин нутгийн иргэдийн оролцоог тодорхой болгох, хяналтыг маш тодорхой болгох, хууль зүйн орчныг маш тодорхой болгох энэ чиглэлээр өөрчлөлт, шинэчлэлт хийх ёстой гэдгийг Байнгын хороон дээр ярьсан юм.
Д.Лүндээжанцан: - Бат-Эрдэнэ гишүүн асуултаа асууя.

Б.Бат-Эрдэнэ: - Баярлалаа, энэ улсын тусгай хамгаалалттай газар нутгийн хэрэгцээнд гол мөрдийг тэр чигээр нь авах боломж бололцоо байдаг уу гэсэн нэг ийм асуулт байна.

Хоёрдугаарт нь би түрүүн яамнаас асуугаад тодорхой надад хариулт өгөөгүй юм, тэр Аваргатосон рашаан амралт бол тэрийг онцгой анхаарахгүй бол болохгүй байгаа юм. Тэрийг анхаармар байна, одоо манай улсын төсвийн чинь ихээхэн нэмэр хандив болж байгаа Эрдэнэт үйлдвэрийн чинь хэдэн зуун ажилчид жил болгон тэнд очиж амарч, сувилуулж, өвчин зовлонгоос салж байгаа шүү дээ, гэтэл тэр рашаан амралтыг ерөөсөө хайхрахгүй байна. Сая Байгаль орчны яам тэрэн дээр чинь онцгой анхаарал ер нь тавихааргүй юм ярилаа шүү. Тийм учраас албан ёсоор Байгаль орчны байнгын хорооноос асуугаад эндээс ажлын хэсэг гаргадаг юмуу, газар дээр нь үзээд, судлаад, ямар арга хэмжээ авдаг юм, яаралтай арга хэмжээ авахгүй бол тэр 2 нүдэн нуур анихад бэлэн болоод байна.

Тэнд чинь Байгаль орчны яамны байцаагч нь суман дээр орон нутгийн мэдлээр тэнд нь хариуцаж байдаг, нөгөө эндээс чинь маш олон газрууд, арьсны өвчин судлалын төв, цэргийн госпиталь, хилийн цэрэг, тэгээд тойрсон 10, 20 амралт бий, тэд нар нь яг рашаан ус, нуураа мэдэхээр мэдэл байхгүй, зөвхөн ашиглахаа л бодно, ийм л байдалтай байгаа, тэгэхээр энэ дээр маш яаралтай арга хэмжээг Байнгын хорооноос авч өгөөч гэж хичээнгүйлэн хүсч, гуйж байна.

Д.Лүндээжанцан: - Бакей гишүүн.

А.Бакей: - Ер нь бол гол мөрөнүүдийг бүхэлд нь тусгай хамгаалалтад авч болоогүй юу гэж, энэ бол Тусгай хамгаалалттай газар нутгийн тухай хуулийг шинэчлэн найруулах үедээ үзэл баримтлал дээрээ ийм асуудал оруулах асуудлыг Их Хурлын гишүүд санаачилж болно, ер нь бол одоо төрийн холбогдох баримт бичгүүд дээр, ялангуяа ой, голын сав газрыг аль болохоор авах, эхийг нь авах, ялангуяа мод, эх газры нь тусгай хамгаалалтад авах тухай асуудал бол тусгагдаж байгаа, тусгагдаж явж байгаа, цаашдаа энийг лавшруулж тусгах ёстой гэж үзэж байгаа.

Аваргатосон рашааны асуудлыг би Байнгын хорооныхоо даргад таны саналыг уламжилъя. Энэ Байнгын хорооны зүгээс магадгүй тусдаа ажлын хэсэг гараад, зөвхөн энэ рашаан биш, бусад улсын чанартай томоохон рашааныг хамгаалалтад авах, олон жил ашиглах, унаган байдлыг хамгаалахтай холбоотой асуудлыг Байнгын хороо ч, яам ч анхаарах ёстой, энийг Байнгын хорооны удирдлагад уламжилъя.

Д.Лүндээжанцан: - Байнгын хорооны дүгнэлттэй холбогдуулан асуух асуулттай гишүүд асуултаа асууж дууслаа, одоо гишүүд орж ирье, санал хураалт явуулъя.

Байнгын хорооны санал, дүгнэлтийг дэмжсэн үг хэлэх гишүүд байна уу, эсрэг саналтай, алга байна.

Ингээд уг тогтоолын төслийг хэлэлцэх нь зүйтэй гэсэн, одоо тогтоолын төслийг хэлэлцэх эсэх асуудлаар санал хураая. Байнгын хорооны саналаар зарим газар, нутгийг улсын тусгай хамгаалалтад авах тухай УИХ-ын тогтоолын төслийг хэлэлцье гэсэн саналын томъёоллоор санал хураалт явуулна.

Санал хураалтанд 49 гишүүн оролцож, зөвшөөрсөн 42, татгалзсан 7, 85.7 хувийн саналаар уг санал дэмжигдэж байна.

Редакци байгаа, Монгол Улсын Их Хурлын даргын алба хашиж байсан Ц.Нямдоржийн хамгаалалт, хангамжийн тухай гэсэн тогтоолын редакци байгаа, тарсан, өөр саналтай гишүүд байна уу? Тэгвэл энэ редакцийг сонслоо /18.14 цагт/.

Маргааш яг цагтаа ирээд үдээс хойш үлдсэн асуудлыг нэгдүгээр асуудал болгоно, дээр нь олон асуудал орж ирнэ, Ипотекийн хууль орж ирнэ, үдээс хойш олон асуулга байгаа, 5, 6 асуулга бөөн, манай гишүүд нь заавал 27-ны хуралд оруулж өгөөч, Гончигдорж гишүүн, Занданшатар гишүүн, Оюун гишүүн гээд асар олон гишүүдийн бичиг ирсэн, тэгээд энэ санал асуулгуудыг маргааш өглөө ярьж байгаад заримы нь хойшлуулах эсэхээ шийдье.

Хурал хаасныг мэдэгдье.

Хуралдаан 18 цаг 15 минутанд өндөрлөв.


Соронзон хальснаас буулгасан:

